
بسم الله الرحمن الحيم 
Бисмилләһир-рахмәнир-рахим

Галәмнәрне тәрбия кылучы Аллаһы Тәгаләгә барча мактау, дан һәм хөрмәт булсын!

Барлык галәмгә рәхмәт итеп җибәрелгән, үзенең тормышы белән безгә күркәм үрнәк булган, сабырлык белән саф, гадел гомер кичергән, кешеләрнең күңелләрендә изгелек, мәрхәмәтлелек уята белгән Пәйгамбәребез Мөхәммәт галәйһиссәләмгә Аллаһының рәхмәтләре һәм сәламе булсын!

Рәсүлебез Мөхәммәт галәйһиссәләмнең хәдисләре үзләренең бай эчтәлеге белән һәрбер кешене сокландыра, үзенә җәлеп итә. Андагы күпкырлы күрсәтмәләр кешегә Аллаһы Тәгалә һәм тир-юндәге кешеләр белән нинди бәйләнештә булу кирәклеген бәйнә-бәйнә төшендерәләр. Боларның барысы да мөселманны шәхес бу-ларак һәрьяклап тәрбияли.

Бу күрсәтмәләрдә мөселман җәмгыятьнең камил дәрәҗәдә бөеклеккә ирешкән шәхесе буларак күз алдына килеп баса. Аның искиткеч бөек рухи төзелешен Пәйгамбәребез Мөхәммәт галәйһис-сәләмнең хәдисләрендә күрсәтелгән күркәм сыйфатларның бер-берсенә үрелеп баруы тәшкил итә. Бу хәдисләр мөселман кешене үзендә күркәм сыйфатлар булдырырга этәрә. Нәтиҗәдә, андый тәрбия алган мөселман Аллаһы Тәгаләгә һәм Аның Илчесе Мөхәм-мәт галәйһиссәләмгә буйсынып яши, тәрбияле, ихлас күңелле һәм үзенең ата-анасына итәгатьле була;

ул үзенең көнен Аллаһыга мактаулар әйтеп башлый һәм тә-мам кыла;

кылган гөнаһлары өчен тәүбә кылып, Аллаһыдан үзен гафу итүен сорый; 

аның йөрәгендә беркемгә карата ачу да, көнчелек һәм үч алу хисләре дә булмый;

өйләнсә, үзенең хатыны белән күркәм холык, мәхәббәт, туг-рылык, игътибарлылык үзәрендә мөгамәлә кыла; балаларына ка-рата мәрхәмәтле була, аларны сөя, иркәли, аларга үзенең назын би-рә; 

ятим-мескеннәргә һәм зәгыйфьләргә карата рәхим-шәфкать-ле, мәрхәмәтле була, олыларны хөрмәт итә, кечкенәләргә карата миһербанлы була; 

үзен җәберләгән кешеләрне, кыерсытучыларны гафу итә, үзе белән араны өзүчеләр белән дә элемтәне югалтмаска тырыша; 

мохтаҗлыкта калса – кайгырмый, бәлки, Аллаһыга шөкер итә, баеп китсә, тәкәбберләнми, мохтаҗларны кызгана белә;

ул үзе яшәгән җәмгыятьнең ихлас, тугры һәм файдалы бер әгъзасы булып тора;

анда игелек һәм ышаныч билгеләре нык булганга күрә, баш-калар аңа тулысынча ышаналар;

һәрбер гамәле белән ул җәмгыятькә файда гына китерергә ты-рыша, шуның белән ул кешеләрнең күңелләрендә өмет уята һәм тынычлык тудыра.

Димәк, хакыйкый мөселманның тормышын Аллаһының җи-тәкчелегеннән һәм Рәсүле Мөхәммәт галәйһиссәләмнең юлыннан башка күз алдына китерергә дә мөмкин түгел.

Беренче бүлек

Дин – Ислам
Дин
Дин – ул бу дөньядагы иң изге сыйфатларны сугаручы илаһи бер чишмә. Аллаһ Сүбхәнәһү вә Тәгалә Үзенең динен аерым бер кешенең яки аерым бер гаиләнең, яисә аерым бер җәмгыятьнең ге-нә тормышын  төзәтер өчен түгел, бәлки, барлык халыкларның юлын яктыртучы нур итеп, аларны караңгылыктан яктылыкка чы-гару өчен җибәргән.

 اَلدِّينُ النَّصِيحَةُ .

«Дин – нәсыйхәттер».
«Нәсыйхәт» сүзе күп мәгънәне үз эченә алган сүздер. «Берәү-нең дуслык хакын үтәргә тырышуы һәм аңа яхшылык кылуы» ди-сәк, «нәсыйхәт» сүзен беркадәр аңлаткан булырбыз.

Аллаһ өчен булган нәсыйхәт Аңа иман китерү, хөрмәт итү һәм олылау, әмерләрен тотып, тыйганнарыннан тыелу һәм нигъ-мәтләренә шөкер итү кебек нәрсәләрдер. Аллаһы Тәгаләнең бу эш-ләргә ихтыяҗы юк. Шуңа күрә Аллаһ өчен булган нәсыйхәт ахыр-да бәндәнең үзенә кайта һәм үз файдасы өчен була.

Коръән өчен булган нәсыйхәт аның Аллаһы Тәгалә сүзе икән-легенә иман китерү, аны аңлап уку һәм аның белән гамәл кылу, аның өйрәтмәләрен  мөселманнар арасына таратудан гыйбарәт.

 Мөселманнарның имамнары өчен булган нәсыйхәт шәригать-кә хилаф булмаган урыннарда аларга итәгать кылу һәм әгәр ялгыш эшләре күренсә, йомшаклык белән зиһененә салу, оеп намаз уку, алар өчен һәрвакыт догада булу кебек эшләрдән гыйбарәт. 

 إِنَّ الدِّينَ يُسْرَ وَ لَنْ يُشَادَّ هَذَا الدِّينَ أَحَدٌ إِلاَّ غَلَبَهُ فَسَدِّدُوا 
وَ قَارِبُوا وَ أَبْشِرُوا وَ اسْتَعِينُوا بِالْغَدْوَةِ وَ الرَّوْحَةِ وَ شَيْءٍ مِنَ الدُّلْجَةِ .
«Ислам дине – җиңел дин. Кем дә кем шул җиңеллеккә риза булмыйча, артык гыйбадәтләр кылырга керешсә, гаҗиз калыр да, бу дин белән көрәшә торгач җиңелер, һәрвакыт кыла торган гый-бадәтләрен дә җиренә җиткереп үти алмый башлар. Дин эшлә-рендә бик артык тирән кермичә, урта һәм гадел юлны ихтыяр ите-гез, камил гыйбадәт кыла алмасагыз, шуңа якынрак рәвештә гый-бадәт кылырга тырышыгыз, аз булса да гыйбадәтләр бәрабәренә савап булачагын фикерләп сөенегез, кояш чыкмастан элек, төштән соң һәм көн ахырында бераз гыйбадәт кылып алыгыз!»

Бу хәдис кешене камил рәвештә гыйбадәт кылырга тырышу-дан тыймый, бәлки чиктән ашуны муафикъ күрми. 

Үзенең асыл хаҗәтләрен һәм өй җәмәгатенең кирәкләрен та-бу юлында көннәр буенча эш эшләргә мәҗбүр булган кешеләрнең фарыз намазларын азга санап та бик күп нәфел намазлары укулары, бер тәүлектә унар, утызар мең зекер әйтүләре, вирдләр укулары, бу хәдиснең мәгънәсенә күрә, мактаулы эш булмавы күренә. Һәр-нәрсәнең үз кешесе бар. Нәфел гыйбадәтләр, унар мең зекер һәм тәсбих укулар яраса, мөмкинлекләре булган кешеләр өчен ярар. Эш кешеләре булган бер җәмәгатькә имам булып намаз укытучы бер сәхабәнең иртәнге намазда озын сүрәләр укыганлыгын белгән-нән соң, Рәсүлебез әлеге сәхабәгә кыскарак сүрәләр укырга куш-кан. Икенче бер имамның җәмәгать намазын озын итеп укуын ишеткәннән сон: «Сезнең арагызда кешеләрне биздерүчеләр дә бар икән. Әгәр сезнең берәрегез имам булып намаз укытса, намазны кыскарак тотсын, чөнки оеп укучылар арасында зәгыйфьләр, олы яшьтәгеләр һәм эш кешеләре дә була», – дип шелтә кылган.

 يَأْتِي عَلَى النَّاسِ زَمَانٌ: اَلصَّابِرُ فِيهِمْ عَلَى دِينِهِ كَالْقَابِضِ عَلَى الْجَمْرِ .


«Кешеләргә бер заман килер, ул заманда динен сабыр итеп то-тучы кеше кулына утлы күмер тотучы кебек булыр».

 
Кеше утлы күмерне тотса, кулын пешерер, ташласа сүнәр.

 أَنَا أَوْلَى النَّاسِ بِعِيسَى بْنِ مَرْيَمَ فِي الدُّنْيَا وَ الْآخِرَةِ لَيْسَ بَيْنِي
وَ بَيْنَهُ نَبِيٌّ وَ الْأَنْبِيَاءُ أَوْلَادُ علات أُمَّهَاتُهُمْ شَتَّى وَ دِينُهُمْ وَاحِدٌ .
«Мин Гайсә галәйһиссәләмгә дөнья һәм ахирәттә иң якын ке-ше, минем белән аның арасында башка пәйгамбәр юк. Пәйгамбәр-ләр бер атаның балалары, аналары башка, әмма диннәре бер».
Пәйгамбәрләрнең һәркайсы бер нигез үзәренә җибәрелгән-нәр, шуның өчен диннәре бер, бары тик шәригатьләре заман талә-бенә карап төрле.

 إِيَّاكُمْ وَ الْغُلُوَّ فِي الدِّينِ فَإِنَّمَا هَلَكَ مَنْ كَانَ قَبْلَكُمْ بِالْغُلُوِّ فِي الدِّينِ .

«Дин эшендә голүдән (чиктән ашып китеп арттырып җибәрү) сакланыгыз. Чөнки үткәндәге кешеләрнең һәлак булуларына диндә чиктән ашулары сәбәп булды».
Диндә голү кылу чиктән чыгудан гыйбарәт.  Диндә голү кылу күбесенчә яхшылык буявы белән буялганлыктан халыклар аңа игъ-тибар итмиләр һәм аның мөнкир (шелтәләнгән) эш булуын белми-ләр. Бик күпләр: «Гыйбадәт кылуда ни зарар бар?» – дигән рәвеш-тә фикер йөртәләр. Моның ярамаган эш булуы хакында мәшһүр Ислам галимнәренең бастырып чыгарган әсәрләре күп булса да мо-нафыйклар, динсез-дәһри һәм күп төрле фасикъ (гөнаһлы) фир-каларның астыртын аздырулары һәм үзләре адашкан галимнәрнең адаштырулары сәбәпле алар күңелләргә тәэсир итми, игътибарны үзенә җәлеп итми калдылар. Шуның өчен бу нәрсә Ислам дөньясы-на таралып, бөтен әтрафны каплап алды. Һәр гасырда һәм һәр мәм-ләкәттә халыкның табигатьләренә, гореф-гадәтләренә хуш күре-нерлек рәвеш белән голүнең төрләре бик күбәйде. Шулардан берсе –  Коръән белән Сөннәтне читкә куеп бәндәләргә иярү.

 مَا ذِئْبَانِ جَائِعَانِ أُرْسِلاَ فِي غَنَمٍ بِأَفْسَدَ لَهَا مِنْ حِرْصِ الْمَرْءِ عَلَى الْمَالِ وَ الشَّرَفِ لِدِينِهِ .

«Сарык көтүенә җибәрелгән ике ач бүренең көтүгә китергән зарарына караганда берәүнең мал һәм дәрәҗәгә күңел бирүе дине-нә күбрәк зарар китерә». 
Ягъни, ач бүреләр көтүгә мал белән мәртәбәнең дингә зарар китерүләре кадәр зарар китерә алмыйлар, чөнки, әгәр кеше малны сөйсә, аны кулына төшерү өчен кеше хакына да, хәрамга да кара-мый. Әгәр берәү дәрәҗәгә омтылса, ул шуңа ирешү өчен кулын-нан килгән тозак, мәкер-хәйләләрне кора. Шуның белән күзе сукы-раеп, хакыйкатьне күрмәс була.

 سَيُشَدَّدُ هَذَا الدِّينُ بِرِجَالٍ لَيْسَ لَهُمْ عِنْدَ اللهِ خَلاَقٌ .

«Бу Ислам дине киләчәктә Аллаһы Тәгалә каршында дәрәҗә-ләре булмаган кешеләр белән беркетелер, алга җибәрелер». 
Ягъни, Ислам дине бер заманда мөселман булмаган бертөрле халыкның тырышуы белән алга китәр, көч табар.

 عَنْ عُمَرَ رَضِيَ اللهُ تَعَالَى عَنْهُ قَالَ بَيْنَمَا نَحْنُ جُلُوسٌ عِنْدَ رَسُولِ اللهِ صَلَّى اللهُ عَلَيْهِ وَ سَلَّمَ ذَاتَ يَوْمٍ إِذْ طَلَعَ عَلَيْنَا رَجُلٌ شَدِيدُ بَيَاضِ الثِّيَابِ شَدِيدُ سَوَادِ الشَّعْرِ لاَ يُرَى عَلَيْهِ أَثَرُ السَّفَرِ وَ لاَ يَعْرِفُهُ مِنَّا أَحَدٌ حَتَّى جَلَسَ إِلَى النَّبِيِّ صَلَّى اللهُ عَلَيْهِ وَ سَلَّمَ فَأَسْنَدَ رُكْبَتَيْهِ إِلَى رُكْبَتَيْهِ وَ وَضَعَ كَفَّيْهِ عَلَى فَخِذَيْهِ وَ قَالَ يَا مُحَمَّدُ أَخْبِرْنِي عَنِ الْإِسْلاَمِ فَقَالَ رَسُولُ اللهِ صَلَّى اللهِ عَلَيْهِ وَ سَلَّمَ الْإِسْلاَمُ أَنْ تَشْهَدَ أَنْ لاَ إِلَهَ إِلاَّ اللهُ وَ أَنَّ مُحَمَّدًا رَسُولُ اللهِ وَ تُقِيمَ الصَّلاَةَ وَ تُؤْتِيَ الزَّكَاةَ وَ تَصُومَ رَمَضَانَ وَ تَحُجَّ الْبَيْتَ إِنِ اسْتَطَعْتَ إِلَيْهِ سَبِيلاً قَالَ صَدَقْتَ فَعَجِبْنَا لَهُ يَسْأَلُهُ وَ يُصَدِّقُهُ قَالَ فَأَخْبِرْنِي عَنِ الْإِيمَانِ قَالَ أَنْ تُؤْمِنَ بِاللهِ وَ مَلاَئِكَتِهِ وَ كُتُبِهِ وَ رُسُلِهِ وَ الْيَوْمِ الْآخِرِ وَ تُؤْمِنَ بِالْقَدَرِ خَيْرِهِ وَ شَرِّهِ قَالَ صَدَقْتَ قَالَ فَأَخْبِرْنِي عَنِ الْإِحْسَانِ قَالَ أَنْ تَعْبُدَ اللهَ كَأَنَّكَ تَرَاهُ فَإِنْ لَمْ تَكُنْ تَرَاهُ فَإِنَّهُ يَرَاكَ قَالَ فَأَخْبِرْنِي عَنِ السَّاعَةِ قَالَ مَا الْمَسْئُولُ عَنْهَا بِأَعْلَمَ مِنَ السَّائِلِ قَالَ فَأَخْبِرْنِي عَنْ أَمَارَاتِهَا قَالَ أَنْ تَلِدَ الْأَمَةُ رَبَّتَهَا وَ أَنْ تَرَى الْحُفَاةَ الْعُرَاةَ الْعَالَةَ رِعَاءَ الشَّاءِ يَتَطَاوَلُونَ فِي الْبُنْيَانِ ثُمَّ انْطَلَقَ فَلَبِثَ مَلِيًّا ثُمَّ قَالَ يَا عُمَرُ أَتَدْرِي مَنِ السَّائِلُ قُلْتُ اللهُ وَ رَسُولُهُ أَعْلَمُ قَالَ فَإِنَّهُ جِبْرِيلُ أَتَاكُمْ يُعَلِّمُكُمْ دِينَكُمْ .
Гомәр разыяллаһү ганһүдән риваять кылына: «Көннәрдән беркөнне, без Аллаһының Илчесе Мөхәммәт галәйһиссәләм  янын-да утырган вакытта, безнең янга актан киенгән кара чәчле бер кеше килде. Аны мөсафир дип әйтеп булмый иде һәм аны безнең арадан берәү дә белүче юк иде. Ул Мөхәммәт галәйһиссәләмнең  каршы-сына утырды да, учларын аның тезләренә куеп: «Мөхәммәт! Нәрсә ул Ислам?» – дип сорады. Мөхәммәт галәйһиссәләм  аңа болай дип җавап бирде: «Ислам ул – бер Аллаһы Тәгаләдән башка һичбер илаһ юк, Мөхәммәт – Аның Илчесе, дип гуаһлык бирүең; шулай ук, намаз укуың, зәкят түләвең, Рамазан аенда ураза тотуың һәм әгәр барырга мөмкинчелегең булса, Мәккәгә барып, хаҗ кылу-ыңдыр». «Дөрес», – диде әлеге кеше. Без аның үзе сорау биреп, җавап алгач, аның дөреслеген үзе үк раславына бик гаҗәпләндек. Шуннан соң ул: «Нәрсә ул Иман?» – дип сорады. Мөхәммәт галәй-һиссәләм: «Синең  Аллаһы Тәгаләгә, Аның фәрештәләренә, китап-ларына, пәйгамбәрләренә, Ахирәт көненә һәм тәкъдирнең яхшы-сы да, яманы да Аллаһыдан булуына иман китерүең», – дип җавап бирде. «Бу да дөрес», – диде әлеге кеше. Шуннан соң ул: «Нәрсә ул Ихсан?» – дип сорады. Мөхәммәт галәйһиссәләм: «Синең Аллаһы Тәгаләгә  Аны күзең белән күреп торганың кебек,  син Аны күрмә-сәң дә, Ул сине күреп тора дип гыйбадәт кылуың», – диде. «Дө-рес», – диде әлеге кеше. «Миңа ахырзаман турында сөйлә», – диде бу кеше. Мөхәммәт галәйһиссәләм: «Соралучы аның турында со-рау бирүчедән күбрәк белми», – дип җавап бирде. «Ахырзаман җи-түенең билгеләре турында булса да сөйлә», – диде әлеге кеше. «Кол кыз үзенең хуҗабикәсен тудырыр, ә шәрә, яланаяк һәм надан дөя көтүчеләре биек йортлар төзүдә ярышырлар», – дип җавап бир-де Аллаһының Рәсүле. Әлеге кеше китеп баргач, Мөхәммәт галәй-һиссәләм озак кына вакыт уйга чумып утырды. Шуннан соң ул: «Гомәр, миннән сорау алган кеше кем икәннен беләсеңме?» – дип сорады. Мин: «Белсә – Аллаһы Тәгалә һәм Аның Илчесе генә бе-лер»,– дип җавап бирдем. Мөхәммәт галәйһиссәләм: «Ул – Җәбра-ил иде, сезгә динегезне өйрәтер өчен килгән», – диде».

Димәк безнең динебез шул нәрсәләрдән гыйбарәт икән. Ха-кыйкый мөселман Ислам диненең барлык күрсәтмәләрен дә үз ва-кытында үтәргә һәм бу диннең төп нигезләрен сакларга, нинди ге-нә каршылыклар, киртәләр булса да, хак юлдан тайпылмаска тиеш.

 إِنَّ اللهَ يَبْعَثُ لِهَذِهِ الْأُمَّةِ عَلَى رَأْسِ كُلِّ مِائَةِ سَنَةٍ مَنْ يُجَدِّدُ لَهَا دِينَهَا .

«Аллаһы Тәгалә бу Ислам өммәтенә һәр йөз ел башында дин-нәрен яңартучыларны җибәреп тора».  

Ислам диненең бозылу һәм үзгәрү ихтималы булмаса да, аңа надан халыклар һәм бидгать әһелләре диндә булмаган төрле хора-фәтләр кушу, диндә булмаган нәрсәләрне диндә бар дип күрсәтү ихтималы бар. Шуның өчен Аллаһы Тәгалә һәр гасырда Рәсүлүл-лаһ китергән саф диннән хәбәрдар адәмнәрне  җибәреп тора, шаять алар шул диннең хакыйкатен, чын-барлыгын халыкларга аңлатыр-лар, өйрәтерләр һәм шул дәвердәге һәртөрле ачышларга заманча җавап бирерләр.

 أَيُّمَا عَبْدٍ جَاءَتْهُ مَوْعِظَةٌ مِنَ اللهِ فِي دِينِهِ فَإِنَّهَا نِعْمَةٌ مِنَ اللهِ سَبَقَتْ إِلَيْهِ  فَإِنْ قَبَلَهَا بِشُكْرٍ وَ إِلاَّ كَانَتْ حُجَّةً مِنَ اللهِ عَلَيْهِ لِيَزْدَادَ بِهَا إِثْمًا وَ يَزْدَادَ اللهُ تَعَالَى عَلَيْهِ بِهَا سَخَطًا 

«Әгәр кемгә дә булса берәүгә дин турында үгет-нәсыйхәт ителсә, бу нәрсә ул кешегә Аллаһы Тәгалә тарафыннан булган бер нигъмәттер. Әгәр ул шул нәсыйхәтне шөкер итеп кабул итсә бик яхшы, әгәр кабул итмәсә, шул нәсыйхәт ул кешенең зарарына хөҗ-җәт (дәлил) булып торыр һәм аңа карата Аллаһының ачуы артуга сәбәп булыр».
Хөҗҗәт булуы шул: сиңа фәлән вакытта фәлән кеше вәгазь-нәсыйхәт кылмадымы, сине туры юлга өндәмәдеме кебек сүзләр белән Аллаһы Тәгалә тарафыннан шелтә булыр.

Аллаһыга иман

Безнең өстебездә үзебезне юктан бар иткән Аллаһы Тәгаләнең хакы бик зур. Аллаһы Тәгаләнең кушкан һәрбер эшләрен җиренә җиткереп үтәү, Аның тыйган нәрсәләреннән тыелып яшәү Аллаһы Тәгаләнең хакын үтәү була. Шулай ук, Аллаһы Тәгалә нәрсә бирсә дә, шуңа шөкрана кылу, бирмәсә, Аллаһы Тәгалә бирми дип зар-лан​мау, Аллаһы Тәгалә һәрвакыт минем ярдәмчем дип уйлап, һич-бер вакытта Аны онытмау – боларның барысы да Аллаһы Тәгалә-нең хакын үтәү бу​лалар. Аллаһы Тәгаләнең хакын үтәүдә кимчелек кылган ке​шеләрнең Аллаһы Тәгалә һичбер эшләренә бәрәкәт бир-мәс, алар һәрвакыт бәла-казалар, һәртөрле җәфалар, рәхәтсезлек-ләр күреп яшәрләр. Аллаһы Тәгаләнең хакын тиешенчә үтәгән ке-шеләр дөнья-ахирәттә бәхетле булырлар.

 قَالَ اللهُ تَعَالَى: كَذَّبَنِي ابْنُ آدَمَ وَ لَمْ يَكُنْ لَهُ ذَلِكَ وَ شَتَمَنِي وَ لَمْ يَكُنْ لَهُ ذَلِكَ فَأَمَّا تَكْذِيبُهُ إِيَّايَ فَزَعَمَ أَنِي لاَ أَقْدِرُ أَنْ أُعِيدَهُ كَمَا كَانَ وَ أَمَّا شَتْمُهُ إِيَّايَ فَقَوْلُهُ لِي وَلَدٌ فَسُبْحَانِي أَنْ اَتَّخِذَ صَاحِبَةً أَوْ وَلَدًا .

«Аллаһы Тәгалә әйткән: «Адәм баласы үлгәненнән соң Мин аны тергезә алмый дип, Минем вәгъдәмне ялган дип уйлады һәм «баласы бар» дип Мине сүкте. Мин Үземә иптәш яки бала тотудан пакь». 
Насаралар Гайсәне, яһүдиләр Гозәерне Аллаһының улы диде-ләр. Аллаһы Тәгалә Үзеннән иңгән китапларның һәрберсендә ха-тыны, баласы, анасы, атасы юклыгын бәян итә.

 قَالَ اللهُ تَعَالَى: أَنَا عِنْدَ ظَنِّ عَبْدِي بِي فَلْيَظُنَّ بِي مَا شَاءَ .

«Аллаһы Тәгалә әйткән: «Мин колымның Минем турыда уй-лавы яклы. Ул исә, минем турыда ничек теләсә, шулай уйласын».


Ягъни, Мине юмарт, гөнаһларны ярлыкаучы, мәрхәмәт иясе, күркәм холыкны сөюче дип уйласа, Мин аны ярлыкармын, аңа юмартлык итеп нигъмәт бирермен, әгәр Мине каты бәгырьле, са-ран, зарар кылучы дип уйласа, Мин аңа карата тупас, саран һәм  за-рар кылучы булырмын.


Бу хәдистән Аллаһы Тәгаләнең заты кеше ничек уйласа шу-лай дигән мәгънә аңлашылмасын. Бәлки бу хәдиснең мәгънәсе шул: әгәр берәү Аллаһы Тәгаләне һәрнәрсәне бирүче дип уйласа, бу кеше эшкә керешеп, кәсеп итәр дә мал табар, әгәр Аллаһы Тәга-ләне күркәм холыкларны сөюче дип уйласа, күркәм холыклы бу-лырга тырышыр. Әгәр Аллаһы Тәгаләне саран, ярдәм бирүче түгел дип уйласа, бу кеше кәсептән кулын туктатып, барыбер Аллаһы Тәгалә бирми дип кәсепсез торыр да, фәкыйрь булыр. Әгәр Алла-һы Тәгалә Үзенең колларына зарар кылучы дип уйласа, ул кеше из-ге эшләрне эшләүдән тыелыр, чөнки ул: «Изгелек кылдың ни, кыл-мадың ни, барыбер, Аллаһы Тәгалә колларын газап кыла», – дип уйлар да, изгелекләр кылудан баш тартыр. Нәтиҗәдә гөнаһлары сә-бәпле утка (җәһәннәмгә) керер.

Без Аллаһы Тәгалә хакында фикер йөрткәндә Аның һәртөрле сыйфатларын чагылдырган күркәм исемнәрен искә төшерәбез. Ул исемнәр безгә Аллаһы Тәгалә хакында күпкырлы мәгълүмат бирә-ләр. Адәм баласы шул исемнәр аркылы үзенең Раббысы белән бул-ган элемтәне төзи. Менә шуңа күрә, Аллаһы Тәгалә безгә Үзенең күркәм исемнәре хакында Коръән Кәрим аятьләрендә һәм Рәсүле-безнең хәдис шәрифләрендә хәбәр биргән.

وَ لِلَّهِ الْأَسْمَاءُ الْحُسْنَى فَادْعُوهُ بِهَا .
«Аллаһы Тәгаләнең күркәм исемнәре бар. Шуңа күрә, Аңа шул исемнәр белән эндәшегез...», – диелә «Әгъраф» сүрәсенең 180 нче аятендә. قُلِ ادْعُوا اللهَ أَوِ ادْعُوا الرَّحْمَنَ أَيًّا مَا تَدْعُوا فَلَهُ الْأَسْمَاءُ الْحُسْنَى 
«Әйт: «Аңа Аллаһ дип мөрәҗәгать итәсезме, яки Рахмән диепме, ничек кенә эндәшсәгез дә, Аның күркәм исемнәре бар». 

Исра: 110.
Менә шуның өчен без үзебезнең догаларыбызда Аллаһы Тәга-ләгә, шаять безнең догаларыбызны кабул итәр дип, Аның безгә хә-бәр иткән күркәм исемнәре белән мөрәҗәгать итәбез. Әгәр без шул исемнәр белән Аллаһы Тәгаләгә мөрәҗәгать итеп үзебезнең бет-мәс-төкәнмәс моң-зарларыбызны белдерсәк, кирәк-яракларыбыз-ны, хаҗәтләребезне сорасак, шаять Ул Үзенең киң рәхмәте белән догаларыбызны кабул итәр һәм хәлләребезне җиңеләйтер.

 إِنَّ لِلَّهِ تِسْعَةً وَ تِسْعِينَ اِسْمًا مِائَةً إِلاَّ وَاحِداً مَنْ أَحْصَاهَا دَخَلَ الْجَنَّةَ 

«Аллаһы Тәгаләнең туксан тугыз исеме бар. Шуларны кем са-нап укып чыкса җәннәткә керәчәк».

Икенче хәдистә «ятласа» дип тә өстәлгән.

 مَنْ قاَلَ لاَ إِلَهَ إِلاَّ اللهُ مُخْلِصًا دَخَلَ  الْجَنَّةَ .
«Аллаһы  Тәгаләдән башка һичбер илаһ юк!» – дип чын кү-ңелдән әйткән кеше җәннәткә керәчәк». 

Мәҗүсиләрне «Аллаһы Тәгаләдән башка һичбер илаһ юк», дип әйтергә өндәп, Мөхәммәт галәйһиссәләм  Мәккәдә унөч ел яши. Коръәндә әйтелгәнчә, кәферләрнең аңа каршы җаваплары шундый була: «Кәферләр Пәйгамбәрнең үз араларыннан чыгуына бик гаҗәпләнделәр. Алар: «Бу сихерче, ялганчы безнең илаһларны бетереп, бер илаһ кылмакчымы? Бу ниндидер гаҗәеп нәрсә», – ди-деләр. Юлбашчылары аларга: «Барыгыз, үзегезнең аллаларыгыз бе-лән бергә булыгыз. Бу нәрсә тәкъдир кылынган берәр бәла булса кирәк. Без моны хәтта үзебезнең  ата-бабаларбызның  динендә дә ишетмәдек. Бу фәкать уйлап чыгарылган нәрсә, башка берни дә тү-гел»,– диде».

Гарәпләр бу тәгъбирне әйткән һәрбер кешенең башкаларны бары тик бер Аллаһы Тәгаләгә генә гыйбадәт кылырга чакырача-гын бик яхшы аңлыйлар. Шуңа күрә алар бу сүзне кире кагалар.

 أَبْشِرُوا وَ بَشِّرُوا مَنْ وَرَاءَكُمْ أَنَّهُ مَنْ شَهِدَ أَنْ لاَ إِلَهَ إِلاَّ اللهُ صَادِقًا بِهَا دَخَلَ الْجَنَّة .
«Сезгә сөенечле хәбәр бирәм, сез дә үзегездән соң килгәннәр-гә сөенеч бирегез: кем дә кем «Бер Аллаһы Тәгаләдән башка һич-бер илаһ юк», дигән сүзенә тугрылыклы калган хәлдә шәһадәт ки-терсә, ул кеше җәннәткә керәчәк».

Шуңа күрә Аллаһы Тәгаләдән башкалар, ягъни фәрештә һәм кешеләр, яки җен һәм шайтаннар, яки әнбия һәм әүлиялар яшерен эшләрне беләләр, хасталыкны җибәрәләр, кәрамәт (могҗиза) юлы белән ярдәм бирәләр, дога кылучыларның ярдәмнәренә җитешә-ләр дип ышанучылар «тәүхид»не кабул итмәгән, «Лә иләһә илләл-лаһ» кәлимәсе белән чын күңелдән шәһадәт бирмәгән булалар.

Бәндәләрнең кодрәтләре җитми торган нәрсәләр ялгыз бер Аллаһы Тәгаләнең Үзеннән генә соралырга, чарасыз вакытларда Аллаһы Тәгаләнең ялгыз Үзенә генә сыенырга тиешле. Хакыйкый тәүхид һәм «Лә иләһә илләллаһ» кәлимәсе белән чын шәһадәт би-рү шулдыр. Юкса, коры тел белән генә укуда һичбер мәгънә бул-мас.

Рәсүлүллаһ бу сүзләрне кавеме тарафыннан илче булып килү-че Әбү Муса әл-Әшгари белән иптәшләренә сөйләгән. «Артыгыз-да булганнарга сөенеч бирегез!» дигән сүзнең максаты «кавемегез-гә кайтып шушы хәбәрне ирештерегез», була. Хәдис бөтен өммәт өчен гомуми икәнлегендә шөбһә юк.

 حَبِّبُوا اللهَ إِلَى عِبَادِهِ يُحِبُّكُمُ اللهُ .

«Аллаһы Тәгаләне колларына сөйдерегез, Аллаһы Тәгалә дә сезне сөяр». 
Ягъни, Аллаһы Тәгаләне сөйдерү – Аның  кодрәтенең әсәрлә-рен, сыйфатында булган хикмәтләрне күрсәтеп, кешеләрнең зиһен-нәрен һәм фикерләрен ачу, Аллаһы Тәгаләнең гаҗәеп һәм хикмәт-ле эшләре хакында уй-фикер йөртергә өнди торган рәвештә юл күрсәтүдер. Заманыбызда төрле-төрле машиналар ясалып, күзебез белән күрү мөмкин булмаган нәрсәләрне күрәбез. Мәсәлән телес-коп аркылы ерак нәрсәләрне якында күрәбез, микроскоп белән га-ди күзгә күренми торган кечкенә нәрсәләрне күрәбез. Бу җиһазлар Аллаһы Тәгаләнең кодрәтен кешеләргә күрсәтеп бирәләр. Димәк Аллаһы Тәгаләне халыкка сөекле күрсәтү, Аның сыйфатларыннан булган «кодрәтлелек» сыйфатын бик яхшы итеп аңлатып, яки күр-сәтеп бирү белән була. Аллаһы Тәгаләнең кодрәтендә гаҗәпләнер-лек нәрсәләр бик күп. Аллаһының кодрәте хакында уйлау белән акылың хәйран калыр, мәхәббәтең артыр.


Бу хәдиснең сүзе аз булса да хикмәте бик зур. Яшерен-ба-тырын  түгел, без бүген Коръән Кәримдәге гыйльми могҗизага ия булган күп кенә аятьләрне фән һәм техника ярдәмендә тулырак итеп аңлау дәрәҗәсенә ирештек. Рәсүлебез яшәгән дәвер кеше-ләре өчен Коръәндәге күп фәнни хикмәтләрнең тирән мәгънәләре ачык булмаган. Шулай булса да, алар бу нәрсәләргә Ислам дине таләп иткәнчә үзләренең куәтле иманнары белән иман китергән-нәр. 

 مَنْ أَحْسَنَ فِيمَا بَيْنَهُ وَ بَيْنَ اللهِ كَفَاهُ اللهُ مَا بَيْنَهُ
وَ بَيْنَ النَّاسِ وَ مَنْ أَصْلَحَ سَرِيرَتَهُ أَصْلَحَ اللهُ عَلانِيَتَهُ .

«Әгәр бер кеше үзе белән Аллаһ арасын күркәм кылса, Алла-һы Тәгалә ул кешенең башка кешеләр белән арасын төзек кылыр. Әгәр бер кеше үзенең эчке халәтен төзек кылса, Аллаһы Тәгалә ул кешенең тышкы халәтен дә төзек кылыр».

 تَعَرَّفْ إِلَى اللهِ فِي الرَّخَاءِ يَعْرِفْكَ فِي الشِّدَّةِ .

«Җиңеллек вакытында Аллаһыны танысаң, Ул сине тарлык һәм авырлык вакытыңда таныр».

Кайберәүләр Аллаһыны үзләренә берәр төрле авырлык кил-гәч кенә исләренә төшерәләр. Әгәр син Аллаһыны рәхәтлек вакы-тыңда да танып, Аңа гыйбадәт кылсаң, Ул сиңа авырлык килгән көннәрдә ярдәм итәр.

 مَنْ تَوَاضَعَ اللهَ رَفَعَهُ اللهُ .

«Әгәр бер кеше Аллаһы Тәгаләгә карата түбәнчелекле булса, Аллаһы Тәгалә аны югары дәрәҗәләргә күтәрер».

Мөхәммәт галәйһиссәләмгә иман

Безнең барыбызга караганда да Аллаһы Тәгаләгә иң якын бул-ган һәм һәрбер эше безнең өчен үрнәк булган, шулай ук һәрбер сү-зе Аллаһы Тәгаләнең кушуы белән генә сөйләнгән һәм Аллаһы Тәгаләнең илчесе булган Пәйгамбәребез Мөхәммәт галәйһиссә-ләмнең дә хакларын үтәү безгә бик олы бурычтыр. Рәсүлүллаһның хакын үтәүдә кимчелек кылу, Аллаһы Тәгаләнең хакын үтәүдә кимчелек кылу белән бер дәрәҗәдә булган олы гөнаһлы эшләрдән санала. Шуңа күрә Рәсүлүллаһ хакында һичбер яман уйда булмас-ка, ул безгә җиткергән Ислам диненең һәрбер хөкемнәрен бер дә авырсынмыйча, шатланып үтәргә тиешле. Шулай ук Рәсүлүллаһ-ның һәрбер кылган эшләрен игътибарга алып, һәрбер гамәлне ул кылганча кылырга, Рәсүлүллаһның исеме зекер ителгәндә салават әйтергә тиешле.
Рәсүлүллаһның безгә калдырган сөннәтләрен бер дә иренми-чә кылу һәм һәр эшне Рәсүлүллаһ кылганча кылырга тырышу Рә-сүлүллаһның хакын һәм сөннәтләрен үтәү була. Рәсүлүллаһның әйткән сүзләрендә кимчелек табу, аның сөннәтләрен үтәргә тыры-шмау, аның тоткан юлыннан ерак булу, ул өйрәткән эшләрне һәм аның башыннан үткән хәлләрне белмәү, барысы да Рәсүлүллаһның хакын үтәүдә кимчелек кылу була.

 طُوبَى لِمَنْ رَآنِي وَ لِمَنْ رَآى مَنْ رَأَنِي وَ لِمَنْ رَأَى مَنْ رَأَى مَنْ رَآنِي .

«Мине күрүчегә, мине күргән кешене күрүчегә һәм мине кү-рүчене күргән кешене күргән кешегә сөенеч булсын». 
Рәсүлебезне үз вакытында аны сөйми торган монафыйк һәм кәферләр дә күрделәр, әмма аларның күрүләре дошманлык күзе бе-лән, сөйләшүләре дә дошманлык белән генә булды. Рәсүлебезне кайберәүләр эчләреннән яратсалар да, аны Габделмутталип кул ас-тындагы ятим бала дип, үзләрендә иске гадәт булган нәсел-нәсәп олуглыгы белән эш кылдылар. Гарәпләр җаһилият заманында на-данлыкта булганга, мактану өчен галимлек дәрәҗәләре булмады, шул сәбәптән нәселләргә бүленеп, фәлән нәсел фәләненнән олуг саналып, шул рәвештә мактану булды. Рәсүлебезнең гүзәл холкы-на, йомшак табигатенә карамыйча, бер ятим бала дип, алтыннан кыйммәт сүзләрен кабул итмәделәр. 

 آكُلُ كَمَا يَأْكُلُ الْعَبْدُ وَأَجْلِسُ كَمَا يَجْلِسُ الْعَبْدُ .
«Мин дә башкалар кебек үк ашыйм һәм утырам».
Рәсүлебезнең бу сүзеннән максат: мин җир йөзенә Аллаһ та-рафыннан боеручы буларак килсәм дә, башкалардан өстенлек дәгъ-васын кылучы түгелмен. Дәрәҗәмнең олуглыгын Аллаһыга коллык һәм түбәнчелек кылу белән табам һәм таптым. 

Мөхәммәт галәйһиссәләмнең әхлак чыганагы Коръән булган. Ул Коръән Кәрим белән тыелган эшләргә ачуланган, Коръән Кә-римдә рөхсәт ителгән, хупланган эшләрдән риза булган.

Аллаһ Раббыбыз Коръән Кәримендә Мөхәммәт галәйһиссә-ләмне мактап: «Хакыйкатьтә, син югары әхлак иясе», – дигән.

 إِنَّمَا بُعِثْتُ لأُِتَمِّمَ مَكَارِمَ الْأَخْلاقِ .
«Мин күркәм холыкларны тәмам кылып бирү өчен җибәрел-дем».
Рәсүлебезнең холкы нинди иде соң? Бу сорауга Гайшә ана-быз: «Аның холкы – Коръән иде», – дип җавап биргән.
 طُوبَى لِمَنْ رَآنِي وَ آمَنَ بِي مَرَّةً وَ طُوبَى لِمَنْ لَمْ يَرَنِي وَ آمَنَ بِي سَبْعَ مَرَّاتٍ .

«Мине күреп миңа иман китергән кешегә бер мәртәбә сөенеч булса, мине күрмичә миңа иман китергән кешегә җиде мәртәбә сө-енеч булсын». 
Бу хәдистән Рәсүлебездән соң аңа иман китергән кешеләрнең Рәсүлебез заманында булган мөэминнәрдән дәрәҗәләре артык бу-луы күренә.

Рәсүлебезгә салават әйтү
 مَنْ ذُكِرْتُ عِنْدَهُ فَليُصَلِّ عَلَيَّ فَإِنَّهُ مَنْ صَلَّى عَلَيَّ مَرَّةً صَلَّى اللهُ عَلَيْهِ عَشْراً .

«Әгәр бер кеше янында минем исемем әйтелсә, ул кеше миңа салават әйтсен. Әгәр ул миңа бер мәртәбә салават әйтсә, Аллаһы Тәгалә ул кешегә ун мәртәбә рәхмәт кылыр».
 
Бу хәдискә Ислам галимнәре күп төрле мәгънә бирсәләр дә, барысының да максатлары салават сүзе безнең тарафтан булганда нигъмәт бирүченең нигъмәтен, ихсанын искә төшереп аны изгелек һәм күркәмлек белән искә алудан гыйбарәттер. Шул вакытта бер игелеккә иң киме ун изгелек үзебезгә кайтыр.

Хәдисләр

Ислам динен һәм аның рухын яхшы итеп аңлау һәм чын мө-селман булу өчен Мөхәммәт галәйһиссәләмнең сөннәтләрен белер-гә кирәк. Әгәр бер кеше, мөселман булып та, Мөхәммәт пәйгам-бәрнең сөннәтләрен яхшы белмәсә, ул кешенең динне аңлавы һәм Рәсүлебезнең сөннәте белән гамәл кылуы кимчелекле була. Рәсү-лебез тарафыннан, кешеләр иярсен дигән максаттан әйтелгән һәр-бер сүзгә яки кылынган эшкә сөннәт диелә. Рәсүлебезнең сөннәт-ләре хәдис китапларында бәян кылынган.
Аллаһы Тәгалә безгә Коръән Кәрим аятьләрендә Пәйгамбәр галәйһиссәләмгә итәгать кылырга боерган. Пәйгамбәргә булган итәгатьне Үзенә итәгать кылуга тиңләгән. Шуңа күрә, әгәр Рәсүле-без берәр эш хакында хөкем чыгарган булса, аны кабул кылмаска мөэминнең хакы юк. 

Пәйгамбәребез Мөхәммәт галәйһиссәләм безгә Аллаһы Тәга-ләдән Коръәнне җиткергән. Аллаһы Тәгалә аңа Коръән аятьләрен һәм кайбер хөкемнәрне бәян кылу хокукын Үзе биреп, аңа итәгать кылуны Үзенә итәгать кылу белән бертигез күргән: 

  مَنْ يُطِعِ الرَّسُولَ فَقَدْ أَطَاعَ اللَّهَ  «Кем Аллаһының Рәсүленә итә-гать кылса, ул кеше Аллаһыга итәгать кылды дип санала». Ниса: 80.
وَمَا كَانَ لِمُؤْمِنٍ وَلَا مُؤْمِنَةٍ إِذَا قَضَى اللَّهُ وَرَسُولُهُ أَمْرًا أَنْ يَكُونَ لَهُمُ الْخِيَرَةُ مِنْ أَمْرِهِمْ 
«Әгәр Аллаһ һәм Аның Рәсүле мөэмин вә мөэминәгә берәр эш хакында хөкем чыгарган булса, ул хөкемне үтәү яки үтәмәү ту-рысында аларда һичнинди ихтыяр юк». Әхзаб: 36. 
وَمَا ءَاتَاكُمُ الرَّسُولُ فَخُذُوهُ وَمَا نَهَاكُمْ عَنْهُ فَانْتَهُوا .
«Пәйгамбәр галәйһиссәләм сезгә нәрсәне китергән булса, шу-ны кабул итегез, сезне нәрсәдән тыйса, шуннан тыелыгыз». Хәшер: 7.
Әйтелгән аятьләр бер-берсен куәтләп, Пәйгамбәр галәйһис-сәләм алып килгән кануннарга итәгать кылуның тиешлеге Аллаһ тарафыннан булган катгый хөкем икәнлеккә дәлил булып торалар. 

Күп кенә гамәл-гыйбадәтләрнең тәртипләре Коръән Кәримдә бәян кылынмаган. Аларның һәммәсен Пәйгамбәр галәйһиссәләм әйтеп яки эшләп күрсәтеп биргән, чөнки Аллаһы Тәгалә аңа Үзе-нең өйрәтмәләрен бәян кылу хокукын Үзе биргән. Һәрбер мөэмин-мөселман шул бәян кылучы сөннәтләргә итәгать кылырга тиеш. Әгәр шулай булмаса Коръән Кәримдәге өйрәтмәләрне үтәү мөм-кин булмаячак. 

Пәйгамбәр галәйһиссәләмнең әйткән сүзләре, чыгарган хө-кемнәре Аллаһы Тәгаләнең өйрәтмәләре булуга һәм аларга иярү тиеш икәнлеккә күпсанлы Коръән аятьләре дәлил булып торалар.

Рәсүлебезнең безгә калдырган сөннәтләрен бер дә иренмичә кылу һәм һәрбер эшне Рәсүлебез кылганча башкарырга тырышу аның сөннәтләрен үтәү була. Рәсүлебезнең әйткән сүзләрендә ким-челек табу, аның сөннәтләрен санга сукмау, аның тоткан юлыннан ерак булу, аның өйрәткән эшләрен белмәү Рәсүлебезнең сөннәтлә-рен үтәүдә кимчелек кылу булалар.

 إِذَا سَمِعْتُمُ الْحَدِيثَ عَنِّى تَعْرِفُهُ قُلُوبُكُمْ وَتَلِينُ لَهُ أَشْعَارُكُمْ وَتَرَوْنَ أَنَّهُ مِنْكُمْ قَرِيبٌ فَأَنا أَولاَكُمْ بِهِ وَإِذَا سَمِعْتُمُ الْحَدِيثَ عَنِّى تُنْكِرُهُ قُلُوبُكُمْ وَتَنْفُرُ مِنْهُ أَشْعَارُكُمْ وَتَرَوْنَ أَنَّهُ بَعِيدٌ مِنْكُمْ فَأَنا أَبْعَدُكُمْ مِنْهُ .
«Әгәр миннән бер хәдис күчерелеп, аны ишеткәндә сезнең кү-ңелегез йомшарып, аңа тартса, ул хәдис сездән бигрәк миңа якын булыр, ягъни ул хәдис миннән булыр. Әгәр бер хәдисне ишеткәндә аны күңелегез кире кагып, аннан нәфрәтләнсә, ул хәдистән сездән бигрәк мин ерак булырмын, ягъни ул хәдис миннән булмас».

 مَنْ حَدَّثَ عَنِّي بِحَدِيثٍ يَرَى أَنَّهُ كَذِبٌ فَهُوَ أَكْذَبُ الْكَاذِبِينِ .
«Әгәр бер кеше бер хәдиснең ялган икәнлеген белә торып, миннән дип риваять кылса, ул кеше – ялганчыларның ялганчысы».
 مَنْ كَذِبَ عَلَيَّ مُتَعَمِّدًا فَلْيَتَبَوَّءْ مَقْعَدَهُ مِنَ النَّارِ .

«Әгәр бер кеше миннән булмаган хәдисне миннән, миннән булганны миннән түгел дип ялганласа, бу кеше үзенә тәмугъта урын әзерләсен».

Иман 

 قَدْ أَفْلَحَ مَنْ أَخْلَصَ قَلْبَهُ لِلْإِيمَانِ وَ جَعَلَ قَلْبَهُ سَلِيمًا وَ لِسَانَهُ صَادِقًا
وَ نَفْسَهُ مُطْمَئِنَّةً وَ خَلِيقَتَهُ مُسْتَقِيمَةً وَ أُذُنَهُ مُسْتَمِعَةً وَ عَيْنَهُ نَاظِرَةً .

«Калебен иман өчен сафландырган, күңелен сәламәт кылган, телен тугры сүзле кылган, нәфесен тынычландырган, табигатен төрле якка авыштырмаган, колагын хак сүзне тыңлаучы иткән, кү-зен күңел күзе белән караучы иткән кеше уңышка ирешә».
Аллаһы Тәгалә тарафыннан ышануы тиеш булган нәрсәләргә ихлас ышанып, алар янына юк-бар, кирәкмәгән нәрсәләрне катыш-тырмаган, күңелен төрле начар уйлардан, кешегә дошманлык кы-лудан сәламәт тоткан, телен ялган сүзләрдән пакь кылып, дөрес сүзле булган, нәфесен Аллаһы Тәгалә тарафыннан боерылган эш-ләргә генә буйсындырып, кем ни әйтте, шуңа ияреп, әллә нинди җәфаларга эләкмичә, һәрвакыт Коръән һәм хәдис фәрманын гына үтәгән, үзенең вөҗданын Коръән һәм хәдис белән тәрбияләп, фай-далы эшләр белән зиннәтләп, зарарлы эшләрдән ерак торган, ко-лаклары ни ишетсә шуны тыңлауга гадәтләнмичә, хак һәм фай-далы сүзләрне генә тыңлаган, күзе күргән һәр нәрсәгә, файда-зара-рын уйламыйча, карамаган, һәрвакыт кирәкле нәрсәләргә генә ка-раган кеше дөнья-ахирәттә уңышка ирешер.

 كُلُّ مَوْلُودٍ يُولَدُ عَلَى الْفِطْرَةِ حَتَّى يُعْرَبَ عَنْهُ لِسَانُهُ فَأَبَوَاهُ يُهَوِّدَانَهُ أَوْ يُنَصِّرَانَهُ أَوْ يُمَجِّسَانَهُ .
«Һәрбер бала күңел яманлыгы һәм начар сыйфатлардан сәла-мәт хәлдә туа, ул шул хәлдә үзенең теле ачылганчы була. Аннан соң ул баланы әти-әнисе яһүди, яки насрани, яки мәҗүси итә».
 اَلْإِسْلاَمُ عَلاَنيَةٌ وَ الْإِيمَانُ فِي الْقَلْبِ .

«Мөселманчылык – тышкы халәт, иман исә калебтә була».
 Ягъни, әгәр берәү тыштан мөселман булып йөрсә дә, аның  иманы бармы, юкмы икәнлеген Аллаһыдан башка һичкем белә ал-мый, чөнки иман калеб эше. Шулай да, без аның изге гамәлләренә карап калебендә иман бар дибез, чөнки гамәл күпмедер дәрәҗәдә булса да, калебтә иманның барлыгын күрсәтә. 

Гамәл

 اَلْإِيمَانُ وَ الْعَمَلُ قَرِينَانِ لاَ يَصْلُحُ كُلُّ وَاحِدٍ منْهُمَا إِلاَّ مَعَ صَاحِبِهِ .

«Иман белән гамәл икесе бертуганнар, һичкайсы ялгыз гына эшкә ярамый».

Ягъни, иманым бар дигән кеше гамәлен дә кылырга тиеш. Из-ге гамәл кылам дигән кеше исә иман белән сугарылырга тиеш, ягъ-ни, имансызның кылган изгелеге игътибарга алынмый. Шулай бул-са да, ул үзенең хәерле эшләрен дәвам итсен, чөнки игелек игелек-кә алып килә. 

 إِنَّ اللهَ يُحِبُّ إِذِا عَمِلَ أَحَدُكُمْ عَمَلًا أَنْ يُتْقِنَهُ .
«Аллаһы Тәгалә сезнең гамәлләрегезне җиренә җиткереп башкаруыгызны ярата».

 أَحَبُّ الْأَعْمَالِ إِلَى اللهِ تَعَالَى أَدْوَمُهَا وَإِنْ قَلَّ .
«Аллаһы Тәгаләгә гамәлләрнең иң сөекле булганы – аз булса да, дәвамлысы».
Аз, ләкин дәвамы булган изгелек дәвамсыз булган күп изге-лектән яхшырактыр. Чөнки бер керешкән эшне дәвам иттерә алмау ул эшкә күңел куймау һәм ялкаулык галәмәтедер. Бу эш мактаулы эш түгел әлбәттә. Гамәлләрнең дәвамлысы Аллаһы Тәгаләгә сөек-ле булсын өчен шул гамәлнең риясыз булуы шарт. Ихлас булмаган гамәлнең дәвамлысында да, дәвамсызында да хикмәт булмас.

«Дәвам»нан морад бертоташтан, өзлексез кылып тору түгел, бәлки гадәт итү дигән сүз. Өч көн рәттән бер изге эшне эшләгән кеше шул эшне биш көн эшләмичә торса да, хисап-җәза көнендә әҗерен алыр, савапсыз калмас. Әмма шул изге эшне һәрвакыт эш-ләсә, бу бигрәк тә Аллаһыга сөекле булыр.  

 أَحْسِنُوا لِبَاسَكُمْ وَأَصْلِحُوا رِحَالَكُمْ حَتَّى تَكُونُوا كَأَنَّكُمْ شَامَةٌ لِلنَّاسِ .
«Киемнәрегезне күркәм итеп киегез, атланып, утырып йөри торган нәрсәләрегезне гел төзек тотыгыз, кешеләр алдына күркәм, гүзәл кыяфәттә чыгыгыз».
 أَخْلِصُوا أَعْمَالَكُمْ لِلَّهِ فَإِنَّ اللهَ لاَ يَقْبَلُ إِلاَّ مَا خَلَصَ لَهُ .
«Гамәлләрегезне Аллаһ ризалыгы өчен дип изге ният белән башкарыгыз. Аллаһы Тәгалә ихлас белән Үзе өчен башкарылган гамәлләрне генә кабул итә». 
Гамәл кылганда ниятнең фәкать Аллаһ ризалыгы өчен генә булуы шарт.

 أَخْلِصْ دِينَكَ يَكْفِكَ الْقَلِيلُ مِنَ الْعَمَلِ .
«Динеңдә ниятең ихластан, саф булсын. Әгәр шулай булса, аз гамәлең дә җитәрлек булыр». 
Ягъни, әгәр ниятең Аллаһ ризалыгы өчен булса, гәрчә кылган гамәлләрең аз булса да, Аллаһы Тәгалә каршында аларның дәрә-җәсе гаять олы булыр.

 اُعْبُدِ اللهَ وَ لاَ تُشْرِكْ بِهِ شَيْئًا وَ أَقِمِ الصَّلاَةَ الْمَكْتُوبَةَ وَ أَدِّ الزَّكَاةَ الْمَفْرُوضَةَ وَ حُجَّ وَ اعْتَمِرْ وَ صُمْ رَمَضَانَ وَ انْظُرْ مَا تُحِبُّ لِلنَّاسِ أَنْ يَأتُوهُ إِلَيْكَ فَافْعَلْهُ بِهِمْ وَ مَا تَكْرَهُ أَنْ يَأتُوهُ إِلَيْكَ فَذَرْهُمْ مِنْهُ .
«Аллаһы Тәгаләгә гыйбадәт кыл, Аңа һичнәрсәне тиңдәш кылма, фарыз намазны үз вакытында укы, фарыз зәкятне түлә, хаҗ һәм гомрә кыл, Рамазан уразасын тот, үзең сөйгән эшне башкалар-га да эшлә, кешеләрнең үзеңә нәрсә эшләүләрен яратмасаң, үзең дә ул эшне башка кешеләргә эшләмә». 
Гыйбадәт – Аллаһы Тәгаләгә коллык вә түбәнчелек кылудан, ә ширек Аллаһы Тәгаләнең затында яки сыйфатында уртагы вә ох-шашы бар дип белүдән гыйбарәт.

Намаз, зәкят, хаҗ, ураза Ислам динендә олы һәм саваплы гыйбадәтләрдән һәм Коръән Кәрим тарафыннан фәрман ителгән гамәлләрдән. Бу гыйбадәтләр, бигрәк тә, намаз уку бик җиңел нәр-сәләр булганлыктан, үз вакытларында үтәлми калулары фәкать ял-каулык һәм игътибарсызлыктан. Намаз уку гадәт булып калсын өчен аны яшь вакыттан ук өйрәнү һәм даимчылык итү лязем. Са-бый вакытта өйрәнелгән гадәтләр адәм балаларының гомер ахыры-на кадәр ташланмый барганлыклары мәгълүм. 

 خِيَارُكُمْ أَطْوَلُكُمْ أَعْمارًا وَ أَحْسَنُكُمْ أَعْمَالاً .

«Сезнең яхшыларыгыз – гомере озын булып, кылган эшләре гүзәл булганнарыгыз».

Бу хәдистә күпме ел гомер итсә дә, шул гомере эчендә мил-ләткә күп хезмәт иткән кешеләр максат булыр. Чөнки утыз гына ел гомер итеп тә, йөз ел гомер иткән кешеләрдән артык хезмәт итүче-ләр бар. Гомернең бәрәкәтле булуы да шул, ягъни, гомер буе баш-каларга файда китерү. Рәсүлебез алтмыш өч ел гомер сөрсә дә, пәйгамбәр булып егерме өч ел гына торды, ләкин ул шул аз гына вакыт эчендә дә мең ел яшәгән хакимнәр булдыра алмаган эшләр-не эшләде. 

Кешеләрнең гомерләрен сәүдәгәрләрнең сәүдә малларына ох-шатырга була. Сәүдәгәрләрнең сәүдә малы никадәр күп булса, файдасы да шулкадәр күп була, әмма сәүдә малы аз булса, фай-дасы да шул нисбәттә аз була. 

 سَدِّدُوا وَ قَارِبُوا وَ أَبْشِرُوا وَ اعْلَمُوا أَنَّهُ لَنْ يُدْخِلَ أَحَدَكُمُ
 الْجَنَّةَ عَمَلُهُ وَ لاَ أَنَا إِلاَّ أَنْ يَتَغَمَّدَنِيَ اللهُ بِمَغْفِرَةٍ وَ رَحْمَةٍ .
«Урта юлда булыгыз, чиктән тыш та, түбән дә булмагыз, бер-берегез белән якын булыгыз, кешеләрне сөендерегез. Яхшы беле-гез: сезнең берегезне дә кылган гамәле җәннәткә кертми. Мин үзем дә җәннәткә бары тик Аллаһы Тәгалә мине Үзенең ярлыкавы һәм рәхмәте белән урап алса гына керә алам». 
Аллаһы Тәгалә һәм Рәсүлүллаһ безгә изге гамәлләр кылырга боерган. Ләкин һичкем үзенең изге гамәлләре белән тәкәбберлә-неп, шуларга таянып, минем фәлән изгелекләрем бар, мин җәннәт-кә туры керәм, дигән кебек сүзләр сөйләмәсен. Рәсүлебез шул тә-кәбберлек хастасын бетерү өчен ошбу хәдисе белән: гамәле белән һичкем җәннәткә керә алмас, шуның өчен изге гамәлләре күп бул-ган кешеләр андый гамәлләре аз булган, яки бер дә булмаган кеше-ләрне, алар җәннәткә керүче түгел димәсеннәр, чөнки җәннәткә керү Аллаһының рәхмәте һәм ярлыкавы белән генә була, дигән.
 إِنَّ اللهَ تَعَالَى لاَ يَنْظُرُ إِلَى صُوَرِكُمْ وَ أَمْوَالِكُمْ وَ لَكِنْ يَنْظُرُ إِلَى قُلُوبِكُمْ وَ أَعْمَالِكُمْ .
«Аллаһы Тәгалә сезнең кыяфәтләрегез белән малларыгызга түгел, ә калебләрегез белән гамәлләрегезгә карый».
Тышкы кыяфәтегез һәм сөйләгән сүзләрегез никадәр матур булсалар да, малларыгызны нинди юлларга тотсагыз да, Аллаһы Тәгалә күңелегездәге нияткә һәм эшләгән гамәлләрегезгә карый. 

Мөселман кеше, үзенең бу дөньядагы вазифасы фәкать Алла-һы Тәгаләгә гыйбадәт кылу икәнлеген бик яхшы аңлый. Чөнки Ал-лаһы Тәгалә әйткән: وَ مَا خَلَقْتُ الْجِنَّ وَ الْإِنْسَ إِلاَّ لِيَعْبُدُونِ   
«Женнәрне һәм кешеләрне фәкать Үземә генә гыйбадәт кыл-сыннар өчен яраттым». 

Ихсан

 اَلْإِحْسَانُ أَنْ تَعْبُدَ اللهَ كَأَنَّكَ تَرَاهُ فَإِنْ لَمْ تَكُنْ تَرَاهُ فَإِنَّهُ يَرَاكَ .

«Ихсан дип Аллаһы Тәгаләгә Аны күреп торганың кебек, гәр-чә син Аны күрмәсәң дә, Ул сине күреп тора дип гыйбадәт кылуга әйтелә».
Бу хәдис безгә һәр эшебездә үзебезне Аллаһының хозурында торган кебек хис итәргә чакыра. Шулай булганда  кеше үзен һәрва-кыт контрольдә тота.

Ният

 إِنَّمَا الْأَعْمَالُ بِالنِّيَّاتِ وَ إِنَّمَا لِكُلِّ امْرِئٍ مَا نَوَى فَمَنْ كَانَتْ  هِجْرَتُهُ  إِلَى اللهِ وَ رَسُولِهِ  فَهِجْرَتُهُ  إِلَى اللهِ وَ رَسُولِهِ وَ مَنْ كَانَتْ هِجْرَتُهُ لِدُنْيَا يُصِيبُهَا أَوِ امْرَأَةٍ يَنْكِحُهَا  فَهِجْرَتُه ُ إِلَى مَا  هَاجَرَ  إِلَيْهِ .
«Гамәлләр нияткә карап була һәм һәр кешенең гамәле бәра-бәренә булган өлеше  ниятенә карата була. Аллаһы Тәгалә һәм Рә-сүленең ризалыгын теләп һиҗрәт кылучыларга Аллаһ һәм Рәсүле өчен һиҗрәт итү савабы була. Дөньяви максат өчен яки берәр ха-тынга никахлану нияте белән һиҗрәт итүчеләрнең дә өлешләре үз-ләренең дөньяви максатларына ирешү яки шул хатынга никахла-нудан гыйбарәт була». 
Риваятьләргә күрә, бер адәм бер хатынга өйләнү өчен мөсел-ман булып Мәдинәгә һиҗрәт кыла. Рәсүлүллаһ аның ниятен бел-гәннән соң әлеге хәдис шәрифне сөйли. Хәдистә «һиҗрәт итү» ке-бек бер гамәл генә әйтелсә дә, максат гомуми булып, һәрбер гамәл, кирәк тән гамәле, кирәк тел гамәле булсын, кирәк аз, кирәк күп булсын, нияткә карап йөрүне белдерә. Ният бозык булса, гамәл дә бозык, ният төзек булса, гамәл дә төзек була. Бәндәләрнең ихты-ярый эшләре гыйлем, теләк, куәт дигән өч нәрсәдән тора. Чөнки адәм баласы үзе белмәгән нәрсәне тели алмый, теләмәсә, эшләми. Мәсәлән, эчәсе килгән кеше, сусауны су басуын белә, шуңа күрә ул су эчәргә күңеле белән тели дә, аннан соң эчә. Моның шул эше өч нәрсә белән тәмам була. Бу өч нәрсәнең «теләк» исемлесе ният дип атала. Әгәр: «Ният нәрсә?» – дип сорасалар, «Бер эшне белеп, аны эшләргә күңел белән теләү», – дип җавап бирелер. Шуңа күрә гыйбадәт вакытларында тел белән ниятләүнең мәгънәсе юк, ул нәрсә ният түгел. Ниятнең урыны күңел. Мәсәлән, күңеле белән икенде намазын укырга теләп тә, теле белән ахшам намазын ният-ләп укыса, һичбер зарар булмас. Әмма икенде намазын укыганда теле белән шул икенде намазына ниятләгәндә күңеле гафил булса, намазы намаздан китмәс. Намазга керешкән вакытта Рәсүлебез һәм сәхабәләрнең тел белән дә, күңел белән дә ният кылулары риваять кылына. Шуның өчен балаларга күңел белән ниятләүне өйрәтергә тиешле, тел белән генә ниятләргә гадәтләнеп, күңел теләгенә игъ-тибарсыз булмасыннар.

Әбү Хәнифә фикеренчә, намаз, руза, хаҗ һәм зәкят кебек ни-гез гыйбадәтләргә ният шарт булса да, башкаларга шарт түгел. Мә-сәлән, ният кылмыйча алынган тәһарәт белән дә намаз уку дөрес. Шулай булса да, савап өчен ният лязем. Ниятсез алынган тәһарәт белән ниятләп алынган тәһарәтнең һәр икесе намаз укырга яраса да, әүвәлгесенә савап юк, әмма соңгысына, ният булганы өчен, са-вап языла. Шуның өчен һәрбер гыйбадәт алдыннан ният кирәк. Нияттән башка гыйбадәтләр игътибарлы булмау сәбәпле, ниятне дөресләү бик әһәмиятле нәрсә. Ният күңел гамәле булган өчен ан-да рия булырга мөмкин түгел. Хәтта, җәннәт белән  тәмугъта мәңге калу ният сәбәпле диючеләр бар. Ягъни, мөэмин кеше җәннәттә мәңге калса, дөньяда вакытта мәңге мөэмин булуны ният иткән-леге, ә бер кеше тәмугъта мәңге калса, дөньяда вакытта һәрдаим гөнаһлы булып торуны ният кылганы өчен була. Үкенү бар гөнаһ-ларны юкка чыгарса, ният юк эшләрне бар итә. Рәсүлүллаһ галәй-һиссәләм бер сугышта «Мәдинәдә бер җәмәгать бар, алар гозер сә-бәпле безгә юлдаш була алмадылар, әмма алар безнең һәрбер гамә-лебездә уртак», дигән мәгънәдә сүз әйтеп, аларның үзләре Мәди-нәдә торсалар да, Рәсүлүллаһ белән берлектә сугышта йөрү сава-бына ирешүләрен белдерә.

Гамәл, гыйбадәт һәм башка нәрсәләрнең рухы нияттер. Кеше малын урлау нияте белән үз малын алучы кеше гөнаһлы булып, үз малын алу нияте белән кеше малын алучы кеше шәригать буенча гаепсез санала.

Нияткә карап бер гамәл өчен бик күп савап, яки бик күп гөнаһ булырга мөмкин. Яхшы ният белән хәрам эшләрне кылырга ярама-ганы кебек, ният бозыклыкны сылтау итеп, фарыз гамәлләрне үтә-мичә калдырырга да ярамый.

Ният булганнан соң, гамәл булса да, булмаса да бәндәләргә савап языла, әмма ният булмаган гамәлләргә савап юк. Рия керү сәбәпле гамәлгә савап булмый калырга да мөмкин, әмма нияттә мондый ихтимал юк. «Мөэминнең нияте гамәленнән яхшырак» бу-луның хикмәте шул.

 مَنِ الْتَمَسَ رِضَاءَ اللهِ بِسَخَطِ النَّاسِ كَفاهُ اللهُ مَؤُنَةَ النَّاسِ 
ومَنِ الْتَمَسَ رِضَاءَالنَّاسِ بِسَخَطِ اللهِ وَكَلَهُ إِلىالنَّاسِ .
«Аллаһы Тәгаләнең ризалыгы өчен дип йөрүе белән кеше-ләрнең ачуын чыгаручы бәндәне Аллаһы Тәгалә Үзе яклый һәм саклый. Кешеләргә ярарга тырышып, Аллаһының ачуын чыгару-чыны исә, Хак Тәгалә шул кешеләрнең хөкеменә тапшыра». 
Шуның өчен мөселман кеше барлык гамәлләрен дә Аллаһы Тәгаләнең ризалыгы өчен генә үти. Әгәр берәр төрле эш Аллаһы-ның ачуын чыгара торган булса, ул аны һичкайчан эшләми. Ул бер-вакытта да үзенә каршы эш кылмый. Син аны бер гамәлендә Алла-һыга буйсынган хәлдә, ә икенчесендә тәкәбберләнеп баш тартучы итеп һичкайчан күрмәячәксең. 

Әгәр син бер кешене мәчеттә намаз укыганын күреп тә, урам-да, өендә, мәктәптә яки башка урыннарда шәригать кануннарын-нан тайпылып яшәвен, шулай ук үзенең балалары, туганнары белән тиешле рәвештә мөгамәлә кылмавын күрсәң, белеп тор: бу кеше Аллаһының хак юлын тулысынча аңлап бетермәгән, яки аны аң-ларга теләмәгән. Ислам фәкать аның телендә генә. Шәхеснең бо-лай икегә бүленү чире бүгенге мөселманнар арасында да бар.

«Ислам» дип аталган бу камил диннең асылы шунда, мөсел-ман кеше нәрсә белән генә шөгыльләнсә дә һәм кайда гына булса да, ул һәрвакыт Аллаһы Тәгаләнең ризалыгын табарга омтылып яши. 

Сүздә дә, эштә дә Аллаһыга карата эчкерсезлек белдереп, Аңа гына баш ию бу диннең асылы булып тора. 

 إِنَّ أَوَّلَ النَّاسِ يُقْضَى يَوْمَ الْقِيَامَةِ رَجُلٌ اسْتُشْهِدَ فَأُتِيَ بِهِ، فَعَرَّفَهُ نِعَمَهُ فَعَرَفَهَا، قَالَ: فَمَا عَمِلْتَ فِيهَا؟ قَالَ: قَاتَلْتُ فِيكَ حَتىَّ اسْتُشْهِدْتُ، قَالَ: كَذَبْتَ، وَ لَكِنَّكَ قَاتَلْتَ لِيُقَالَ: جَرِيءٌ! فَقَدْ قِيلَ، ثَمَّ أُمِرَ بِهِ فَسُحِبَ عَلَى وَجْهِهِ حَتَّى أُلْقِيَ فِي النَّارِ. وَرَجُلٌ تَعَلَّمَ الْعِلْمَ وَعَلَّمَهُ، وَقَرَأَ الْقُرْآنَ فَأُتِيَ بِهِ، فَعَرَّفَهُ نِعَمَهُ فَعَرَفَهَا، قَالَ: فَمَا عَمِلْتَ فِيهَا؟ قَالَ: تَعَلَّمْتُ الْعِلْمَ وَ عَلَّمْتُهُ، وَقَرَأْتُ فِيكَ الْقُرْآنَ، قَالَ: كَذَبْتَ، وَ لَكِنَّكَ تَعَلَّمْتَ الْعِلْمَ لِيُقَالَ: عَالِمٌ، وَ قَرَأْتَ الْقُرْآنَ لِيُقَالَ: قَارِئٌ! فَقَدْ قِيلَ، ثُمَّ أُمِرَ بِهِ فَسُحِبَ عَلَى وَجْهِهِ حَتَّى أُلْقِيَ فِي النَّارِ. وَ رَجُلٌ وَسَّعَ اللهُ عَلَيْهِ،  وَ أَعْطَاهُ مِنْ أَصْنَافِ الْمَالِ كُلِّهِ، فَأُتِيَ بِهِ، فَعَرَّفَهُ نِعَمَهُ فَعَرَفَهَا، قَالَ: فَمَا عَمِلْتَ فِيهَا؟ قَالَ: مَا تَرَكْتُ مِنْ سَبِيلٍ يُحَبُّ أَنْ يُنْفَقَ فِيهَا إِلاَّ أَنْفَقْتُ فِيهَا لَكَ، قَالَ:كَذَبِْتَ، وَلَكِنَّكَ فَعَلْتَ لِيُقَالَ: جَوَّادٌ! فَقَدْ قِيلَ، ثُمَّ أُمِرَ بِهِ فَسُحِبَ عَلَى وَجْهِهِ ثُمَّ أُلْقِيَ فِي النَّارِ .
«Кыямәт көнендә беренче булып шәһит булган кешенең яз-мышы хәл ителәчәк. Аны Аллаһ каршысына китерерләр, Аллаһы Тәгалә аңа дөньяда нинди мәрхәмәт күрсәткәнен хәбәр итәр, ул аларны таныр. Аннары Аллаһ аннан сорар: «Син Миңа рәхмәт йө-зеннән нәрсә эшләдең?» Ул: «Синең өчен һәлак булганчы көрәш-тем», – дип җавап бирер. Аллаһ әйтер: «Син ялганлыйсың! Син, ке-шеләр синең хакта: «Кыю кеше!» – дип әйтсеннәр өчен генә кө-рәштең. Һәм алар шулай сөйләделәр дә». Шуннан соң бу кешене җәһәннәм утына ташларга әмер ителер. Шуннан соң белем алучы, белгәннәрен башкаларга өйрәтүче һәм Коръән укучы кешене ките-рерләр. Аллаһ аңа Үзенең биргән нигъмәтләре хакында хәбәр итәр, ул аларны таныр. Аннары Аллаһ аннан сорар: «Син Миңа рәхмәт йөзеннән нәрсә эшләдең?» Ул җавап бирер: «Мин Синең хакка бе-лем алдым, белгәннәремне башкаларга җиткердем, һәм Коръән укыдым». Шунда Аллаһ әйтер: «Син ялганлыйсың, чөнки син ке-шеләр синең турыда: «Ул – галим!» – дип әйтсеннәр өчен генә бе-лем алдың, һәм Коръәнне дә: «Яхшы укый!» – дип әйтсеннәр өчен генә укыдың,  һәм алар шулай әйттеләр дә». Шуннан соң аны җә-һәннәм утына ташларга боерылыр. Аннары Аллаһ каршысына дөньяда үзенә байлыклар бирелгән кешене китерерләр. Аллаһ аңа Үзенең биргән нигъмәтләре хакында хәбәр итәр, ул аларны таныр. Аллаһ сорар: «Син Миңа рәхмәт йөзеннән нәрсә эшләдең?» Ул җа-вап бирер: «Малларымны Син теләгәнчә сарыф итәр өчен бер генә мөмкинлекне дә калдырмадым, һәм аларны Синең өчен сарыф иттем». Аллаһ әйтер: «Син ялганлыйсың, чөнки син моны кешеләр синең турыда: «Юмарт!» – дип әйтсеннәр өчен генә эшләдең, һәм алар синең турыда шулай сөйләделәр дә». Һәм аны җәһәннәм уты-на ташларга әмер бирелер». 
Дини өйрәтмәләрне үзләштергән һәм аның күрсәтмәләрен ка-бул иткән чын мөселман Аллаһының изгелеге, рәхимлелеге хакына эчкерсез булырга тырыша, һәм үзенең гамәлләрен күрсәтер өчен генә эшләүдән ерак тора. 

 إِنَّمَا يُبْعَثُ النَّاسُ عَلَى نِيَّاتِهِمْ .
«Кешеләр үзләренең ниятләре бәрабәренә кубарылачак». 
Камил кеше турында электән калган бер сүз бар: «әгәр эче тышына әйләндерелсә дә, ояла торган бер җире дә булмас». Чын кеше менә шундый булырга тиеш.

 ثَلاَثٌ أُقْسِمُ عَلَيْهنَّ مَا نَقَصَ مَالُ عَبْدٍ مِنْ صَدَقَةٍ وَ لاَ ظُلِمَ عَبْدٌ مُظْلِمَةًً صَبَرَ عَلَيْهَا إِلاَّ زَادَهُ اللهُ عَزَّ وَ جَلَّ عِزًّا وَ لاَ فَتَحَ عَبْدٌ بَابَ مَسْأَلَةٍ إِلاَّ فتَحَ اللهُ عَلَيْهِ بَابَ فَقْرٍ وَ اُحَدِّثُكُمْ حَدِيثًا فَاحْفَظُوهُ إِنَّمَا الدُّنْيَا لِأَرْبَعَةِ نَفَرٍ: عَبْدٍ رَزَقَهُ اللهُ مَالاً وَ عِلْمًا فَهُوَ يَتَّقِي فِيهِ رَبَّهُ وَيَصِلُ فِيهِ رَحِمَهُ وَ يَعْمَلُ لِلَّهِ فِيهِ حَقًّا فَهَذَا بِأَفْضَلِ الْمَنَازِلِ وَ عَبْدٍ رَزَقَهُ اللهُ عِلْمًا وَ لَمْ يَرْزُقْهُ مَالاً فَهُوَ صَادِقُ النِّيَّةِ يَقُولُ لَوْ أَنَّ لِي مَالاً لَعَمِلْتُ بِعَمَلِ فُلانٍ فَهُوَ بِنِيَّتِهِ فَأَجْرُهُمَا سَوَاءٌ وَ عَبْدٍ رَزَقَهُ اللهُ مَالاً وَ لَمْ يَرْزُقْهُ عِلْمًا يَخْبِطُ فِي مَالِهِ بِغَيْرِ عِلْمٍ لاَ يَتَّقِي فِيهِ رَبَّهُ وَ لاَ يَصِلُ فِيهِ رَحِمَهُ وَ لاَ يَعْمَلُ لِلَّهِ فِيهِ حَقًّا فَهَذَا بِأَخْبَثِ الْمَنَازِلِ وَ عَبْدٍ لَمْ يَرْزُقْهُ اللهُ مَالاً وَ لاَ عِلْمًا فَهُوَ يَقُولُ لَوْ أَنَّ لِي مَالاً لَعَمِلْتُ فِيهِ بِعَمَلِ فُلانٍ فَهُوَ بِنِيَّتِهِ فَوِزْرُهُمَا سَوَاءٌ .

«Ант итеп әйтәм, өч төрле нәрсәдә шик юк: кешенең малы са-дака бирү белән кимеми, әгәр бер кеше җәбер-золымга сабырлык күрсәтсә, Аллаһы Тәгалә ул кешенең дәрәҗә-хөрмәтен арттырыр, әгәр бер кеше кешеләрдән сорану юлына керсә, Аллаһы Тәгалә ул кешегә фәкыйрьлек һәм мохтаҗлык ишекләрен ачып куяр, һәм бу кеше һичкайчан мохтаҗлык бәласеннән котылмас. Мин сезгә нәр-сәләрне бәян кылсам, шул нәрсәләрне истә тотыгыз. Дөнья дүрт төрле кешедән тора. Беренчесе: Аллаһы Тәгалә гыйлем һәм байлык биргән кеше белән. Бу кеше шул нәрсәләр хакында Аллаһыдан куркып эш итәр, кардәшләреннән аерылмыйча аларны хөрмәт итәр һәм белгән гыйлеме, булган малы белән Аллаһ ризалыгы өчен ихластан гамәл кылыр. Икенчесе: гыйлеме булып та, байлыктан мәхрүм булган кеше. Бу кеше, әгәр минем дә байлыгым булса, фә-лән кеше кебек мин дә шундый изге эшләр эшләр идем дигән ният-тә булыр. Ул кеше  шул бай белән әҗер-савапта бер булыр. Өчен-чесе: байлыгы булса да гыйлеме булмас. Шуңа күрә ул үзенең бай-лыгын кирәк урыннарга тотмыйча әрәм-шәрәм итеп бетерер, ту-ганнары белән дә элемтәдә булмас, Аллаһының хакларын җиренә җиткезү өчен гамәл дә кылмас. Бу төр кешеләр иң яман урында бу-лырлар. Дүртенчесе: гыйлеме дә, малы да булмас. Бу кеше, әгәр  малым булса, шул кеше кыла торган эшләрне мин дә кылыр идем дигән нияттә булыр. Аның нияте белән кылган гамәленең үлчәве бердер, ягъни гамәл кылган савабын табар».
 رُبَّ قَائِم حَظُّهُ مِنْ قِيَامِهِ السَّهَرُ وَ رُبَّ صَائِم حَظُّهُ مِنْ صِيَامِهِ الْجُوعُ وَ الْعَطَشُ .ِ

«Күпме кичләрен уяу торучылар бар, аларның кич уяу тору-лары йокы калдырудан гына гыйбарәт. Һәм күпме ураза тотучылар бар, аларның ач торуыннан сусаудан башка бернинди нәтиҗә юк». 
Ниятсез, ихлассыз кылынган гамәл-гыйбәдәтләрнең барысы да юкка чыгар, алардан җимеш булмас.

Коръән

Коръән җәмгыятьне төзәтү, аның әхлагын күтәрү һәм һәрбер  әгъзасының хокукларын яклау өчен иңде. Коръән иңгән чорда га-рәпләрнең җәмгыятендә төрле тискәре  күренешләр колач җәйгән булуы мәгълүм. Бу тискәре күренешләрне кинәт кенә үзгәртеп булмый иде, әлбәттә. Шуңа күрә Аллаһы Тәгалә Үзенә хас булган бер ысул белән Пәйгамбәре Мөхәммәт галәйһиссәләм аркылы шул җәмгыятьне югары әхлакый, гыйльми, мәдәни дәрәҗәгә күтәрә.

Коръән кешенең аңына иң әүвәл бер илаһны гына тану мө-һимлеген ирештерә. Соңыннан аны төрле теләкләр һәм ләззәтләр коллыгыннан азат итә. Шул рәвештә ул рухи, бәдәни һәм әхлакый сәламәт булган җәмгыятьне барлыкка китерә. Коръән сүзләре ун-дүрт гасыр элек яшәгән кешеләр өчен дә ярады, бүгенге көн  өчен дә яраклы. 
 مَثَلُ الْمُؤْمِنِ  الَّذِي يَقْرَأُ الْقُرْآنَ  كَمَثَلِ الأُتْرُجَّةِ،  رِيحُهَا طَيِّبٌ وَ طَعْمُهَا  طَيِّبٌ، وَ  مَثَلُ الْمُؤْمِنِ الَّذِي لاَ يَقْرَأُ الْقُرْآنَ كَمَثَلِ التَّمْرَةِ، لاَ رِيحَ  لَهَا، وَ طَعْمُهَا حُلْوٌ، وَ  مَثَلُ الْمُنَافِقِ  الَّذي  يَقْرَأُ  الْقُرْآنَ كَمَثَلِ الرَّيْحَانَةِ، رِيحُهَا طَيِّبٌ وَ طَعْمُهَا مُرٌّ، وَ مَثَلُ الْمُنَافِقِ الَّذِي لاَ يَقْرَأُ  الْقُرْآنَ  كَمَثَلِ  الْحَنْظَلَةِ  لَيْسَ  لَهَا رِيحٌ وَ طَعْمُهَا مُرٌّ .
«Коръән укучы мөэмин – афлисун кебек: тәме дә тәмле, исе дә хуш. Коръәнне укымый торган мөэмин исә – хөрмәгә охшаш: үзе тәмле булса да, исе юк. Коръән укучы монафыйк хуш исле гөл кебек: исе күркәм булса да, тәме ачы. Коръәнне укымый торган монафыйк ачы шалкан кебек, исе дә яман, тәме дә ачы». 
Мөселман кеше бертуктаусыз Коръән Кәрим чишмәсеннән сугарылып тора. Коръән аятьләре аның йөрәгенә үтеп кереп, күңе-ленә иман һәм тынычлык иңдерә. 

 اِقْرَأُوا الْقُرْآنَ، فَإِنَّهُ يَأْتِي يَوْمَ الْقِيَامَةِ شَفِيعاً لأَصْحَابِهِ .
«Коръәнне укыгыз, чөнки ул Кыямәт көнендә үзен укучы-ларга шәфәгатьче булып килә!» 

 اَلَّذي يَقْرَأُ الْقُرْآنَ  وَ هُوَ مَاهِرٌ بِهِ مَعَ السَّفَرَةِ الْكِرَامِ الْبَرَرَةِ،
وَ الَّذي  يَقْرَأُ الْقُرْآنَ وَ يَتَتَعْتَعُ فِيهِ وَ هُوَ عَلَيْهِ شَاقٌّ، لَهُ أَجْرَانِ .
«Коръәнне оста укучы кеше хөрмәтле затлар белән бергә бу-лыр. Укуы авыр булып, кат-кат кабатлап укучыга икеләтә савап ирешер».
Аллаһ Илчесенең Өхет тавы янындагы сугышларда һәлак бул-ган шәһитләрне күмгәндә, бер кабергә ике мәетне салырга мәҗбүр булуы (мәетләр күп булу сәбәпле), һәм һәр кабер янында туктап: «Коръәнне кайсысы яттан күбрәк белә иде?» – дип соравы һәм, мә-етләрнең берсен күрсәткәч, аны икенчесеннән алда кабергә иң-дерүе билгеле. 

 خِيَارُكُمْ مَنْ تَعَلَّمَ الْقُرْآنَ وَ عَلَّمَهُ .

«Сезнең иң яхшыларыгыз Коръәнне өйрәнеп аны башкаларга да өйрәткән кеше». 

Коръәнне өйрәнүнең максаты – аның мәгънәсен белү, аны белмәгәннәргә белдерү һәм Коръән белән гамәл кылу. 

  تَرَكْتُ فِيكُمْ أَمْرَيْنِ لَنْ تَضِلُّوا مَا تَمَسَّكْتُمْ بِهِمَا كِتَابُ اللهِ وَ سُنَّةُ نَبِيِّهِ .
«Сезгә ике нәрсә калдырдым, әгәр шул ике нәрсәгә ябышса-гыз һич адашмассыз, ул – Аллаһының китабы һәм Рәсүленең Сөн-нәтедер».

Рәсүлебез бу сүзне үзенең сәхабәләренә генә хаслап түгел, бәлки бөтен өммәткә мөрәҗәгать итеп әйткән. Әгәр алар Коръән белән сөннәтне үзләренә юлбашчы итеп тотсалар, адашмаячакла-рын хәбәр итеп сөендергән. Ләкин Коръәнгә ябышу аны аш мәҗ-лесләрендә һәм азмы-күпме садака бәрабәренә үлекләр өстендә укып йөрүдән генә гыйбарәт булмаска тиеш. Сөннәткә ябышу да, үзенә ошамаган хәдисләрне кире кагып, үзенә ошаганнарын гына дәлил итеп куллану түгел. Бәлки Коръән һәм Сөннәткә тотыну аларның һәрбер сүзен башка кешеләр сүзеннән югары тотып, мөм-кин кадәр һәрберсе белән гамәл кылу була.

Гыйлем

 طَلَبُ الْعِلْمِ فَرِيضَةٌ عَلَى كُلِّ مُسْلِمٍ .
«Гыйлем алу – һәрбер мөселман өчен фарыз».

Без мөселманнар үз динебезнең таралуын, аның нуры бөтен тарафны яктыртып торуын һәм бу дингә ияргән халыкларның бә-хетле булуларын телибез. Әмма, әгәр без үзебез шул динне яхшы белмәсәк, аны кирәкле дәрәҗәдә ихтирам итмәсәк һәм аның васы-ятьләрен тотмасак, безнең бу өметләребез коры хыял гына булып калачак.

Бер диннең мәшрикъ белән мәгъриб арасына таралуы, үзенең нуры белән бөтен дөньяны яктыртуы һәм халыкларны бәхетле итүе өчен шул дингә ияргән халыклар диннең кадерен белергә һәм кул-ларыннан килгән кадәр аңа хезмәт итәргә тиешләр. Шулай булма-ганда дин үзеннән-үзе куәтләнмәс, бөтен дөньяга нурын чәчеп тор-мас. 

Динне хөрмәтләү исә аны өйрәнү һәм шуның белән гамәл кы-лудан гыйбарәт. Шулай булмаганда дин туфрак астында күмелеп торучы алтын, яки чүплеккә төшкән энҗе кебек яшерелеп торыр, нуры түгел, үзе дә күренмәс.

Гыйлем – Исламның нигезедер. Беренче мәртәбә килгән вәхи-нең «Укы!» фәрманыннан гыйбарәт булуы һәм шул диннең нигезе булган Коръәндә каләм белән ант  итү бу диндә гыйлемнең әһәми-яте ни дәрәҗәдә югары булуын күрсәтә.
Һәрбер мөселман Аллаһының рәхмәтенә ирешү өчен гыйлем алуны үзенә төп бурыч итеп куя. 

Берәү дөньяви фәннәрнең берсендә белгеч булса, ул, иң ки-мендә, үз диненең нигезләрен булса да белергә тиеш. 

Мәрхәмәтле Аллаһы Тәгаләнең Коръәндә гыйлем ияләрен дә-рәҗәләргә күтәрүе, «алар гына Аллаһыдан хакыйкый курка», диюе мөселман өчен гыйлем өйрәнүдә дәрт бирүче маяк булып тора. 

Элек галимнәр көнбатыш яки көнчыгыш тарафы, ерак юл ди-мичә, җәяү, кайда дөяләргә менеп, кайда сәүдәгәрләрнең йөк арба-сына утырып барып, күпме авырлык кичереп һәм эссе-салкыннарга карамыйча, камил гыйлем алганнар. Грек һәм латин телләрен бел-гәнче гыйлем алуларын туктатмаганнар. Ягъни, юлның ераклыгы, ул җирдә булган халыкның телләре ят булуы, аларча сөйли белмәү гыйлем өйрәнүдән тыярга тиеш түгел. Мисыр шәһәрендә  бер ке-шенең бер хәдисне белгәнен ишетеп, шул хәдисне белеп кайтыр өчен сәхабә Җәбир бине Габдуллаһның, Аллаһ аннан разый бул-сын, бер ялгызы, Мәдинәи-Мөнәүвәрәдән Мисыр шәһәренә бар-ганын хәдисләрне шәрехләүчеләр язып калдырганнар. Әгәр без дә гыйлем алу өчен бер яки ике сәгать юл йөрсәк, бер галимнең ал-дына барып яки өебездә булган китапны карап бер-ике сәгать үт-кәрсәк тә шактый эш кылган булыр идек. Әмма без һаман йокыда, хәтта бер китапны булса да, башыннан ахырына кадәр укып чык-мыйбыз.

Хәдис китапларының кайсына гына карасак та, аларның гый-лем өйрәнүгә кызыктырып, гыйлем өйрәнүчеләрнең төрле гүзәл сыйфатлар белән сыйфатланганын күрәбез. Шулай булса да, гый-лем ягыннан иң артта калган кешеләр без – мөселманнар җәмәгате-дер. Әгәр без шәригатебездә бәян ителгән рәвештә эш кылсак, Ис-лам милләтеннән галимрәк милләт җир йөзендә булмас иде. Әмма безгә ни булгандыр, бездә гыйлем дә, галимнәребез дә юк, иң га-лим дигән кешебез дә тәһарәт, намаз, ураза мәсьәләләре кебек мәсьәләләрдән башканы белми.

 إِنَّ مِمَّا يَلْحَقُ الْمُؤْمِنَ مِنْ عَمَلِهِ وَ حَسَنَاتِهِ بَعْدَ مَوْتِهِ عِلْمٌ نَشَرَهُ وَ وَلَدٌ صَالِحٌ تَرَكَهُ وَ مُصْحَفٌ وَرَّثَهُ وَ مَسْجِدٌ بَنَاهُ  وَ بَيْتٌ لاِبْنِ السَّبِيلِ بَنَاهُ وَ نَهْرٌ أَجْرَهُ وَ صَدَقَةٌ أَخْرَجَهَا مِنْ مَالِهِ فِي صِحَّتِهِ وَ حَيَاتِهِ .
«Адәм баласы вафат булганнан соң аның бөтен гамәле ки-селә, мәгәр ошбу гамәлләре генә аңа әҗер-савап булып барып то-ра: халык файдаланырлык итеп таратып калдырган гыйлеме, изге баласы, мирас итеп калдырган Коръән Кәрим нөсхәсе, төзегән мә-чете, мосафирлар файдалансын дип салдырган йорты, агызып кал-дырган чишмәсе, үзе сәламәт вакытында хәерле эшләр өчен биргән садакасы».
 عَلِّمُوا وَ يَسِّرُوا وَ لاَ تُعَسِّرُوا وَ بَشِّرُوا وَ لاَ تُنَفِّرُوا وَ إِذَا غَضِبَ أَحَدُكُمْ فَلْيَسْكُتْ .

«Гыйлем өйрәтегез, җиңеләйтегез, әмма авырайтмагыз, сөен-дерегез, әмма нәфрәтләндермәгез. Әгәр берәрегез ачуланса, тик торсын».
Ягъни, әй, өммәтем! Гыйлемне өйрәтегез, әмма өйрәткәндә бик җиңел итеп өйрәтегез, авырайтып кешеләрнең башларын ка-тырмагыз, укытканда, кешеләрне куркыта, күңелләрен чиркандыра торган нәрсәләр укытмагыз, бәлки күңелләренә шатлык бирә тор-ган нәрсәләр укытыгыз, халыкка сөйләгәндә дә шундый юлны то-тыгыз. 


Балаларга дәрес биргәндә дә, нинди җиңел юл бар, шул юл белән укытырга кирәк.
Әгәр берәү җиңел юл барында авыр юл белән укытса, ул кеше шиксез, Аллаһының ачуына дучар булыр. Мин Мөхәммәт өммәтеннән, мин аның шәфәгатен телим, әлхәмдү лилләһ, минем пәйгамбәрем миңа якты юлны күрсәтеп калдырган, мин аның юлыннан аерылмыйм, аның юлы белән йөрермен дигән кеше нинди җиңел юл бар шуның белән йөрергә тиеш.

Пәйгамбәребез Мөхәммәт галәйһиссәләм кешеләрне фәкать җиңеллеккә чакырган, башкаларга кыенлыклар, авырлыклар ту-дырудан тыйган.

Чын Ислам тәрбиясе алган кеше диндә авырлыклар тудыр-мый, чөнки ул шуның белән эшләрне катлауландыруын, аларның гомуми зыян китерүгә алып килүен яхшы аңлый. Авырлыклар ту-дырырга һәм эшләрне катлауландырырга омтылу теге яки бу әхла-кый тайпылышлары булган кешеләргә генә хас. 

Пәйгамбәребезгә ике эшнең берсен сайлап алырга кирәк бул-ганда, ул һәрвакыт  җиңелрәген сайлый торган булган. 

 اُطْلُبُواالْمَعْرُوفَ مِنْ رُحَمَاءِ أُمَّتِي تَعِيشُوا فِي أَكْنَافِهِمْ وَ لاَ تَطْلُبُوهُ مِنَ الْقَاسِيَةِ قُلُوبُهُمْ فَإِنَّ اللَّعْنَةَ تَنْزِلُ عَلَيْهِمْ يَا عَلِيُّ إِنَّ اللهَ تَعَالَى خَلَقَ الْمَعْرُوفَ وَ خَلَقَ لَهُ أَهْلاً فَحَبَّبَهُ إِلَيْهِمْ وَ حَبَّبَ إِلَيْهِمْ فِعَالَهُ وَ وَجَّهَ إِلَيْهَمْ طُلاَّبَهُ كَمَا وُجِّهَ الْمَاءُ فِي الْأَرْضِ الْجَدْبَةِ لِتَحْيَا بِهِ وَ يَحْيَا بِهِ أَهْلُهَا إِنَّ أَهْلَ الْمَعْرُوفِ فِي الدُّنْيَا هُمْ أَهْلُ الْمَعْرُوفِ فِي الْآخِرَةِ .
«Яхшы нәрсәләрне шәфкатьле мәрхәмәтле кешеләрдән алы-гыз, алар тарафында гомер кичерегез. Әмма күңелләре кара булган кешеләрдән һичнәрсә алмагыз. Чөнки Аллаһының ләгънәте һәм ачуы шул кешеләргә төшә. «Әй, Гали! Аллаһы Тәгалә гыйлем-мәгърифәт һәм яхшылыкны яратканы кебек, аңа тиешле кешеләрен дә яратты. Ул кешеләр мәгърифәтне сөярләр, шулай ук мәгърифәт тә аларны сөяр. Шуңа күрә мәгърифәткә әһел булган кешеләр генә, коры җиргә су юнәлеп җирне тергезгән һәм шул җир өстендә бул-ган нәрсәләрне тергезгән кебек, мәгърифәт һәм изгелек тарафына юнәлер. Ахирәттә изгелек ияләре – дөньяда изгелек һәм күркәмлек белән гомер кичергән кешеләрдер».

 اَللَّهُمَّ إِنِّي أَعُوذُ بِكَ مِنْ عِلْمٍ لاَ يَنْفَعُ وَ عَمَلٍ لاَ يُرْفَعُ وَ دُعَاءٍ لاَ يُسْمَعُ .

«Ий, Раббым! Мин Сиңа файдасыз гыйлемнән, кабул булмый торган гамәл һәм догадан сыенам».

 طَلَبُ الْعِلْمِ فَرِيضَةٌ عَلَىكُلِّ مُسْلِمٍ وَ أَنَّ طَالِبَ الْعِلْمِ يَسْتَغْفِرُ لَهُ كُلُّ شَيْءٍ حَتَّى الْحِيتَانِ فِي الْبَحْرِ .

«Һәрбер мөселманга гыйлем алу фарыз. Дөньядагы һәрбер нәрсә, хәтта судагы балыклар да, гыйлем алучы кешегә Аллаһы Тәгаләдән ярлыкауны сорарлар». 

Һәрбер мөэмин-мөселман үзенә кирәкләрне белү кадәр гый-лем алырга тиеш. Әмма бер кеше бөтен гыйлемлекне өйрәнеп бете-рә алмый, шуның өчен берәү бер төрле гыйлемне өйрәнсә, башка-лар икенче төрле гыйлемлекне өйрәнерләр. Мәсәлән, берәү тарих белән географияне, икенчесе математика белән физиканы өйрәнеп, белгән гыйлемнәрен башкаларга өйрәтерләр. 

Гыйлем алу гыйбадәтләрнең иң яхшысы булу белән бергә, диннең төзеклеге дә гыйлем аркасында. Чөнки гыйлем иясе хик-мәтле бер табибтыр. Наданлык бер авыру, ул авыру сәбәпле кеше һәртөрле һәлакәтлеккә төшә, шуннан саклау өчен табиб кирәк. Ул табибны «галим» диләр.

 فَضْلُ الْعِلْمِ أَحَبُّ إِلَيَّ مِنْ فَضْلِ الْعِبَادَةِ وَ خَيْرُ دِينِكُمُ الْوَرَعُ .

«Миңа гыйбадәтнең фазыйләтеннән гыйлемнең фазыйләте өстенрәк. Сезнең диндарлыгыгыз – Аллаһы Тәгалә тыйган эшләр-дән тыелудыр».

Почмакларда башларын иеп, кулларына йөз төймәле тәсбих тотып, шуларны көн-төн шомартучылар һәм көндезләрен ач торып, кичләрен йөзәр рәкәгать намаз укып, милләткә файдалы булган һәрбер эшне хәрам санаучылар, шулай ук, һәрвакыт төрледән төр-ле вирдләр  укып, ишанга кул бирмәгәннәр мөселман түгел, берәү-нең ишаны булмаса, аның ишаны шайтан булыр дип, мөселман-нарны миңгерәүләтүче ишаннар,  үзенә биш-ун сум акча бирү бе-лән бөтен оҗмахны сатып алган буласыз дип сөйләп йөрүчеләр, көненә ун җиргә ашка барып, үзләрен ашатканнарны гына Алла-һыга якын кешеләрдән санаучылар – боларның барысы да милләт-не, мөселманнарны харап итүчеләр. Боларда гыйлем булса да, га-лим саналмаслар, боларның кылган гыйбадәтләре үзләренең харап булуларына, газапка керүләренә генә сәбәп булыр. Боларга кара-ганда аз гына гыйлеме булып, шул гыйлеме белән милләттәшләрен тугрылыкка өндәүче кеше Аллаһы Тәгалә каршында мең мәртәбә дәрәҗәлерәк.

 Әгәр берәү гыйлем иясе булса, аңа шәригать буенча шул гыйлеме белән гамәл кылу тиеш була. Гыйлем белән гамәл кылу белгән гыйлемеңне белмәгәннәргә өйрәтү һәм үзеңнең динеңне, дөньяңны төзек кылу өчен көн-төн тырышу белән була.

 قَيِّدُوا الْعِلْمَ بِالْكِتَابِ .

«Гыйлемне язу белән беркетегез».
 Ягъни, әгәр берәр файдалы сүз ишетсәгез, аны язып алыгыз. Чөнки берәүнең белгән нәрсәсе булса, ул шул берәүнең бетүе бе-лән бетәр дә китәр. Язу гыйлемне саклау өчен беренче корал. Гый-лемне саклау өчен язудан да яхшырак хезмәт итүче нәрсә юк. Шу-лай ук гыйлемнең үзгәрүеннән һәм аңа артык нәрсәләр катышу-ыннан саклау өчен дә язу кирәк.


Бу хәдис тарих гыйлеменең кирәк булуын күрсәтә, чөнки бу-лып үткән вакыйгаларны язып кую аларны онытмыйча күп заман-нарга калдыруга сәбәп була.

Гыйлем өйрәнеп тә, фәлән эш фәлән, фәлән хәдистә фәлән дигән дип бәян итүче генә булмагыз, бәлки шул белгәнегез белән гамәл кылучылардан булыгыз. Белгән нәрсәләрегезне белмәгән-нәргә өйрәтегез. Әмма: «Мин – галим!» – дип лаф орып ятмагыз. Мондый галим: «Мин – бай, милләт саклаучы кеше! Чөнки мил-ләтне саклау өчен мал кирәк», – дип, лаф оручы, ә үзе милләткә бер тиен дә ярдәм итмәүче саран бай кебек. Гыйлеме белән гамәл кылмаган кешенең гыйлеме гыйлемнән саналмас. Китап җыю да гыйлемлек түгел.

 مَثَلُ الَّذِي يَتَعَلَّمُ الْعِلْمَ ثُمَّ لاَ يُحَدِّثُ كَمَثَلِ الَّذِي يَكْنِزُ الْكَنْزَ فَلاَ يُنْفقُ مِنْهُ .

«Алган гыйлемен башкаларга өйрәтмәгән кеше, алтын-көмеш җыеп, шуны һичкайда кулланмаган кеше кебек».

 مَنِ ابْتَغَى الْعِلْمَ لِيُبَاهِيَ بِهِ الْعُلَمَاءَ أَوْ يُمَارِيَ بِهِ السُّفَهَاءَ أَوْ تُقْبِلَ أَفْئِدَةُ النَّاسِ إِلَيْهِ فَهُوَ فِي النَّارِ .

«Әгәр бер кеше гыйлем ияләре арасында мактану, наданнар, ахмаклар белән тартышу, яки кешеләрне үзенә тарту өчен гыйлем өйрәнсә, бу кеше утта була». 

 مَنْ سُئِلَ عَنْ عِلْمٍ فَكَتَمَهُ أَلْجَمَهُ اللهُ يَوْمَ الْقِيَامَةِ بِلِجَامٍ مِنْ نَارٍ .


«Үзеннән берәр нәрсә соралгач белгәнен яшергән кешене Ал-лаһы Тәгалә Кыямәт көнендә уттан булган йөгән белән йөгәнләр».
Әгәр берәүдән берәр төрле бозыклыктан башка берәр нәрсә хакында соралса, һәм әгәр ул шуның җавабын белә торып яшерсә, ул кеше бу хәдиснең хөкеменә керә. 

 جَالِسُوا الْكُبَرَاءَ وَ سَائِلُوا الْعُلَمَاءَ وَ خَالِطُوا الْحُكَمَاءَ .

«Олылар белән утырышыгыз, галимнәрдән кирәкле мәсьәлә-ләрне сорагыз, хикмәт ияләре белән аралашыгыз». 
Олы яшьтәге кешеләр дөньяда күп торулары сәбәпле күп нәр-сәләрдән хәбәрдар булалар, шуңа күрә аларның тәҗрибәле сүз-ләренә колак салырга кирәк. Галимнәрдән төрле гыйлемлекләр алу белмәгән нәрсәләрне белүгә сәбәп була. Хикмәт ияләре шул алган гыйлемлекне куллану серләрен ачып бирәләр.

 سَلُوا اللهَ عِلْمًا نَافِعًا وَ تَعَوَّذُوا بِاللهِ مِنْ عِلْمٍ لاَ يَنْفَعُ .

«Аллаһы Тәгаләдән файдалы гыйлем сорагыз, әмма файдасыз гыйлемнән Аллаһыга сыеныгыз». 
Файдасыз гыйлемнән максат: белеп тә гамәл кылынмый тор-ган гыйлем.

Галимнәр

Һәр заманның галимнәре, шул заманда чыккан яңа эшләр ту-рысында шәригать буенча юл күрсәтерләр, халыкны файдалы эш-ләргә өндәрләр.

Аллаһы Тәгалә тарафыннан ышаныч белдерелгән галимнәр-нең хезмәтләреннән кайберләре ошбу нәрсәләр булса кирәк:

1. Шәригать һәм дин хөкемнәрен үзгәртмәү һәм сүзләрнең мәгънәләрен дөрес тәрҗемә итү, Рәсүлүллаһтан риваять кылынма-ган нәрсәләргә дин рәвешендә иярмәүне тикшереп тору.

2. Дини яки гыйльми һәм гамәли шөбһәләр килеп чыкканда фикерне үзе яки кемгәдер иярү белән түгел, бәлки Коръән һәм сөн-нәт таләп иткәнчә хәл кылу.

3. Милләтнең башкалар аяк астында тапталмаулары, хәят һәм мәгыйшәт мәйданында җиңелмәүләре, милләтнең әдәби һәм дини, иҗтимагый һәм икътисади җәһәттән сәламәт бер милләт булып яшәве өчен яхшы чаралар табу. Гомумән, ахирәт вә дөнья сәгадәт-ләре өчен өммәткә юл күрсәтүче булу. Шушы эшләрне Аллаһ ри-залыгы өчен, өстә булган бурычны төшерү һәм җаваплылыктан ко-тылу нияте белән эшләү.

4. Гүзәл холык һәм яхшы мәгыйшәт итүдә милләткә үрнәк булу.

5. Коръән Кәрим васыять иткән рәвештә динне аңлау һәм башкаларга да шул рәвешчә аңлату.

6. Коръән Кәрим боерган рәвештә иҗтимагый, мәдәни һәм әхлакый эшләрдә катнашу.

7. Халыкларның үзеңә каршы хөрмәт күрсәтүләрен  көтмәү.

8. Дин һәм гыйлемне мал җыю һәм дөнья хасил кылуга сәбәп итмәү.

9. Бозыклык, явызлык, гомумән, дин хакында игътибарсыз-лык күрсәтүдән саклану.

10. Хисап һәм математика кагыйдәләрен, космос һәм табигать закончалыкларын һәм, гомумән, катгый дәлилләр белән расланган нәрсәләрне дин исеменнән инкяр итмәү, шуларга дин исеменнән каршы тормау һәм дошманлык кылмау.

11. Өммәтнең арасы киселүгә, аерылуга һәм таркаулыкка юл куймау.

 Һәм болардан башка вазифалар да күп булырга мөмкин.

Адәм балаларының сәгадәтләре өчен тырышу юлында башла-рыннан аякларына кадәр пычкы белән ярылучылар, тиреләре ти-мер тараклар белән таралучылар, җәһәннәм кебек кызган утларга ташланучылар булды. Алар шул вакытларда да Аллаһы Тәгаләгә каршы төшүдән һәм халыкларга үпкәләүдән сакландылар, түзде-ләр. Таиф халкы ташлар белән атып, башын һәм аякларын канат-кан вакытларда Рәсүлүллаһ: «Ий, Раббым! Әгәр мине ачуыңа юлы-гудан сакласаң, һәр авырлыкка түзәргә әзермен», – дип дога кыл-ган. «Өхет» сугышында дошманнар таш атып мөбарәк тешен сын-дырган вакытта да: «Ий, Аллаһым! Кавемемә һидаять бир, алар бу эшне белмичә кылалар бит!» – дип дога кылган.

 مَثَلُ الْعَالِمِ الَّذِي يُعَلِّمُ النَّاسَ الْخَيْرَ وَ يَنْسَى نَفْسَهُ كَمَثَلِ السِّرَاجِ يُضِيءُ لِلنَّاسِ وَ يُحْرِقُ نَفْسَهُ .

«Халыкка изгелекне өйрәтеп тә, үзен истән чыгарган галим халыкка яктылык биреп, әмма үзен яндырып бетерүче шәм кебек».
Дингә зур куркыныч яный торган өч нәрсә бар: берсе – фа-сыйк (гөнаһлы) һәм азгын фәкыйһ, икенчесе – явыз имам, өченчесе – надан мөҗтәһид. Әүвәлге икесе мөселманнарның дөньяда тору-ларына зарар китерер һәм өммәтнең бер сүздә булмауларына сәбәп булыр. Өченчесе дини хөкемнәрдән, дөнья һәм замана рәвешлә-реннән бернинди хәбәре булмый торып тиешсез фәтвалар бирер дә үзе дә һәлак булыр, башкаларны да һәлак итәр.


Кешеләрнең иң явызлары – явыз галимнәрдер. Чөнки усал га-лимнәр белә торып гөнаһ кылалар, белә торып гөнаһ кылучылар исә белмәү сәбәпле гөнаһ кылучыларга караганда явызрак. Хәдис-ләрдә бәян ителгәнчә, усал галимнәр шундый затлардыр: 1) бел-гән гыйлемнәре белән гамәл кылмаучылар; 2) гыйлемнәрен дөнь-яви максатлар өчен кулланучылар; 3) галимнәр алдында мактану һәм наданнар белән тартышу, мәҗлесләрдә рәис булып утырыр һәм халыкларның игътибарын үзләренә тарту өчен галим булучы-лар; 4) Аллаһы Тәгаләнең ризалыгы ният ителмәгән хәлдә гыйлем-лек алучылар; 5) күз буяучы һәм монафыйклар (икейөзлеләр); 6) башкаларга көнчелек итүчеләр; 7) мөселманнарның иманнары һәм гакыйдәләренә җиңел караучылар; 8) гыйлемнәрен яшереп тотучы-лар; 9) хур итүчеләр; 10) бар гыйлемнәрен юкка чыгаручылар; 11) гыйлемнәре сәбәпле үз-үзләренә сокланучылар; 12) кешеләргә ях-шылыкны боерып һәм аларны яманлыклардан тыеп та, шул боер-ган һәм тыйган кануннар буенча үзләре гамәл кылмаучылар; 13) дин исеме белән дингә һәртөрле бидгатьләр кертүчеләр; 14) тәкъ-валык киеме эчендә начар уй, гайбәт һәм сүз йөртү кебек әхлак-сызлыкларны үзләренә гадәт итүчеләр һ. б.

 Усал галимнәр җөмләсенә кермәс өчен иң соңгы чик – гый-лемен мал җыярга һәм мәртәбәгә менәр өчен корал итмәү. Әгәр га-лимнәр һәр эшне Аллаһының Коръәненнән дөрес рәвештә бәян кы-лып, һичкемгә тәлинкә тотмыйча, тугрылыкта булсалар, мөсел-маннарның хакларын саклаган һәм дәрәҗәләрен төшермәгән бу-лырлар. Әгәр киресенчә булса, явыз галимнәрдән булырлар.

Фәтва

 مَنْ أُفْتِيَ بِغَيْرِ عِلْمٍ كَانَ إِثْمُهُ عَلَى مَنْ أَفْتَاهُ، وَ مَنْ أَشَارَ عَلَى أَخِيهِ بِأَمْرٍ يَعْلَمُ أَنَّ الرُّشْدَ فِي غَيْرِهِ فَقَدْ خَانَهُ .

«Әгәр бер кешегә гыйлемсез фәтва бирелсә, гөнаһы фәтва би-рүчегә була. Әгәр бер кеше үзенең дин кардәшенә белеп торып дө-рес якны күрсәтмәсә, бу кеше хыянәтче була».

Итәгать

 اِسْمَعُوا وَ أَطِيعُوا وَ إِنِ اسْتُعْمِلَ عَلَيْكُمْ عَبْدٌ حَبَشِيٌّ كَانَ رَأْسُهُ زَبِيبَةً .
«Әгәр сезгә башы хөрмә кадәр кечкенә булган хәбәши кол баш булса да, аның сүзен тыңлагыз, аңа буйсыныгыз».
Ягъни, кемгә буйсынырга тиеш булса, шуңа буйсыныгыз.

 لَيْسَ شَيْءٌ إِلاَّ وَ هُوَ أَطْوَعُ لِلَّهِ تَعَالَى مِنِ ابْنِ آدَمَ .

«Кешеләрдән кала башка һәрбер җанлы һәм җансыз нәрсәләр Аллаһы Тәгаләгә буйсынучырак».
 Башка бөтен нәрсә белән чагыштырып каралса, арада иң ита-гатьсезе кеше икәнлеге ачыклана. Бу нәрсәнең шулай булуы таби-гый. Чөнки буйсынырга тиешле затлар арасында иң күп йөк йөклә-телгәне дә кеше бит. لاَ طَاعَةَ لِمَنْ لَمْ يُطِعِ اللهَ

«Аллаһы Тәгаләгә буйсынмаган кешегә буйсынмыйлар».
 لاَ طَاعَةَ لِأَحَدٍ فِي مَعْصِيَةِ اللهِ .

«Аллаһы Тәгаләгә каршы эшләрдә һичкемгә буйсыну юк».
 إِنَّمَاالطَّاعَةُ فِي الْمَعْرُوفِ .
«Буйсыну изге эшләрдә була».
 اَلسَّمْعُ وَ الطَّاعَةُ حَقٌّ عَلَى الْمَرْءِ الْمُسْلِمِ فِيمَا أَحَبَّ أَوْ كَرِهَ 
مَا لَمْ يُؤْمَرْ بِمَعْصِيَةٍ فَإِذَا أُمِرَ بِمَعْصِيَةٍ فَلاَ سَمْعَ عَلَيْهِ وَ لاَ طَاعَةَ .

«Эш башы булган мөселман иргә буйсыну аның кул астында булганнарның өстендә булган хактыр, ул кешенең фәрманы бо-ерылган кешенең күңеле сөя торган булса да, мәкруһ күрә торган булса да, бары Аллаһы Тәгаләнең фәрманына каршы булмавы гына шарт ителә. Әгәр берәүгә Аллаһының әмеренә каршы булган эшне боерсалар, аңа һич тә колак салмасын һәм итәгать итмәсен».

Аллаһы Тәгаләнең фәрманына каршы гөнаһлы эшләрне боер-ганда һичкемгә буйсыну юк. Әгәр бер падишаһ үзенең кул астын-дагы халыктан кайберләрен үзләренең диннәренә каршы булган эшләр белән көчләсә, мәсәлән, ул халыкның диннәрендә боерыл-ган эшләрне эшләүдән тыйса, яки көчсезләрен диннәреннән чыга-рып үз диненә кертүгә көчләсә, яки көчләүгә  ирек бирсә, мондый эшләрдә  аңа буйсынырга ярамый.

Исламга чакыру

 فَوَاللهِ لَأَنْ يَهْدِيَ اللهُ بِكَ رَجُلاً وَاحِدًا خَيْرٌ لَكَ مِنْ أَنْ يَكُوُنَ لَكَ حُمُرُ النَّعَمِ .
«Аллаһ белән ант итәм! Әгәр Аллаһ синең аркылы бер генә кешене булса да туры юлга күндерсә, бу синең өчен иң зур бүләк алудан да яхшырак булачак!»
 Гыйбадәтнең асылын дөрес аңлаучы мөселман аны башка-ларга да житкермичә булдыра алмый, чөнки шулай булмаса, ул  үзенең иманы камил булмаячагын белә. Аллаһының нурын бөтен жиргә житкерер өчен ул үзенең бөтен көче белән тырыша. Хак Тә-галәнең кануннарын, хөкемнәрен башкаларга да ирештерү тәкъва мөселман өчен гыйбадәтнең иң мөһим бер төре санала. Шуның ар-касында ул Аллаһыга якыная төшә һәм Аның рәхим-шәфкатенә ла-ек була. Шуның өчен ул Аллаһының нурын башкаларга ирештерү юлында армый-талмый хезмәт итә. Ул үзенә Ислам чакыруларын тормышка ашыруны максат итеп куя.

 مَنْ دَعَا إِلَى هُدًى كَانَ لَهُ مِنَ الْأَجْرِ مِثْلُ أُجُورِ مَنْ تَبَعَهُ، لاَ يَنْقُصُ ذَلِكَ مِنْ أُجُورِهِمْ  شَيْئًا .
«Хак юлга өндәүчегә, аның чакыруына ияреп игелекләр кылу-чыларга әзерләнгән бүләкләргә бәрабәр бүләк әзерләнгән». 
Юлдан язган кешегә чын күңелдән әйтелгән һәр яхшы сүз өчен бирелгән әҗер-савапка, өндәүченең чакыруы белән туры юлга керүчеләргә бирелгән әҗер-саваплар да өстәләчәк.

 لاَ حَسَدَ إِلاَّ فِي اثْنَتَيْنِ: رَجُلٌ ءَاتَاهُ اللهُ مَالاً فَسَلَّطَهُ  عَلَى هَلَكَتِهِ فِي الْحَقِّ، وَ رَجُلٌ ءَاتَاهُ اللهُ الْحِكْمَةَ فَهُوَ يَقْضِي بِهَا وَ يُعَلِّمُهَا .
«Ике кешедән кала, беркемнән дә көнләшергә ярамый. Алар-ның берсе – Аллаһ аңа байлык биргән һәм ул аны тиешле рәвештә, тиешле урыннарга сарыф иткән кеше; икенчесе – Аллаһ аңа белем биргән һәм ул  шул белеме нигезендә хөкем йөрткән һәм аны баш-каларга да өйрәткән кеше». 
Аллаһ юлына өндәүчеләрнең хәлләренә чыннан да көнлә-шерлек. Алар бит үзләренең күпме вакытларын, байлыкларын хак юлдан тайпылучыларны туры юлга өндәүгә багышлыйлар.

 بَلِّغُوا عَنِّي وَ لَوْ ءَايَةً .
«Миннән бер генә аять булса да кешеләргә җиткерегез». 
Кешеләрне Аллаһ юлына чакыручы кеше үзенең аять-хәдис-ләргә бәйле гыйлемен азга санамасын. Чөнки аннан бары тик үзенә билгеле булган хакыйкатьне  башкаларга җиткерү генә таләп ите-лә. Аллаһ Илчесе үзенең тарафдарларына нәкъ менә шулай эшләр-гә кушкан да.

Чын мөселман башкалар турында кайгыртып яши. Шуңа күрә ул үз туганы дип санаган башка кешегә дә үзенә теләгәнне генә те-ли, һәрвакыт алар турында кайгыртып яши, Аллаһыга, Аның Илче-сенә, мөселманнарның җитәкчеләренә һәм, гомумән, бөтен мөсел-маннарга карата эчкерсезлек белдерә. Ул үзенең, яки гаиләсенең генә туры юлдан баруы белән чикләнми, ә шул юлны яктыртучы Ислам өйрәтмәләрен башка кешеләр арасында да таратырга омты-ла. Ул җәннәтне үзе һәм гаиләсе өчен дә, шулай ук, башка барлык кешеләр өчен дә тели. Шуның өчен ул аларны җәннәткә кертүче һәм җәһәннәм утыннан саклаучы изге эшләргә чакыра. 

 نَضَّرَ اللهُ امْرأً سَمِعَ مِنَّا شَيْئًا فَبَلَّغَهُ كَمَا سَمِعَهُ، فَرُبَّ مُبَلَّغٍ أَوْعَى مِنْ سَامِعٍ .
«Бездән нәрсә дә булса ишетеп, аны үзе ишеткәнчә башка-ларга җиткерүче кешене Аллаһ куандырсын! Чөнки кайвакыт нәр-сә дә булса үзенә җиткерелгән кеше беренче ишетүчегә караганда күбрәк үзләштерә».
Ислам җәмгыяте – гомумҗаваплылык җәмгыяте. Әгәр аның барлык әгъзалары да Аллаһ каршындагы җаваплылыкның асылын аңласа, һәм җәмгыятьнең һәрбер әгъзасы Исламга чакыруга бәйле булган үз вазифасын башкарса, алар һәрвакыт туры юлдан тайпыл-мыйча барырлар һәм барча эшләре һәрвакыт уң булыр.

 مَنْ رَأَى مِنْكُمْ مُنْكَرًا فَلْيُغَيِّرْهُ بِيَدِهِ، فَإِنْ لَمْ يَسْتَطِعْ فَبِلِسَانِهِ، فَإِنْ لَمْ يَسْتَطِعْ فَبِقَلْبِهِ، وَ ذَلِكَ أَضْعَفُ الْإِيمَانِ .
«Әгәр сез нинди дә булса ярамаган эшне күрсәгез, аны кулла-рыгыз белән төзәтегез; әгәр кулларыгыз белән булдыра алмасагыз, телегез белән; әгәр моны да эшли алмасагыз йөрәгегез белән аның яхшы якка үзгәрүен теләгез. Ләкин монысы инде иманның көчсез-леген белдерә». 
Кешеләрдә шәригать кушканнарны үтәүгә теләк уяту һәм ярамаган эшләр өчен аларга җитди кисәтүләр ясау Аллаһ юлына өндәүне тормышка ашырудагы иң кирәкле шартларның берсе бу-лып тора. 

Әгәр берәр җәмгыять кешеләренең залим кешегә: «Син – за-лим!» – дип әйтергә куркуларын күрсәң, димәк, аларның күңеллә-рендә изгелек беткән. Әгәр җәмгыятьтә мондый кешеләр булмаса, димәк, ул җәмгыять барлык изгелекләрдән мәхрүм дигән сүз. 

 إِيَّاكُمْ  وَ الْجُلُوسَ عَلَى الطُّرُقَاتِ  فَإِذَا  أَبَيْتُمْ  إِلاَّ الْمَجَالِسَ فَأَعْطُوا الطَّرِيقَ حَقَّهَا 
غَضَّ البَصَرِ وَ كَفَّ  الأَذَى وَ رَدَّ السَّلاَمِ وَ الْأَمْرَ بِالْمَعْرُوفِ وَ النَّهْيَ عَنِ الْمُنْكَرِ .
«Урамнарда утырып торудан сакланыгыз. Әгәр утырырга мәҗбүр булсагыз, юлларда утыру әдәпләрен үтәгез: тиешсез нәр-сәләргә карамагыз, йөрүчеләргә комачауламагыз, сәлам кайтары-гыз, яхшы эшләргә боерыгыз һәм яман эшләрдән тыегыз». 
Ислам динен тотучы мөселман билгесезлектән, сүлпәнлектән һәм салкын караштан ерак тора. Ул бервакытта да дини эшләрне әһәмиятсез нәрсәләр дип санамый, кешеләрдә хак эшләргә теләк уятудан баш тартмый, тыелган эшләрне яратмый, һәм аларның эш-ләнүенә дә юл куймый. Чөнки дингә кагылышлы һәрбер мәсьәлә җитди санала, һәм монда шаярулар урынлы түгел. Дини кануннар тәвәккәллекне таләп итә, ташламалар ясауны кабул итми. Пәйгам-бәребез Мөхәммәт галәйһиссәләм безне үз диннәренә карата гамь-сез, салкын карашта булган яһүдиләргә охшаудан тыйган. Әгәр сез дә алар кебек булсагыз, беркөнне Аллаһының ачуына һәм җәза-сына юлыгачаксыз дип кисәтеп калдырган.

Исламга өндәүче мөселман башкаларга хикмәт белән үгет-нә-сыйхәтләр бирә. Аллаһ юлына чакыручы, иң беренче чиратта, дин-гә мәхәббәт тәрбияләп, кешеләрне читкә этәрүче, үпкәләтүче һәм ачу кузгатучы нәрсәләрдән сакланып, йөрәкләргә дөрес юл таба. Ул шулай ук, барлык белгәннәрен кешеләргә берьюлы сөйләми, бәлки, иң элек аларның йөрәкләрендә нәрсә барлыгын ачыклап, аларны акрын-акрынлап өйрәтә. Ул үзе өндәү белән мөрәҗәгать иткән кешеләргә карата сабырлыгын югалтмый. Сорауларга мөм-кин кадәр тулы һәм йомшак итеп җавап бирә, аларга остаз, дус ке-бек мөгамәләдә була һәм алар үзләрен кызыксындырган нәрсә-ләрнең асылына төшенгәнче аңлатуын дәвам итә.

Пәйгамбәребез начарлык эшләүчеләрнең хисләренә кагыл-мас, аларны башкалар алдында кимсетмәс өчен, аларның гаепләрен үзләренә генә әйткән, башкалар булса, ишарәләп кенә күрсәткән. Бу алым күңелләргә ныграк тәэсир итә һәм җитешсезлекләрне тө-зәтү юлында яхшы нәтиҗәләргә китерә. 

Аллаһы Тәгаләнең синең аркылы бер кешене туры юлга күн-дерүе, синең өчен бөтен дөнья байлыгыннан да артыграк. Кешене туры юлга күндерү «Әйдә, Исламга кер!» – дип әйтү белән генә булмый, әлбәттә. Бәлки үзең дә Ислам дине кушкан рәвештә күр-кәм холыклы булып, һәр эштә шәригать буенча эш кылсаң, халык та синең шул күркәм сыйфатларыңа кызыгып, Ислам динен шиксез кабул итәр.


Әгәр безнең мөселман халкы Коръән, хәдис кушуы буенча гына йөрсәләр, мөселманнар булган мәмләкәтләрдә мөселман бул-маган бер генә кеше дә калмас иде. Әмма без үзебезнең һәр эшебез, һәр кылануыбыз белән халыкларны Ислам диненнән биздерәбез ге-нә. Бу җәһәттән, без Исламга миссионерлардан да артыграк зарар китерәбез.

 اَلدَّالُّ عَلَى الْخَيْرِ كَفَاعِلِهِ .

«Бер яхшы эшкә юл күрсәтүче кеше савапта шул эшне эшләү-че белән бер булыр».
Изгелеккә юл күрсәтү ошбу юллар белән була: 1) тел белән сөйләү; 2) эш белән үрнәк һәм мисал булу; 3) киңәш сораган ва-кытта киңәш бирү; 4) матбугат аркылы  тәэсир кылу.

Әмер бил-мәгъруф һәм нәһи ганил-мүнкәр (Аллаһның әмер-ләрен үтәргә, тыйганнарыннан тыелуга чакыру) шәригатьне бел-мәгән кеше кулына бирелми. Әмер бил-мәгъруф кылу өчен шә-ригать боерган нәрсәләрне, нәһи ганил-мүнкәр өчен шәригать тый-ган нәрсәләрне белү кирәк.

Өстенлек – Аллаһыдан курку белән

Һәрбер хикмәтнең башы булып һәр эштә һәм һәр хәлдә Ал-лаһыдан курку тора. Һәрбер мөэмин Аллаһыдан курку сәбәпле үзе-нең бөтен эшләрен тәртипкә китерә. Аның бер эшенә дә тел-теш тидерә торган булмый. Чөнки ул бервакытта да Аллаһы Тәгалә каршында барысы өчен дә җавап бирәсен исеннән чыгармый.

 لَيْسَ لِأَحَدٍ عَلَى أَحَدٍ فَضْلٌ إِلاَّ بِالدِّينِ أَوْ عَمَلٍ صَالِحٍ
حَسْبُ الرَّجُلِ أَنْ يَكُونَ فَاحِشًا بَذِيًا بَخِيلاً جَبَانًا .

«Ислам динендә бер кешенең икенчесеннән өстенлеге дин һәм изге гамәлләр белән. Бер кешенең Аллаһы Тәгалә һәм кешеләр каршында хур булуы өчен дүрт төрле нәрсә җитә: бозык булу, каты телле, саран һәм куркак булу».
 أَكْرَمُ النَّاسَ أَتْقَاهُمْ .

«Кешеләрнең иң хөрмәтлесе – тәкъва булганы».
 
Ягъни, Аллаһы Тәгаләнең кушканнарын үтәгән, тыйган эшлә-реннән тыелган кешедер.

 اَللَّهُمَّ إِنِّي أَسْأَلُكَ الْهُدَى وَ التُّقَىوَ الْعِفَافَ وَ الْغِنَى .

«Ий, Раббым! Мин Синнән туры юлга күндерүне, тәкъвалык-ны, гыйффәтле булуны – хәрамнан саклануны һәм байлыкны – җи-тешлелекне сорыйм».

 اُنْظُرْ فَإِنَّكَ لَسْتَ بِخَيْرٍ مِنْ أَحْمَرَ وَ لاَ أَسْوَدَ إِلاَّ أَنْ تَفْضُلَهُ بِتَقْوَى الله .
«Уйлап кара, синең кызыл, кара кешеләрдән бернинди ар-тыклыгың юк, мәгәр син алардан Аллаһыдан курку белән генә ар-тык була аласың».
Кешеләр дөнья малы белән баеган вакытта, син Аллаһыдан рухи байлык сора; кешеләр дөнья шатлыкларына сөенгәндә, син Аллаһ турында уйлап сөен. Кешеләр үзләренең дусларын оныткан вакытта, син барча уй-хисләреңне Аллаһыга юнәлт. Кешеләр олы дәрәҗәләргә һәм хөрмәткә ирешер өчен үзләренең түрәләренә бар-салар, син Аллаһыга омтыл, Аны бөтен барлыгың белән сөй, һәм син иң югары дәрәҗәләргә һәм хөрмәткә ирешерсең.

Кем мәрхәмәтле булса, ул үзенең намусын саклар; кем күп нәрсәдән тыелса, аны мактарлар һәм олыларлар; кем үзенең малын хәләл юл белән тапса, ул кеше  баер; кем сабырлык күрсәтсә, аның эшләре макталыр; кем үзенең ачуын тыйса, аның игелекле булуы мәшһүр булыр; кем кешеләрнең гөнаһларын гафу итсә, аның як-лаучылары артыр; кем Аллаһыдан курыкса, Ул аңа җитәрлек нигъ-мәт бирер.

Тәкъдир

وَ اعْلَمْ أَنَّ مَا أَصَابَكَ لَمْ يَكُنْ لِيُخْطِئَكَ وَ أَنَّ مَا أَخْطَأَكَ لَمْ يَكُنْ لِيُصِيبَكَ .
«Бел, синең белән булган хәл сине урап узмаска, ә сине урап узган нәрсә сиңа кагылмаска тиеш иде».
وَ إِنْ أَصَابَكَ شَيْءٌ فَلاَ تَقُلْ: لَوْ أَنِّي فَعَلْتُ كَذَا لَمْ

يُصِبُنِي كَذَا . وَ لَكِنْ قُلْ: قَدَرُ اللهِ وَ مَا شَاءَ فَعَلَ .
«... әгәр синең белән берәр хәл булса: «Әгәр дә мин фәлән-фәлән эшләрне эшләгән булсам, минем белән бу хәл булмас иде», – димә, бәлки: «Бу – Аллаһының тәкъдире, Ул Үзе теләгәнчә эш-ләде», – дип әйт». 

كَتَبَ اللهُ مَقَادِيرَ الْخَلاَئِقِ قَبْلَ أَنْ يَخْلُقَ السَّمَاوَاتِ وَ الْأَرْضِ بِخَمْسِينَ أَلْفَ سَنَةٍ  .
«Аллаһ мәхлукларының тәкъдирен күкләр һәм җир яратыл-ганчы илле мең ел элек язып куйган»
 عَجَباً لِأَمْرِ الْمُؤْمِنِ إِنَّ أَمْرَهُ كُلَّهُ خَيْرٌ، إِنْ أَصَابَتْهُ سَرَّاءُ شَكَرَ،
فَكَانَ خَيْراً لَهُ، وَ إِنْ أَصاَبَتْهُ ضَرَّاءُ صَبَرَ فَكَانَ خَيْراً  لَهُ .
 «Мөэминнең тормышына таң калырлык! Чыннан да, нәрсә генә булмасын, ул аның файдасына була: әгәр аңа берәр шатлык ирешсә, ул Аллаһыга шөкер кыла, һәм бу аңа файда китерә; әгәр берәр кайгы килсә, ул аңа сабыр итә, һәм ул да аның файдасына була». 
Хакыйкый мөселман, үз тәкъдиренең Аллаһы Тәгалә тара-фыннан алдан билгеләнгәнлеген белеп, һәрвакыт канәгать булып яши.

Тәкъдиргә иман китерү – тормышыңдагы үткән һәм киләчәк вакыйгаларның Аллаһы Тәгалә тарафыннан алдан ук билгелән-гәнлеген танудан гыйбарәт. 

Тәкъдиргә ышану хакыйкый мөселманда бөтен хәлләргә кара-та канәгатьлек хисе тудыра. Шуның өчен ул нинди генә халәттә булса да, уңышка ирешә. Шатлыкта – Аллаһыга шөкер итә, кайгы килгәндә – сабырлык, тыйнаклык күрсәтә һәм үзенә Раббысы та-рафыннан бирелгән язмышка тулаем буйсына. Нәтиҗәдә, бу кеше ике халәттә дә әҗер-савапка лаек була һәм ул Аллаһы Тәгаләнең сөекле бәндәләре җөмләсенә керә.

 أَخَافُ عَلَى أُمَّتِي مِنْ بَعْدِي ثَلاَثًا حَيْفَ الْأَئِمَّةِ وَإِيمَانًا بِالنُّجُومِ وَتَكْذِيبًا بِالْقَدَرِ .
«Үземнән соң киләчәк өммәтем өчен өч төрле нәрсәдән кур-кам: җитәкчеләрнең золым итүче булуларыннан, йолдызларга ка-рап күрәзәчелек итүчеләргә ышануларыннан һәм тәкъдирне ялган-га чыгаруларыннан». 
 فِعْلُ الْمَعْرُوفِ يَقِي مَصَارِعَ السُّوءِ .

«Яхшы эшләр эшләү кешене яман тәкъдирдән саклый».

Игелек кылучы кешенең дуслары күп була. Чөнки ул кем-нәргә ярдәм итсә, шул кешеләр аңа дус булалар, һәм алар аңа һич зарар тидермиләр, һәм башка кешеләрдән дә аңа зарар тидертми-ләр. «Биргән бигә яраган, бирмәгән нигә яраган» дигән мәкаль дә бар.

 كُلُّ شَيْءٍ بِقَدَرٍ حَتَّى الْعَجْزُ وَ الْكَيْسُ .

«Һәрбер нәрсә Аллаһы Тәгаләнең тәкъдире белән була, хәтта гаҗизлек белән үткенлек тә».
Берәүнең бернәрсә дә булдыра алмыйча гаҗиз булуы яки һәр-нәрсәне булдыра торган оста булуы, барысы да Аллаһының тәкъ-дире белән.

 مَا قُدِّرَ فِي الرَّحِمِ سَيَكُونُ .

«Ана карынында тәкъдир ителгән нәрсә булмый калмас».
 Ягъни, тәкъдирдән качып котылып булмый.

 مَا قَدَّرَ اللهُ لِنَفْسٍ أَنْ يَخْلُقَهَا إِلاَّ هِيَ كَائِنَةٌ .

«Әгәр Аллаһы Тәгалә бер җанны бар кылуны тәкъдир кылса, ул нәрсә булмый калмас». 
Әгәр хатыным янә бала тапса, фәкыйрьлегем арта дип, бала тудыруга каршы булган кешеләргә бу хәдис нәсыйхәт булып тора.

 اِعْمَلُوا فَكُلٌّ مُيَسَّرٌ لِمَا خُلِقَ لَهُ .

«Гамәл кылыгыз, һәркем нәрсә өчен яратылган булса, шуның сәбәбенә бәйле була».
Һәр нәрсәгә бәйле бер сәбәп була, әгәр шул сәбәпне кылсаң, ул нәрсә һич булмый калмас. Ягъни, берәү нинди дә булса бер эш-кә керешсә, ул эшне булдырыр, булдырмый калмас. Әмма без нәр-сә дибез: «Әгәр Аллаһы Тәгалә мине оҗмахка тиешле кылган бул-са, оҗмаһлы булырмын, тәмугъка тиешле кылган булса, дәхи анда керми чарам юк». Безнең бу сүзебез әлеге хәдискә бөтенләй кар-шы, чөнки без бу сүзебез белән бездә бернинди дә ирек юк дигән булабыз. Аллаһы Тәгалә безгә ирек биргән һәм һәр эшкә бер сә-бәп кылган, әгәр шул сәбәпкә керешсәк эшебез бер дә булмый кал-мас.

Тәкъдиргә керешеп, үзеңнең бәхетлеләрдәнме яки бәхетсез-ләрдәнме икәнлегеңне белү лязем түгел. Без үзебезгә шәригать бо-ерган нәрсәләрне өстебездән төшерик, гамәлебездә дәвам итик, үзебезгә ярарлык һәм лаек булган һәм шуның өчен яратылган нәр-сәләребез алдыбызга үзе килер. Тәкъдир тикшерү белән ахирәт га-мәлләрендә кимчелек кылырга ярамаганы кебек, тәкъдиргә сылтап дөнья гамәлләрендә дә кимчелек кылырга яра​мый. Бәндәләр тәкъ-диргә иман китерергә тиеш булсалар да, тәкъдиргә тапшырылып эштән тукталып торырга һәм тиешле сәбәпләрне кылмыйча вакыт уздырырга тиеш түгелләр. Әгәр сәбәпләренә керешеп тырышлык куелмаса, амбарлардагы икмәкләр, кибетләрдәге маллар кайдан ки-лер иде?

Икенче бүлек 

Гамәл-гыйбадәт 

Пакьлек
 اَلطُّهُورُ شَطْرُ الْإِيمَانِ ، وَ الْحَمْدُ لِلَّهِ تَمْلَأُ الْمِيزَانَ ، وَ سُبْحَانَ اللهِ وَ الْحَمْدُ لِلَّهِ تَمْلَآنِ – أَوْ تَمْلَأُ – مَا بَيْنَ السَّمَاوَاتِ وَ الْأَرْضِ ، وَ الصَّلاَةُ نُورٌ ، وَ الصَّدَقَةُ بُرْهَانٌ ، وَ الصَّبْرُ ضِيَاءٌ ، وَ الْقُرْآنُ حُجَّةٌ لَكَ أَوْ عَلَيْكَ ، كُلُّ النَّاسِ يَغْدُو ، فَبَائِعٌ نَفْسَهُ ، فَمُعْتِقُهَا أَوْ مُوبِقُهَا .
«Пакьлек иманның яртысы. «Әлхәмдү лилләһ» сүзе үлчәүне тутыра, ә «сүбхәнәллаһи» белән «әлхәмдү лилләһи» сүзләре җир белән күк арасын тутыралар. Намаз нурдыр, садака дәлил, сабыр-лык яктылык чыганагы, ә Коръән синең файдаңа яки зарарыңа дә-лил. Һәрбер кеше иртә белән торып үзен сата, ул шунда үзен кот-кара, яки һәлак итә». 
Пакьлек гыйбадәттәге иң мөһим шартларның берсе булып то-ра. Шуңа күрә мөэмин-мөселман намаз укыганда госел-тәһарәтле булырга тиеш. Аллаһы Тәгалә гыйбадәт вакытында шулай ук кием-нең дә пакь булырга тиешлеге белән боерган. Бу нәрсәләр мөэмин-мөселманнан никадәр мәшәкать таләп итсә дә, ул үзенең Раббысы каршында чиста, пакь халәттә басып торырга омтыла, чөнки, Алла-һы Тәгалә тәүбә итүчеләрне һәм пакьләнүчеләрне ярата. 

Әйе, пакьлек иманның яртысы, чөнки иман китерү зур һәм кечкенә гөнаһларны юса, пакьләнү, ягьни тәһарәт кечкенә гөнаһ-ларны юа, шуның белән ул иманның яртысына тора. Моннан аңла-шылганча, иман эчке һәм тышкы пычраклардан арындырса, тәһа-рәт тышкы пычраклардан арындыра, шулай итеп, ул бу җәһәттән дә иманның яртысына тора.

Пакьлек гыйбадәтнең яртысы дисәк тә була. Чөнки Аллаһы Тәгалә башка бер аятьләрдә гыйбадәтне иман дип атый.

Рәсүлебез үзенең бу хәдисендә зекернең, ягъни Аллаһыны олылау, Аллаһыны мактау сүзләренең никадәр бөек булуын ассы-зыклап  үтә. Һәрвакыт Аллаһыны зекер итү мөэминне күңел ты-нычлыгына алып килә. Ул кайгылы вакытта да, шатлыклы вакытта да үзен кулда тота белә. 

Намаз – нурдыр. Мәгълүм ки, нур ул яктылык. Яктылык исә караңгыда абынмыйча йөрү өчен кирәк. Ул нур мөэмингә туры юл-ны күрсәтә, яман юлларга кереп китүдән саклап йөри. Чыннан да, намазын ихлас белән укыган мөэмин-мөселман яман, фәхеш эш-ләрне эшләү түгел, аларга якын да бармый.


Садака бирү иманлы булуга дәлилдер. Әйе, үзең тир түгеп тапкан малны кесәңнән кемгәдер чыгарып бирү җиңел нәрсә түгел. Чөнки нәфес малны бик ярата. Әгәр шул нәфес кешене Аллаһ риза-лыгы өчен садака бирүдән тыймый икән, бу аның иманлы булуына дәлил булып тора.

Сабырлык яктылык чыганагы. Сабырлык югарыда әйтеп үтелгән бөтен нәрсәнең тормышка ашуына алып килүче мөһим бер нәрсә. Сабырлык җиңүгә алып килүче юл. Әгәр мөэмин сабырлык-та дәвам итсә, ул туры юлда булуын дәвам итәчәк. Әгәр сабырлы-гы төкәнсә, ул бу мәшәкатьле тормышның хәрабәләре астында ка-лачак. Менә шуның өчен Аллаһы Тәгалә: «Сабыр итүчеләрне сөен-дер!» – дип Үзенең Коръән Кәримендә безгә хәбәр иткән.

Коръән синең файдаңа, яки синең зарарыңа дәлил. Ягъни, әгәр Коръән белән гамәл кылган булсаң, ул Ахирәттә синең фай-даңа гуаһлык бирәчәк, әгәр юк икән ул сиңа каршы гуаһ булачак.

Бөтен кеше иртә белән торып үзенең нәфесе белән сату-алуга керешә. Нәтиҗәдә, ул яки үзен коткара, яки харап итә. Һәркем нәр-сәгәдер омтылып яши. Аллаһының гыйбадәтенә, ризалыгына ом-тылган кеше үзенең нәфесен Аллаһыга сата һәм ул шул сәүдәсе бә-рабәренә җәннәткә лаек була. Башка нәрсәләргә омтылып яшәгән кеше исә үзенең нәфесенә ияреп эш кылган була. Нәтиҗәдә, ул үзенең нәфесен шайтанга сата һәм дөнья-ахирәт хәсрәттә кала.

Дөнья тормышы бик кыска. Шуңа күрә хакыйкый мөселман Бөек Аллаһыга түбәнчелек күрсәтеп үзенә бирелгән вакыт һәм тор-мыштан дөнья-ахирәт файдасын хасил кылырга бөтен барлыгы бе-лән омтылып яши.

Госел, тәһарәт

 إِذَا اسْتَيْقَظَ أَحَدُكُمْ مِنْ نَوْمِهِ فَلاَ يُدْخِلْ يَدَهُ فِي الْإنَاءِ
حَتَّى يَغْسِلَهَا ثَلاثًا فَإِنَّهُ لاَ يَدْرِي أَيْنَ بَاتَتْ يَدُهُ .
«Әгәр сезнең берәрегез йокысыннан торса, өч мәртәбә юмый-ча торып кулын су савытына тыкмасын, чөнки ул йоклаган вакытта кулының төнлә кайда булганын белми».

 حَقٌّ لِلَّهِ عَلَى كُلِّ مُسْلِمٍ أَنْ يَغْتَسِلَ فِي كُلِّ سَبْعَةِ أَيَّامٍ يَوْمًا يَغْسِلُ فِيهِ رَأْسَهُ وَ جَسَدَهُ .

«Аллаһы Тәгаләнең һәрбер мөселман өстендә булган хакы: атнага бер мәртәбә госел коену һәм шунда башын һәм бөтен тәнен яхшылап юу». 
Госел фарыз булганда, әлбәттә, һәр очрак өчен  госел коены-ла. Әмма фарыз булмаганда атнага бер мәртәбә булса да, юыну ти-еш. Кыскасы: Исламда иң олы эш – пакьлек.

 حَقُّ كُلِّ مُسْلِمٍ السِّوَاكُ وَ غُسْلُ يَوْمِ الْجُمُعَةِ وَ أَنْ يَمَسَّ مِنْ طِيبِ أَهْلِهِ إِنْ كَانَ .

«Һәрбер мөселман өстендәге хаклар: тешләрен мисвәк белән пакьләү, җомга көнендә госел коену, һәм өй эчендә хушбуй шикел-ле исле майлар булса, аны сөртү».

Мисвәк

 لَوْ لاَ أَنْ أَشُقَّ عَلَى أُمَّتِي لَأَمَرْتُهُمْ بِالسِّوَاكِ مَعَ كُلِّ وُضُوءٍ .

«Әгәр өммәтемә авырлык китерүдән курыкмасам, мин аларга һәр тәһарәт вакытында тешләрен чистартырга боерыр идем».
 لَوْ لاَ أَنْ أَشُقَّ عَلَى أُمَّتِي لَأَمَرْتُهُمْ بِالسِّوَاكِ عِنْدَ كُلِّ صَلاَةٍ .

«Әгәр өммәтемә авырлык китерүдән курыкмасам мин аларга һәрбер намаз алдыннан тешләрне чистартырга һәм хушбуй сөр-тергә боерыр идем».

 اَلسِّوَاكُ مَطْهَرَةٌ لِلْفَمِ، مَرْضَاةٌ لِلرَّبِّ .

«Мисвәк белән тешне чистарту авызны пакьләр һәм Аллаһы-ның ризалыгын табарга ярдәм итәр».

Намаз

 أَرَأَيْتُمْ لَوْ أَنَّ نَهْراً بِبَابِ أَحَدِكُمْ يَغْتَسِلُ مِنْهُ كُلَّ يَوْمٍ خَمْسَ مَرَّاتٍ، هَلْ يَبْقَى مِنْ دَرَنِهِ شَيْءٌ؟ قَالُوا: لاَ يَبْقىَ مِنْ دَرَنِهِ شَيْءٌ، قَالَ: فَذَلِكَ مِثْلُ الصَّلَوَاتِ الْخَمْسِ يَمْحُو اللهُ بِهِنَّ الْخَطَايَا .
«Ничек уйлыйсыз: әгәр  берәрегезнең  ишек төбеннән елга агып торса һәм ул шул елгада көненә биш мәртәбә юынса, тәнендә берәр кер калыр идеме? Сәхабәләр: «Юк, калмас», – дип җавап би-рәләр. Шуннан соң Мөхәммәт галәйһиссәләм: «Биш вакыт намаз да нәкъ менә шуның кебек намаз укучыдан гөнаһларын юып төше-рә», – ди». 
Чын мөселман биш вакыт намазны билгеләнгән вакытларын-да үти. Чөнки намаз – диннең терәге. Шул терәкне ныгытучы кеше диннең үзен дә ныгыта, ә киресенчә булса, динне җимерә. Намаз – бик мөһим һәм мәртәбәле эш. Намаз – ул Аллаһ һәм Аның колы арасын бәйләүче бер җеп булып тора. Намазга керешкән кеше бар-лык дөнья эшләрен ташлап, бөтен барлыгы белән үзенең Раббысы-на омтыла. Шул вакытта ул Аллаһыдан үзен туры юлга күндерүне, үзенә ярдәм итүне, һәрбер эштә Аның җитәкчелек итүен сорый. Чишмә суында юынып пакьләнгән кебек, намаз укучы да намаз укуы белән үзенең гөнаһларын юа, иманын ныгыта. 

Намаз укуның мөһимлеге, дәрәҗәсе турында һәм аны укы-ганнан соң намаз укучыга нинди нигъмәтләр ирешәчәге хакында әйтелгән хәдисләр бик күп.

 صَلاَةُ الْجَمَاعَةِ أَفْضَلُ مِنْ صَلاَةِ الْفَذِّ بِسَبْعٍ وَ عِشْرِينَ دَرَجَةً .
«Намазны җәмәгать белән уку, берүзең ялгыз укуга караган-да, егерме җиде мәртәбә саваплырак». 
Тәкъва мөселман фарыз намазларын мәчеттә укырга омтыла.

 إِذَا تَوَضَّأَ فَأَحْسَنَ الْوُضُوءَ، ثُمَّ خَرَجَ إِلَى الْمَسْجِدِ، لاَ يُخْرِجُهُ إِلاَّ الصَّلاَةُ، لَمْ يَخْطُ خُطْوَةً إِلاَّ رُفِعَتْ لَهُ بِهَا دَرَجَةٌ، وَ حُطَّ بِهَا خَطِيئَةٌ،  فَإِذَا صَلَّى لَمْ تَزَلِ الْمَلاَئِكَةُ تُصَلِّي عَلَيْهِ مَا دَامَ فِي مُصَلاَّهُ مَا لَمْ  يُحَدِّثْ : اَللَّهُمَّ صَلِّ عَلَيْهِ اَللَّهُمَّ ارْحَمْهُ وَ لاَ يَزَالُ فِي صَلاَةٍ مَا انْتَظَرَ الصَّلاةَ .
«Әгәр бер кеше тиешенчә тәһарәт алып, өеннән мәчеттә на-маз укырга дип ниятләп чыкса, һәрбер атлаган адымы өчен бер дә-рәҗәгә күтәрелер, савапка ирешер һәм бер гөнаһы юылыр. Намазга керешкәч, фәрештәләр аңа салаватлар әйтеп торырлар, һәм ул ке-ше мәчеттән чыгып киткәнче яки тәһарәте бозылганчы: «Әй, Раб-бым! Шушы бәндәңә рәхмәтләреңне иңдер, гөнаһларын гафу ит!» – дип, Аллаһыдан сорарлар. Шулай ук, берәүнең намаз башлан-ганны көтеп утыруы да намаз укудан саналыр». 

 مَنْ غَدَا إِلَى الْمَسْجِدِ أَوْ رَاحَ أَعَدَّ اللهُ لَهُ فِي الْجَنَّةِ نُزُلاً، كُلَّمَا غَدَا رَاحَ .
«Мәчеткә баручыга һәм аннан кайтучыга Аллаһы Тәгалә җән-нәттә ризык әзерләп куяр». 
Менә шуның өчен сәхабәләр, Аллаһы Тәгалә алардан разый булсын, биш вакыт намазны һәрвакыт җәмәгать белән укырга ом-тылганнар. Бу хакта Габдуллаһ ибне Мәсгуд, Аллаһ аннан разый булсын, болай дигән: «Кемнең Кыямәт көнендә Аллаһы Тәгаләгә мөселман булган хәлендә юлыгасы килсә, азан әйтелгәч тә, на-мазын җәмәгать белән укырга ашыксын. Әгәр, намазларын өйлә-рендә калып укучылар кебек, сез дә өйләрегездә генә укый башла-сагыз, бу эш Мөхәммәт галәйһиссәләмнең сөннәтеннән тайпылу булыр, сөннәттән тайпылу исә, хак юлдан адашуны аңлата. Безнең арада, монафыйклардан башка берәү дә җәмәгать намазын калдыр-мады, хәтта кайбер йөри алмаучыларны да ике кеше ике яктан кү-тәреп алып киләләр иде». 

 وَ الَّذِي نَفْسِي بِيَدِهِ لَقَدْ هَمَمْتُ أَنْ آمُرَ بِحَطَبٍ، فَيُحْطَبَ، ثُمَّ آمُرَ بِالصَّلاَةِ 
فَيُؤَذَّنَ لَهَا،  ثُمَّ آمُرَ رَجُلاً فَيَؤُمَّ النَّاسَ، ثُمَّ أُخَالِفَ إِلَى رِجَالٍ فَأُحَرِّقَ عَلَيْهِمْ بُيُوتَهُمْ .
«Минем җаным Аның кулында булган Зат белән ант  итеп әй-тәм! Мин кешеләргә утын җыярга боерыр идем дә, җыелып беткәч, намазга азан әйттерер идем. Азан әйтелгәч, үз урыныма бер кеше-не имам итеп куеп, үзем исә, намазга килмәгәннәрнең өйләрен ян-дырырга китәр идем».  
Мөхәммәт галәйһиссәләм җәмәгать намазларына бик нык игътибар иткән. Хәтта, үзендә җәмәгать намазына сәбәпсез кил-мәүчеләрнең йортларын ут төртеп яндыру теләге барлыгын әйткән.

Мәчеттән ерак яшәүче сәхабәләр үзләренең йортларын мәчет-кә якынрак китереп салырга ниятләгәч, Мөхәммәт галәйһиссәләм аларга урыннарында калырга киңәш иткән һәм аларга гыйбадәт кылырга баргандагы адымнары никадәр күбрәк булган саен әҗер-савапларының да шулкадәр күбрәк язылачагы хакында әйткән.

 لَيْسَ صَلاَةٌ أَثْقَلَ عَلَى الْمُنَافِقِينَ مِنْ صَلاَةِ الْفَجْرِ وَالْعِشَاءِ، وَ لَوْ يَعْلَمُونَ مَا فِيهِمَا لَأَتَوْهُمَا وَ لَوْ حَبْوًا .
«Монафыйклар өчен иртәнге һәм ястү намазларын укудан да авыррак нәрсә юк. Әгәр алар бу ике намазның нинди бөек дәрәҗә-гә ия булганын белсәләр, әлеге ике намазны бер тапкыр да укы-мыйча калдырмаслар иде. Әгәр йөри алмасалар, ул намазларга шуышып булса да килерләр иде». 
Ахирәттәге газаплардан котылырга теләүче хак мөселман кө-ченнән килгәнчә нәфел намазларын да укырга тырыша. Чөнки ке-ше нәфел намазларын күбрәк укыган саен Аллаһы Тәгаләгә тагын да якыная төшә, дәрәҗәсе арта һәм Хак Тәгалә аңа Үзенең рәхмәт-ләрен иңдереп, шул бәндәсен ярата башлый. Чынлыкта исә, бу бө-ек һәм олуг дәрәҗәдер, чөнки, әгәр Аллаһы Тәгалә үзенең бән-дәсен ярата башлый икән ул аңа зур көч-куәт бирә һәм барлык эшендә дә аңа ярдәм итә. 

 إِنَّ اللهَ إِذَا أَحَبَّ عَبْدًا دَعَا جِبْرِيلَ فَقَالَ: إِنِّي أُحِبُّ فُلاَنًا فَأَحِبَّهُ، قَالَ: فَيُحِبُّهُ جِبْرِيلُ، ثُمَّ يُنَادِي في أَهْلِ السَّمَاءِ فَيَقُولُ: إِنَّ اللهَ يُحِبُّ فُلاَناً فَأَحِبُّوُهُ، فَيُحِبُّهُ أَهْلُ السَّمَاءِ، ثُمَّ يُوضَعُ لَهُ الْقُبُولُ فِي الْأَرْضِ. وَإِذَا أَبْغَضَ عَبْدًا دَعَا جِبْرِيلَ فَيَقُولُ: إِنِّي أُبْغِضُ فُلاَنًا فَأَبْغِضْهُ، فَيُبْغِضُهُ جِبْرِيلُ، ثُمَّ يُنَادِي فِي أَهْلِ السَّمَاءِ إِنَّ اللهَ يُبْغِضُ فُلاَنًا فَأَبْغِضُوهُ، قَالَ: فَيُبْغِضُونَهُ، ثُمَّ يُوضَعُ لَهُ الْبَغْضَاءُ فِي الْأَرْضِ .
«Әгәр Аллаһы Тәгаләнең мәхәббәте бер бәндәсенә төшсә, Ул Җәбраил фәрештәгә: «Мин фәлән кешене яраттым, син дә аны ярат!» – дип әйтер икән. Шуннан соң Җәбраил галәйһиссәләм дә ул кешене яратыр, һәм барча күк әһелләренә: «Фәлән кешене Ал-лаһы Тәгалә ярата, аны сез дә яратыгыз!» – дип мөрәҗәгать итәр. Күк әһелләре исә бу хәбәрне җирдәгеләргә ирештерерләр. Шуннан соң ул кешене җирдә дә ярата башларлар. Әгәр Аллаһы Тәгалә берәр кешегә ачулы булса, Ул Җәбраил фәрештәгә: «Мин фәлән кешегә карата ачулы, син дә аңа ачулы бул!» – дип әйтер. Шуннан соң Җәбраил галәйһиссәләм дә ул кешене күрә алмас. Шуннан соң ул күк әһелләренә: «Фәлән кешене Хак Тәгалә яратмый, аны сез дә яратмагыз», – дип мөрәҗәгать итәр. Аларда да шул кешегә карата ачу хисе уяна  һәм шул хис җирдә яшәүчеләрнең дә күңелләренә  күчә». 
Димәк, Аллаһы Тәгаләнең Үз бәндәсенә карата булган мәхәб-бәтенең нәтиҗәсе булып җир һәм күк әһелләренең шул кешене яратуы тора. 

Хак мөселман намазларын җиренә җиткереп укырга тырыша. Намазда төрле хәрәкәтләр ясау, намаздан тыш башка нәрсәләр ту-рында уйлап намаз уку чын мөселманга хас түгел.

Намазын тәмамлаганнан соң да ул тормыш ыгы-зыгысына чу-марга дип сикереп тормый, бәлки, зекер-тәсбихләр, салаватлар әй-теп, Аллаһы Тәгаләгә догалар кыла. Ихлас күңеленнән Хак Тәгалә-дән дөньяда да, ахирәттә дә Үзенең нигъмәтләрен бирүен, адаш-тырмыйча, дөрес, туры юлдан алып баруын сорый. 

Менә шундый намаз –  кешенең күңелен тулысынча пакьлән-дерүче гамәл булып тора, калебен йомшарта. Кешеләр үзләренең намазларын ихласлык һәм сабырлык белән укысалар, алар ту-рыдан-туры Аллаһының ярдәмен һәм яклавын табарлар, бәла-каза килсә – кайгырмаслар, нигъмәт ирешсә – тәкәбберләнмәсләр.

 إِذَا أَمَّ أَحَدُكُمْ فَلْيُخَفِّفْ فَإِنَّ فِيهِمُ الصَّغِيرَ وَالْكَبِيرَ وَالضَّعِيفَ
وَالْمَرِيضَ وَ ذَا الْحَاجَةِ وَإِذَا صَلَّى لِنَفْسِهِ فَلْيُطَوِّلْ مَاشَاءَ .
«Әгәр сезнең берәрегез имам булып намаз укытса, намазны кыскарак тотсын, чөнки арагызда кечкенәләр, олы яшьтәгеләр, зә-гыйфьләр, авырулар  һәм эшкә баручы кешеләр дә була. Әгәр бе-рәү намазны ялгыз укыса, ихтыяр үзендә: теләгән кадәр озын итеп укысын». 
 صَلاَةُ الْجَمَاعَةِ تَفْضُلُ صَلاَةَ الْفَذِّ بِخَمْسٍ وَ عِشْرِينَ دَرَجَةً .

«Җәмәгать белән укылган намаз ялгыз укылган намазга кара-ганда егерме биш мәртәбә саваплырак». 
Элегрәк җәмәгать намазларына бармаган кешеләрне гаепле санап, бер генә  тапкыр калса да, ник калдырдың, ник бармадың дип шелтәләрләр иде. Һәм һичкем җәмәгать намазыннан калмый иде. Әмма хәзер җәмәгать намазына бару бөтенләй ташланды. Мө-селманнарның берсе икенчесенең хәлләреннән хәбәрсез булып йө-рүләре, бер эш турысында бер сүздә була алмаулары җәмәгать на-мазына бармыйча, бер-берсе белән күрешүдән мәхрүм булудан. Әгәр шәригать кушканча җәмәгать намазларыннан калмыйча, һәр-вакыт бергә җыелсалар, берлектә, татулыкта безнең кебек һичбер милләт булмас иде. Һәр мәхәлләдә мәчет булып, алар һәр көнне биш мәртәбә шул мәчеткә җыелып, бергә намаз укысалар, шул мә-хәлләдә бер-берсен танымаган кеше калмаган кебек, берсе икенче-сенең фикерен, үткенлеген, гыйлемен белеп, кирәк вакытта ул эш-кә фәлән кешеләр яраклы дип, ул кешене кулыннан килгән урынга куярлар иде. Шәригатебезнең җәмәгать намазына өндәве, мөсел-маннар һәр көнне бер-берсенең хәлләреннән хәбәрдар булып, ки-рәк эшләр булса бергәләшеп киңәш табарлар дигән максат белән эшләнә. Инде бөтен шәһәр өчен кирәк булган мәслихәт-киңәшләр турысында бөтен шәһәр халкы җыелышып киңәшләшү өчен җомга намазы бар, һәр атнада бер җомга намазына җыелып, имам шунда милләт өчен мөһим булган эшләрне һәммәсенә аңлатып, ул эш ту-рында ни рәвештә эш башлауга юл күрсәтә. Шуңа күрә җомга на-мазы өчен бөтен шәһәр халкы бер мәчеткә җыелу сөннәт ителгән, шул сәбәптән Ислам мәмләкәтләрендә биш вакыт намаз һәрбер мә-хәлләнең үз мәчетендә укылса да, җомганы бөтен шәһәр җәмигъ мәчеткә җыелып укыйлар, бәйрәм намазларын да шундый олы мә-четләрдә укыйлар, Ислам шәһәрләренең һәрберсендә җомга һәм бәйрәм намазлары өчен бик зур мәчетләр төзелгән, андый мәчет зур шәһәрдә берәү генә була, аңа «җәмигъ мәчете» диләр. Җомга көнне имам мөнбәргә менеп, вакытына туры килә торган эшләрне сөйләп халыкка аңлата. 

 حُبِّبَ إِلَيَّ مِنْ دُنْيَاكُمْ النِّسَاءُ وَ الطِّيبُ وَ جُعِلَتْ قُرَّةُ عَيْنِي فِي الصَّلاَةِ .

«Дөньягыздан минем күңелемә иң сөекле булганнары: хатын-нар белән хуш исләрдер, ә күзләремнең нуры намазда».
 
Ягъни, минем күзләремнең нурлануы, күңелемнең тынычла-нуы намаз уку белән була. 

 مَنْ تَرَكَ ثَلاَثَ جُمَعٍ تَهَاوُنًا بِهَا طَبَعَ اللهُ عَلَى قَلْبِهِ .

«Игътибарсызлыгы аркасында өч җомга намазын калдырган кешенең күңеленә Аллаһы Тәгалә  мөһер басар».

Дога

 اُدْعُوا اللهَ وَأَنْتُمْ مُوقِنُونَ بِالإِجَابَةِ وَاعْلَمُوا أَنَّ اللهَ لاَ يَسْتَجِيبُ دُعَاءً مِنْ قَلْبٍ غَافِل ٍلاهٍ .
«Догабыз әлбәттә  кабул булачак дип шикләнмәгән хәлдә Ал-лаһыга дога кылыгыз. Ләкин шуны яхшы белегез: Аллаһы Тәгалә гафил калебтән чыккан доганы кабул итми».
 اِتَّقِ دَعْوَةَ الْمَظْلُومِ فَإِنَّهَا مُسْتَجَابَةٌ .

«Золым ителгән кешенең яман догасыннан сакланыгыз, чөнки золым ителгән кешенең догасы кабул була».
 اَللَّهُمَّ إِنِّي أَعُوذُ بِكَ مِنْ غَلَبَةِ الدَّيْنِ وَ غَلَبَةِ الْعَدُوِّ وَ شُمَاتَةِ الْأَعْدَاءِ .

«Ий, Раббым! Мин Сиңа бурычның һәм дошманнарның кү-бәюеннән, һәм дошманнарны шатландыра торган кайгы килүеннән сыенам».

 مَا مِنْ عَبْدٍ مُسْلِمٍ يَدْعُو لِأَخِيهِ بِظَهْرِ الْغَيْبِ إِلاَّ قَالَ الْمَلَكُ وَ لَكَ بِمِثْل .

«Әгәр бер мөселман кеше үзенең мөселман кардәше өчен үзе югында дога кылса, бер фәрештә әйтер: «Аңа сораган нәрсәне Ал-лаһы Тәгалә үзеңә дә бирсен».

 ثَلاَثُ دَعوَاتٍ مُسْتَجَابَاتٌ لاَ شَكَّ فِيهِنَّ دَعْوَةُ الْوَالِدِ عَلَى وَلَدِهِ وَ دَعْوَةُ الْمُسَافِرِ وَ دَعْوَةُ الْمَظْلُومِ .

«Өч төрле кешенең догасы кабул булуында шик юк: атаның балаларына кылган догасы, мосафирның һәм мәзлүмның догасы». 

Бу өч кешенең изге догаларын өмет итеп, яман догаларыннан сакланырга кирәк.

 دُعَاءُ الْأَخِ لِأحِيهِ بِظَهْرِ الْغَيْبِ لاَ يُرَدُّ .

«Мөэминнең үз кардәше өчен артында кылган догасы кабул булмый калмас». 
Чөнки, кешенең үз алдында дога кылуда рия булырга мөмкин, әмма артында булганда чын күңелдән булып, теге кеше белән ара-ларында булган дуслык һәм мәхәббәтнең булуы аңлашылыр. 

Зәкят

Аллаһыдан куркып, намазларын ихластан үтәүче кеше, бул-ган малы хисабыннан чыгып, зәкятен дә түли. Малыннан чыга тор-ган өлешләрне шәригать кануннарында күрсәтелгәнчә санап, хәтта меңләгән, миллионлаган сумнар чыга торган булса да үз вакытын-да Аллаһының юлына сарыф итә. Шул вакытта аның башында зәкятнең бер генә өлешен булса да бирмәскә дигән фикер тумый. Чөнки зәкят түләү – мөселман кеше өчен Аллаһы Тәгалә тарафын-нан билгеләнеп куелган олы фарызларның берсе. Шуны белгән ке-ше һичкайчан шәригать хөкемен бозу, Хак Тәгаләнең сүзенә кары-шу юлына баса алмый. Фәкать дини хисләре саеккан, калебе пыч-ранган, әдәп-әхлак төшенчәләреннән ерак торучы мөселман гына зәкят түләү мәсьәләсендә карышып, тарткалашып торырга мөмкин. 

Намаз һәм зәкятнең бер-берсенә бәйләнеп, Ислам диненең терәкләре булып торуын һәм Коръәндә килгән аятьләр аша алар-ның бербөтен булуын күрергә мөмкин. Чөнки Корьән Кәримдә на-маз уку белән зәкят бирү һәрвакыт бергә күрсәтелгән. 

Садака

 إِبْدَأْ بِنَفْسِكَ فَتَصَدَّقْ عَلَيْهَا فَإِنْ فَضَلَ شَيْءٌ فَلِأَهْلِكَ فَإِنْ فَضَلَ شَيْءٌ عَنْ أَهْلِكَ فَلِذِي قَرَابَتِكَ فَإِنْ فَضَلَ عَنْ ذِي قَرَابَتِكَ شَيْءٌ فَهَكَذَا وَ هَكَذَا .

«Садаканы иң элек үзеңнән башла. Әгәр үзеңнән артса, га-иләңә, гаиләңнән артса, туганнарыңа, алардан да артса, үзеңә ника-дәр якын булуларына карап башкаларга да садака бир».

Малны тоту хакында Рәсүлүллаһ тарафыннан өйрәтелгән бу кагыйдә бик муафикъ бер ысулдыр. Үзе фәкыйрь, балалары ач була торып, кулына төшкән малны башкаларга сарыф итү, яки бала-ларының маңгай тирләре белән табылган ризыкларны «юмарт» исеме алыр өчен читләргә бирү ахмаклыктыр. Шулай ук кешеләргә бурычы була торып, киенеп-ясанып йөрү, хатынын, балаларын би-зәндерү, йорт төзү, табын-табын халык җыеп сыйлау эшне ахырын уйлап эшләмәү һәм бу хәдис тәкъдим иткән ысулның киресе белән гамәл кылу буладыр. «Иң элек үзеңә сарыф ит!» – дигән сүзне «иң элек үзеңне бурычтан һәм җаваплылыктан азат кыл, коткар» дип аңларга кирәк.

 أَفْضَلُ الصَّدَقَةِ أَنْ تَصَدَّقَ وَ أَنْتَ صَحِيحٌ شَحِيحٌ تأمل الْغنى وَ تَخْشَى الْفَقْرَ وَ لاَ تُمْهِلْ حَتَّى إِذَا بَلَغَتِ الْحُلْقُوم قُلْتَ لِفُلاَنٍ كَذَا وَ لِفُلاَنٍ كَذَا أَلاَ وَ قَدْ كَانَ لِفُلاَنٍ كَذَا .
«Садаканың иң яхшысы – үзең сәламәт булып, малыңны кыз-ганып, фәкыйрьлектән куркып яшәгән вакытта бирелгәне. Җаның бугазыңа җиткәнне көтмә, ул вакытта инде син, фәләнгә фәлән ка-дәр, фәләнгә фәлән кадәр дип әйтә башлыйсың. Һәм ул малларың чыннан да фәләнгә калачак».
Садаканы үлгән вакытта гына, малым барыбер кала дип түгел, ә шул малга үзең мохтаҗ булганда бирергә кирәк. Менә шул ва-кытта булырсың юмарт. 

 أَفْضَلُ الصَّدَقَةِ سَقْيُ الْمَاءِ .

«Садаканың иң яхшысы – су белән сугарудыр».
Ягъни, сусыз урыннарга су җибәрү, сусаган кешеләргә, хай-ваннарга су бирү кебек.

 صَدَقَةُ ذِِي الرَّحِمِ عَلَى ذِي الرَّحِمِ صَدَقَةٌ وَصِلَةٌ .

«Үзеңнең якыннарыңнан фәкыйрь булганнарына бирелгән яр-дәм садакадан китәр, кардәшлек хакларын үтәүдән дә саналыр». 
Димәк, кардәш булган якыныңа ярдәм итүнең савабы чит ке-шегә ярдәм итүгә караганда ике өлешкә артыграк.

 صَدَقَةُ السِّرِّ تُطْفِيءُ عَضَبَ الرَّبِّ .

«Яшерен бирелгән садака Аллаһы Тәгаләнең ачуын сүндерә». 
Садаканы күрсәтеп бирүдә рия булу ихтималы бар. Шуның өчен аны яшерен бирү артык. Әмма башкаларга вәгазь һәм исләре-нә төшерү өчен зәкят кебек фарыз садакаларны күрсәтеп бирү ях-шы.                كُفَّ شَرَّكَ عَنِ النَّاسِ فَإِنَّهُ صَدَقَةٌ مِنْكَ عَلَى نَفْسِكَ

«Кешеләргә явызлык, усаллык кылма, синең шулай эшләвең сиңа үзеңнән садака булыр».

 مَا فَتَحَ رَجُلٌ بَابَ عَطِيَةٍ بِصَدَقَةٍ أَوْصِلَةٍ إِلاَّ زَادَ اللهُ تَعَالَى بِهَا كَثْرَةً 
وَ مَا فَتَحَ رَجُلٌ بَابَ مَسْأَلَةٍ يُرِيدُ بِهَا كَثْرَةً إِلاَّ زَادَهُ اللهُ تَعَالَى بِهَا قِلَّةً .

«Әгәр бер кеше садака бирү һәм якыннарын зиярат кылу өчен изгелек ишеген ачса, Аллаһы Тәгалә аның дәүләтен арттырыр. Әгәр берәү кешедән соранып үзенең малын артыруны теләсә, Ал-лаһы Тәгалә ул кешенең малын киметер».

 مَا مِنْ مُسْلِمٍ يَزْرَعُ زَرْعًا أَوْ يَغْرِسُ غَرْسًا فَيَأْكُلُ مِنْهُ طَيْرٌ أَوْ إِنْسَانٌ أَوْ بَهِيمَةٌ إِلاَّ كَانَ لَهُ صَدَقَةٌ .

«Нинди генә мөселман иген иксә, яки агач утыртса, һәм шун-нан кош, хайван яки кеше ашаса, шуларның ашаулары бу кешегә садака була».
 دَاوُوا مَرْضَاكُمْ بِالصَّدَقَةِ .

«Авыруларыгызны садака белән дәвалагыз». 
Авыруларны дарулар белән дәвалау турысында килгән хәдис-ләр бик күп. Әмма бу хәдис садака белән фәкыйрьләрнең изге до-галарын алыгыз ди. Чөнки Аллаһы Тәгалә авыруның сәламәтлеген бер фәкыйрьнең хәтерен табуга баглаган була. Моның мәгънәсен икенче төрле дә аңларга мөмкин. Ашарына булмаган кеше чын авыру. Ачлык авыруының дәвасы –   ашау. Инде бу хәдистә чирлә-регезне дигән сүз ачлык авыруы белән авыру булганнарыгызны ди-гән сүз булса, садака ачлык хасталыгына дару була торган ашам-лыкны, яки ашамлыкны ала торган акчаны бирү булыр да хәдиснең мәгънәсе: ач кешеләргә садакадан ашамлык бирегез, була. 

Авыруларыгызны садака белән дәвалагыз дию саранлык чире белән авыручыларга да кагыла. Ягъни, саранлык чиреннән  садака биреп сәламәтләнегез димәк.

 كَانَ إِذَا أَتَاهُ قَوْمٌ بِصَدَقَتِهِمْ قَالَ اللَّهُمَّ صَلِّ عَلَى آلِ فُلاَنٍ .
«Әгәр Пәйгамбәребезгә берәр кеше садака китерсә, Пәйгам-бәребез: «Ий, Раббым фәлән кешенең гаиләсенә рәхмәт кыл!» – дип дога кыла иде».

Рәсүлебез китерелгән садакага менә шулай дога кыла, ләкин садаканы үзе өчен тотмый торган була.

 إِنِّي لَأَنْقَلِبُ إِلَى أَهْلِي فَأَجِدُ التَّمْرَةَ سَاقِطَةً عَلَى فِرَاشِي
فَأَرْفَعُهَا لِآكُلَهَا ثُمَّ أَخْشَى أَنْ تَكُونَ صَدَقَةً فَأُلْقِيهَا .

«Шулай да була, мин гаиләм янына кайткач урын-җирем өс-тенә төшкән хөрмә табып алам. Аны ашарга дип күтәрәм дә кур-кып калам, бәлки бу хөрмәне садака итеп китергәннәрдер, шуннан соң аны кире урынына куям».

Рәсүлебез садака итеп бирелгән нәрсәне үзенә кулланудан бик нык сакланган.

Ураза

 مَنْ صَامَ رَمَضَانَ إِيمَانًا وَ احْتِسَابًا غُفِرَ لَهُ مَا تَقَدَّمَ مِنْ ذَنْبِهِ .
«Аллаһының әҗер-савапларын өмет итеп Рамазан аенда ураза тотучының үткәндәге барлык гөнаһлары гафу ителәчәк». 
Чын мөселман ихласлык белән һәм Аллаһыдан әҗер өмет итеп, Рамазан аенда фарыз уразасын тота, һәм ул үзенең йөрәгендә гөнаһларының гафу ителүенә һәрвакыт өмет саклый. 
Аллаһы Тәгалә адәм баласын яратып, аны үз хәленә генә таш-лап куймаган. Кешеләргә җир шарында яшәү кагыйдәләрен өйрә-теп, ихтыяр көченнән дә мәхрүм кылмаган. Шул ихтыяр көче бе-лән адәм баласы дөнья тереклегендә сынала.

Аллаһы Тәгалә кешегә башка хис-тойгылар белән беррәттән акылны да биргән. Дөнья тереклеге  катлаулы, кырыс, алдан юрап бетереп булмый торган бер нәрсә. Күп вакыйгалар алдында кеше-нең акылы көчсез кала. Шул акылга ярдәмче сыйфатында Аллаһы Тәгалә үзенең дин-шәригатен җибәргән.
Аллаһының шәригате, кануны бер табибның хөкеменә охша-ган. Әгәр шул табибның кушканын үтәсәң, сәламәт буласың, үтә-мәсәң,  көннән-көн зәгыйфьләнә барып, беркөнне һәлак буласың.

Аллаһы Тәгалә кешелек дөньясы сәламәт яшәсен өчен үзенең биниһая акыллы кануннарын җибәргән. Шул кануннарның берсе –  Рамазан аеның уразасын тоту.
Аллаһы Тәгалә һәрбер гыйбадәтне адәм баласы өчен хикмәт-ле, файдалы кылган, һәр гыйбадәтнең мәгънәви файдасы белән бергә матди файдасы да бар. Ләкин кеше бер гыйбадәтне матди файдасы өчен дип кылса, Аллаһ аннан ул гамәлне кабул кылмый. Һәрбер гамәл фәкать Аллаһ ризалыгы өчен генә кылынырга тиеш. Ураза тотуның хикмәте, мәгънәви файдасы – тәкъвалыкны артты-ру, булмаса – булдыру.
Ураза тоту белән кеше Аллаһ каршында үзенең никадәр зә-гыйфь һәм мохтаҗ булуын таный. Шуның белән аның горурлыгы, тәкәбберлеге киселә. Сусау, ачлык авырлыгын татып фәкыйрь-мес-кеннәрне искә төшерә. Нәтиҗәдә, күңелендә аларга карата шәф-кать, мәрхәмәт хисе уяна. 

Ураза тотучы кеше Аллаһы Тәгалә биргән нигъмәтләрнең ка-дерен белә башлый. Чөнки күп очракта булган нәрсә кадерләнми, югалгач кына кадере, кыйммәте беленә. Шуның өчен авыру кеше сәламәт кешегә караганда сәламәтлекнең кадерен яхшырак белә.
Без дә үзебезгә бирелгән нигъмәтләрнең  ләззәтен алардан тыелмыйча торып белмибез. Ураза да үзенә күрә бер үлчәү. Шул үлчәүнең бер тарафында ураза тотуны тапсак, икенче тарафында тәкъвалыкны, сабырлыкны, мәрхәмәтлелекне, шөкер кылуны һәм сәламәтлекне табарбыз. Аллаһ Сүбхәнәһү вә Тәгаләнең аяти-кә-римәсе күпме хикмәт белән тулы: «Ураза тотуларыгыз сезнең өчен хәерледер». Ләкин, бозык, ялган сүзләр сөйләп, явызлыклар кылып йөрүчеләрнең ач торуларында күп хикмәт табылмас. 

 مَنْ لَمْ يَدَعْ قَوْلَ الزُّورِ وَ الْعَمَلَ بِهِ فَلَيْسَ لِلَّهِ حَاجَةٌ فِي أَنْ يَدَعَ طَعَامَهُ وَ شَرَابَهُ .
«Әгәр бер кеше ялган сөйләүдән һәм ялган белән гамәл кылудан туктамаса, Аллаһы Тәгалә каршында аның ашамый, эчми торуында файда юк». 
  إِنَّ الصَّوْمَ لِي وَ أَنَا أَجْزِي بِهِ .


«Ураза Минем өчен генә тотыла, шуңа күрә аңа (хисапсыз) әҗерне Үзем белеп бирәм». Хәдис кудси.
Аллаһы Тәгалә башка изгелекләргә ун өлештән алып җиде йөз өлешкәчә булган әҗер-саваплар вәгъдә иткәндә, ураза тоту-чыларга хисапсыз әҗерләр бирүе уразаның мөселманнар тормы-шында нинди зур әһәмияткә ия икәнлегенә тагын бер дәлил булып тора. Ураза тоту мөселманнарның ихтыяр көчен ныгыта. Тормыш-тагы авыр сынаулар алдында үзенә күрә бер әзерлек булып тора. Чөнки ураза да башка бөтен хөкемнәр кебек нәфеснең тулысынча пакьләнүенә алып баручы адымнарның берсе булып санала.

Раббысының кушканына буйсынып, хәләл нәрсәләрдән баш тарткан кешенең, хәрам нәрсәләрдән баш тартмавы мөмкин түгел. Үзенең ихтыяр көчен ураза тотарга буйсындырган кеше башка сы-наулар алдында да бирешмәс.

Рамазан ае – Коръән ае, Рамазан ае – рух-бәдәнне пакьләү ае, Рамазан ае – рәхмәт, мәгъфирәт, тәүбә ае. Рамазан ае – сабырлык ае. «Ураза тоту – сабырлыкның яртысы, сабырлык исә – иманның яртысы». 

 إِذَا كَانَ يَوْمُ صَوْمِ أَحَدِكُمْ فَلاَ يَرْفُثْ وَ لاَ يَصْخَبْ، فَإِنْ سَابَّهُ أَحَدٌ أَوْ قَاتَلَهُ فَلْيَقُلْ: إِنِّي صَائِمٌ .
«Ураза тотучы кеше начар сүзләр әйтмәсен һәм кычкырыш-масын. Әгәр берәү аны мыскыл итеп сүксә, яки әйткәләшергә сә-бәп эзләсә: «Мин ураза!» – дип әйтсен». 
Һәрбер мөселман ураза тотканда үзенең телен, күзләрен һәм башка әгъзаларын Аллаһы Тәгалә тыйган нәрсәләрдән сакламаса, аның барлык әҗер-саваплары җилгә очачагын һәм тоткан уразасы бушка булачагын белеп тора.

Димәк, акыллы, игътибарлы мөселман бу мөбарәк Рамазан ае-ның һәрбер мизгелен игелек белән үткәрергә тырыша: ул көндез-ләрен уразада булып, Коръән укып, садакалар өләшеп һәм башка төрле шундый изге гамәлләр белән үткәрсә, кичләрен өстәмә на-мазлар укып, Аллаһыга догалар кыла. 

Хакыйкый мөселман Рамазан аендагы фарыз уразадан башка, үзе теләп нәфел уразаларын да тотарга тырыша. 

Хаҗ
Аллаһы Тәгалә Ибраһим галәйһиссәләм белән улы Исмә-гыйль галәйһиссәләмгә бөек бер вазифаны – Кәгъбәтуллаһны тө-зүне – тапшыра. Кәгъбәтүллаһны камил сурәттә төзеп бетергәч, икесе дә болай дип дога кылалар:

 رَبَّنَا وَ اجْعَلْنَا مُسْلِمَيْنِ لَكَ وَ مِنْ ذُرِّيَّتِنَا أُمَّةً مُسْلِمَةً لَكَ
وَ أَرِنَا مَنَاسِكَنَا وَ تُبْ عَلَيِنَا إِنَّكَ أَنْتَ التَّوَّابُ الرَّحِيمُ . 
«Әй, Раббыбыз! Үзебезне һәм нәселләребезне Үзеңә буйсына торган өммәтләрдән кыл! Безгә хаҗ гамәлләрен өйрәт, тәүбәләре-безне кабул ит! Дөреслектә, Син тәүбәләрне кабул итүче һәм Рәхимлесең!» Бәкара: 128.

Хаҗ айлары: шәүвәл, зөлкәгъдә һәм зөлхиҗҗә аеның ун көне. Аллаһы Тәгалә шәүвәл ае белән зөлкәгъдә аенда гомрә кылырга кушса, зөлхиҗҗә аеның 8,9,10-нчы көннәрендә юлга көче җиткән мөселманнарга олы хаҗ кылуны фарыз иткән.

Хаҗ – дип Мәккәи Мөкәррәмәгә барып, билгеле бер гамәл-ләрне кылу белән бергә Кәгъбәтуллаһны зиярат кылуга әйтелә.

Хаҗ – Ислам диненең бер нигезе һәм Ислам динендә булган мөэмин бәндәләргә, әгәр көчләреннән килсә, гомерләрендә бер мәртәбә кылу фарыз булган олы гыйбадәтләрнең берсе. Аллаһы Тәгалә әйткән:  وَ لِلَّهِ عَلَى النَّاسِ حِجُّ الْبَيْتِ مَنِ اسْتَطَاعَ إِلَيْهِ سَبِيلاً
«Көче җиткән кешеләргә, Кәгъбәтуллаһка барып, Аллаһ риза-лыгы өчен хаҗ кылу фарыз кылынды». Әли Гыймран: 97.

اَلْعُمْرَةُ إِلَى الْعُمْرَةِ كَفَّارَةٌ لِمَا بَيْنَهُمَا، وَ الْحَجُّ الْمَبْرُورُ لَيْسَ لَهُ جَزَاءٌ إْلَّا الْجَنَّةُ .
 «Ике кече хаҗ арасында кеше барлык гөнаһларыннан котыла, ә зур хаҗ өчен бүләк булып оҗмах тора».

مَنْ حَجَّ فَلَمْ يَرْفُثْ وَ لَمْ يَفْسُقْ رَجَعَ كَيَوْمٍ وَلَدَتْهُ أُمُّهُ .
«Кем хаҗ кылганда сүгенми, гөнаһ кылмый, шул кеше хаҗдан анасы тудыргандагы кебек, гөнаһсыз булып кайта».

Динендә ихлас булган мөселман кеше, мөмкинлеге булу бе-лән, Кәгъбәтуллага барып, хаҗ кыла. Хаҗы дөрес һәм тулы булсын өчен, ул, хаҗга барыр алдыннан, аның барлык тәртипләрен дә җен-текләп өйрәнә. Хаҗ кылып өенә, гаиләсе янына әйләнеп кайтканда, гөнаһларыннан чистарынып, үзен яңа туган бала кебек хис итә.

 لا تَحُجُّ الْمَرْأَةُ إِلَّا وَ مَعَهَا مَحْرَمٌ
«Хатын-кыз ир туганы озата барганда гына хаҗ кыла».

إِنَّ عُمْرَةً فِي رَمَضَانَ تَقْضِي حَجَّةً 
«Рамазан аенда кылынган кече хаҗ зур хаҗга тиң».

Кече хаҗны теләсә кайсы вакытта кылырга мөмкин булса да, рамазан аенда кылу яхшырак.

اِعْتَمَرَ النَّبِيُّ ( قَبْلَ أَنْ يَحُجَّ
«Мөхәммәт галәйһиссәләм хаҗны гомрәдән башлаган».

صَلاَةٌ فِي مَسْجِدِي هَذَا أَفْضَلُ مِنْ أَلْفِ صَلاَةٍِ فِيمَا سِوَاهُ مِنَ الْمَسْجِدِ إِلاَّ الْمَسْجِدِ الْحَرَامِ وَ صَلاَةٌ فِي الْمَسْجِدِ الْحَرَامِ أَفْضَلُ مِنْ مِائَةِ صَلاَةٍ فِي مَسْجِدِي هَذَا.
 «Минем мәчетемдәге гыйбадәт башка мәчетләрдә кылынган-нан мең мәртәбә өстенрәк. Мәккәнең баш мәчетендәге гыйбадәт исә, минем мәчетемдәге гыйбадәттән йөз мәртәбә яхшырак».

Димәк, Мәккәнең баш мәчетендәге гыйбадәт башка мәчет-ләрдәге гыйбадәттән йөз мең мәртәбә өстен дигән сүз.

Бердәнбер һәм бар нәрсәне дә Үзенә буйсындыручы Аллаһы Тәгаләгә гыйбадәт кылырга кирәклеген аңлау – бик мөһим нәрсә. Мөселманның бөек максаты – Хак Тәгаләне олылау, Аның әмер-ләрен тормышка ашыру һәм үтәү. Шул рәвешле Аллаһының риза-лыгы табыла.  

Корбан 
Корбан нигездә Ибраһим галәйһиссәләм белән улы Исмә-гыйль галәйһиссәләмгә барып тоташа. Аллаһы Тәгалә аларның иманнарын зур сынау белән сыный. Алар шул сынауны уңышлы үтеп Аллаһы Тәгаләнең мактавына лаек булалар.  

Ибраһим галәйһиссәләм Нәмрут яккан уттан сау-сәламәт чыккач, ватанын һәм туганнарын ташлап, хәзерге Фәләстыйн җир-ләренә барып урнаша. Шунда аңа картлык көнендә Аллаһы Тәгалә «хәлим» – «йомшак тәбигатьле», дип макталган угыл бала насыйп итә. Ул гел Аллаһы Тәгаләдән изге бала бирүен сорый торган була. Малайга  Исмәгыйль дип исем кушалар. Ибраһим галәйһиссәләм бала булу шатлыгына куанырга өлгерми, төшендә шул баланы кор-бан итәргә боерыла. Бу боерык вәхи яки туры әмер итү аркылы тү-гел, ә бер ишарә кылу рәвешендә генә була. Ләкин Раббысына буй-сынып, Аның кушканнарын үтәргә әзер булган Ибраһим галәйһис-сәләмгә шул да җитә. Ул бу боерыкны һич каушап, югалып кал-мыйча, камил иман, тулы буйсыну белән үзенең бурычы дип кабул итә. Ул бу эшкә һич ашыкмастан һәм Раббысына ачуланмыйча ке-решә. Әлбәттә, бу боерыкны үтәү Ибраһим галәйһиссәләмгә бик авыр була. Ул бит баласын сугышка яки аны үлем көтә торган баш-ка бер урынга җибәрми, бәлки аны үзенең куллары белән корбан итәргә җыена. Нәрсә генә булмасын, Ибраһим галәйһиссәләм әлеге дәһшәтле боерыкны берсүзсез кабул итә һәм үзенең максатын Ис-мәгыйль галәйһиссәләмгә әйтеп, аның бу турыдагы фикерен белә-се килә. Ибраһим галәйһиссәләм чыннан да Аллаһы Тәгалә аңа үзе теләгән изге бала бирдеме икәнен белергә тели. Исмәгыйль галәй-һиссәләм үзе дә Аллаһы Тәгаләнең әмеренә ихластан буйсынырга әзер икәнлеген белдергәч, үзенең догасы кабул булганлыгына Иб-раһим галәйһиссәләмнең шиге калмый. Исмәгыйль галәйһиссәләм үзенең Аллаһының боерыгына буйсынырга әзер икәнлеген белгер-теп кенә калмый, бәлки Аллаһының рәхмәте, Аллаһының ризалы-гы Аның боерыкларын үтәүдә икәнлегенә бөтен барлыгы белән инана. Менә шул иманы аңа шундый авыр сынауны үтәргә көч-куәт бирә. Ул: يَاأَبَتِ افْعَلْ مَا تُؤْمَرُ سَتَجِدُنِي إِنْشَاءَ اللهُ مِنَ الصَّابِرِينَ 

«Әй әтием! Син үзеңә боерылганны кыл, ә мине син, Аллаһ теләсә, сабыр итүчеләрдән табарсың», – дигән сүздән башканы әйтми.
Бу вакыйгада ата да, угыл да сынала. Ата – Аллаһының  ку-шуы белән улын корбан итәргә, ә улы – корбан булырга әзер була. Ләкин без беләбез, «Хаҗ» сүрәсенең 37-нче аятендә корбан мал-ларының ите дә, каны да Аллаһы Тәгаләгә кирәк түгел икәнлеге хәбәр ителгән. Шулай булгач нигә Аңа кеше каны кирәк булсын?! Аңа безнең бөтен барлыгыбыз белән буйсынуыбыз, бирелүебез һәм куркуларыбыз кирәк.
Ата-угыл сынауны уңышлы үткәч Аллаһы Тәгалә аларның хәлләрен җиңеләйтә – Ибраһим галәйһиссәләмгә улы урынына корбан итеп, сарык бүләк итә. Менә шул көннән башлап бөтен пәй-гамбәрләрнең атасы булган Ибраһим галәйһиссәләм  милләтенә һәр елны корбан чалу йөкләнә. Без дә Ибраһим галәйһиссәләм милләте. Аллаһы Тәгалә безнең дә иманнарыбызны шул рәвешчә сыный. Әгәр без дә Аллаһы Тәгалә кушканнарны һич карышмас-тан, берсүзсез үтәсәк, аның артыннан һичшиксез җиңеллек, шат-лык килер.

Ислам дине – тынычлык дине. Ибраһим галәйһиссәләм белән улы Исмәгыйль галәйһиссәләмгә бирелгән сынауның нигезендә нәкъ менә шул нәрсә ята. 
Өченче бүлек

Мөгамәлә
Ата-ана 
Һәркемнең өстендә үзен тудырып, яшь чагында мең төрле мә-шәкатьләр һәм җәфалар белән тәрбияләп үстергән ата-ананың хак-лары бик зур. Ата-ананың хакын тиешенчә үтәмичә, аларның хә-терләрен калдыру – бик куркыныч бер эш. Аллаһы Тәгалә ата-ана хакын үтәргә кушып, Коръәндә әйткән: «Ата-аналарыгызга изгелек кылы​гыз! Әгәр алар сезнең алдыгызда картлыкка ирешсәләр, берсе генәме, икесе дәме, син аларга «Уф» дип тә әйтмә! Әгәр алар син яратмаган берәр эшне эшлиләр икән, аларга катылык белән бә-релмә, бәлки бик йомшак сүзләр белән ул эшнең килешмәгәнлеген әйт. Ата-анаңа түбәнчелек канатларыңны җәй һәм Аллаһы Тәгалә-гә шулай дип дога кыл: «Ий, Раббым! Алар мине бала чагымда ни-чек тәрбия кылды​лар, син дә аларга шулай рәхмәт кыл».
Бу доганың мәгънәсен яхшы төшенсәң, ата-ананың хакын ни-чек үтәү фарыз икәнлеген тиз аңларсың. Ата-ананың хакын үтәү Ал​лаһы Тәгалә кушкан фарыз гамәлләрнең берсен кылу була. Аларның сиңа кушкан һәрбер эшләрен эшлә, мәгәр Аллаһы Тәга-ләгә гөнаһлы була торган берәр эшне эшләргә кушсалар, йомшак телең белән ипләп кенә ул эшнең ярамаганлыгын әйт. Ата-анаңны чын күңелеңнән сөй, аларга һичбер вакытта каршы сүз әйтмә. Орышсалар, хәтта кыйнасалар да аларның хәтерләре калырлык сүз белән җавап бирмә. Алар сөйми торган кешеләр белән катышма. Аларның якын күргән дусларын яратмасаң да, дошман күрмә. Аларның күзләреннән югалып, озак, билгесез җирләрдә йөрмә. Алар риза булмаслык булганда, мөбах булган эшләрне дә кылма. Алар яратмаса да, бер эшне кылырга кирәк булса, бик түбәнчелек белән генә ризалыкларын сора. Аларны ничек булса да һәрвакыт үзеңнән риза кылырга тырыш. Алардан аерым бер урында торсаң, һәркөнне барып аларның хәлләрен сораш. Йомышлары юкмы, ки-рәк нәрсәләре булып аптырап тормыйлармы? Һәркайсын сорашып кулыңнан килгән кадәр аларга ярдәмче бул. Еш-еш йортыңа ките-реп аларны кунак ит. Хәсрәтләре булса, юат, чирләсәләр, яннарын-нан китмә, һәрвакыт хезмәтләрендә бул. Алар картаеп эш эшли ал-мас булсалар, аларны тәрбия кылудан тартынма. Аларны кеше ишегенә чыгарма, үзең мохтаҗ булсаң да, бу эштән бик саклан. Өс-башларын керле, пычрак йөртмә. Йортыңда булган ризыгың белән аларны ашатуда кимчелек кылма. Тышка да чыгып йөри алмаслык дәрәҗәгә килсәләр дә, һичбер авырсынма. Аларга балаларыңнан каты сүз әйттермә, алар янында һичбер әдәпсезлек кылма, тәкәб-берләнеп йөрмә. Алар сине яратмасалар да, үзләренә һич караңгы чырай күрсәтмә. Үлсәләр, һәрвакыт догачылары бул. Менә шулай итеп аларны тәрбия итсәң генә аларның хакларын җиренә җитке-реп үтәгән булырсың. Әгәр шундый эшләрнең берәрсендә кимче-лек кылсаң, яисә, аларны шулай тәрбияләп тә, авырсынып башка-ларга зарлансаң, син аларны Аллаһы Тәгалә кушканча тәрбияли ал-маган булырсың. Әгәр син аларның хәтерләрен калдырып, алар синнән разый булмасалар, зур һәлакәтлеккә төшәрсең, ата-анасын разый кылмаган кешедән Аллаһы Тәгалә дә разый булмас. Бу кеше ата-ана хакын үтәүдә кимчелек кылган кеше белән бер булып, Ал-лаһы Тәгаләгә хыянәт кылган кешеләрдән саналыр.

 إِنَّ أَبَرَّ الْبِرِّ أَنْ يَصِلَ الرَّجُلُ وُدَّ أَبِيِهِ .
«Бер кешенең үзенең әтисе яраткан кешеләр белән элемтәдә булуы – игелекле булуның иң күркәмедер». 
Хак мөселманның үзенчәлекләреннән берсе булып, аның үз ата-анасына карата  игелекле һәм күркәм мөгамәләдә булуы тора. Аллаһының Коръән Кәримендәге һәм Аның Илчесе Мөхәммәт га-ләйһиссәләмнең Сөннәтендәге күрсәтмәләргә таянып гамәл кылу-чы хак мөселман өчен үзенең ата-анасына карата игелеклелек күр-сәтү аның күркәм холкының бер билгесе булып тора. 

Коръәннең бик күп аятьләрендә ата-анага карата игелекле бу-лу Аллаһ Сүбхәнәһү вә Тәгаләгә гыйбадәт кылуга боерган әмер-ләрдән соң икенче урында тора. 

Пәйгамбәр галәйһиссәләм үзенең күркәм нәсыйхәтләрен җит-кергәндә кешеләргә үзләренең ата-аналарына карата, хәтта алар мөселман булмасалар да, һәрвакыт игелекле һәм яхшы мөнәсә-бәттә булырга васыять итеп калдырган. 

Ихлас мөселман дөнья мәшәкатенә чумып,  үзенең ата-анасын онытмый, алардан читләшми, чөнки ул үзен туры юлга чыгарган Раббысы белән элемтәне өзми. 

Ул ата-анасына игелекле булу белән генә чикләнми, ә алар яраткан кешеләрне дә ихтирам итә.

Пәйгамбәребездән бер кеше сораган: «Әй, Аллаһының Илче-се, әти-әнием вафат булганнан соң мин аларга карата игелекле була аламмы?» Ул: «Әйе, дүрт төрле нәрсә белән: Аллаһы Тәгаләдән аларның гөнаһларын ярлыкавын сорап дога кылу, алар берәүгә вәгъдә иткән эшне тәмамлау,  аларның дусларын ихтирам  итү һәм аларның туганнары арасында туганлык җепләрен саклавың белән», – дип җавап биргән.  

Димәк хакыйкый һәм ихлас күңелле мөселман әти-әнисе яраткан кешеләрне яратыр. Ата-анасының вафатыннан соң да алар-ны онытмас, араны өзмәс. 

 لَعَنَ اللهُ مَنْ لَعَنَ وَالِدَيْهِ وَ لَعَنَ اللهُ مَنْ ذَبِحَ لِغَيْرِ اللهِ .

«Ата-анасына ләгънәт кылган кешегә һәм Аллаһ исеменнән башкага атап хайван чалган кешегә Аллаһының ләгънәте булсын». 
Ягъни, фәлән әүлия өчен дип корбан чалучы кешегә Аллаһы-ның ләгънәте булыр.

 مَنْ أَحَبَّ أَنْ يَصِلَ أَبَاهُ فِي قَبْرِهِ فَلْيَصِلْ إِخْوَانَ أَبِيهِ مِنْ بَعْدِهِ .

«Әгәр бер кеше атасы үлгәннән соң, аның белән күрешергә теләсә, атасының дуслары белән йөрешсен».
 اَلْخَالَةُ بِمَنْزِلَةِ الْأُمِّ .

«Ананың кыз кардәше (халә) ана урынына тора».
 
Ягъни, һәркем үзенең анасы белән бертуган кыз кардәшен үз анасы кебек олыласын. Шәригатебездә ана үлсә баласын халә тәр-биясенә бирелә, чөнки анасының туганы анасы кебек бер кан, бер холыкта була.

 رَغِمَ أَنْفُ ثُمَّ رَغِمَ أَنْفُ ثُمَّ رَغِمَ أَنْفُ مَنْ أَدْرَكَ أَبَوَيْهِ
عِنْدَهُ الْكِبَرُ أَحَدَهُمَا أَوْ كِلَيْهِمَا ثُمَّ لَمْ يَدْخُلِ الْجَنَّةَ .

«Хурлык булсын шул кешегә, хурлык булсын шул кешегә, хурлык булсын шул кешегә, әгәр ул ата-анасының икесе дә, яки берсе сәламәт вакытка ирешеп тә, җәннәткә кермәсә». 
Ата-ананы тәрбияләү Аллаһы Тәгалә каршында бөек эш. Әгәр берәү шул мактаулы эшкә лаек булып та, шуны ихлас белән башка-рып чыга алмаса, аңа хурлыктан башка нәрсә калмый. Ата-анасы исән вакытта аларның ризалыгын алган кеше дөнья-ахирәт дәрә-җәсенә ирешә.

Никах

Ислам дине никахны җанны тынычландыру чарасы итеп күрә. Ул – ир белән хатынның бер-берсен яратып, ихласлык белән бер-дәм тормыш коруыдыр. Максат – бәхетле һәм үзара мәхәббәт, мәр-хәмәт белән тулган чын мөселман гаиләсен төзү, иманлы балалар тәрбияләп үстерү. Аллаһы Тәгалә әйткән:

 وَمِنْ آيَاتِهِ أَنْ خَلَقَ لَكُمْ مِنْ أَنفُسِكُمْ أَزْوَاجًا لِتَسْكُنُوا إِلَيْهَا وَجَعَلَ بَيْنَكُمْ مَوَدَّةً وَرَحْمَةً. 
«Аллаһының могҗизаларыннан: Ул сезгә, алар аша тыныч-лык табар өчен, үзегездән хатыннарыгызны бар кылды, һәм сезнең  арагызда үзара мәхәббәт һәм мәрхәмәтлелекне булдырды». 
Коръән Кәрим ир белән хатынның берләшүен менә шушы рә-вештә тасвирлый. Һәм безнең күз алдыбызга  тирә-якка иминлек, тынычлык  бөркеп торучы, бер-берсен аңлау һәм үзара мәхәббәт, мәрхәмәт, ягымлылык хисләре белән тулы сөекле гаилә тормышы килеп баса. 

Аллаһы Тәгалә янә әйткән: «Аллаһ сезнең өчен үзегездән ха-тыннар яратты. Хатыннарыгыздан исә сезгә балалар һәм оныклар яратты, һәм сезне хәләл яхшы ризыклар белән ризыкландырды». 

Нәхел: 72.

«Үзләрегездән ирсез хатыннарны, хатынсыз ирләрне, һәм ни-ках хакларын үтәргә яраклы булган яхшы колларыгызны һәм кәни-зәкләрегезне өйләндерегез, әгәр өйләнүчеләр фәкыйрь булсалар, Аллаһ аларны Үзенең юмартлыгы белән бай кылыр, шиксез, Аллаһ киңлек иясе һәм белеп эш кылучы». Нур: 32.

Никах кешенең хис-тойгыларын канәгатьләндереп, тыныч-лыкка ирешүнең иң яхшы һәм иң табигый чарасы. Никах кешегә гөнаһсыз тормыш алып барырга мөмкинлек бирә. Никах – нәсел калдыру, ыруны үстерү өчен иң яхшы чара. Никахта җаваплылык тойгысы һәм балаларны тәрбия итү кирәклеге кешене хезмәт итәр-гә һәм үз бурычын үтәргә этәрә. Никах гаилә тормышын җайга са-ла һәм бәхетле, бар яктан да камил булган җәмгыятьне тудыра.

Әгәр кемдер никахланырга тели, ләкин җитәрлек малы булма-са, ул Аллаһ биргәнгә чаклы сабыр итсен, һәм зинадан саклансын.

Күп мөселманнар никахка керү өчен төрле кыенлыклар һәм каршылыклар тудыралар. Шуңа күрә күп егетләр, кызлар никахтан баш тарталар. Күпләр очраклы бәйләнешкә керә, моның өчен җа-ваплылык ата-аналары өстенә төшә.

Өйләнгәндә тугрылыклы һәм дини кызны сайларга кирәк. Шулай ук кызның атасы яки караучысы кызына тугрылыклы һәм дини ир табарга тиеш. 

Тәкъва булган тугрылыклы хатын – бу дөньяда  Аллаһы Тәга-лә тарафыннан ир-атка бирелгән иң  олы  нигъмәтләрнең берсе.

Шундый хатынга юлыккан ир-ат шул хатынында бу дөньяның гарасатыннан, авыр хезмәтеннән һәм борчуларыннан тынычлык та-ба. Шуның өстенә, хатыны аңа ял, юаныч һәм чагыштыргысыз хозурлык-ләззәт бирә. 

Никахка һәм хатын-кызларга карата шундый бөек карашта булган хак мөселманны, әлбәттә, бүгенге көндәге мәгънәсез һәм буш максатларга омтылучы җилбәзәк хатын-кызлар кызыксын-дырмый. Киресенчә, аны мөселман кызның камиллеккә ирешкән шәхесе кызыксындыра. Шуның  өчен ул Ислам  диненең бөек сый-фатлары белән бизәлгән,  үзенә күркәм, тотрыклы гаилә тормышы булдыра алырлык мөслимә кызны эзли. Ул сайлаган кәләшенең динне ихлас белән  тотуын, акыллы һәм тәртипле булуын да тели.

 أَلاَ أُخْبِرُكَ بِخَيْرِ مَا يَكْنِزُ الْمَرْءُ؟ اَلْمَرْأَةُ الصَّالِحَةُ إِذَا نَظَرَ 
إِلَيْهَا سَرَّتْهُ، وَ إِذَا أَمَرَهَا أَطَاعَتْهُ، وَ إِذَا غَابَ عَنْهَا حَفِظَتْهُ .
«Ир-атның өлешенә насыйп була торган иң яхшы нәрсә ту-рында әйтимме? Ул – тәкъва булган мөэминә хатындыр. Әгәр ул аңа караса – күңелен шатландыра, берәр нәрсә әйтсә – буйсына, әгәр аңа кая булса да вакытлыча китәргә туры килсә – аны күңе-лендә саклар (ягъни, намусына тап төшермәс, иренә тугры булып калыр)». 
Үзенең иренә бәхет, балалар, тынычлык һәм татулык бүләк итеп, аның йортын наз, сәгадәт белән тутыручы һәм булачак каһар-маннарны, бөек шәхесләрне тәрбияләүче хатын-кызның шәхесе менә шундый була. 

Ислам дине хатын-кызга карата фәкать яхшы мөнәсәбәттә бу-лырга куша һәм аның дәрәҗәсен башка диннәрдә булмаган  юга-рылыкка күтәрә.

 إِنَّ الْمَرْأَةَ تُنْكَحُ لِدِينِهَا وَ مَالِهَا وَ جَمَالهَِا فَعَلَيْكَ بِذَاتِ الدِّينِ تَرِبَتْ يَدَاكَ .
«Хатын-кызга дине, малы, яки матурлыгы өчен өйләнелә. Син исә динле булганына өйлән, башкасына  исең китмәсен».
Чөнки хатын-кызның дәрәҗәсе аның диндарлыгына бәйле, әгәр диндар булса дәрәҗәсе була, булмаса юк, гәрчә малы, яки ма-турлыгы булса да. Чөнки дин биргән тәрбия башка, мал белән ма-турлыкка бәйле тереклек рәвеше бөтенләй башка.

  تَزَوَّجُوا الْوَدُودَ الْوَلُودَ فَإِنِّي مُكَاثِرٌ بِكُمُ الْأُمَمَ يَوْمَ الْقِيَامَةِ .

«Хатыннарның бала таба торганына өйләнегез, чөнки мин Кыямәт көнендә сезнең күплегегез белән башка өммәтләргә мак-танырмын».
 
Рәсүлебезнең бу сүзеннән максат бала тудырмый торган ха-тынны талак кылыгыз дигән сүз түгел, бәлки бала тудырмый тор-ган хатынның яныгызда булуы сезне бала таба торган хатын алу-дан тыймасын дигәне.

 أَوْلِمْ وَ لَوْ بِشَاةٍ .
«Бер куй белән генә булса да туй итегез».
 Ягъни, өйләнгәндә халыкны кунак кылыгыз. Туй мәҗлесе бу-ла торган җиргә мөселман кардәшләрнең җыелуы белән никах укылыр да, халык яман уйдан котылыр, һәм мөселман җәмәгатен күбәйтүгә сәбәп булган бер яңа гаиләнең барлыкка килү сөенече кардәшләр арасында таралган булыр.

Ир белән хатын
Кешелек дөньясының иң мөһим һәм беренче нигезе булып га-илә тора. Хакыйкый яшәешнең төзелеше өчен терәүләр буларак Аллаһы Тәгалә ир белән хатынны яраткан. Бу вазифадан тыш ха-тын-кызның  өлешенә яңа буынны тәрбияләп үстерү дә керә. Бу исә биниһая бөек һәм мөһим нәрсә. Нәкъ менә шуның өчен дә ха-кыйкать авырлыкның икенче яртысын ирләр өстенә йөкләтелүне таләп итә. Ягъни, үзенең бөек һәм мөһим вазифасы белән шөгыль-ләнсен өчен хатынына бөтен мөмкинлек, уңайлыкларны булдыру һәм гаилә тормышы турында кайгырту тулысы белән ирләр өстен-дә.

 Үзләренең вазифаларын тулысы белән башкару өчен Аллаһы Тәгалә ирләргә дә, хатын-кызларга да үзләренә хас физик, психик һәм рухи сыйфатлар биргән.

Ислам дине ирләрдән хатын-кызларга карата һәрвакыт күр-кәм мөгамәләдә булуны таләп итә. Шул ук вакытта хатын-кызлар-га да шәригать кысаларында үз ирләренә буйсынырга боера. Мөс-лимә хатын-кызларга үз ирләренә  ихтыярый буйсыну  һәм  тың-лаучанлык хас. Бу сыйфатлар көчләү яки мәҗбүрлек белән түгел, ә үз теләкләре һәм мәхәббәт аркылы туа.

Үзенә Раббысы тарафыннан бирелгән урынның мөһимлеген бөтен барлыгы белән аңлаган инсафлы хатын шул ышанычны үзе-нең гыйффәтен һәм иренең абруен саклау белән акларга тырыша. Шуны искәртеп үтү урынлы: Аллаһыга буйсыну иргә буйсынудан алда тора. Шуның өчен шәригатькә каршы булган хәрам эшләрдә иргә буйсыну зур гөнаһ санала. Аллаһы Тәгалә хатынны үз иренә хезмәтче итеп түгел, ә тормыш иптәше итеп яраткан. Шуңа күрә ир белән хатын арасындагы мөгамәлә үзара сөешү һәм мәрхәмәт-лелеккә корылырга тиеш. Әйе, кеше бервакытта да коры мәхәб-бәтнең үзеннән генә канәгатьләнү тапмаячак. Ул үзара мәрхәмәт-лелеккә дә мохтаҗ. Бу хакыйкать картлар тормышында бигрәк тә ачык күренә. Яшьлек дәрте артта калган көндә алар хәзер шул үза-ра мәрхәмәтлелек аркылы бер-берләренә элеккедән дә артыграк тартылалар.

Тормыштагы бөтен уңыш бер-береңне аңлау, сөю, гафу итә белү һәм үзара мәрхәмәтле булудан килә. Бер-берсен төрле яктан никадәр туры килә торган ир белән хатынны яраткан Аллаһы Тәга-ләгә барча мактаулар булсын.

Ирле-хатынлы булган кешеләр, һәрвакыт бер-берсен ригая кылышып, бер-берсеннән разый булып, мәхәббәт белән яшәргә тырышырга тиешләр. Ир белән хатын гомер буенча бер-берсенә иптәш булып, кайгыларны бергә уртаклашу өчен һәм дөнья терек-легендә бер-берсенә ярдәм итешү өчен кушылганнар. 

Ир булган кеше үзенең хатынына менә шул рәвешчә булырга тиеш: аны үзенең кулында булган кадәр малы белән тәрбияләсен. Өстен-башын киендерсен, һәрвакыт якты чырай белән эндәшсен. Тереклек турысында һәрвакыт киңәшләшсен, аның белмәгән-тө-шенмәгән нәрсәләрен аңлатсын. Гадәттә ирләр эшли торган эш-ләрне эшләргә кушмасын. Хатыны көнләшердәй урыннарда йөрмә-сен. Шулай ук хатынын да тиешсез урыннарда йөртмәсен. Бозык холыксыз хатыннар белән аралаштырмасын. Йорт эшендә булган аз-маз гаепләре өчен каты сүз әйтмәсен. Аның күңеле калырлык эш эшләмәсен. Шәригатькә хилаф эше булса да аны аерып җибәр-мәсен. Әгәр ул сине сөйми һәм синең белән торырга риза булмый икән, үзе китәргә теләсә, аны көчләп тотмасын. Тормыш итәргә тугры бер иптәш булып торганда аның өстеннән икенче хатын ал-масын, һәрвакыт аны үзеннән разый итәргә тырышсын. Аны оял-тырдай сүзләр сөйләмәсен, һичбер вакыт аңа кулы белән сукма-сын. Әгәр ир кеше үзенең хатынына шушы рәвешле булса, ул аның хакын үтәгән булыр. Әгәр тиешенчә хакын үтәмәсә, зур гөнаһлы булыр.
Хатын да ире алдында һәрвакыт ачык чырай белән йөрсен. Аның күңеле калырлык эшләр эшләмәсен һәм андый сүз дә әйтмә-сен, һичкайчан аңа каршы эндәшмәсен. Гөнаһ кылырга кушмаган-да, һәрбер сүзен тыңласын. Чит кешеләргә иреннән бервакытта да зарланмасын. Иренең рөхсәтеннән башка беркая да чыкмасын, хәт-та аның рөхсәтеннән башка нәфел уразасына да кермәсен. Иренең өс-башын керле итеп йөртмәсен. Иренең йортын таратмасын, ул өйдә юкта әллә кемнәрне җыеп ашатмасын. Йорт-җиргә яхшы ка-рап, һәрвакыт аны барлап торсын. Иренең фәкыйрьлеге өчен аны рәнҗетмәсен. Үзенең малы күп булса, бергә тереклек итә торган йорттан кызганып асрамасын. Йортының һәрвакыт алга китүенә тырышып, һәрбер эштә иренә булышлык итсен. Ире сөйми торган киемнәр кимәсен, фәлән нәрсә алып бир дип аны йөдәтмәсен. Йорт эчен кулыннан килгән кадәр чиста тотып, аш-су тирәсен пакь һәм пөхтә итеп тотсын. Иреннән яшереп һичбер нәрсә сатмасын. Ире ягыннан йортка килгән кунак булса, караңгы чырай күрсәтмәсен. Иренең дусларын дус күреп, аның ага-энеләрен якын итсен. Аның ата-анасын үз ата-анасын хөрмәт иткән кебек хөрмәт итсен, һичбер вакыт аларны тәрбияләүдән тартынмасын. Аларга авыр булырлык сүз әйтмәсен. Ир кеше дә хатынының ага-энесен сөеп аларны йор-тына килүдән тыймасын. Әгәр ир белән хатын менә шулай торса-лар, бер-берсенең хакларын үтәгән булырлар, мәхәббәт белән чын рәхәттә гомер итәрләр һәм Аллаһы Тәгалә каршында да кадерле бәндәләрдән булырлар. Әгәр бер-берсенең хакларын тиешенчә үтәмәсәләр, тереклекләренең яме, гомер итүләренең рәхәте бул-мас. Ир белән хатын бер-берсенең хакларын үтәргә тиешлекләре  турында аять-хәдисләр бик күп. 
Әгәр ир белән хатын бер-берсен сөеп, бер-берсеннән разый булып һәм бер-берсенең тиешле хакларын үтәп гомер итсәләр, шә-ригать юлыннан аерылмыйча һәрвакыт бер-берсенә тугры, ыша-нычлы иптәш булсалар, дөньяда бәхетле рәхәт гомер итүләре өс-тенә Кыямәттә Аллаһы Тәгаләнең рәхмәтләренә ирешәчәкләр.
Ирләргә үгет

 أَلاَ وَاسْتَوْصُوا بِالنِّسَاءِ خَيْرًا،  فَإِنَّهُنَّ عَوَانٍ  عِنْدَكُمْ لَيْسَ تَمْلِكُونَ مِنْهُنَّ شَيْئًا غَيْرَ ذَلِكَ، إِلاَّ أَنْ يَأْتِينَ بِفَاحِشَةٍ مُبَيِّنَةٍ، فَإِنْ فَعَلْنَ فَاهْجُرُوهُنَّ فِي الْمَضَاجِعِ، وَ اضْرِبُوهُنَّ ضَرْبًا  غَيْرَ مُبَرِّحٍ، فَإِنْ أَطَعْنَكُمْ فَلاَ تَبْغُوا عَلَيْهِنَّ سَبِيلاً، أَلاَ إِنَّ لَكُمْ عَلَى نِسَائِكُمْ حَقًّا، وَ لِنِسَاءِكُمْ عَلَيْكُمْ حَقًّا، فَحَقُّكُمْ عَلَيْهِنَّ أَلاَّ يُوطِئْنَ فُرُشَكُمْ مَنْ تَكْرَهُونَ، وَ لاَ يَأْذَنَّ فِي بُيُوتِكُمْ لِمَنْ تَكْرَهُونَ، أَلاَ وَ حَقُّهُنَّ عَلَيْكُمْ أَنْ تُحْسِنُوا إِلَيْهِنَّ فِي كِسْوَتِهِنَّ وَ طَعَامِهِنَّ .
«Хатыннарыгызга карата һәрвакыт яхшы мөнәсәбәттә булы-гыз,  чөнки алар сезгә ышанып тапшырылган амәнәттер. Әгәр алар ачыктан-ачык бозыклык эшләмәсәләр, сезнең аларга ачуланырга хакыгыз юк.  Әгәр  алар үзләренә шундый ярамаган берәр эшкә юл куялар икән, алар белән ятмагыз һәм җиңелчә генә сугыгыз, тик каты сукмагыз; ә инде сезгә буйсынсалар, ул вакытта  аларга кар-шы эш кылмагыз. Чынлыкта, сезнең үз хатыннарыгызга карата хак-ларыгыз  булганы кебек, аларның да сезгә карата хаклары бар. Сез алардан йоклый торган урыныгызга үзегезгә охшамаган кеше-ләрне утыртмауны таләп итә аласыз. Шулай ук, күрергә теләмәгән кешеләрегезне йортыгызга кертмәскә хакыгыз бар. Хатыннарыгыз-ның сезнең өстән булган хаклары: алар сездән яхшы киендерүне  һәм ризыкландыруны таләп итә алалар». 
Мөхәммәт галәйһиссәләмнең хатын-кызларга карата  яхшы мөнәсәбәттә булу тиешлеге турындагы үгет-нәсыйхәтләре  бихи-сап. 

 حَقُّ الْمَرْأَةِ عَلَى الزَّوْجِ أَنْ يُطْعِمَهَا إِذَا طَعِمَ وَيَكْسُوهَا
إِذَا اكْتَسَى وَلاَ يَضْرِبَ الْوَجْهَ وَلاَ يُقَبِّحَ وَلاَ يَهْجُرَ إِلاَّ فِي الْبَيْتِ .

«Ир өстендә булган хатын хаклары: үзе ашаганны хатынына да ашату, үзе киенгән кебек хатынын да киендерү, йөзенә сукмау, яман сүзләр белән сүкмәү, әгәр гаебе булып бергә ятмау белән җә-за кылмакчы булса, өеннән чыгарып җибәрмәү, ә шул өйдә икесе ике урынга яталар».
 اَلدُّنِيَا مَتَاعٌ، وَخَيْرُ مَتَاعِهَا الْمَرْأَةُ الصَّالِحَةُ .
«Дөнья – файдалана торган нәрсә, ә шул файдалана торган нәрсәнең иң яхшысы – тугрылыклы хатындыр». 

 أَكْمَلُ الْمُؤْمِنِينَ إِيمَانًا أَحْسَنُهُمْ خُلْقًا، وَ خِيَارُكُمْ خِيَارُكُمْ لِنِسَائِهِمْ .
 «Мөэминнәр арасыннан иң камил иманлылары – күркәм хо-лыклы булганнары,  ә арагыздан иң хәерле  булганнарыгыз – үз ха-тынына карата күркәм мөгамәләдә, яхшы мөнәсәбәттә булганы-гыздыр». 
 لَقَدْ أَطَافَ بِآلِ مُحَمَّدٍ نِسَاءٌ يَشْكُونَ أَزْوَجَهُنَّ، لَيْسَ أُولَئِكَ بِخِيَارِكُمْ .
«Бик күп хатын-кыз Мөхәммәтнең хатыннары янына үзлә-ренең ирләреннән зарланып, киләләр. Бу хәл аларның ирләренең яхшылардан булмавын күрсәтә». 

 لاَ يَفْرِكْ مُؤْمِنٌ مُؤْمِنَةً، إِنْ كَرِهَ مِنْهَا خُلْقًا رَضِيَ مِنْهَا غَيْرَهُ .
«Мөэмин ир мөэминә хатынын дошман күрергә тиеш түгел. Әгәр аңа хатынының холкыннан кайбер сыйфатлары ошамаса, башка сыйфатларыннан риза булып калсын». 
Исламда никах бәйләнеше, хисләрнең бер мизгелгә кабыну-ыннан һәм хайвани теләкләрнең тәэсиреннән югарырак урында то-ра. Әгәр хакыйкый мөселманга үзенең хатыны белән булган мө-нәсәбәтләрендә  нәрсәдер ошамаган икән, ул ачуга бирелүдән һәм буш кешегә генә хас вакчыллыклардан ерак тора, намус, түземле-лек, күңел киңлеге һәм күркәм әхлак сыйфатларына ия була.

Чын мөселман, күпме генә бергә гомер  кичерсәләр дә, үз ха-тыны белән аралашудан, аның йомшаклыгы һәм сабырлыгыннан ләззәт табып яши. Өенә кайтып кергәч, ул иң элек елмаеп сәлам бирә. 

Әгәр ул хатынының берәр нәрсәгә мохтаҗ икәнлеген күрсә, шунда ук аңа ярдәм кулын суза, аны матур сүзләр белән тыныч-ландыра, күңелен күтәрә.  Нинди генә хәлләр булса да, хатынга көчле, мәрхәмәтле, киң күңелле иренең канат астында яшәү нинди рәхәт! 

Пәйгамбәребез үзенең үгет-нәсыйхәтләре белән гыйбадәттә дә, гаилә эшләрендә дә урталыкны тотарга кушкан. 

Гыйбадәт  кылучы аңлы мөселман кайбер томана ирләр кебек сәбәпсез тавыш күтәреп, ризыктан гаеп табып, дөньяның астын-өскә әйләндереп, хатынын кимсетеп яшәми. Хак мөселман, Аллаһ Илчесенең яхшы сыйфатларын исендә тотып, сабыр холыклы, юмарт, чыдам һәм шәфкатьле булып кала бирә. Ул үзенең хаты-нына карата булган яхшы мөнәсәбәте һәм аңа булган хөрмәте бе-лән генә чикләнми; ул, шулай ук, аның дус хатыннарына карата да шундый ук мөнәсәбәттә тора: ихтирамлы, шәфкатьле була. Гайшә анабыз: «Пәйгамбәр галәйһиссәләм янына еш кына Хәдичә ана-бызның ахирәт дусты, олы яшьтәге бер хатын килеп йөри иде», – дип искә ала торган булган.

 إِذَا كَانَتْ عِنْدَ الرَّجُلِ امْرَأَتَانِ فَلَمْ يَعْدِلْ بَيْنَهُمَا جَاءَ يَوْمَ الْقِيَامَةِ وَشِقُّهُ سَاقِطٌ .
«Бер кешенең ике хатыны булып та, әгәр ул алар арасында га-дел булмаса, ул кеше Кыямәт көнендә ярты ягы кимчелекле булып кубарылыр». 
 لاَ تَضْرِبُوا إِمَاءَ اللهِ .

«Хатын-кызларны кыйнамагыз!»
 Кирәк никахыгыздагы, кирәк кәнизәк, кирәк хезмәтче бул-сын хатыннарны кыйнамагыз. Хатыннар да, ирләр кебек үк, Алла-һының коллары. 

 إِنَّ اللهَ تَعَالَى يُوصِيكُمْ بِالنِّسَاءِ خَيْرًا فَإِنَّهُنَّ أُمَّهَاتُكُمْ وَ بَنَاتُكُمْ وَ خَالاتُكُمْ إِنَّ الرَّجُلَ 
مِنْ أَهْلِ الْكِتَابِ يَتَزَوَّجُ الْمَرْأَةَ وَ مَا تَعْلَقُ يَدَاهَا الْخَيْطَ فَمَا يَرْغَبُ وَاحِدٌ مِنْهُمَا عَنْ صَاحِبِهِ 
«Аллаһы Тәгалә сезгә хатын-кызларга карата яхшы мөгамәлә кылырга боера. Чөнки сезнең аналарыгыз, кызларыгыз һәм берту-ган кыз кардәшләрегез шулар җенесеннән. Күрмисезмени башка дин әһелләреннән берәү өйләнгәч, хатыны нинди булдыксыз булса да, бер-берсеннән йөз чөермәстән сабыр итеп яшиләр».   
 إِنَّ الْمَرْأةَ خُلِقَتْ مِنْ ضِلْعٍ وَ إِنَّكَ إِنْ تُرِدْ إِقَامَةَ الضِّلْعِ تَكْسُرْهَا فَدارِهَا تََعِشْ بِهَا .
«Хатын-кыз асылда кәкре кабыргадан яралтылган, әгәр син аны төзәтергә дип тырышсаң сындырырсың. Шуңа күрә аңа карата йомшак бул, аның белән тереклек кылырсың».
 Моннан максат хатыннар ирләр кебек камил үлчәүле булып яратылмаган, аларда күпмедер булса да кимчелек бар. Шуңа күрә син аларның кимчелекләрен бөтенләй төзәтәм дип тырышма, ты-рышуың бушка китәр, йомшаклык белән тереклек кыл, куба баш-ласа бәйләп куй. 

 إِنَّمَا النِّسَاءُ شَقَائِقُ الرِّجَالِ .
«Хатыннар ирләрнең бертуганнары».

 إِنِّي أُحَرِّمُ إِلَيْكُمْ حَقَّ الضَّعِيفَيْنِ الْيُتْمِ وَ الْمَرْأَةِ .
«Мин сезгә ике зәгыйфьнең хакын хәрам кылам: аларның бер-се ятим, икенчесе хатын-кыз».
Кеше хакының һәммәсе хәрам булса да, ләкин ятим белән хатын-кызларның хаклары, хәрамлыкта һәркайсыннан өстен, чөн-ки алар – зәгыйфьләр, алар үзләренең хак-хокуклары өчен көрәшә алмыйлар. 

 أَحَبُّ الْعِبَادِ إِلىَ اللهِ تَعَالَى أَنْفَعُهُمْ لِعيَالِهِ .
«Кешеләрнең Аллаһыга иң сөеклесе – үзенең гаилә әгъзала-рына күп файда китерүчедер». 
 نَهَى أَنْ يَطْرُقَ الرَّجُلُ أَهْلَهُ لَيْلاً .

«Рәсүлебез ир кешене ерак сәфәрдән гаиләсенә төн уртасында кайтып керүдән тыйган».

Безнең заманда андый ерак сәфәрләрдән кайчан кайтачагың-ны хат, телеграмма, яки телефон аша хәбәр итәргә мөмкин. Рәсү-лебезнең бу эштән тыюы бәлки ирнең хатын-кызда булган кайбер гаепләр өстенә очрап, ирнең, яки хатынының һәлаклегенә сәбәп булмасын өчендер. Чөнки үзең күрү белән кешедән ишетү икесе ике нәрсә.

 .ِيَارُكُمْ خَيْرُكُمْ لِأَهْلِهِ .

«Сезнең яхшыларыгыз – үзләренең хатыннарына һәм балала-рына яхшы мөнәсәбәттә булганнарыгыз».
Хатын-кызларга үгет


Хатын-кызлар – алар бала күтәрәләр, бала тудыралар, ул ба-ланы имезеп, аны рәхим-шәфкать белән тәрбия итәләр, шуның өс-тенә ирләрен дә разый кылып, намазларын да үтәсәләр, аларның оҗмахка керүләрендә шик юк.

 ثَلاثَةٌ لاَ تَسْأَلْ عَنْهُمْ رَجُلٌ فَارِقُ الْجَمَاعَةِ وَ عَصَى إِمَامَهُ وَ مَاتَ عَاصِيًا وَ أَمَةٌ أَوْ عَبْدٌ أَبِقَ مِنْ سَيِّدِهِ فَمَاتَ وَ امْرَأَةٌ غَابَ عَنْهَا زَوْجُهَا وَ قَدْ كَفَاهَا مَؤُنَةُ الدُّنْيَا فَتَبَرَّجَتْ بَعْدَهُ فَلاَ تَسْأَلْ عَنْهُمْ 

«Өч төрле кеше хакында сорама. Беренчесе – мөселман җәмә-гатеннән аерылган, җитәкчесенә карышкан һәм  шул хәлендә тәүбә итмәстән үлеп киткән кеше; икенчесе – хуҗасыннан качкан, һәм шул хәлендә үлгән кәнизәк яки кол; өченчесе – һәрвакыт ашарына, кияренә була торып ире өйдә юк вакытта ят ирләр алдына киенеп-ясанып чыгучы хатын. Бу кешеләрнең хәлләрен сорап та тор-магыз».

Ягъни, алар иң начар урында булалар. 

Бездә хатыннарның ирләреннән баш тартуларының сәбәбе – наданлык. Әгәр хатыннар тиешенчә укытылса, алар шәригать хө-кемнәрен белеп ирләре белән шәригатьчә торырлар иде. Әмма без-дә хатыннар шәригатьтән бөтенләй надан, ә ирләрне әйтәсе дә юк. Гарәп алифбасын өйрәнеп, бер-ике сүрәне мәгънәсен дә белмичә ятлап алалар да, шул җитте дип йөри бирәләр. Нәтиҗәдә, хатын-нар надан ирләрдән нинди гыйлем ала алсыннар.

 اَلْمَرْأَةُ إِذَا صَلَّتْ خَمْسَهَا وَ صَامَتْ شَهْرَهَا وَ أَحْصَنَتْ
فَرْجَهَا وَ أَطَاعَتْ بَعْلَهَا فَلْتَدْخُلْ مِنْ أَيِّ أَبْوَابِ الْجَنَّةِ شَاءَتْ .
 «Әгәр бер хатын, калдырмыйча биш вакыт намазны укыса, һәм рамазан аенда ураза тотса, үзенең пакьлеген саклап иренә хы-янәт кылмаса һәм иренә буйсынса, ул хатын оҗмахка үзе теләгән ишегеннән керер». 

Бөркәнчек (хиҗаб) – хатын-кызны
хөрмәтләү билгесе
Яңа буынны тәрбияләүче итеп, Ислам хатын-кызга бөек хөр-мәт күрсәткән. Бөтен җәмгыятьнең сәламәтлек дәрәҗәсе хатын-кызның тугрылыклылыгы дәрәҗәсенә бәйле. Ислам хатын-кызны чит кешеләр каравыннан саклаучы бөркәнчек хәстәрен күргән. Бөркәнчек ир белән хатын арасында мәхәббәт һәм бер-берсенә бәйләнгәнлекне саклый. Бөркәнчек турында без Коръән Кәримдә табабыз: «Әй, Пәйгамбәр, үз хатыннарыңа, вә кызларыңа һәм баш-ка мөэминә хатыннарга әйт: «Әгәр бер эш белән урамга чыксалар, бөркәнчекләрен башларына салсыннар, ягъни барча әгъзаларын каплый торган кием белән төренеп чыксыннар, – дип – шулай төре-неп чыгулары аларның хөр вә мөэминә хатын икәнлекләрен белер-гә җиңелрәк була». Әхзаб: 59.

«Җаһилият заманындагы хатыннар кебек зиннәтләрегезне ят ирләргә күрсәтмәгез». Әхзаб: 33.

Эш шунда, Исламга кадәрге мәҗүси чорда хатын-кызлар му-еннарын һәм күкрәкләренең өске өлешен ачып, бөркәнчекләрен ар-кага ташлый торган булганнар. Шул ук вакытта колаклары һәм му-еннары кыйммәтле әйберләр белән бизәкләнгән булган. Аллаһы Тәгалә моны тыйган һәм мөэминә хатыннарга бөркәнергә кушкан. Ләкин бөркәнчек тәнгә сыланып торырга тиеш түгел, тәннең ае-рым әгъзалары, күкрәк яки янбашлар беленмәскә тиеш. Бөркәнчек үтә күренмәле яки нәрсә капланганлыгы ачык күренерлек булырга тиеш түгел. Бөркәнчек ирләр киеменә охшарга тиеш түгел. Бөр-кәнчек игътибар үзәгендә булмау һәм карашларны үзенә тартмау өчен ачык, чуар яки төсле тукымадан булырга тиеш түгел. Бөркән-чек мөэминә булмаган хатыннар киеменә охшарга тиеш түгел. Әгәр кем дә булса, башка халык вәкиленә охшап киенә икән, ди-мәк, ул шул халыктан. Шулай ук, бөркәнчектән ислемайларның хуш исе килергә тиеш түгел, чөнки Мөхәммәт галәйһиссәләм әйт-кән: «Әгәр бер хатын-кыз ислемайлар сөртеп урамга чыкса, ул ха-тын – зиначы һәм аңа караган һәрбер кеше  зиначы була». 

Талак

  أَبْغَضُ الْحَلالِ إِلَى اللهِ الطَّلاقُ .
«Хәләл нәрсәләрнең Аллаһы Тәгаләгә иң сөйкемсезе – талак».

Динебездә хатын алу һәм аеру дөрес булса да, һичбер сәбәп-сез хатын аеруны Аллаһы Тәгалә сөйми. Кайбер кардәшләребез: «Никах та дөрес, аеру да дөрес», – диләр. Әйе, өйләнү дә, аеру да дөрес, әмма бердән артык хатын алуның, алганын аеруның дөрес булуы – ни дигән сүз соң? Бу нәрсәләр ни өчен рөхсәт ителгән, хикмәте нәрсәдә, шуны аңлыйбызмы икән?


Талак нәфескә генә ияреп хәл кылына торган нәрсә түгел, бәлки ул вәзгыятне төзәтү, әдәп-инсафны алга җибәрү өчен бирел-гән бер коралдыр,  бу Аллаһы Тәгаләнең мөселманнарга биргән бер зур нигъмәтедер. Башка диннәргә каралса, бу талакның нинди зур нигъмәт икәнлеге тагын да ныграк аңлашылыр. Башка дин әһелләренең йортларындагы иң зур бәлаләрнең берсе шул талак булмау аркасында икәнлеге һәркемгә мәгълүм. Шуңа күрә аны сак-лап торып кирәге булганда гына куллану тиеш. Кызганыч, кайбер мөселманнар бу талак мәсьәләсенә бик җиңел карыйлар, аның ахыр чиктә генә, берничә сәбәпкә керешеп тә берсеннән дә файда ала алмагач һәм файдаланудан өмет киселгәч кенә кулланыла тор-ган бер нәрсә икәнлеген белмиләр. «Иң соңгы  дару – тимер кыз-дырып басу», дигән әйтемдәге кебек, талак та иң актык чиктә генә кулланыла торган бер юл. Шәригатебездә ачлыктан үлмәс өчен дуңгыз итен ашау дөрес дип бәян ителгән. Ләкин, әгәр берәү ачы үлән табып ачлыктан котылырлык булса, шуны ашар. Инде бер нәрсә дә табудан өмете өзелеп, ачтан үлүе шиксез булган кешенең дуңгыз итен ашавы дөрес булганлыгы кебек, иң соң дәрәҗәдә бу талак белән бер зиначы хатынның бозыклыгыннан яки бер бозык холыклы хатынның яманлыгыннан котылу да дөрес булыр. Начар холыклы хатын белән гомер сөрүдән котылуның юлы – шул талак. 

Әгәр талак мәсьәләсендә бары тик үз кәефебезне генә саклап эш кылсак, Аллаһы Тәгалә каршында иң ачулы булган хәләлне сайлаган булырбыз. Бу талак нигъмәтен урынсыз кулланучы кеше кешеләр арасына кылыч тотып керүчегә охшар.

Бу хәдис шәрифтә булган нечкә мәгънәләрне, зур хикмәт-ләрне акылын эшләткән һәркем  аңлар. Бернинди сәбәпсез хатын аеруның нинди яман эш икәнлеге югарыда сөйләнгән сүзләрдән аңлашылсын, сәбәпсез хатын аеру безнең татарларда да аз түгел. 

Өйләнешү ир белән хатынның берлектә гаилә тәшкил итеп бергә яшәүләре һәм балалар үстерүләре хакында үз араларында кылган иттифактан гыйбарәт булса, талак исә шул иттифакны (ки-лешү) бозудыр. Гаилә коруның максаты нәсел калдыру булып, мо-ның өчен ир белән хатын арасында өлфәт вә мәхәббәт булу шарт. Әгәр үзара өлфәт һәм мәхәббәт булмаса, өйләнешүдәге вәгъ-дәләшү бозылырга мәҗбүр була.

Өйләнешкән вакытта һәрбер ир, яхшы һәм итәгатьле, үзенә ошый торган бер хатын алуны, шулай ук, һәрбер хатын-кыз үзе барачак ир-егетнең мәрхәмәтле, мөлаем, үзләрен яхшы тәрбия кы-лырлык, җил-яңгыр тидермәслек булуын тели, бу хакта бөтен көч-ләре белән тырыша һәм һәртөрле чаралар кыла. Әмма шулкадәр тырышулар белән дә, кайвакыт эшләр теләгән рәвештә булмаска мөмкин. Башларына шундый бәла килгән ир белән хатын ни эшлә-сеннәр?... Аллаһы Тәгалә үзенең мәрхәмәте белән шул ике бичара-га бер чара булсын өчен талакны рөхсәт иткән. Әмма Ислам хөке-менә күрә талак дөрес булса да, фәкать чарасызлыктан чыгу өчен генә рөхсәт ителгән, хәләл булса да, аны Аллаһы Тәгалә сөйми. Кайберәүләр талак мәсьәләсе белән шаярмасыннар өчен шәригате-бездә талак юлына түбәндәге биш ишек билгеләнгән: 

Беренче ишек – ир белән хатынның сабыр булулары. Аралары никадәр нык бозылса да, ир белән хатын чын күңелләре белән са-быр итәргә, аерылуда булган зарар һәм файдаларны яхшылап үл-чәргә тиешләр. Бәлки шушы сабыр итү һәм үлчәү сәбәбеннән ир белән хатын үзләренең ялгыш юлга кергәнлекләрен аңлап үз фи-керләреннән кайтырлар һәм мәслихәт юлын тотарлар. 

Табигатьләре бер-берсенә мәгълүм булмаган кешеләр күп ва-кытта беренче аралашуларында үзара килешә алмасалар да, соңын-нан араларында өлфәт һәм дуслык хасил була. Иң әүвәлге суыклык һәм илтифатсызлык сәбәпле ир белән хатынның аерылышуы дөрес эш түгел. Чөнки моннан соң алачак хатын, яки торачак ир белән дә шундый ук хәл булырга мөмкин. Әгәр шул әүвәлге вакыйгада бе-раз сабыр итү сәбәпле эш төзәлеп китсә, икенче мәртәбә мәшә-катькә очраудан иминлек булыр. Әүвәлге елларында бик начар то-рып та, соңыннан аралары төзәлеп киткән ир белән хатын дөньяда аз түгел. Шуның өчен әүвәлге бизешү белән аерылышырга тырыш-маска, бәлки беркадәр вакыт сабыр итәргә кирәк.

     
Икенче ишек – эшне мәхкәмәләргә тапшыру. Әгәр ир белән хатын сабыр итә алмасалар, яки сабыр итүдән файда булмаса, ул вакытта эшне казый хөкеменә тапшырырга кирәк. Казый ир белән хатын арасындагы мәхәббәтсезлекнең сәбәпләрен нечкәләп тикше-рер һәм сәбәпләрен тапканнан соң кулыннан килгән кадәр чаралар белән араларын төзәтергә тырышыр. Ихтимал, бу вакытта гаепле тараф үзенең гаебен аңлап хатасыннан кайтыр да тәүбә кылыр. 

Өченче ишек – бер мәртәбә талак раҗигый кылу. Әгәр казый яки ике тарафның якыннары ике араны төзәтә алмасалар, бу ва-кытта ир  үзенең хатынын бер мәртәбә раҗигый талак кыла. Шул вакытта, ихтимал, һәр ике тарафка: «Инде бер талак булды, янә ике мәртәбә талак булса, арабыз бөтенләй аерыла, кушылып торырга юл калмый, кечкенә балалар ятим кала, аларны кемнәр карар, кем-нәр кулына калырлар, моннан соң нинди рәвештә мәгыйшәт на-сыйп булыр, кемнәр белән дөнья көтәргә туры килер? Хәерле те-реклек насыйп булырмы, яки, бу көннәрдән дә яманрак хәлләргә очрарбызмы?» дигән уйлар төшәр дә, башларны кызгану һәм гаилә хөрмәтен саклау сәбәпле әүвәлге дошманлыкларны гафу итешер-ләр һәм чын күңелләреннән килешерләр; элек кылган җәбер-җәфа-лары өчен үкенешерләр һәм бер-берсенә тугрылыклы гаилә булып китәрләр. 

Дүртенче ишек – икенче мәртәбә талак кылу. Ягъни, әгәр әү-вәлге талактан бернинди файда чыкмаса, икенче мәртәбә талак кы-лу. Ихтимал, әүвәлге талакта булмаган әсәрләр бу икенче талакта булыр. Моннан соң янә бер талак соңында яңадан кушылуга шәри-гать рөхсәт бирмәячәген фикерләп, эшнең начар булачагын аңлар-лар да, үкенерләр һәм килешерләр.

Бишенче ишек – өченче талак кылу. Икенче талактан да бер-нинди нәтиҗә күрелмәсә, араларындагы суыклык нык булганлыгы һәм төзәлү ихтималы беткәнлеге мәгълүм булыр да, шуның өчен өченче талак кылыр. Моннан соң бу ир белән хатынның бергә тора алу ихтималы калмас. Хатын инде бу иргә бөтенләй чит кеше бу-лыр, хәтта башка чит ирләр белән никах мөмкин булганда да, бу ир белән бу хатын яңа никах белән дә, бергә яши алмаслар, хатын икенче бер иргә дөрес никах белән никах ителеп аерылмый торып бу әүвәлге иренә янәдән бара алмас.

Талак хакында Ислам шәригате тарафыннан куелган кагый-дәләр, әдәпләр шулкадәр тырышлык соңында да килешә алмау, бу ир белән хатын ирле-хатынлы булып торган вакытларында арала-рында өлфәт вә мәрхәмәт урнашуга һәм Аллаһы Тәгаләнең әмер вә фәрманнарын җиренә җиткерә алмауга дәлил. Шуның өчен болар-ның ирле-хатынлы булуларында мәгънә калмый. Шуңа күрә болар-ның бер-берсенә хәрам булулары артык күрелә.

Хатыннар җиңелрәк фикерләүче һәм күбесенчә тиз кызучан булганлыклары өчен шәригать талак эшен сабыр һәм чыдам бул-ганлыклары өчен ирләргә тапшырган. Моннан максат аз гына сә-бәпләр, кечкенә генә ялгышлыклар белән гаилә эшләре бозылып китмәсен, һәрвакыт булып үтә торган үпкә, ачулар сәбәпле  гаилә эшләренә берәр төрле зыян килмәсен өчен. Ләкин безнең ирләрдә Ислам шәригате тарафыннан ышанып тапшырылган бу нәрсәне явыз ният белән куллану бик күп. Хатыннары итәгать белән хезмәт итеп, бөтен мәшәкатьләрен уртаклашып,  бөтен хезмәтләрен баш-карып торган хәлдә, бик күп ирләр үзләре яратмау яки башка бер үзләренчә яхшыракка, матурракка күзләре төшү сәбәпле хатын-нарын аерырга карар бирәләр. Нәтиҗәдә хаксыз һәм бернинди сә-бәпсез хатынны талак итеп җибәрәләр. Бу эш шәригатьнең чара-сызлык вакытында гына кулланырга тиешле хөкеменә көфран нигъмәт кылу була. 

Талак Аллаһы Тәгаләгә сөелмәгән бер нәрсә булса да, хатын-ны җәберләп тоту, мәхәббәте булмаган, аны үзенә иптәш санама-ган, аның өстеннән йөрүдән оялмаган кешенең үз хатынын каһәр-ләп асравы бигрәк тә сөелмәгән эштер. Мондый хәл булганда һәр ике тараф үзләренә муафикъ иптәш табылудан өмет өзмичә шиксез аерылышырга, һәм һәрберсе үз бәхетен үзе сынап карарга тиеш.

 أَيُّمَا امْرَأَةٍ سَأَلَتْ زَوْجَهَا الطَّلاَقَ مِنْ غَيْرِ مَا بَأْسٍ فَحَرَامٌ عَلَيْهَا رَائِحَةُ الْجَنَّةِ .

«Әгәр бер хатын бернинди сәбәпсез иреннән аерылуны со-раса, ул хатынга җәннәт исе хәрам булыр».  
Ягъни, ул хатын җәннәткә керү түгел аның исен дә иснәмәс.


Бездә кайбер хатын-кызлар әгәр ирләре юаш, сабыр булса, ир-ләренә урынсызга ачулары килсә дә, «Әйдә мине аер, синең белән торыр хәлем юк, мин синең белән торганчы теләнчегә барсам да риза», – дип тавыш күтәрергә генә торалар. Мондый хатын белән көн күрүчеләргә Аллаһы Тәгалә түземлек бирсен. 

Балалар

 كُلُّكُمْ رَاعٍ وَ كُلُّكُمْ مَسْؤُولٌ عَنْ رَعِيَّتِهِ .
«Сезнең һәрберегез – көтүче һәм һәрберегез үз көтүе өчен җаваплы». 
Хакыйкый мөселман кеше өчен җаваплылыкны тою  үзенең гаиләсен Аллаһы Тәгалә кушкан рәвештә тәрбияләү  белән була.

Әгәр мөэмин-мөселманга Аллаһы Тәгалә балалар бүләк итсә,  ул аларны Ислам рухында тәрбияләү өчен барлык нәрсәләргә дә игътибар итә. Аларга күркәм тәрбия биреп холыкларын гүзәл-ләндерә, әдәп өйрәтеп матур гадәтләргә күнектерә, өс-башларын-нан бигрәк акылларын кайгырта. Ул балаларның күплегеннән ку-рыкмый, аларның да Аллаһы Тәгаләнең бәндәләре икәнлекләрен истән чыгармый, бала мәшәкатьләрен сабырлык, түземлек белән күтәрә.

Ул балаларын артык иркәләми, һәрнәрсәне алар ихтыярына куймый, алар алдында яман сүзләр сөйләми, сүгенми. Куркак бу-лып үсмәсеннәр өчен аларга төрле куркыныч нәрсәләр сөйләми. Балалары алдында үзен әдәпле тота; аларга иман, дин хөкемнәрен, хәләл һәм хәрамнарны белдерә, дини һәм дөньяви гыйлемнәрне өйрәтә, фарыз, вәҗеп, сөннәт гамәлләрне үтәргә гадәтләндерә. Ба-лалар тәрбиясе өчен малын кызганмый, чөнки ул гүзәл тәрбиянең бетми торган мирас икәнлеген яхшы белә. 
Мөстәкыйль дөнья көтәргә өйрәнсеннәр өчен ул аларга төрле һөнәрләрне өйрәтә, чөнки  ул эшсез һәм ялкау балалар үзләренә дә, башкаларга да бернинди файда китермәячәкләрен яхшы белә. 

Баланың ата-ананы карап аларның хакын үтәве никадәр зур һәм никадәр мөһим булса, баланың ата-ана өстендәге хакы да шул-кадәр зур  һәм мөһим. Ата-ана булган кеше үзләренең өсләрендәге бала хакларын да тиешенчә үтәргә тиешләр. Ата-ана иң элек бала-га күркәм исем куярга тиешләр. Аннан соң баланы дөрес итеп тәр-бия итәргә кирәк. Яшь вакытында тиешенчә тәрбия алмаган бала зурайгач яхшы кеше була алмый. Бабайлар әйткәнчә, ана сөте бе-лән кермәсә, тана сөте белән кермәс. Аннан соң, оясында ни күр-сә, очканында шуны куар. Бабайларның бу сүзләре бик мәгънәле сүзләр, алар аны ачынмыйча гына әйтмәгәннәр, бала дөньяда да, ахирәттә дә бәхетле булсын өчен аны бигрәк тә яшь чагында ка-рарга кирәк. Өстен-башын кулдан килгән кадәр пакь тотарга, вакы-тында ашатып тамагын туйдырырга, тиешле вакытында йоклатыр-га, кәнфит, шикәр шикелле нәрсәләрне күп ашатудан сакланырга кирәк. Мөмкин булса алты айга кадәр сөттән башка нәрсә ашат-маска, ашатканда да сәламәтлеккә зыян китермәстәй нәрсәләрне ашатырга кирәк. Пычрак исле урыннарда яткыру, озак юындыр-мыйча тору, яшь балалар кулына бирү, әллә нинди им-томнар бе-лән маташулар яшь балаларның чирле булып үсүләренә сәбәп була торган нәрсәләр. Аннан соң балаларны яшь вакытта елатып уйна-маска, «бүкәй килә, ам-ам килә, чуваш алып китәр, пәри алып ки-тәр, мулла колагыңны кисәр», – дип һичбер вакытта куркытмаска кирәк һәм һичбер вакытта орышмаска, кул белән сукмаска кирәк. Комачаулана башласа, тәмле тел белән йомшак кына юатырга ки-рәк. Шулай булмаганда, бала үпкәләүчән, тыңлаусыз, холыксыз, йөрәксез булып үсәр. Азрак аңлый һәм сөйләшә белә башласа, аның алдында ярамас эшләр эшләү, әдәпсез сүзләр сөйләү, ачула-нышу кебек нәрсәләр булмаска тиеш. Аны һичбер вакытта ялгыз калдырмаска, кызу һәм салкын урыннарда тотудан сакланырга ки-рәк. Үсә башлагач әдәпсез балалар белән катыштырмаска, начар уеннар уйнаудан сакларга, һәрвакыт һәрбер кыланышына күз са-лып, ярамаган эшләрен әйтеп, алардан биздерә торырга кирәк. Шу-лай ук, балаларга берәр нәрсә хакында алдап сөйләүдән, кулдан килмәс эшне кушудан, артык иркәләп холкын бозудан сакланырга кирәк. Балалар җиде яшьләренә җиткәч, аларны укытырга бирергә кирәк. Ир баланы да, кыз баланы да, укытмыйча калдырырга һич ярамый. Балаларның дөнья-ахирәт бәхетенә илтә торган юлларның беренчесе – яшь чакта сәламәтлеген, холыгын саклап үстерү булса, икенчесе – гыйлемдер. Баланы вакытында укытмый калдырдың-мы, аннан соң аңардан һичбер игелек көтәргә, аны бәхетле итәм дип тырышырга ярамый. Надан калган бала никадәр гөнаһ кылып яшәсә, гөнаһысы ата-ана өстенә төшәчәк. Балаларны дөнья гый-лемнәрен дә, ахирәт гыйлемнәрен дә алырдай яхшы мәктәпләргә биреп укытырга кирәк.
Укыган вакытта вак-төяк хезмәтенә алданып баланы укудан бүлмәскә, китап, каләм, кәгазь кебек нәрсәләрен вакытында җи-тештереп торырга һәм укыганын, укымаганын тикшереп, укып нәрсәләр белгәнен төпченеп торырга кирәк. Җәй көннәрендә һәр-вакыт яныңда йөртеп, кыз бала булса анасы, ир бала булса атасы дөнья эшләрен һәркайсысын бөртекләп өйрәтергә, мөмкин булса берәр һөнәр дә өйрәтергә кирәк. Ир бала булса да, кыз бала булса да үсеп җиткәндә һәркайсы йорт эшләрен, дөнья көтү юлларын ях-шылап өйрәнеп бетәргә тиешләр. Эшкә өйрәткәндә дә, башка ва-кытларда да аларны орышып, сүгеп, шелтәләп үзеңнән биздермәс-кә, бәлки һәрвакыт балам, бәбкәм дип йомшак телең белән өйрә-тергә, әгәр гаепле эшләре булса, аның алай ярамаганлыгын, андый эшнең зыяннарын матур итеп сөйләп, үзеңнән разый кылырга, ата-анасын якын күреп, аларга итәгать кылырга күндерергә кирәк. 

Ир баланы вакыты җиткәч өйләндерергә кирәк. Байлыкка, исемгә, яки матурлыгына алданып балаңа тиң булмаган кызны алу тиешле эш түгел. Йортыңа төшкән киленгә дә үз балаңа караган күз белән карарга кирәк. Үзенең туган-үскән йортыннан, сөекле ата-аналарыннан аерылып, йортыңа килгән сынык күңелле бер ба-ланы кыерсытып, аңа ажгырып, ачуланып, аның күңелен бозу, аның «әй, Раббым», дип Аллаһыга зарилык кылып яшен түгү – шулкадәр куркыныч бер эш. Әгәр шуның өчен Аллаһы Тәгаләнең ничек итеп газап кылачагын белсәләр, каената белән каенана ки-леннәрен тышка да күтәреп кенә чыгарыр иделәр. Менә шуның өчен киленнәрне һәрвакыт балам дип йомшаклык белән генә юма-лап йөртергә кирәк. Белмәгән, йортка ярамаган эше булса, каенана барысын да бөртекләп, матур итеп, үз баласына өйрәткән кебек өй-рәтергә, аны һичбер вакыт гаепләмәскә тиеш.

 Кыз баланы да вакыты җиткәч, үзенә муафикъ булган бер урынга тапшырырга кирәк. Барасы кешенең холкын, фигылен сы-нап, дөнья көтә алырдай тәүфикълы, эшлекле булуын тикшереп бирү, барыннан да бигрәк кызыңның чын ризалыгы белән бирү ти-еш. Үзеңнең бирәсе килгән бер кешене кызга алдый-алдый мактап, аны ризаландыру яки бик яхшы кеше булса да кызың яратмыйча риза булмаган кешегә ачуланып, куркытып, көчләп бирү, кыз бала-ны үзенә тиң булмаган карт кешегә бирү, балаңның бәхет-рәхәт ишекләрен кайгы-хәсрәт йозаклары белән бикләү булганлыктан андый гөнаһлы эшләрдән сакланырга кирәк. Кыз биргәндә мөмкин кадәр гаилә әгъзаларың һәм кызың белән киңәшеп, бергә мәслихәт кылып, гомер итәр өчен муафикъ булган кешене сайлап бирергә кирәк. Әгәр менә шулай тәрбия итеп, аларның дөньяда һәм ахи-рәттә бәхетле булуларына сәбәп булсагыз, аларның өстегездә бул-ган хакларын үтәгән булырсыз һәм картайган көнегездә ул бала-ларның игелеген күреп, үзегез дә дөнья-ахирәт бәхетле булырсыз.
 كُلُّ مَوْلُودٍ يُولَدُ  عَلَى الْفِطْرَةِ فَأَبَوَاهُ يُهَوِّدَانِهِ  أَوْ يُنَصِّرَانِهِ
 أَوْ يُمَجِّسَانِهِ كَمَثَلِ الْبَهِيمَةِ تُنْتِجُ البَهِيمَةَ هَلْ تَرَى فِيهَا جَدْعَاءَ .
«Һәрбер адәм баласы саф табигатьтә һәм һәртөрле гөнаһ нәр-сәләрдән азат хәлдә дөньяга килә; соңыннан шул баланы ата-анасы яки яһүди, яки насрани, яки мәҗүси итә». 
Һәрбер бала ата-анасыннан Ислам динендә булган хәлдә дөньяга килсә дә, ата-анасының яки тәрбиячеләр һәм укытучылар-ның тәрбияләре нәтиҗәсендә аларның төрле юлларга кереп китү-ләре мәгълүм булганлыгы өчен, бу нәрсәгә бик нык игътибар би-рергә кирәк.

 لَيْسَ مِنَّا مَنْ لَمْ يَرْحَمْ صَغِيرَنَا وَ لَمْ يَعْرِفْ حَقَّ كَبِيرِنَا .
«Кечкенәләребезгә мәрхәмәт күрсәтмәүче һәм олыларыбыз-ның хакларын үтәмәүче кеше – бездән түгел».
Җәмгыятьнең төзек булуы олыларны кадерләү һәм кечкенә-ләргә карата мәрхәмәтле булуга нигезләнгән. 

Кечкенәләргә мәрхәмәтле булу аларны һәрвакыт иркәләп то-ру дигән сүз түгел,  бәлки аларга шәфкать юлы белән әдәп-тәрбия бирү, дини һәм дөньяви кирәкләрне өйрәтүдер. Һичбер ата-ана үзенең баласына яхшы тәрбия бирү һәм әдәп-әхлак өйрәтүдән дә артыграк бүләк бирә алмас.   
Бала ак кәгазь кебек, аңа төрле нәрсә язарга мөмкин. Шуңа күрә ул яхшы тәрбияне дә, яман юлга алып бара торган бозык тәр-бияне дә кабул итәргә мөмкин.  Вакытында чарасын күреп, балага яхшы тәрбия бирү, аны яман юллардан саклау – ата-ананың бала-сына бирә ала торган бүләкләрнең иң кыйммәтлесе.

Балалар дөнья тормышының зиннәте булып торалар. Алар тормышны тагын да күңеллерәк итәләр һәм алар аркылы шәфкать-лелек, мәрхәмәтлелек күбәя. Әгәр ата-аналар үзләренең балаларын игелекле итеп үстерсәләр, ул вакытта алар тормышның бизәге бу-лалар. Әгәр балаларын тәрбияләүгә тиешле игътибарны бирмә-сәләр, ул вакытта алар зур бәхетсезлек, бәла-каза, газап һәм бетмәс мәшәкатьләре белән ата-ананың тынычлыгын бетерүгә сәбәп була-лар. Ата-аналар үзләре дөньяга китергән балалар алдында зур җа-ваплылык тотканлыкларын яхшы аңларга тиешләр. Ислам дине ата-аналарны үз балаларын Ислам рухында тәрбияләүдә җаваплы дип игълан итә. Ислам дине рухында тәрбияләү Аллаһы Тәгаләгә буйсынырга өйрәтүдән гыйбарәт.

 مُرُوا أَوْلادَكُمْ بِالصَّلاةِ، وَ هُمْ أَبْنَاءُ سَبْعِ سِنينَ، وَاضْرِبُوهُمْ عَلَيْهَا، وَ هُمْ أَبْنَاءُ عَشْرِ .
«Җиде яшьтән балаларыгызны намаз укырга өйрәтегез, ә ун яшьтән соң көчләп укытыгыз».

Баланы берәр эшкә яшьтән гадәтләндерү, үскәч ул эшне кал-дырмауга сәбәп була. Рәсүлебезнең бу зур хикмәтле үгетен бөтен дөнья халкы куллана. Алар үзләренең балаларын мәктәпкә җиде яшь тулгач кына бирәләр. Бала җиде яшенә җиткәч, аңа намаз, тә-һарәт рәвешләрен өйрәтеп, намазга бөгәргә кирәк. Ун яшенә җит-кәч, ул намазны бер дә калдырмаска тиеш.

Җиде яшенә җиткәч, балаларын намаз укырга өйрәтмәгән, ә ун яшенә җиткәч мәҗбүр итмәгән ата-аналар зур ялгышлык җи-бәргән булалар һәм алар шул ялгышлыклары өчен Аллаһы Тәгалә каршында җавап бирәчәкләр. Эш шунда, һәр гаилә очар кошчык-ларының таянычы һәм яшәү мохиты булып тора. Алар анда үсә һәм бу чолганышта аларның фигыле, холкы, табигате һәм шәхесе тәрбияләнә. Менә шул чәчәк атарга җыенган бөреләрне дөрес итеп тукландыру һәм аларга дөрес юнәлеш бирүдә ата-ана гаять зур роль уйный. Акыллы ата-аналар үз балаларының психологик үзен-чәлекләрен яхшы беләләр һәм алар балаларының саф һәм керсез күңелләренә үтеп керү һәм тиешле юнәлеш бирү өчен төрле ысул-лар кулланалар. Ата-аналар төрле ысуллар белән балаларының мә-хәббәтен яуларга, яшь үзенчәлегенә таянып алар белән якынаерга тырышалар. Бергәләшеп уйныйлар һәм шаярталар. Ярату сүзләре белән балаларның күңеленә үтеп керәләр, нәтиҗәдә, балалар әти-әниләрен ярата башлыйлар. Шуннан соң балалар ата-аналарның үгет-нәсыйхәтләрен дәртләнеп тыңлыйлар һәм аларга чын күңел-ләреннән ышана башлыйлар. Яратуга һәм ышанычка нигезләнгән буйсынуның кырыслыкка, көчләүгә, изелүгә һәм төрле тыюларга нигезләнгән буйсынудан аермасы гаять зур. 

Шәфкатьлелек Ислам диненең аерылгысыз сыйфатларыннан берсе булып тора. Аллаһ Илчесе һәрвакыт кешеләрнең күңелендә шәфкатьлелек, кешелеклелек сыйфатларын арттырырга омтылган. Бервакыт Пәйгамбәребез янына бер бәдәви килә дә: «Син балала-рыңны үбәсеңмени? Мин аларны бервакытта да үпкәнем юк», – ди. Аңа каршы Пәйгамбәребез болай ди: «Әгәр Аллаһы Тәгалә синең йөрәгеңне шәфкатьлелектән мәхрүм иткән икән, мин нәрсә эшлим соң?»

Пәйгамбәребезнең үгет-нәсыйхәтләрен белгән саф мөселман балаларын бервакытта да чыраен җимереп каршыламый, үзенең табигате белән коры һәм рәхимсез кеше булса да, алар белән коры итеп сөйләшми, тупас һәм дорфа сүзләр әйтми. Чөнки Ислам дине аның йөрәген йомшарткан, мәхәббәт ялкыннарын көчәйткән була. Ә инде балаларга килгәндә, бер шагыйрьнең әйтүенчә, алар җир өстендә йөрүче йөрәк бөртекләре. Ата-аналар һәрвакыт балалары өчен үзләрен корбан итәргә әзер. Менә шуңа күрә үзләренең бай-лыкларын балаларына туздырганга саф  мөселманның күңеле һәр-вакыт шат һәм разый. Саф мөселман балаларын ташлап, аларны мохтаҗлыкка һәм һәлакәткә  дучар итми.

Кайбер кешеләр Аллаһы Тәгаләдән малайлар гына бирүен со-рыйлар, кызлар булуын теләмиләр. Ләкин бит кыз бала ата-анасы-на карата түземлерәк була, тиешле дәрәҗәдә аларны тәрбияли һәм назлый белә. Әгәр алар кыз балалар тәрбияләп үстергән ата-ананы нинди бүләкләр көткәнен белсәләр, һичшиксез үзләренә дә шуны теләрләр иде.

 مَنْ كَانَ لَهُ ثَلاثُ بَنَاتٍ، فَصَبَرَ عَلَيْهِنَّ، وَ أَطْعَمَهُنَّ وَ سَقَاهُنَّ 

وَ كَسَاهُنَّ مِنْ جِدَتِهِ، كُنَّ لَهُ حِجَابًا مِنَ النَّارِ يَوْمَ القِيَامَةِ .
«Кемнең өч кыз баласы булып, әгәр ул аларга карата түземле, сабыр булып, аларга хәзинәсендә булганны ашатса, эчертсә һәм киендерсә, шул кызлар аңа Кыямәт көнендә уттан пәрдә булачак».
Яшәеш дине буларак, Ислам кешеләрнең чынбарлык хәлен белә һәм аларның шулай ук төрле вакыттагы әһәмиятле пробле-маларын да күздән югалтмый. Мәсәлән, әгәр кыз бала иреннән ае-рылып атасы йортына кайтса, ата кеше балалары күп булу сәбәпле кыен хәлдә кала. Аерылып кайткан кызын үз канаты астына алганы өчен Пәйгамбәребез ул кешенең хәернең иң әһәмиятле бер төренә лаеклы кеше булуын аңлаткан.

Ислам динен тотучы ата-ана үз балаларының нәрсә укулары, нәрсә язулары, нәрсә белән кызыксынулары, буш вакытларын кай-да һәм кемнәр белән үткәрүләре хакында һәрвакыт кызыксынып торалар. Әгәр алар балаларының читкә тайпылышларын: начар ип-тәшләр белән аралашуларын, шикле урыннарда булуларын, яисә тәмәке тарту кебек начар гадәтләргә бәйле булуларын, яисә тыел-ган һәм кирәкмәгән уеннар белән мавыгып китүләрен күрсәләр, алар йомшак һәм шул ук вакытта тәвәккәл итеп, аларны хак юлга кире кайтарырга тырышалар.

Балаларның укыган китаплары аларның аңын үстерергә, алар-да күркәм әхлакый сыйфатлар тәрбияләргә тиеш, ә аларның акыл сәләтен юкка чыгарырга, аларга электән хас булган яхшы гадәт-ләрен бозарга һәм күңелләрендәге игелелек очкыннарын сүндерер-гә тиеш түгел. Аларның мавыгулары җаннарында яхшылык, из-гелекне арттырырга, ә әшәкелеккә урын калдырмаска тиеш. Ба-ланы иптәшләре үзләре артыннан тәмугъка түгел, ә җәннәткә алып барырга, ялгышлыкка түгел, ә дөреслеккә юл күрсәтергә тиешләр. 

Әгәр ата-аналар балалары алдындагы җаваплылыкны тоеп аларга кирәкле игътибарны бирсәләр, нәтиҗәдә, балалары үзләре өчен дә, җәмгыять өчен дә файдалы булалар. Әгәр тиешле игъти-барны бирмәсәләр, балалары үзләре өчен дә башкалар өчен дә фә-кать явызлык тудыручы гына булалар.

اِتَّقُوا  اللهَ  وَ اعْدِلُوا  فِي أَوْلاَدِكُمْ
«Аллаһы Тәгаләдән куркыгыз һәм балаларыгызга карата га-дел булыгыз». 
Тәрбиянең иң акыллы ысулларының берсе – балаларның бө-тенесенә дә бертигез итеп карау, беркайчан да араларыннан бе-рәрсен артыграк яратмау. Чөнки, әгәр бала үзен башкалар белән бертигез икәнлеген сизеп торса, ул рухи яктан сәламәт булып үсә һәм үзен иркен тота. Туганнарына карата  нәфрәтле булмый, кире-сенчә киң күңелле, ихтирамлы була. Үзләре әдәп-әхлаклы булган ата-ана үзләренең яхшы үрнәге, балалары белән аралашудагы га-деллекләре һәм аларны тиешенчә кайгыртулары нәтиҗәсендә ке-шелекле һәм Коръән хөкемнәре белән яшәүче балалар тәрбия-ләнә. 

 إِنَّ الْمَعُونَةَ تَأْتِي مِنَ اللهِ تَعَالَى لِلْعَبْدِ عَلَى قَدَرِ الْمَؤُنَةِ
وَ إِنَّ الصَّبْرَ يَأْتِي مِنَ اللهِ عَلَى قَدَرِ الْمُصِيبَةِ .
«Аллаһының ярдәме кешенең мәшәкатенә һәм мохтаҗлыгы-на, сабыры исә кайгының дәрәҗәсенә карап килә». 
Кеше күп бала-чага иясе булдым дип курыкмасын һәм алар-ның ризыгы өчен кайгырмасын, чөнки һәркемне ризыкландыручы – Аллаһы Тәгалә. «Май шәме яндыручы кешегә Аллаһы Тәгалә май шәме, балавыз шәме яндыручыга балавыз шәме бирер». Һәр кеше үзенә тиешлене табар. Күпләребез, «Мин тиеш булган дәрә-җәне тапмадым», – дип әйтә. Ул без уйлаган тиешлелек үзебез кор-ган фараз гына, Аллаһы Тәгалә тарафыннан бирелгән чын тиешле-лек түгел. Әгәр чын тиешлелекнең хакыйкатен аңласаң, телдән язар идең.

Туганнар
 إنَّ اللهَ تَعَالَى خَلَقَ الْخَلْقَ حَتَّى إِذَا فَرَغَ مِنْهُمْ قَامَتِ الرَّحِمُ فَقَالَ: مَهْ! قَالَتْ: هَذَا مَقَامُ الْعَائِذِ بِكَ مِنَ القَطِيعَةِ. قَالَ: نَعَمْ، أَمَا تَرْضَيْنَ أَنْ أَصِلَ مَنْ وَصَلَكِ، وَ أَقْطَعَ مَنْ أَقْطَعَكِ؟ قَالَتْ: بَلَى، قَالَ: فَذَلِكِ لَكِ)، ثُمَّ قَالَ رَسُولُ اللهِ: «اِقْرَؤُوا إِنْ شِئْتُمْ: (فَهَلْ عَسَيْتُمْ إِنْ تَوَلَّيْتُمْ أَنْ تُفْسِدُوا فيِ الْأَرْضِ وَ تُقَطِّعُوا أَرْحَامَكُمْ. أُولَئِكَ الَّذِينَ لَعَنَهُمُ اللهُ فَأَصَمَّهُمْ وَ أَعْمَى أَبْصَرَهُمْ .
«Чыннан да Аллаһы Тәгалә бөтен барлыкны яраткан, Ул алар-ны яратып бетергәч, туганлык бәйләнеше урыныннан торып болай дигән: «Бу  Сиңа туганлык җепләрен өзүдән яклау  эзләп килүче-нең урынымы?». Аллаһ: «Әйе, әгәр Мин туганлык мөнәсәбәтләрен  саклаучыга булышсам, ә араны өзүчене ташласам син канәгать бу-лырсыңмы?» – дип сорый. Ул: «Әйе», – дип җавап бирә. Һәм Ул болай ди: «Бу сиңа кире кайтыр!» Шушы сүзләрдән соң Аллаһ Ил-чесе әйтә: «Әгәр теләсәгез: «Әгәр сезгә башкалар өстеннән идарә итү хокукы бирелсә, сез җир өстендә бозыклык таратып һәм туган-лык бәйләнешләрен өзеп йөрер идегезме? Аллаһы Тәгаләнең каһә-ренә дучар булган кешеләрне Ул сукыр һәм чукрак иткән», – дигән аятьне укыгыз», – ди. Мөхәммәд: 22,23. 

Коръәннең күпсанлы аятьләре Исламда туганлык мөнәсәбәт-ләренең иң югары урында булуына  басым ясый, кешеләрне туган-лык мөнәсәбәтләрен  тиешенчә сакларга өнди һәм туганнарның  хокукларын бозуны шелтәли. Бу аятьләрьнең берсендә Аллаһы Тә-галә болай дигән: «Аллаһы Тәгаләдән куркыгыз, сез бит бер-бере-гезне Аның исеме белән сорыйсыз, туганлык  мөнәсәбәтләре өзе-лүдән куркыгыз». Ниса: 1.

Мөселман кеше ата-анасына, хатынына һәм балаларына гына карата киң күңелле булып калмыйча, үзенең кан кардәшләре белән дә шундый ук мөнәсәбәттә була, алар белән ныклы бәйләнештә то-ра. 
Әгәр без Исламның кан кардәшләргә күрсәткән югары хөр-мәте турында сүз алып бара торган булсак, мондый хөрмәтне әле бернинди дин дә, кешелек тарихындагы система, яисә законнар җыелмасы да күрсәтә алганы юк. Ислам аларга карата яхшы мөнә-сәбәттә булырга куша, алар белән бәйләнештә торырга өнди һәм алар белән араларын өзүчеләргә каты җәзалар бирәчәген белдерә. 

Изге Коръәндә туганнарга игелекле булу ата-аналарга булган игелеклелектән соң икенче урынга куелган. Бу тулысынча кешенең табигатенә туры килә, чөнки якыннарына мәрхәмәтле булу аның өчен изге эш булып санала, һәм Ислам җәмгыятен оештыру прин-ципларын Исламга гомуми карашны истә тотып эш итә, чөнки Ис-лам социаль бердәмлек нигезләре гаиләдә салына дип исәпли, ан-нан соң кешенең туганнары арасында тарала, шулай итеп, ул аның үзен һәм бөтен җәмгыятьне тулысынча биләп ала.
Бу дин үзенең барлыкка килгән беренче көннәреннән үк ту-ганлык мөнәсәбәтләрен саклау – аның төп кагыйдәләренең берсе булуы турында бөтен дөньяга игълан итте. 
 مَنْ أَحَبَّ أَنْ يُبْسَطَ لهُ فِي رِزْقِهِ، وَ يُنْسَأَ لَهُ في أَثَرِهِ فَلْيَصِلْ رَحِمَهُ .
«Ризыгы киң, гомере озын булуны теләгән кеше туганнары белән арасын өзмәсен».
Шулай итеп, туганнары белән аралашу кешенең байлыгын арттыра һәм гомерен озынайта, тормышын бәхетле итә.
 مَنِ اتَّقَى رَبَّهُ، وَوَصَلَ رَحِمَهُ نُسِىءَ في أَجَلِهِ، وَ ثَرَى مَالُهُ، وَ أَحَبَّهُ أَهْلُهُ .
«Аллаһы Тәгаләдән куркучы һәм туганнары белән аралашу-чының гомере озынаер, байлыгы артыр һәм якыннары аны ныграк ярата башларлар».
Димәк, туганнар белән аралашуның кеше тормышы һәм яз-мышы өчен яхшы булуын һәм Аллаһы Тәгаләнең бу кешегә ике дө-ньяда да миһербанлы булуын күреп торабыз. Әгәр туганнары бе-лән арасы бозык булса, бу кешегә бәла-каза, бәхетсезлек килә һәм аңа карата Аллаһы Тәгаләнең һәм кешеләрнең нәфрәте уяна.

 لا يَدْخُلُ الْجَنَّةَ قَاطِعٌ  .
«Үз туганнары белән арасын өзүче кеше җәннәткә кермәя-чәк».
 إنَّ أَعْمَالَ بَنِي آدَمَ تُعْرَضُ عَلَى اللهِ تَبَارَكَ وَ تَعَالَى عَشِيَّةَ
كُلِّ يَوْمِ خَمِيسٍ لَيْلَةَ الْجُمُعَةِ، فَلا يُقْبَلُ عَمَلُ قَاطِعِ رَحِمٍ .
«Кешеләрнең кылган гамәлләре Аллаһы Тәгаләгә һәр пәнҗе-шәмбенең җомгага каршы төнендә барып ирешә. Туганнары белән арасы бозык кешеләрнең кылган гамәлләре кабул ителми».
Чыннан да, туганнар белән араны өзү миһербанлылыкка киртә, кешенең кылган изге гамәлләре файдасыз булуга, кешеләр-нең гозерләре җавапсыз калуга сәбәпче була. Һәм бу бик зур бә-хетсезлек булып тора. 

 مَا مِنْ ذَنْبٍ أَحْرَى أَنْ يُعَجِّلَ اللهُ تَعَالَى لِصَاحِبهِ الْعُقُوبَةَ فِي الدُّنْيَا
– مَعَ مَا يَدَّخِرُ لَهُ فِي الْآخِرَةِ – مِنَ الْبَغْيِ وَ قَطِيعَةِ الرَّحِمِ  .
«Аллаһы Тәгаләнең бу дөньяда бик тиз ирешә торган җәза-лары белән беррәттән Аның ахирәттә әзерләгән җәзалары арасын-да иң зурысы туганнары  белән арасы бозык булган һәм залим ке-шенең җәзасы тора».
 إِنَّ الرَّحِمَ شَجْنَةٌ مِنَ الرَّحْمَنِ، تَقُولُ: يَا رَبِّ، إِنِّي ظُلِمْتُ، يَا رَبِّ، إِنِّي قُطِعْتُ،
 يَا رَبِّ، إِنِّي إِنِّي... فَيُجِيبُهَا: أَلا تَرْضَيْنَ أَنْ أَقْطَعَ مَنْ قَطَعَكِ وَ أَصِلَ مَنْ وَصَلَكِ؟ 
«Чыннан да, туганлык мөнәсәбәте рәхимле, шәфкатьле Алла-һы Тәгаләгә бик якындыр, ул болай ди: «Ий, Раббым, мине рәнҗет-теләр, ий Раббым, мине аердылар! ... » Ул аңа болай дип җавап би-рә: «Әгәр мин синнән өзелүче белән арамны өзсәм һәм сиңа тота-шучыга тоташсам, син шуның белән канәгатьләнерсеңме?»
 أَنَا الرَّحْمنُ، وَ أَنَا خَلَقْتُ الرَّحِمَ وَ اشْتَقَقْتُ لهَاَ
مِنْ اِسْمِي. فَمَنْ وَصَلَهَا وَصَلْتُهُ، وَ مَنْ قَطَعَهَا بَتَتُّهُ .
«Аллаһы Тәгалә әйткән: «Мин Рахмәнмен һәм Мин туганлык бәйләнешен (Рәхимне) Үз исемемнән барлыкка китердем. Мин ту-ганлык бәйләнешләрен саклаучыга тоташырмын, ә араны өзүчедән киселермен!».
 اَلصَّدَقَةُ عَلَى الْمِسْكينِ صَدَقَةٌ، وَ عَلَى ذِي الرَّحِمِ ثِنْتَانِ: صَدَقَةٌ وَ صِلَةٌ .
«Мескенгә хәер бирү ул хәер генә булып тора, ә туганыңа яр-дәм итү ул ике төрле мәгънәне аңлата: хәер һәм туганлык бәйлә-нешләрен саклау».
Чыннан да, үзенең туганнарына игелек эшләүче мөселманга ике төрле бүләк тиешле: беренчесе – туганлык мөнәсәбәтләрен саклаганы, ә икенчесе миһербанлыгы өчен. Һәм бу нәрсә аңа үзе-нең туганнарына ярдәм итүгә дәртләндерә, чөнки ярдәм иткәне өчен аны Аллаһы Тәгалә бүләкләячәк, ә туганнарының йөрәге аңа карата мәхәббәт белән тулачак.

 سَتَفْتَحُونَ مِصْرَ، فَإِذَا فَتَحْتُمُوهَا فَأَحْسِنُوا إِلَى أَهْلِهَا،
فَإِنَّ لَهُمْ ذِمَّةً وَ رَحِمًا أَوْ قَالَ:ذِمَّةً وَ صِهْرًا .
«Сез Мисырны яулап алырсыз! Яулап алгач, бу илдә яшәүче кешеләр белән яхшы мөгамәләдә булыгыз! Чөнки аларның үз хо-куклары бар, сез аларны үтәргә тиешсез һәм алар сезгә кан кар-дәшләр булып торалар (хатыннары ягыннан)». 
Изге Илче киләчәккә дә күз сала һәм гасырлар буе яшәячәк туганнарына да яхшы мөгамәләдә булырга куша. Бу хәдисне шә-рехләүче галимнәр Исмәгыйль галәйһиссәләмнең анасы Һәҗәр ми-сырлы булганга алар кан кардәшләр дип ишарә кылалар. Хатын-нар ягыннан туганлыкка килгәндә исә, Аллаһы Тәгәләнең илчесе Ибраһимның анасы Мария Мисыр хатыны була.

Бу туганлык йогынтысы шул ике гүзәл туганның токымна-рына гасырлар һәм дәверләр буена таралган!
 إِنَّ آلَ أَبِي فُلانٍ لَيْسُوا بِأَوْلِيَائِي،إِنَّمَا وَ لِيّي اللهُ وَصَالِحُ المُؤْمِنِينَ، وَ لَكِنْ لَهُمْ رَحِمٌ أَبلُّهَا بِبِلاَلِها .
«Чыннан да, фәлән гаилә әгъзалары минем дусларым түгел, минем дусларым Аллаһы Тәгалә һәм мөэминнәрдер. Шуңа кара-мастан мине алар белән туганлык мөнәсәбәтләре бәйли һәм мин алар белән тиешенчә мөгамәлә кылырмын». 

Ислам үзенең киң күңеллелеге һәм шәфкатьлелеге белән ае-рылып тора. Бу дин мөселман булмаган туганнар белән дә туган-нарча яшәргә куша һәм өнди. 
Аллаһы Тәгаләнең Илчесе корәешлеләрне чакыра һәм алар җыелып беткәч, барысына да аерым-аерым мөрәҗәгать итеп болай ди:

 يَا بَنِي عَبْدِ شَمْسٍ، يَا بَنِي كَعْبِ بْنِ لُؤَىٍّ، أَنْقِذُوا أَنْفُسَكمْ مِنَ النَّارِ، يَا بَنِي مُرَّةَ بْنِ كَعْبٍ أَنْقِذُوا أَنْفُسَكمْ مِنَ النَّارِ ، يَا بَنِي عَبْدِ مَنَافٍ أَنْقِذُوا أَنْفُسَكمْ مِنَ النَّارِ ، يَا بَنِي هَاشِمٍ أَنْقِذُوا أَنْفُسَكمْ مِنَ النَّارِ ، يَا بَنِي عَبْدِ الْمُطَّلِبِ أَنْقِذُوا أَنْفُسَكمْ مِنَ النَّارِ ، يَا فَاطِمةُ أَنْقِذِي نَفْسَكِ مِنَ النَّارِ، فَإِنِّي لا أَمْلِكُ لَكُمْ مِنَ اللهِ شَيْئًا، غَيْرَ أَنَّ لَكُمْ رَحِمًا سَاَبُلُّهَا بِبِلالِهَا .
«Әй, бәнү Габдешәмс, әй, бәнү Кәгъб бине Лүәй, үзегезне уттан саклагыз! Әй, бәнү Мурра бине Кәгъб, үзегезне уттан саклагыз! Әй, бәнү Габдеманнаф, үзегезне уттан саклагыз! Әй, бәнү Һашим, үзегезне уттан саклагыз! Әй, бәнү Габделмотталиб, үзегезне уттан саклагыз! Әй, Фатыйма, үзеңне уттан сакла! Мине сезнең белән туганлыгым бәйләсә дә, мин сезне берничек тә Алла-һыдан саклый алмыйм, ләкин мин туганлыгымны тиешенчә сак-лармын!»

Чыннан да, мөселман үзенең туганнарына игелекле булып кала бирә, хәтта алар Ислам динен тотмасалар да. 

Чын һәм аңлы мөселман туганнары белән бәйләнешне үз ди-ненең күрсәтмәсе дип карый, бу аларга матди ярдәм күрсәтүне ге-нә күз алдында тотмый. Фәкыйрь туганнарга акча белән ярдәм итү, туганлык мөнәсәбәтен ныгытып йөрешүләр, үзара теләктәшлекне арттыручы дустанә киңәшләр, инсафлы булу, яхшы сүзләр әйтү, ачык чырай белән каршы алу һәм башка бик күп изгелекләр – бо-ларның барысы да кешенең йөрәгендә мәхәббәт уята, теләк-тәшлеккә өнди һәм туганнар арасында бердәмлек тудыра.

 بُلُّوا أَرْحَامَكُمْ وَ لَوْ بِالسَّلامِ .
«Туганлык бәйләнешләрен сәламләшү белән булса да дәвам иттерегез».

Чын мөселман үз туганнарының туганлык мөнәсәбәтләренә карашлары башкачарак булуына карамастан туганлыкны ныгы-тырга омтыла. Аллаһы Тәгаләнең мәрхәмәтен казануга омтылып, туганлык мөнәсәбәтләрен сакларга тырышучы кеше үзенә карата да шулай ук җавап бирсеннәр дип тормый. Туганнары аның белән туганчыл мөнәсәбәттә булу-булмауларына карамастан, ул үзе алар-га терәк булып тора. Болай эшләп ул башкаларга үрнәк була һәм Исламның кешедә нинди күркәм сыйфатлар тәрбияләвен исбат-лый. 

 لَيسَ الْوَاصِلُ بالْمُكَافِيء، وَ لَكِنَّ الْوَاصِلَ الَّذِي إِذَا قُطِعَتْ رَحِمُهُ وَصَلَهَا .
«Туганлык мөнәсәбәтләрен кадерләп саклаучы кеше түгел, ә үзенә карата туганлык мөнәсәбәтләрен өзгән туганнары белән һа-ман да туганнарча яшәргә омтылучы кеше хакыйкый тоташучы бу-ла».

Изге Пәйгамбәрнең үгет-нәсыйхәтләре сабырлык, түземлелек, гафу итә белү һәм мәрхәмәтлелекне ныгытуга юнәлдерелгән. Ту-ганнары аның белән араларын өзеп, рәхимсез һәм аңа карата начар мөнәсәбәттә булсалар да, ул туганлык мөнәсәбәтләрен саклап ка-лырга тырыша. 
 اَلرَّحِمُ مُعَلَّقَةٌ بِالْعَرْشِ تَقُولُ: مَنْ وَصَلَنيِ وَصَلَهُ اللهُ، وَ مَنْ قَطَعَنِي قَطَعَهُ اللهُ .
«Туганлык мөнәсәбәте Аллаһының гаршенә бәйле. Ул (туган-лык) әйтә: «Кем дә кем миңа тоташса Аллаһы Тәгалә дә аңа то-ташыр, кем миннән өзелсә Аллаһы Тәгалә дә аннан өзелер». 
 اِعْرِفُوا أَنْسَابَكُمْ تَصِلُوا أَرْحَامَكُمْ فَإِنَّهُ لاَ قُرْبَ بِالرَّحِمِ إِذَا قُطِعَتْ
وَ إِنْ كَانَتْ قَرِيبَةً وَ لاَ بُعْدَ بِهَا إِذَا وُصِلَتْ وَ إِنْ كَانَتْ بَعِيدَةً .

«Нәсел-нәсәпләрегезне белегез, кан кардәшләрегез белән йө-решегез. Чөнки, әгәр ара өзелсә, никадәр якын кардәш булса да, ерак булыр, әгәр йөрешсәгез, ерак туган булса да, якын булыр».

 صِلَةُ الرَّحِمِ وَ حُسْنُ الْخُلْقِ وَ حُسْنُ الْجِوَارِ يُعَمِّرْنَ الدِّيَارَ وَ يَزِدْنَ فِي الْأَعْمَارِ .

«Туганнар белән йөрешү, күркәм холык, күршеләр белән тату тору мәмләкәтне төзек кылып, гомерләрне озын итәр». 
 صِلْ مَنْ قَطَعَكَ وَ أَحْسِنْ إِلَى مَنْ أَسَاءَ إِلَيْكَ وَ قُلِ الْحَقَّ وَ لَوْ عَلَى نَفْسِكَ .

«Сине ташлаган якыннарыңны ташлама, алар сине ташласа-лар да, син алар белән якын бул, әгәр сиңа берәү яманлык итә икән, син аңа кулыңнан килгән кадәр яхшылык ит. Гәрчә үзеңә за-рар килсә дә, һәрвакыт хаклыкны әйт».

 مَنْ هَجَرَ أَخَاهُ سَنَةً فَهُوَ كَسَفْكِ دَمِهِ .

«Әгәр бер кеше үзенең мөэмин кардәше белән бер ел күреш-мичә торса, ул аның канын агызган кебек булыр». 

Ягъни, ул аны дошман күргән булыр, чөнки дошманнар гына бер-берләрен күрергә ашкынып тормыйлар.

Күршеләр 

 مَا زَالَ جِبْرِيلُ يُوصِينِي بِالْجَارِ حَتَّى ظَنَنْتُ أَنَّهُ سَيُوَرِّثُهُ .
«Җәбраил фәрештә миңа «Күршең белән яхшы мөнәсәбәттә бул!» – дигән үгет-нәсыйхәтләрен бирүне туктатмады. Мин аны хәзер күршене мирас алучылар исемлегенә кертер, дип тә уйлый идем».
Үз диненең кануннарын хөрмәт итүче мөселман үзенең күр-шеләре белән яхшы мөгамәләдә була, аларга игелекләр кыла һәм авыр вакытларында ярдәм итә. Ул Ислам диненең үгет-нәсыйхәт-ләрендә һәм күрсәтмәләрендә күршеләргә карата булган мөнәсә-бәтләрнең иң югары урында булуын истә тота. Аллаһы Тәгалә Үзе-нең изге Китабында күршеләргә игелекле булырга кушкан: «Алла-һы Тәгаләгә буйсыныгыз, ата-аналарыгызга, туганнарыгызга, ятим-нәргә, туган күршеләргә, туган булмаган күршеләргә, дустыңа, юл-дашыңа һәм башкаларга яхшылыклар эшлә». Ниса: 36.

Әгәр күршең туганың да булса сезне күршеләр булу гына тү-гел, ә туганлык бәйләнешләре һәм бер диндә булу да берләштерә. Пәйгамбәребез үзенең күп кенә хәдисләрендә күршеләргә мәрхә-мәтле булырга куша. Ул мөселманмы, түгелме, туганмы, юкмы, ба-рыбер синең аңа карата булган мөнәсәбәтең Ислам дине кушканча күркәм булырга тиеш.

 مَنْ كَانَ يُؤْمِنُ بِاللهِ وَ الْيَوْمِ الْآخِرِ فَلْيُحْسِنْ إِلىَ جَارِِهِ .
«Аллаһы Тәгаләгә һәм Ахирәт көненә ышанган кеше күрше-сенә яхшылык эшләсен». 
Йөрәге һәм акылы бу дин белән яктыртылган хак мөселман күршесенә карата киң күңелле, эчкерсез була, аның турында кай-гырта һәм аның белән һәрвакыт яхшы мөнәсәбәттә була. Ул аңа булдыра алган һәр нәрсәсе белән ярдәм итә, шатлыгына шатлана, кайгысына кайгыра, теләкләрне уртак тели.

Шулай ук, өендә берәр ризык пешерелсә күршеләрен дә сый-ламыйча калмый. Чөнки ризык пешкәндә чыккан исләрдән күрше-ләренең дә ашыйсы килеп, аларның исә бу ризыкны пешерергә хәлләре җитмәскә мөмкин.

 إِذَا طَبَخْتَ مَرَقًا فَأَكْثِرْ مَاءَهُ، ثُمَّ انْظُرْ أَهْلَ بَيْتٍ مِنْ جِيرَانِكَ فَأَصِبْهُمْ مِنْهَا بِمَعْرُوفٍِ .
«Әгәр шулпа пешерсәң суын күбрәк сал. Аннан соң күрше-ләреңә кереп, аларны да тиешенчә сыйла». 
Мөселманның сизгер табигате күршесенең авыр тормышына тыныч кына карап тора алмый. Ислам дине буенча яшәүче кеше үзе рәхәт тормышта яшәп, күршесе авырлыкта яшәү белән килешә алмый. Ул һәрвакыт аңа ярдәм итеп яши.

 مَا آمَنَ بِي مَنْ بَاتَ شَبْعَانَ، وَ جَارُهُ جَائِعٌ إِلَى جَنْبِهِ، وَ هُوَ يَعْلَمُ بِهِ .
«Күршесендә ач кеше була торып, үзе тук хәлендә ятып йок-лаган кеше миңа инанмаган булыр».
 لَيْسَ الْمُؤْمِنَ الَّذِي يَشْبَعُ وَ جَارُهُ جَائِعٌ .
«Күршесе ач булып, ә үзе тук булган кеше мөэмин түгел».

 يَا نِسَاءَ الْمُسْلِمَاتِ، لاَ تَحْقِرَنَّ جَارَةٌ لِجَارَتِهَا وَ لَوْ فِرْسِنَ شَاةٍ .
«Әй, мөселман хатын-кызлар, күршеләрегезгә сарык тоягы кадәр кечкенә генә булса да яхшылык эшләүдән кимсенмәгез».
Бу хәдис икенче яктан күршең биргән әйбергә кимсетеп кара-маска, киресенчә зур итеп алырга куша: ягъни күршесе биргән әй-бер сарык тоягы кадәр генә булса да, ул күршесенә рәхмәт укырга тиеш. Яхшылык өчен әйтелгән рәхмәт Ислам әхлагының аерылгы-сыз бер сыйфаты булып тора. 

Хак мөселман үзенең туганнарына, яисә мөселман күршесенә генә яхшылык эшләп калмый, ә мөселман булмаган күршесен дә кире какмый. Бу нәрсә Ислам диненең шулкадәр киң күңелле булу-ын һәм ул, дин аермалыгына карамыйча, бөтен кешене үзенә рух-ландыруын аңлата. Бервакыт Габдуллаһ бине Гамер сарык суйгач үзенең ялчысыннан сорый: «Син безнең яһүд күршебезгә берәр нәрсә бирдеңме? Чөнки мин Аллаһ Илчесенең: «Җәбраил г.с. миңа күршең белән яхшы мөнәсәбәттә бул дигән үгет-нәсыйхәтләрен бирүне туктатмады. Мин аны хәзер күршене мирас алучылар исем-легенә кертер, дип тә уйлый идем», – дип әйткәнен ишеттем».

Менә шуңа күрә яһүд һәм насаралар мөселманнардан үзләре-нең гомерләре, намуслары һәм маллары өчен курыкмыйча яшиләр. Ислам диненең тарала башлаган чорларында мөселман авылла-рының тау башларына төзелгән чиркәүләре моңа дәлил булып то-ра. Бу вакытта алар әйләнәсендә меңләгән мөселманнар яшәгән. 

«Аллаһы Тәгалә сезнең белән дин өчен сугышмаган, сезне өй-ләрегездән куып чыгармаган кешеләргә карата яхшылыклар кылу-дан һәм гадел мөнәсәбәттә булудан тыймый. Чыннан да, Аллаһы Тәгалә гадел кешеләрен ярата!» Мүмтәхәнә: 8.

 قُلْتُ: يَا رَسُولَ اللهِ، إِنَّ لِي جَارَيْنِ فَإِلَى أَيِّهِمَا أُهْدِي؟ قَالَ:»إِلَى أَقْرَبِهِمَا مِنْكِ بَابًا .
«Бервакыт мин (ягъни, Гайшә): «Әй, Аллаһының Илчесе, ми-нем ике күршем бар. Аларның кайсысын бүләклим икән?» – дип сорадым. Ул: «Ишеге синең ишегеңә якынрагын», – дип җавап бирде».
Димәк, игелекне янәшәдәге күршедән башла, аннан соң ераг-рак күршеләргә күч.

 مِنْ سَعَادَةِ الْمَرْءِ الْمُسْلِمِ فِي الدُّنْيَا الْجَارُ الصَّالِحُ، وَ الْمَنْزِلُ الْوَاسِعُ وَ الْمَرْكَبُ الْهَنِيءُ .
«Бу дөньяда мөселманны гадел күрше, иркен йорт һәм менәр ат (транспорт) бәхетле итә».
Безнең бабаларыбыз гадел күршене шулкадәр югары бәялә-гәннәр, андый күрше белән күрше булып торуны үзләренә зур бә-хет дип санаганнар. Бу дөньяда мондый бәхетне бер нәрсә белән дә чагыштырып булмый. Бу хакта бик күп хәбәрләр бар. Бервакыт Сәгыйт бине әл-Гасның күршесе берәү белән йортын йөз мең дир-һәмгә сатарга килешкән, ә аннан соң сатып алучысына әйтә икән: «Бу – әле йорт бәясе генә, ә син Сәгыйт белән күршелекне күпмегә сатып аласың?» Бу хакта Сәгыйт ишеткәч үзе аңа йөз мең дирһәм биреп аннан калырга үтенгән.

Исламда гадел мөселман күршенең урыны һәм дәрәҗәсе ту-рында менә нинди данлау сүзләре әйтергә мөмкин. Ә начар күрше хакында нәрсәләр әйтергә мөмкин соң? – Начар күрше ул Аллаһы-ның рәхмәтеннән мәхрүм кеше. Бу тормышта Аллаһы Тәгаләнең мәрхәмәте һәр яхшылыкның нигезе булып тора. Начар күрше бу мәрхәмәттән мәхрүм ителгән. 

 وَاللهِ لاَ يُؤْمِنُ، وَاللهِ لاَ يُؤْمِنُ، وَاللهِ لاَ يُؤْمِنُ، قِيلَ:
 مَنْ يَا رَسُولَ اللهِ ؟ قَالَ: اَلَّذِي لاَ يَأْمَنُ جَارُهُ بَوَائِقَهُ .
«Валлаһи дип әйтәм, инанмый, валлаһи дип әйтәм инанмый, валлаһи дип әйтәм, инанмый!» Кешеләр: «Кем, әй, Аллаһының Илчесе?» – дип сорыйлар. Ул: «Аның усаллыгыннан күршесе имин булмаган кеше», – дип җавап бирә».

 لاَ يَدْخُلُ الْجَنَّةَ مَنْ لاَ يَأْمَنُ جَارُهُ بَوَائِقَهُ .
«Күршесе аның усаллыгыннан имин булмаган кеше җәннәткә кермәс».
Күршесенә усаллык, явызлык китерүче начар күршенең җи-наяте нинди авыр, Аллаһы Тәгалә аны хәтта җәннәткә керү мөм-кинлегеннән дә мәхрүм иткән.

 يَا رَسُولَ اللهِ ، إِنَّ فُلانَةً تَقُومُ اللَّيْلَ، وَ تَصُومُ النَّهَارَ، وَ تَفْعَلُ الْخَيْرَ، وَ تَصَدَّقُ، وَ تُؤْذِي جِيرَانَهَا. فَقَالَ رَسُولُ اللهِ ( : « لاَ خَيْرَ فِيهَا، هِيَ مِنْ أَهْلِ النَّارِ». قَالُوا: وَ فُلانَةٌ تُصَلِّي الْمَكْتُوبَةَ، و تَصَدَّقُ بِأَثوار، وَ لاَ تُؤْذِي أَحَدًا، فَقَالَ رَسُولُ اللهِ ( : «هِيَ مِنْ أَهْلِ الْجَنَّةِ» .
«Әй, Аллаһ Илчесе, фәлән хатын төннәр буе гыйбадәт кыла, көндезен ураза тота, яхшылыклар эшли, садакалар бирә, ләкин үзенең күршеләренең хәтерен калдыра». Аллаһ Илчесе әйтә: «Анда изгелекнең әсәре дә юк, ул утта янучыларның берсе булыр!» Кеше-ләр әйтә: «Фәлән хатын бары тик фарыз намазларын гына укый һәм фәкыйрьләргә бары тик сөт кенә бирә, ә үзе беркемне дә рән-җетми». Аллаһ Илчесе әйтә: «Ул җәннәт иясе булыр!».

Хак мөселман күршесе белән яхшы мөнәсәбәттә булырга ты-рыша. Ул бигрәк тә күршесенең хак-хокукларын боза торган гөнаһ-лардан курка. Чөнки мондый гөнаһлар куркыныч нәтиҗәләргә ки-терә һәм бик авыр җинаять булып тора. Бервакыт Аллаһ Илчесе үзенең сәхабәләренә: «Уйнаш нәрсә ул?» – дип сорау бирә, алар: «Ул – Аллаһы Тәгалә һәм Аның Илчесенең рөхсәт итмәгән эше» – дип җавап бирәләр. Шуннан соң ул болай ди:

 لَأَنْ يَزْنِي الرَّجُلُ بِعَشْرِ نِسْوَةٍ أَيْسَرُ عَلَيْهِ مِنْ أَنْ يَزْنِيَ بِامْرَأَةِ جَارِهِ. وَ سَأَلَهُمْ عَنِ السَّرقَةِ، فَقَالُوا: حَرَامٌ، حَرَّمَهَا اللهُ عَزَّ وَ جَلَّ وَ رَسُولُهُ، فَقَالَ: لَأَنْ يَسْرِقَ مِنْ عَشَرَةِ أَهْلِ أَبْيَاتٍ أَيْسَرُ عَلَيْهِ مِنْ أَنْ يَسْرِقَ مِنْ بَيْتِ   جَارِهِ .
«Чыннан да, әгәр бер  кеше чит ун хатын-кыз белән зина кыл-са, бу әле аның өчен күршесенең хатыны белән зина кылган хәтле авыр җинаять булып саналмый». Шуннан соң ул аларга угрылык турында сорау бирә. Алар болай дип җавап бирәләр: «Ул нәрсә – Аллаһы Тәгалә һәм Аның Илчесенең рөхсәт итмәгәне». Шуннан соң ул болай ди: «Чыннан да, әгәр бер кеше ун йортны таласа да, аның бу эше күршесен талап чыгу хәтле авыр җинаять булып са-налмый».
 أَوَّلُ خَصْمَيْنِ يَوْمَ الْقِيَامَةِ جَارَانِ .
«Кыямәт көнендә үзара талашучылар арасыннан иң беренче булып күршеләрдән сорау алына».
Әдәплелек кагыйдәләрен һәм үз диненең үгет-нәсыйхәтлә-рен яхшы белүче мөселман үзенең күршесе белән дошманлашкан-чы, талашканчы мең кат уйлый, чөнки ул әлеге сүзләрне беркайчан да исеннән чыгармый. 

 كَمْ مِنْ جَارٍ مُتَعَلَّقٍ بِجَارِهِ يَوْمَ الْقِيَامَةِ، يَقُولُ:يَا رَبِّ، هَذَا أَغْلَقَ بَابَهُ دُونيِ، فَمَنَعَ مَعْرُوفَهُ .
«Кыямәт көнендә күршесенә бәйле булган күпме күрше: «Ий, Раббым, бу кеше миңа берәр нәрсә кирәк булганда аннан сорагач, ишеген ябып куя һәм үтенечемне кире кага иде», – дип әйтәчәк».
Үз динен тиешенчә тоткан мөселман күршесенә яхшылык эш-ләүгә үзенең көчен кызганмый. Саранлыгы аркасында күршесенә яхшылык итмәгән кешегә Кыямәт көнендә никадәр оят һәм хәсрәт булачак.        
الْمُؤْمِنُ لِلمُؤْمِنِ كَالْبُنْيَانِ يَشُدُّ بَعْضُهُ بَعْضًا .
«Мөэминнәр бер-берсен тотып торучы нык корылма кебек».
Ислам мөэминнәрне бер-берсенә тиеп торган биек бинага тиңли. Бу бинаның һәр кирпече бу җәмгыятьнең бер агъзасы булып тора һәм кирпечләрнең һәрберсе башка кирпечләр белән нык һәм тыгыз бәйләнештә булып, бинаның ныклыгын һәм чыдамлыгын тәэмин итеп торырга тиеш, югыйсә ул ишелеп төшәргә мөмкин. Ислам шуның һәр кирпечен рухи азык белән тукландырып, үзара ярдәмлек һәм оешканлык тәэмин итә. Шуңа күрә бу бинаны бер-нинди көтелмәгән хәл дә, бернинди гарасат та какшата алмый.

Югарыда бәян ителгәнчә, йөрәге дин белән сугарылган мө-селман үзенең күршесенә карата түземле һәм сабыр була. Әгәр аңа күршесе ниндидер вак күңелсезлекләр китерсә дә, ул ачуланмый, хәтер сакламый һәм нинди дә булса хата, яисә кимчелек җибәрсә, аны гафу итә, аннан берни дә таләп итми. Чөнки ул шуның өчен Аллаһы Тәгалә аның үзен бүләкләвенә һәм Аның мәрхәмәтенә юлыгуга ышана.

Беркем дә күршесенең усаллыгына усаллык белән җавап би-рергә тиеш түгел. Бу нәрсә изге сыйфатларны тәрбияләүдә кулла-ныла торган алымнарның иң яхшысы булып тора.

 إِذَا سَمِعْتَ جِيرَانَكَ يَقُولُونَ قَدْ أَحْسَنْتَ فَقَدْ أَحْسَنْتَ
وَإِذَا سَمَعْتَهُمْ يَقُولُونَ قَد أَسَأْتَ فَقَدْ أَسَأْتَ .
«Әгәр күршеләреңнән синең турыда, ул яхшы кеше, дигәнне ишетергә туры килсә, димәк, син – яхшы кеше, әгәр явыз дисәләр, димәк, син явыз кеше икәнсең». 

Кеше үзе һәм гаиләсе хакында ялгышырга, күзләре «сукыр» булырга мөмкин. Шуның өчен үз хәлен белергә теләүчеләр өчен иң дөрес юл башкаларның үзе турындагы фикерләрен ишетү. Әгәр ке-шеләр яхшы кеше дип шәһадәт бирсәләр, шатланырга һәм шул дә-рәҗәне югалтмас өчен тырышырга кирәк. Әгәр яман дисәләр, үз хәлеңне төзәтергә кирәк. Кешене үзенең күршеләре һәм аның бе-лән бергә мөгамәлә итүчеләр кадәр беркем дә белмәс. Шуның өчен бу турыда күршеләрнең сүзе игътибарга алына. Димәк, кеше үзе-нең нинди адәм икәнлеген беләсе килсә, күршеләренең сүзләренә колак салсын. Фәкать шәһадәт бирүче күршеләренең яхшы һәм вөҗданлы адәмнәр булуы шарт. Игътибарсыз һәм вөҗдансыз адәм-нәрнең шәһадәт бирүләрендә зур хикмәт табылмас, шулай булса да, күршеләргә күршелек хакында кимчелек итмәү мөселман кеше өстенә йөкләнгән бер вазифа. Кыскасы, үзеңнең кем икәнеңне бе-ләсең килсә, үзең белән бергә яшәүчеләрдән, бергә эшләүчеләрдән белерсең.

 لَيْسَ الْمُؤْمِنُ الَّذِي لاَ يَأْمنُ جَارُهُ بَوَائِقَهُ .

«Явызлыгыннан күршесе имин булмаган кеше мөэмин түгел». 
Күршелек янәшә торуда гына түгел, бәлки базарларда, сәүдә урыннарында да бер-берсенә янәшә булган кибетчеләр дә күрше булалар. Шуңа күрә күршесенең алучысын ничек булса да үзенә тарту, яки аннан арзангарак биргән булып, алучыга тозак кору, бо-лар бар да күршеләрне рәнҗетү була.

 مَنْ كَانَ يُؤْمِنُ بِاللهِ وَ الْيَوْم الْآخِر فَلْيُحْسِنْ إِلَى جَارِهِ، وَ مَنْ كَانَ يُؤْمِنُ بِاللهِ وَ الْيَوْم الْآخِر فَلْيُكْرِمْ ضَيْفَهُ، وَ مَنْ كَانَ يُؤْمِنُ بِاللهِ وَ الْيَوْم الْآخِر فَلْيَقُلْ خَيْرًا أَوْ لِيَسْكُتْ .

«Әгәр бер кеше Аллаһыга һәм Ахирәт көненә ышанса, күрше-сенә игелек кылсын, кунакны хөрмәтләсен һәм сөйләгәндә яхшы сүзләр генә сөйләсен, яки тик торсын».
 أُوصِيكُمْ بِِالْجَارِ .
«Күршеләрегез белән яхшы мөгамәләдә булыгыз».  
Дуслар

 اَلْمَرْءُ عَلَى دِينِ خَلِيلِهِ  فَلْيَنْظُرْ أَحَدُكُمْ مَنْ يُخَالِلُ .
«Кеше үз дустының динендә булыр, шуның өчен ул үзенә дус булачак кешенең холкын белсен!» 
Мөселман кеше, үзенә дус-ишне сайлаганда, үзенең иманына, тәкъвалыгына зыян китерми торганнарын сайларга тиеш. Бу мәсь-әләдә ул зирәк булып, кеше кыяфәтле шайтан дуслардан ерак бу-лырга тиеш.
Чыннан да, кеше үзенә туры килә торган кеше белән дус була. Шуңа күрә, акыллы кеше ахмак белән, түбәнчелекле кеше тәкәб-бер белән, галим кеше надан белән, ихлас күңелле мөселман мона-фыйк белән һичкайчан дус була алмас. Дус буласы кешене яхшы итеп сынарга кирәк. Яман кеше белән дус булганчы, бернинди дус-ларсыз гомер сөрү яхшырак. 
 لاَ يَحِلُّ لِمُسْلِمٍ أَنْ يَهْجُرَ أَخَاهُ فَوْقَ ثَلاَثِ لَيَالٍ يَلْتَقِيَانِ فَيَصُدُّ هَذَا وَ يَصُدُّ هَذَا وَ خَيْرُهُمَا الَّذِي يَبْدأُ بِالسَّلاَمِ .
«Мөселман кеше үзенең кардәшеннән киселеп өч көннән ар-тык торырга тиеш түгел. Алар үпкәләшүләре сәбәпле, очрашкач та, һәрберсе үз ягына карап, ике якка китеп баралар. Аларның иң ях-шысы башлап сәлам биргәне булыр».
 سَبْعَةٌ يُظِلُّهُمُ اللهُ فِي ظِلِّهِ يَوْمَ لاَ ظِلَّ إِلاَّ ظِلُّهُ  إِمَامٌ عَادِلٌ وَ شَابٌّ  نَشَأَ فِي عِبَادَةِ اللهِ  وَ رَجُلٌ قَلْبُهُ مُعَلَّقٌ  فِي المَسَاجِدِ وَ رَجُلانِ تَحَابَّا فِي اللهِ اجْتَمَعَا عَلَيْهِ  وَ تَفَرَّقَا عَلَيْهِ وَ رَجُلٌ دَعَتْهُ امْرَأَةٌ ذَاتُ مَنْصَبٍ وَ جَمَالٍ  فَقَالَ: «إِنِّي أَخَافُ اللهَ!» وَ رَجُلٌ تَصَدَّقَ  بِصَدَقَةٍ  فَأَخْفَاهَا  حَتَّى لاَ تَعْلَمَ  شِمَالُهُ مَا تُنْفِقُ  يَمِينُهُ وَ رَجُلٌ  ذَكَرَ اللهَ خَالِياً فَفَاضَتْ  عَيْنَاهُ .
«Жиде төрле кешене Аллаһы Тәгалә Кыямәт көнендә – Үз кү-ләгәсеннән башка күләгә булмаган көндә – Үзенең рәхмәт күлә-гәсе астына кертер. Шуларның беренчесе – гадел имам, икенчесе – Аллаһы Тәгаләнең гыйбадәтендә үскән егет, өченчесе – калебе мә-четләргә бәйле кеше, дүртенчесе – Аллаһ ризалыгы өчен бер-берсе белән дус булган ике кеше, бишенчесе – дәрәҗәле һәм матур хатын тарафыннан зинага чакырылган вакытта: «Мин Аллаһы Тәгаләдән куркам!» – дип, шул хатынның чакыруын кире каккан ир, алтын-чысы – хәтта уң кулы биргәнне сул кулы белә алмаслык итеп, яше-рен рәвештә садака бирүче кеше, җиденчесе – Аллаһы Тәгаләне ау-лакта зекер итеп, күзләре яшь белән тулган кеше». 

 أَحْبِبْ حَبِيبَكَ هَونًا مَا عَسَى أَنْ يَكُونَ بَغِيضَكَ يَومًا مَا
وَ أَبْغِضْ بَغِيضَكَ هَونًا مَا عَسَى أَنْ يَكُونَ حَبِيبَكَ يَوْمًا مَا .
«Дустыңны уртача ярат, чөнки ул беркөнне синең дошманыңа әйләнергә мөмкин. Дошманыңны да уртача дошман тот, чөнки ул беркөнне синең дустыңа әйләнергә мөмкин».
Кемне дә булса дус итеп тотсаң, аны үзеңә сакланып дус ит, чөнки беркөнне бер-берегезгә ачуланышып, аерылышырга туры килер дә, шул вакытта элек аңа сөйләгән эч серләрең өчен оялып калырга һәм аны эчкерсез дус итеп йөргәнең әрәмгә китәргә мөм-кин. Дошманың белән дә саклану һәм тигезлек саклап мөгамәлә кыл. Чөнки, беркөнне шул ачуланышкан кеше белән дуслашырсың да, элек аның белән артык кырыс булганыңа үкенерсең. Кыскасы, үзеңә дус булган кешегә эчеңдәге бар серләреңне сөйләп бетермә, дошманыңны да бик каты кимсетмә.

 إِنَّمَا  مَثَلُ الْجَلِيسِ الصَّالِحِ وَ جَلِيسِ السُّوءِ كَحَامِلِ الْمِسْكِ وَ نَافِخِ الْكِيرِ، 
فَحَامِلُ الْمِسْكِ إِمَّا أَنْ يَحْذِيَكَ وَ إِمَّا أَنْ تَبْتَاعَ مِنْهُ، وَ إِمَّا أَنْ تَجِدَ مِنْهُ رِيحًا طَيِّبَةً 
وَ نَافِخُ الْكِيرِ إِمَّا أَنْ يُحْرِقَ ثِيَابَكَ، وَإِمَّا أَنْ تَجِدَ مِنْهُ رِيحًا خَبِيثَةً .
«Гадел, яхшы дус – ислемай сатучыга, ә начар иптәш – ти-мерче күреген өрдерүчегә тиң. Ислемай сатучы янында булсаң, син аннан ислемай сатып алачаксың, яки бер дә булмаса сиңа аннан килгән хуш ис сеңәчәк. Күрек өрдерүчегә килгәндә исә, ул яки си-нең киемеңне яндырачак, яки син аннан үзеңә яман ис ияртеп чыгачаксың». 
Шуңа күрә тәкъва мөселман Аллаһы Тәгаләне искә төшерүче, йөрәкләрне йомшартучы һәм үзләренең үгет-нәсыйхәтләре белән күзләргә яшь китерүче яхшы кешеләр янына барырга тырыша. 
 إِذَا كُنْتُمْ ثَلاَثَةً فَلاَ يَتَنَاجَى اثْنَانِ دُونَ الآخَرِ حَتَّى تَخْتَلِطُوا بِالنَّاسِ مِنْ أَجْلِ أَنْ يُحْزِنُوا .
«Әгәр өч кеше бергә булсагыз, арадан икегез яшерен рәвештә сүз сөйләшмәсен. Әгәр күп булсагыз, ул вакытта икегезнең генә серләшүегездән зарар булмас».
 إِذَا أَحَبَّ أَحَدُكُمْ أَخَاهُ فَلْيُعْلِمْهُ أَنَّهُ يُحِبُّهُ .
«Әгәр сезнең берәрегез үзенең мөэмин кардәшен Аллаһ риза-лыгы өчен сөяр булса, ул аны аңа белгертсен».
Һәрбер мөэмин сезнең дин кардәшегез булса да, аларның ара-ларында берничәсе аеруча якын була. Әгәр берәрсен үзегезгә якын итәсез икән, аңа белгертегез, ул да сезне якын итсен.  

 اَلْمَرْءُ مَعَ مَنْ أَحَبَّ .

«Кеше кемне сөйсә, шуның белән бергә булыр». 
Ягъни, әгәр берәүнең холык, табигатен беләсегез килсә, шул кешенең дустына карагыз, чөнки алар икесе дә бер холыкта була-лар. Әгәр шулай булмаса, димәк аларның дуслыклары чын түгел.

 زُرْ عِبًّا تَزْدَدْ حُبًّا .

«Бер-берегезне көн аралаш зиярат итегез, дуслыгыгыз артыр». 
Кардәшләрне еш зиярат итү арада мәхәббәтнең артуына сәбәп була. Әмма ярату һәм мәхәббәт юлында да тиешенчә эш итү кирәк. Дус булдык дип, дуслар бер-берсенә авыр йөк булмаска тиеш.

Яхшылар белән дус бул, яманнар белән яхшы мөгамәлә кыл.

Холыкның түбәнлеге чарасызлык халәтендә беленер; фетнә-сынауларда фикернең тотрыклылыгы беленер; хөкемдә холыкның ясалмалылыгы ачыкланыр; малда намуслылыкка булган дәгъваның хакыйкате ачылыр; югары, абруйлы мәртәбәләргә ирешкәч, нәсел-нәсәпнең һәм тәрбиянең нинди икәнлеге беленер; авырлык килгән-дә дуслыкның ныклыгы беленер.

Башкалар белән низаглашу, үпкәләшү юлларын түгел, бәлки, үзара дуслык һәм тынычлык булдыру юллары турында күбрәк уй-лап, шуның чараларын күрергә кирәк.

Кунакны хөрмәт итү
 مَنْ كَانَ يُؤْمِنُ بِاللهِ وَالْيَوْمِ الْآخِرِ فَلْيُكْرِمْ ضَيْفَهُ .
«Аллаһыга һәм Кыямәт көненә ышанган кеше үз кунагына хөрмәт күрсәтсен». 
Рухы юмарт мөселман үзенең кунакчыллыгы белән аерылып тора. Ул кунакларны шатлык белән каршы ала һәм аларга хәленнән килгәнчә кадер – хөрмәт күрсәтә.

 مَنْ كَانَ يُؤْمِنُ بِاللهِ  وَالْيَوْمِ الْآخِرِ فَلْيُكْرِمْ ضَيْفَهُ جَائِزَتَهُ قَالُوا: وَ مَا جَائِزَتُهُ يَا رَسُولَ اللهِ؟ قَالَ: يَوْمُهُ وَ لَيْلَتُهُ وَ الضِّيَافَةُ ثَلاَثَةُ  أَيَّامٍ، فَماَ كَانَ وَرَاءَ ذَلِكَ فَهُوَ صَدَقَةٌ .
«Аллаһыга һәм Кыямәт көненә ышанучы кеше үз кунагына, аңа бүләк сыйфатында, хөрмәт күрсәтсен». Кешеләр сораганнар: «Аңа бүләк ничек була соң?» «Көн һәм төн, ә кунакчыллыкны өч көн дәвамында күрсәтергә кирәк, аннан артыгы садака була».
Ислам кунакчыллык кагыйдәләрен тәртипкә салуны да читлә-теп узмаган. Мәсәлән, кунакка бүләк булып бер тәүлек тора; анна-ры өч көн мәҗбүри кунакчыллык; ә бу вакыттан артканы садака булып санала.
طَعَامُ الاثْنَيْنِ كَافِي الثَّلاَثَةَ،  وَطَعَامُ الثَّلاَثَةِ كَافِي الْأَرْبَعَةَ
«Ике кеше ризыгы – өч, ә өч кеше ризыгы дүрт кешегә җитә».
Ислам ике кешегә әзерләнгән ризык өч кешегә, ә өч кешегә әзерләнгән ризык дүрт кешегә җитә, дип көтелмәгән кунак килү-дән бервакытта да курыкмаска өйрәткән.

Бервакыт Пәйгамбәребез янына бер кеше килгәч, аны ансар-ларның берсе үзенең өенә алып кайткан. Кайткач хатынына: «Ал-лаһ Илчесенең кунагын сыйла», – дигән. Хатыны: «Бездә балалар өчен булган ризыктан башка бернәрсә дә юк бит», – дигән. Ул әйт-кән: «Кичке ашны әзерлә, әгәр балаларның ашыйсылары килсә, йокларга яткыр». Хатыны ашарга пешергән һәм балаларны йоклар-га салган. Кунак алдына ризык китергәч хатын гүя ки шәмдәлне төзәтер өчен торган булып аны юри сүндерә, шуннан соң алар ире белән ашаган булып кыланалар һәм ач килеш йокларга яталар. Иртән бу ансар Аллаһ Илчесе янына килгәч, Пәйгамбәребез: «Сезнең бу төндә кылган шул эшегезгә Аллаһы Тәгалә бик гаҗәп-ләнде, таң калды!» – дигән.

 إِنْ نَزَلْتُمْ بِقَوْمٍ  فَأَمَرُوا لَكُمْ  ِبمَا يَنْبَغِي لِلضَّيْفِ فَاقْبلُوا،
فَإِنْ لَمْ يَفْعَلُوا فَخُذُوا مِنْهُمْ حَقَّ الضَّيْفِ الَّذِي يَنْبَغِي لَهُمْ .
«Әгәр сез берәүдә тукталсагыз, һәм сезгә кунакка тиешле нәрсәләр бирелсә, шуны алыгыз, әгәр алар моны эшләмәсәләр, ку-нак хакына алар бирергә тиешлене үзегез алыгыз». 
Кунакка тиешле хакларны үтәүдән баш тарту очракларында, Ислам кунакка үзенә тиешлене алырга рөхсәт итә. Кунакны хөрмәт итү-итмәү Исламда шәхси эш булып саналмый, ул – мөселманның бурычы.
                  لاَ يَحِلُّ لَهُ أَنْ يَثْوِيَ عِنْدَهُ حَتَّى يُخْرِجَهُ
«Озак кунак булырга рөхсәт ителми, чөнки ул хуҗаны авыр хәлгә куячак».
Әгәр зирәк мөселман үзенең кардәшендә кунакта булса, ул анда озак тоткарланмый. Чөнки ул башкаларны мәшәкатьләүдән тыючы күрсәтмәләргә җитди карый. Ислам кунакта үз-үзеңне тоту кагыйдәләрен өйрәтеп, үзеңне кабул иткән кешеләргә мәшәкать тудырмаска, аларның теләк һәм кисәтүләрен исәпкә алырга боера. 

 إِذَا أَتَاكُمْ كَرِيمُ قَوْمٍ فَأَكْرِمُوهُ .
«Әгәр сезгә халык арасында хөрмәте булган бер кеше килсә, сез дә аңа хөрмәт күрсәтегез».
نَهَى عَنِ التَّكَلُّفِ لِلضَّيْفِ

«Рәсүлебез галәйһиссәләм кунакны артык кыстаудан тыйган».

Шулай ук, Рәсүлебез галәйһиссәләм кунак өчен гадәттән тыш чыгымнар чыгарудан тыйган. Кунак килә икән, кулыңда булган ри-зыкны алдына китер, хәзинәдә бары белән кунак ит, үзең гадәттә нәрсә ашыйсың, кунагыңа да шуны куй.

لاَ خَيْرَ فِيمَنْ لاَ يُضِيفُ

«Өенә кунак төшермәгән, кунак сыйламаган кешедә яхшылык юк».

Башкалар белән мөнәсәбәт


Халык белән аралашканда төрле хәлләр булырга мөмкин, шу-ларның барысына да сабыр итеп яшәү чын егетлек. Кешеләр белән араны өзмичә, аларның тупаслыкларына сабыр итүче мөэмин ке-шеләр белән аралашмаучы һәм кимсетүләренә сабыр итмәүчедән яхшырак, әлбәттә.

Чын мөселман, нинди генә хәл булмасын, башкалар белән элемтәне өзми, аларның начар мөнәсәбәтләренә, мәгънәсез сүзлә-ренә һәм тупас мөгамәләләренә сабыр итә.

Пәйгамбәрнең бөек күрсәтмәләре мөэминнәрнең йөрәкләрен һәм тәвәккәллекләрен ныгытуга юнәлтелгән. Аларда сабырлык күрсәтүчеләрнең сабырсызлардан яхшырак булуына басым ясала.

Чыннан да, кешеләр һәм аларның кыланышлары да төрле бу-ла. Кайбер кешеләрнең ахмаклыгына, юләрлегенә, рәнҗетүләренә сабырлык күрсәтү – бөек сабырлык. Кешеләр белән аралашканда мөэмин кеше тапкырлык күрсәтә, алар белән мөгамәлә иткәндә ка-тылык һәм тупаслык күрсәтми, зирәк һәм әдәпле булырга тырыша. 

Рәсүлебез галәйһиссәләм дөньядан һәм халыктан аерылып яшәүдән тыйган.

 اَلْمُؤْمِنُ مَنْ يَأْلَفُ وَ يُؤْلَفُ وَلاَ خَيْرَ فِيمَنْ لاَ يَأْلَفُ وَ لاَ يُؤْلَفُ وَ خَيْرُ النَّاسِ أَنْفَعُهُمْ لِلنَّاسِ .

«Кешеләр белән берләшүче һәм кешеләр дә аның белән бер-ләшүче кеше чын мөэмин була, әмма кешеләр белән берләшмәүче һәм кешеләр дә аның белән берләшмәүче кешедә һич яхшылык булмас. Кешеләрнең иң яхшысы – башка кешеләргә файдасы тигә-не».
Дүртенче бүлек

Яхшы хәлләр, күркәм холыклар
Күркәм холык

 أَلاَ أُخْبِرُكُمْ بِأَحَبِّكُمْ إِلَيَّ، وَ أَقْرَبِكُمْ مِنِّي مَجْلِساً يَوْمَ القِيَامَةِ؟
فأَعادَهَا ثَلاثاً أَوْ مَرَّتَيْنِ، قَالُوا: نَعَمْ يَا رَسُولَ اللهِ، قَالَ: أَحْسَنُكُمْ خُلُقاً .
«Бервакыт Пәйгамбәр галәйһиссәләм сәхабәләрдән: «Сезгә кайсыгызны башкалардан артыграк яратуымны һәм кайсыгызның Кыямәт көнендә миңа башкалардан якынрак булачагын хәбәр итимме?» – дип сораган. Соравын ике-өч мәртәбә кабатлагач, алар: «Әйе, Аллаһының Илчесе», – дигәннәр. Шунда ул: «Сезнең иң әх-лаклыларыгыз», – дигән». 
Күңеле Ислам нуры белән яктырган мөселман, җәмгыять әгъ-засы буларак, башкаларның ышанычын яулау өчен бөтен көчен куя. Чөнки кешеләр үзләре яраткан һәм хөрмәт иткән кешегә генә ышаналар, аның сүзләренә колак салалар.

Әйе, мөэмин кеше үзенә карата башкаларда мәхәббәт уятырга тиеш. Әгәр шулай булмаса, ул үзенең Исламга чакыру вазифасын үти алмас иде. 

 إِنَّ الْمُؤْمِنَ لَيُدْرِكُ بِحُسْنِ الْخُلُقِ دَرَجَةَ الْقَائِمِ الصَّائِمِ .
«Гүзәл холыклы мөэмин, үзенең гүзәл холкы белән төннәрен гыйбадәттә үткәреп, көндезләрен нәфел ураза тотучыларның дәрә-жәсенә күтәрелә». 

Күркәм холыкның төрләре бик күп:

1.Тугрылык. Тугрылыклы булу фазыйләткә ирештерә. 

2. Хатаны тану. Үз хаталарыңны танымыйча, карышып тору  мәгънәсезлек. 

3. Сүзне батыр итеп сөйләү. «Кешеләр яратмас», «теге кеше-нең күңеленә хуш килмәс», «дөресен әйтсәм, күңеленә авыр ки-лер» кебек сәбәпләр белән күпләр дөрес сөйләүдән тартыналар. Бу нәрсә шәригать каршында – ап-ачык хыянәттер.

4. Вазифаны белү. Һәрбер кеше үзенең дини һәм дөньяви ва-зифаларын үзе яхшы белергә тиеш. 

5. Хакыйкатьне күрү. Эшләрнең исеменә карап түгел, ә җисе-менә карап бәя бирелергә тиеш. 

6. Эшне вакытында башкару. Бүгенге эшне иртәгә калдырмау – дөнья көтүнең мөһим бер шарты. Бер эшнең үз вакытында баш-карылмауы аның бөтенләй эшләнми калуына сәбәп булырга мөм-кин.

7. Үз сүзеңдә нык тору. Һәртөрле киртәләр булуга карамас-тан, үзеңнең дөрес дип белгән фикереңдә нык тору. 

8. Үзеңә ышану. Һәрнәрсәне, башкалардан көтмичә, үзең бул-дыру.

9. Гыйффәтле булу. Кешеләрне фәрештәләр дәрәҗәсенә күтә-рә торган нәрсә – гыйффәтле булу, хайваннардан да түбәнрәк дәрә-җәгә төшерә торган нәрсә  гыйффәтсезлектер. 

10. Аек акыл белән фикер йөртү. Бу сыйфат кешеләрнең акыллары камил булуга бер дәлил. 

Әйе, хак мөселман яхшы холыклы, тыйнак һәм йомшак сүзле була. Ул Исламның үгет-нәсыйхәтләре җитәкчелегендә һәм Пәй-гамбәребездән үрнәк алып, изге гамәлләр кыла. 

 إِنَّ مِنْ أَحَبِّكُمْ إِلَيَّ وَ أَقْرَبِكُمْ مِنِّي مَجْلِسًا يَوْمَ الْقِيَامَةِ أَحْسَنُكُمْ أَخْلاَقًا، وَ إِنَّ أَبْعَضَكُمْ إِلَيَّ وَ أَبْعَدَكُمْ مِنِّي يَوْمَ الْقِيَامَةِ الثَّرْثَارُونَ وَ الْمُتَشَدِّقُونَ وَ الْمُتَفَيْهِقُونَ. قَالُوا: يَا رَسُولَ اللهِ، قَدْ عَلِمْنَا الثَّرْثَارُونَ وَ الْمُتَشَدِّقُونَ، فَمَا الْمُتَفَيْهِقُونَ؟ قَالَ: الْمُتَكَبِّرُونَ .
«Сезнең арагыздан миңа иң сөеклеләрегез һәм Кыямәт кө-нендә миңа иң якын булучыларыгыз – күркәм холыкка ия булу-чыларыгыз. Ә инде арагызда иң нәфрәтле һәм Кыямәт көнендә миннән ерак булучыларыгыз – буш сүз сөйләүчеләрегез һәм акыл сатучыларыгыз». Кешеләр сораганнар: «Әй, Аллаһ Илчесе! Безгә «буш сүз сөйләүче»нең кем икәнлеге мәгълүм, ә менә «акыл сату-чы»ның кем икәнен белмибез». Ул: «Алар – тәкәбберләр», – дип җавап бирә. 
Мөселман – изге Коръән Кәрим һәм Пәйгамбәрнең саф Сөн-нәте белән сугарылган шәхес. Шуңа күрә аны хәзерге җәмгыять-тәге кешеләрнең үзләре уйлап чыгарган законнары формалаштыр-ган шәхес белән чагыштырып та булмый. 

Мөселман шәхесенең социаль аспектын барлыкка китерүче үзәк булып, аның тайпылышсыз рәвештә Аллаһы Тәгаләнең дини кануннарын үтәве тора. Бу, әлбәттә, аның җәмгыятьтәге тәртибенә һәм кешеләр белән үзара мөнәсәбәтенә дә кагыла. 

Мөселман җәмгыятьтәге әдәп-әхлак тәртибе башлангычын нәкъ менә Исламның шушы дин гыйлеменең иң әһәмиятле ниге-зеннән ала да инде. Алар мөселманның бизәге булып хезмәт итә, һәм башка мөселманнар белән үзара мөнәсәбәтен какшамас нигез-ле итеп төзи. 

 أَفْضَلُ الْمُؤْمِنِينَ أَحْسَنُهُمْ خُلْقًَا .

«Мөэминнәрнең иң яхшысы – холкы күркәм булганы».
Рәсүлебез галәйһиссәләм күркәм холыкка шулкадәр зур бәя биргән, шулкадәр сөйгән, аның сүзләренә караганда Ислам дине иман китерү соңында күркәм холыктан гыйбарәт булып кала.

 اَللَّهُمَّ كَمَا حَسَّنْتَ خَلْقِِي فَحَسِّنْ خُلُقِي .

«Ий, Раббым! Төзелешемне ничек күркәм итеп яраткан бул-саң, холкымны да шулай күркәм кыл».
 مَا مِنْ شَيْءٍ يُوضَعُ فِي الْمِيزَانِ أَثْقَلَ مِنْ حُسْنِ الْخُلْقِ وَ أَنَّ 
صَاحِبَ حُسْنِ الْخُلْقِ لَيَبْلُغُ بِهِ دَرَجَةَ صَاحِبِ الصَّوْمِ وَ الصَّلاَةِ .

«Кыямәт көнендәге үлчәүдә күркәм холык кебек авыр килгән изгелек булмас. Күркәм холык иясе, шул холкы белән ураза тоту-чылар һәм намаз укучылар дәрәҗәсенә ирешер».
 إِذَا أَبْرَدْتُمْ لِى بَريِدًا فَابْعَثُوهُ حَسَنَ الْوَجْهِ وَحَسَنَ الاسْمِ .
«Әгәр миңа илче җибәрсәгез, күркәм йөзлесен һәм гүзәл исемлесен җибәрегез».
Ягъни, йөзе ачык һәм халык арасында исеменә тап төшмәгәне булсын. 

Гел яхшы уйда булу


Гел яхшы уйда булу – күркәм гыйбадәт булып санала. Бигрәк тә Аллаһы Тәгалә хакында яхшы уйда булган кеше теләгәнен та-бар. Халыкка карата яман уйда булганнар күңел тынычлыгыннан ерак булырлар. 

 لاَ يَمُوتَنَّ أَحَدٌ مِنْكُمْ إِلاَّ وَ هُوَ يُحْسِنُ الظَّنَّ بِاللهِ تَعَالَى .

«Сезнең берегез дә Аллаһы Тәгалә хакында яхшы фикер йөрт-мичә үлмәсен».
 إِذَا حَاكَ فِي نَفْسِكَ شَيْءٌ فَدَعْهُ .
«Әгәр күңелеңә начар уй килсә, аны күңелеңнән чыгарып ташла». 
Адәм баласының күңеле хак эш белән шатлана, ялган эштән нәфрәтләнә. Ышаныч һәм тугрылыкны кәсеп иткән күңел хаксыз-лык һәм юньсезлектән иза, җәфа чигә. Шуңа күрә ул вөҗданына каршы булган, күңелен тырный торган эшләрдән, хәтта уй-фикер-ләрдән дә ерак тора.

Гаделлек

 .وَاللهِ لَوْ أَنَّ فَاطِمَةَ بِنْتَ مُحَمَّدٍ سَرَقَتْ لَقَطَعْتُ يَدَهَا .
«Аллаһ белән ант итәм! Әгәр Мөхәммәт кызы Фатыйма угры-лык кылса, мин аның да кулын кистерер идем!» 
Гаделлекнең иң югары мисалын менә шулай итеп кешеләргә Аллаһ Илчесе Мөхәммәт галәйһиссәләм күрсәткән. Менә шундый гаделлек белән Ислам җәмгыяте башкалардан аерылып тора да ин-де. 

Аңлы һәм туры юлдан баручы мөселман үзенең фикер йөртү-ендә һәрвакыт гаделлеккә таяна, һәм беркайчан да дөреслектән тайпылмый. Чөнки дөреслек Ислам диненең дөньяга карашының асылы булып тора. Бу мәсьәләдә ул бернинди йомшаклык күрсәт-ми.

Ислам тарихыннан Ислам җәмгыятенең дөреслеккә, гаделлек-кә корылганлыгын күрсәтүче бик күп мисаллар китерергә мөмкин. Димәк, дөреслек мөселманның борынгыдан калган мирасы икән. Ул аның өчен изге нәрсә.

Тугрылык

 .عَلَيْكُمْ بِالصِّدْقِ فَإِنَّهُ مَعَ الْبِرِّ وَ هُمَا فِي الْجَنَّةِ وَ إِيَّاكُمْ وَ الْكَذِبَ فَإِنَّهُ مَعَ الْفُجُورِ، وَ هُمَا فِي النَّارِ، وَ سَلُوا اللهَ الْيَقِينَ وَ الْمُعَافَاةَ فَإِنَّهُ لَمْ يُؤْتَ أَحَدٌ بَعْدَ الْيَقِينِ خَيْرًا مِنَ الْمُعَافَاةِ وَ لاَ تَحَاسَدُوا وَ لاَ تَبَاغَضُوا وَ لاَ تَقَاطَعُوا وَ لاَ تَدَابَرُوا وَ كُونُوا عِبَادَ اللهِ إِخْوَانًا كَمَا أَمَرَكُمُ اللهُ .

«Тугры булыгыз, чөнки ул игелек белән бергә йөри, һәм алар-ның икесе дә җәннәттә була. Ялганнан сакланыгыз, чөнки ул яман-лык белән бергә йөри, һәм аларның икесе дә җәһәннәмдә була. Ал-лаһы Тәгаләдән иманыгызның шикләнмәслек булуын һәм сәла-мәтлек сорагыз, чөнки иман соңында сәламәтлектән өстен нәрсә юк. Көнләшмәгез, ачуланышмагыз, бер-берегез белән араны өз-мәгез, бер-берегезгә арка белән борылмагыз, Аллаһының коллары булып, Аллаһы Тәгалә боерганча бер-берегезгә кардәш булыгыз».
Чын һәм эчкерсез мөселман үзенең тугрылыгы һәм эчкерсез-леге белән аерылып тора. Ул, кешеләр белән аралашканда, төрле авырлыклар һәм уңайсызлыклар белән очрашуга карамастан, хәй-ләләми, аңлашылмаган һәм ялган сүзләр сөйләми. Барыннан да бигрәк, тугрылык мөселман кешедән башкалар белән булган мөнә-сәбәтләрдә ялганчыларга хас икейөзлелектән сакланып яшәүне та-ләп итә.

Йөрәгенә Ислам тәрбиясе сеңгән чын мөселман үз вазифасы-на тугрылыклы һәм биргән вәгъдәләрен үтәүче була. Бу сыйфатлар аның җәмгыятьтәге урынын билгеләүче иң мөһим үзенчәлек булып тора. Бу үзенчәлек аны тагын да дәрәҗәлерәк итә. Мондый сый-фатка ия булу мөселманның хак динле булуын күрсәтә. 

 .اِسْتَقِمْ وَلْيَحْسُنْ خُلْقُكَ  لِلنَّاسِ .
«Кулыңнан килгән кадәр тугрылыкта бул һәм кешеләр ара-сында холкың да күркәм булсын».

 .شَيَّبَتْنِي هُودٌ وَ أَخَوَاتُهَا .

«Мине Коръәндәге «Һүд» һәм шуның кебек сүрәләр агартты». 
Рәсүлебез галәйһиссәләм: «Минем сакалымны «Һүд» сүрә-сендәге «فَاسْتَقِمْ كَمَا اُمِرْتَ» «...ничек боерылдың, шулай нык, тугры тор» дигән аять агартты», – дигән. Ул үзенең бу сүзе белән гый-бадәттә дә, мөгамәләдә дә  Аллаһы Тәгалә тарафыннан боерылган рәвештә генә эш кылуның никадәр авыр булуын бәян итә. Исти-камәт – Аллаһы Тәгалә боерган рәвештә генә тору дигән сүз. Һәр эштә, һәр сүздә, шундый истикамәттә булу, әлбәттә, авыр эш.

 .قُلْ ءَامَنْتُ بِاللهِ ثُمَّ اسْتَقِمْ .

«Аллаһыга иман китер дә, шул иманыңа тугрылыклы бул». 
Дөнья-ахирәт рәхәтен җыйган Ислам дине шул ике сүздән гыйбарәт. Истикамәтле кеше Аллаһы Тәгаләнең боерган нәрсәлә-рен, һәрбер хак эшне, һәрбер тугры кешене сөяр, һәрбер тугры ке-ше дә аны сөяр, аның һәр сүзе, һәр эше хаклык һәм тугрылык бу-лыр. Тугрылыкта туар, тугрылыкта үләр. Истикамәтнең нинди дә-рәҗәдә икәнен белү өчен «Фатиха» сүрәсенең бишенче аятеннән алып ахырынача укы. 

 .أَحَبُّ الْحَديثِ إِلَيَّ أَصْدَقُهُ .
«Сүзләрнең миңа иң сөеклесе – тугры сүз».
 Тугры булмаган, ялган сүзләрдән телне тыярга кирәк.  

 .إِنِّي لَأَمْزَحُ وَ لاَ أَقُولُ إِلاَّ حَقًّا .
«Мин дә шаярам, ләкин мин шаярып, көлеп сөйләгән вакы-тымда да гел хак сүзне генә сөйлим».
Рәсүлебезнең бу фәрманы турыдан-туры үзеннән уйлап чы-гарып җыен тузга язмаган мәзәкләр сөйләп йөрүчеләргә кагыла. Дөньяда бөтенләй булмаган нәрсәләрне булды, яки бар дип язучы шагыйрьләр, халык алдында чыгыш ясаучы артистлар да шулар исәбенә керәләр.

Оят-хәяле булу

 .مَا كَانَ الْفُحْشُ فِي شَيْءٍ قََطُّ إِلاَّ شَانَهُ وَ لاَ كَانَ الْحَيَاءُ فِي شَيْءٍ قَطُّ إِلاَّ زَانَهُ .

«Әгәр бер нәрсәдә бозыклык булса, шул бозыклык ул нәрсәне хур кылыр, кемдә хәя (оялчанлык) булса, шул хәя ул кешене зин-нәтле кылыр».

Кешеләрдән оялмаган кеше Аллаһыдан да оялмас. «Алла-һыдан оялмаганны синнән оялып тораммы», дигән сүз дөрес сүз түгел, чөнки кешеләрдән оялмаган кеше Аллаһыдан да оялмаган булыр.

 .إِنَّ مِمَّا أَدْرَكَ النَّاسُ مِنْ كَلامِ النُّبُوَّةِ الْأُولَى إِذَا لَمْ تَسْتَحِ فَاصْنَعْ مَا شِئْتَ .
«Кешеләргә иң беренче пәйгамбәрлектән ирешкән бер сүз бар: әгәр оялмасаң, теләгәнеңне эшлә».
 .اَلْحَيَاءُ خَيْرٌ كُلُّهُ .

«Оялчанлыкның барысы да яхшы».
Оялу кирәк Аллаһыдан, кирәк үзеңнән, кирәк халыктан бул-сын, барысы да яхшы. Оялу исемендә булган нәрсәнең яхшы бул-маганы юк. Дөрес, оялуның дәрәҗәләре күп төрле. Шулай да, ях-шы булмаганы юк.

 .اَلْحَيَاءُ وَ الْعِيُّ شُعْبَتَانِ مِنَ الْإِيمَانِ وَ الْبَذَاءُ وَ الْبَيَانُ شُعْبَتَانِ مِنَ النِّفَاقِ .

«Оялу белән тик тору – иманнан булган ике ботак. Яман сүз һәм вәгазьдә һәркемне үзенә карату өчен сүзне оста сөйләү мона-фыйклыктан булган ике ботак». 

Йомшаклык

 .مَا كَانَ الرِّفْقُ فِي شَيْءٍ إِلاَّ زَانه وَ لاَ نُزِعَ مِنْ شَيْءٍ إِلاَّ شَانَهُ .

«Нәрсәдә йомшаклык булса, ул йомшаклык аны зиннәтле кы-лыр, бу сыйфатның бер нәрсәдән китүе, аны хур кылыр».
 . إِنَّ اللهَ يُحِبُّ الرِّفْقَ في الْأَمْرِ كُلِّهِ .
«Аллаһы Тәгалә һәр эштә йомшаклыкны сөя». 
 .إِنَّ هَذَا الدِّينَ مَتِينٌ فَأوغلُوا فِيهِ بِرِفْقٍ .
«Бу дин нык нигезгә бина кылынган. Аның эчендә йомшак-лык белән йөрегез». 
Ягъни, Ислам дине ул нык дин, аны катылык белән алып ба-рып булмый, йомшак булырга кирәк. Без бу дин үзәрендә йом-шаклык белән йөргән саен аның рәхмәт-мәрхәмәт нурлары дөньяга тизрәк таралыр. 

 .أَلاَ أُخْبِرُكُمْ بِمَنْ تُحْرَمُ عَلَيْهِ النَّارُ غَدًا عَلَى كُلِّ هَيِّنٍ لَيِّنٍ قَرِيبٍ سَهْلٍ .
«Сезгә нинди кешеләргә җәһәннәм уты хәрам булуын хәбәр итимме? – Ул табигате каты булмаган, мөлаем, йомшак күңелле, халыкка якын булган, эшләрне авырайтмаган, җиңел табигатьле ке-шедер».
Һәр игелек – садака

 .كُلُّ سُلامَى مِنَ النَّاسِ صَدَقَةٌ كُلَّ يَوْمٍ تَطْلعُ فِيهِ الشَّمْسُ  تَعْدِلُ  بَيْنَ اثْنَيْنِ صَدَقَةٌ، وَ تُعِينُ الرَّجُلَ فِي دَابَّتِهِ فَتَحْمِلُهُ عَلَيْهَا، أَوْ تَرْفَعُ لَهُ عَلَيْهَا مَتَاعَهُ صَدَقَةٌ، وَ الْكَلِمَةُ الطَّيِّبَةُ صَدَقَةٌ، وَ بِكُلِّ خَطْوَةٍ تَمْشِيهَا إِلَى الصَّلاَةِ صَدَقَةٌ، وَ تُمِيطُ الْأَذْىَ عَنِ الطَّرِيقِ صَدَقَةٌ .
«Әгәр ачуланышкан ике кешене дуслаштырсаң, бу эшең сиңа садака булыр, әгәр кешегә атланып утырырга яки йөген куярга яр-дәм итсәң,  бу эшең дә садака булыр. Һәр яхшы сүз – садака; гый-бадәт кылу юлында ясаган һәр адымың – садака; юлдан башка-ларга зыян китерерлек нәрсәләрне алып ташлавың да синең өчен садака була».
Ислам күрсәтмәләре нигезендә тәрбияләнгән мөселман кеше башкаларга файда гына китерергә, ә зыян китерергә мөмкин булган һәрнәрсәдән үзен сакларга тырыша. Чөнки ул яхшылыкның фәкать уңышка гына китерәчәген яхшы белә. 

Аллаһыдан куркучы мөселманга рәхмәт ишекләре һәрвакыт ачык. Һәм ул бу ишекләргә Аллаһының мәрхәмәтенә ирешү һәм Аның юмарт бүләгенә лаек булу өчен керергә омтыла.

 .عَلَى كُلِّ مُسْلِمٍ صَدَقَةٌ، قَالُوا: فَإِنْ لَمْ يَجِدْ؟ قَالَ: يَعْمَلُ بِيَدِهِ فَيَنْفَعُ نَفْسَهُ وَ يَتَصَدَّقُ، قَالُوا: فَإِنْ لَمْ يَسْتَطِعْ؟ قَالَ: فَيُعِينُ ذَا الْحَاجَةِ الْمَلْهُوفِ، قَالُوا: فَإِنْ لَمْ يَفْعَلْ؟ قَالَ: فَيَأْمُرُ بِالْمَعْرُوفِ أَوِ الْخَيْرِ قَالُوا: فَإِنْ لَمْ يَفْعَلْ؟ قَالَ: فَيُمْسِكُ عَنِ الشَّرِّ فَإِنَّهُ لَهُ صَدَقَةٌ .
«Һәр мөселман садака бирергә тиеш». Кешеләр: «Әй, Алла-һының Илчесе! Әгәр аның садака бирергә бернәрсәсе дә булмаса?» – дип сораганнар. Рәсүлүллаһ: «Аның үз куллары белән эшләп, үзенә файда китерүе аңа садака булыр», – дип җавап биргән. Кеше-ләр сораган: «Әй, Аллаһының Илчесе! Әгәр ул моны эшли алма-са?» Ул: «Башка кешеләрдә рөхсәт ителгән һәм игелек китерә тор-ган эшләргә теләк уятсын» – дигән. Кешеләр сораган: «Әгәр ул мо-ны да эшли алмаса?» Рәсүлебез: «Начарлык эшләүдән тыелсын, бу да аңа садака булып язылыр», – дип җавап биргән.

 .كُلُّ مَعْرُوفٍ  صَدَقَةٌ .
«Шәригать тарафыннан хупланган теге яки бу эшне башкару садака була».
 .أَلاَ أُخْبِرُكُمْ بِخَيْرِكُمْ مِنْ شَرِّكُمْ؟ فَسَكَتَ الْقَوْمُ فَأَعَادَهَا  ثَلاَثَ مَرَّاتٍ، فَقَالَ رَجُلٌ مِنَ الْقَوْمِ بَلَى يَا رَسُولَ الله،ِ قَالَ: خَيْرُكُمْ مَنْ يُرْجَى خَيْرُهُ وَ يُؤْمَنُ شَرُّهُ، وَشَرُّكُمْ  مَنْ لاَ يُرْجَى خَيْرُهُ وَ لاَ يُؤْمَنُ شَرُّهُ .
Бервакыт Пәйгамбәребез юл буенда утыручылардан: «Сезнең арагыздагы яхшы кешеләр начарлардан нәрсә белән аерылуын хә-бәр итимме?» – дип сораган. Алар: «Әйе, Аллаһының Илчесе» – җавап биргәннәр. Ул әйткән: «Башкаларга яхшылык эшләүче, явызлык кылмаучы кеше – иң яхшыгыз; ә начарыгыз шул кеше, ан-нан яхшылык өмет ителсә дә, явызлыгыннан имин булмыйсың».
Күп кешеләр үзләрен яхшыга санап, башкаларга шөбһә күзе белән карасалар да, яхшы кешеләр белән яман кешеләрне аеру өчен Рәсүлүллаһ тарафыннан сөйләнгән бу хәдистә дөрес үлчәү куелган. Үзенең яхшы кешеләрдәнме яки яман кешеләрдәнме икәнлеген беләсе килгән һәр кеше үзен үз үлчәве белән түгел, бәл-ки Рәсүлүллаһ биргән үлчәү белән үлчәргә тиеш.

Дөнья гомере кешеләр белән кычкырышып, дошманлык һәм көнчелек итеп торырлык дәрәҗәдә озын булмаса да, күпләребезнең гомерләре шундый мәгънәсез нәрсәләр белән үткәнлеге мәгълүм. Дөньяның бөтен хәле хыял һәм өметләрдән гыйбарәт, аңсыз берәр төрле максат мәйданга чыкса, ул нәрсә дә мәңгелек түгел, бәлки бүген яки иртәгә кулдан китә торган нәрсә. Хәл шушы рәвештә була торып, бер-берсе белән бозылышып, бер-берсе хакында начар уйда булган кешеләр – бәхетсезләр.

 .لَقَدْ رَأَيْتُ رَجُلاً يَتَقَلَّبُ فِي الْجَنَّةِ فِي شَجَرَةٍ قَطَعَهَا مِنْ ظهْرِ الطَّرِيقِ، كَانَتْ تُؤْذِي النَّاسَ .
«Мин җәннәттә, мөселманарга йөрү өчен комачаулый торган агачны юлдан алып куйганы өчен төрле рәхәтлекләрдә ләззәтләнү-че кешене күрдем». 
Шулай итеп, мөселманнарга зыян китерердәй нәрсәләрне чит-кә алып кую  игелек эшләүнең икенче төре булып тора. Бу төр иге-лекне эшләүчеләр Аллаһы Тәгаләнең рәхим-шәфкатенә, бүләгенә һәм мәрхәмәтенә лаек булачаклар.

 .لاَ يُؤْمِنُ أَحَدُكُمْ حَتَّى يُحِبَّ لِأَخِيهِ مَا يُحِبُّ لِنَفْسِهِ .
«Сезнең берегез дә үзенә теләгәнне туганына да теләмичә то-рып, чын иманлы булмас». 
Димәк, үзеңә теләгәнне туганыңа да теләү, иң беренче чират-та, аңа яхшылык, файда китерергә омтылу һәм зыян килүдән аны саклау дигән сүз. 

 .لاَ يَزَالُ اللهُ فِي حَاجَةِ الْعَبْدِ مَا دَامَ الْعَبْدُ فِي حَاجَةِ أَخِيهِ .
«Әгәр берәү үзенең туганына мохтаҗ вакытта ярдәм итсә, Ал-лаһы Тәгалә аның үзен дә мохтаҗ вакытта ярдәменнән ташламас». 
 .اَلْمُسْلِمُ أَخُو الْمُسْلِمِ، لاَ  يَظْلِمُهُ وَ لاَ يُسَلِمُهُ،  مَنْ كَان فِي حَاجَةِ أَخِيهِ
كَانَ اللهُ فِي حَاجَتِهِ، وَ مَنْ فَرَّجَ عَنْ مُسْلِمٍ كُرْبَةً فَرَّجَ اللهُ عَنْهُ بِهَا كُرْبَةً
مِنْ كُرَبِ يَوْمِ الْقِيَامَةِ، وَ  مَنْ سَتَرَ مُسْلِمًا سَتَرَهُ اللهُ  يَوْمَ الْقِيَامَةِ .
«Мөселман – мөселманга туган: ул аны җәберләми, ярдәмсез дә калдырмый. Үзенең туганына мохтаҗ вакытында булышучыга Аллаһы Тәгалә үзенә дә мохтаҗлык булганда ярдәм итәчәк. Мө-селманны нинди дә булса кайгысыннан коткаручыны Аллаһы Тәга-лә үзен дә Кыямәт көнендә берәр олы хәсрәтеннән коткарачак, ә мөселман кешенең берәр кимчелеген пәрдәләүчене Аллаһы Тәгалә үзенең дә Кыямәт көнендә кимчелекләрен пәрдәләячәк». 

 .مَنْ مَشَى فِي حَاجَةِ أَخِيهِ كَانَ خَيْرًا لَهُ مَنْ اِعْتِكَافِهِ عَشَرَ سِنِينَ، وَ مَنِ اعْتَكَفَ يَوْمًا ابْتِغَاءَ وَجْهِ اللهِ بَيْنَهُ وَ بَيْنَ النَّارِ ثَلاَثُ خَنَادِقَ، كُلُّ خَنْدَقٍ أَبْعَدُ مِمَّا  بَيْنَ الْخَافِقَيْنِ .
«Мөселман кешегә үз кардәшенә ярдәм итү өчен кая булса да бару мәчеттә ун ел буе гыйбадәт кылудан яхшырак. Мәчеттә бер көн гыйбадәт кылган кеше җәһәннәм утыннан өч адымга ерак-лашты дигән сүз. Һәр адымның озынлыгы көнчыгыш белән көн-батыш арасындагы ераклыкка тиң». 
Мөселманнарга файда китерү һәм аларны зыян килүдән сак-лап калуның төп билгеләреннән берсе булып аларны бер-берсе бе-лән дошманлашкан вакытта татулаштырырга омтылу тора. 

Мөхәммәт галәйһиссәләм мөселманнар җәмгыятендә һәрва-кыт туганлык хөкем сөрсен һәм аларның тормышларын килешү, эчкерсезлек һәм үзара аңлашу тулыландырып торсын өчен бөтен көчен куйган. Бервакыт ул үзенең өе янында ике кешенең үзара бә-хәсләшкән тавышларын ишетә. Аларның берсе икенчесеннән үзе-нең әҗәтенең бер өлешен шәфкатьлелек күрсәтеп гафу итүен үте-нә, ә икенчесе аңа: «Аллаһ белән ант итеп әйтәм, мин моны эшлә-мәячәкмен!» – ди. Мөхәммәт галәйһиссәләм, алар янына чыгып: «Аллаһ белән ант итеп, үзен яхшылык эшләүдән тыючы кайсы-гыз?» – дип сорый. Шунда теге кеше оялып: «Мин ул, и, Аллаһы-ның Илчесе! Ул теләгәнчә булсын», – ди. 

 .مَنِ اسْتَعَاذَكُمْ بِاللهِ فَأَعِيذُوهُ وَ مَنْ سَأَلَكُمْ بِاللهِ فَأَعْطُوهُ وَ مَنْ دَعَاكُمْ فَأَجِيبُوهُ، وَ مَنْ صَنَعَ إِلَيْكُمْ مَعْرُوفًا فَكَافِئُوهُ فَإِنْ لَمْ تَجِدُوا مَا تُكَافِئُونَهُ فَادْعُوا لَهُ حَتَّى تَرَوْا أَنَّكُمْ قَدْ كَافَأْتُمُوهُ .

«Әгәр бер кеше сезгә Аллаһ исеме белән бер нәрсәдән сыен-са, сез аңа ярдәм кылыгыз, әгәр Аллаһ исеме белән берәр нәрсә со-раса, бирегез. Әгәр бер кеше сезне чакырса, аңа барыгыз. Әгәр сез-гә берәү игелек кылса, сез дә аңа каршы игелек кылыгыз. Әгәр иге-лек кылырга чара тапмасагыз, аңың хакына дога кылыгыз».

 .اِتَّقِ اللهَ وَلاَ تَحْقِرَنَّ مِنَ الْمَعْرُوفِ شَيْئًا وَلَوْ أَنْ تُفْرِغَ مِنْ دَلْوِكَ فِي إِنَاءِ الْمُسْتَسْقيِ وَأَنْ تَلْقَى أَخَاكَ وَوَجْهُكَ إِلَيْهِ مُنْبَسَطٌ وَإِيَّاكَ وَإِسْبَالَ الْإِزَارِ مِنَ الْمَخِيلَةِ وَلاَ يُحِبُّهَا اللهُ وَإِنِ امْرُؤٌ شَتَمَكَ وَعَيَّرَكَ بِأَمْرٍ لَيْسَ هُوَ فِيكَ فَلاَ تُعَيِّرْهُ بِأَمْرٍ هُوَ فِيهِ وَدَعْهُ يَكُونُ وَبَالُهُ عَلَيْهِ وَأَجْرُهُ لَكَ وَلاَ تَسُبَّنَّ اَحَدًا .

«Аллаһыдан курык, ягъни Аллаһ тыйган нәрсәләрдән тыел, аны эшләмә. Аллаһ кушкан нәрсәләрне эшлә, шәригать гүзәл, дө-рес күргән нәрсәләрне сүкмә, хурлама. Әгәр бер җирдә чиләгеңә су алсаң, аны суга килгән икенче бер кешенең чиләгенә салсаң, мо-ны да изгелек дип бел. Дин кардәшеңә көләч йөз, татлы сүз белән эндәшсәң, моны да изгелек дип бел. Караңгы чырай белән, кеше-ләргә эндәшмичә йөрүдән саклан, чөнки бу эш тәкәбберлекне күр-сәтә. Аллаһы Тәгалә исә тәкәбберлекне сөйми. Синдә булмаган бер гаеп белән сине бер кеше сүксә, син аны аның үзендә булган гаеп белән сүкмә, гөнаһысы аңа булыр, савабы сиңа булыр. Һәм һичкай-чан һичкемне сүкмә».

Хакыйкый инсан үз-үзен тотуында да, кием киюендә дә, көн күрүендә дә – һәрбер хәлендә тигезлек белән эш итәр, үзенең кар-дәшләре белән аралашыр. Тәкәббер кеше исә, үзенең нәфесенә кол булып, үзен-үзе алдый торган бер мескендер. Башкалар алдында зур булырга теләп, ярамаган эшләргә керешер. Кешеләр аннан күп зарар күрерләр. Бер кешенең үзенең кыйммәтен күрсәтүе асылда хурлык булмаса да,үзенә үзе бик артык бәһа куюы килешә торган эшләрдән түгел. Аллаһ безгә саф күңел биргән, шул күңел белән саф булган эшләрне эшләмәсәк, үзебезнең калебебезне үзебез боз-сак, шул күңел белән начар эшләр эшләп утка керсәк, ни үкенеч булыр.

 .إِذَا عَمِلْتَ سَيِّئَةً فَاتْبَعْهَا حَسَنَةً تَمْحُهَا .
«Әгәр бер яман эш кылсаң, артыннан берәр изгелек эшлә, шул изгелек элек эшләгән яман эшнең гөнаһысын бетерер».
Ягъни, кылган явызлыкларның гөнаһысыннан тәүбә кылып арынырга мөмкин булганы кебек, изгелек тә элек кылган явыз га-мәлләрнең гөнаһысын бетерә. Моның максаты – гөнаһка төшкән бәндәләрне тәүбәгә өндәү, яки нинди генә булса да берәр төрле из-гелек кылып, гөнаһларының югалуына сәбәп булуларына димләү. Мәсәлән, шәригатьтә тыелган нәрсәләрне тыңлаганнан соң Коръән укыганны тыңлау, гөнаһ урында утырып гомер уздырганнан соң мәчеттә утыру, гайбәт сөйләгәннән соң шул гайбәте сөйләнмеш ке-шенең яхшы якларын сөйләү белән төзәтергә тиешле.

 .غُفِرَ لِامْرَأَةٍ مُومِسَةٍ مَرَّتْ بِكَلْبٍ عَلَى رَأْسِ رَكِيٍّ يَلْهَثُ كَادَ يَقْتُلُهُ الْعَطَشُ
فَنَزَعَتْ خُفَّهَا فَأَوْثَقَتْهُ بِخِمَارِهَا فَنَزَعَتْ لَهُ مِنَ الْمَاءِ فَغُفِرَ لَهَا بِذَلِكَ .

«Бер бик бозык, бөтен гомерен гөнаһ белән үткәрүче хатын бервакыт кое янында сусаудан үләргә җиткән этне күреп, шул эткә су эчерү өчен, аягыннан читеген салып, аны шәленә бәйли дә кое-дан су чыгарып эткә эчерә. Шул эше белән бу хатынның бөтен гө-наһысы ярлыкана».

Адәм балалары хайваннарга да ярдәмчел булырга тиешләр. Аллаһы Тәгалә аз гына игелек өчен дә күп гөнаһларны гафу итә. Үзенең борыныннан ары күрмәгән кайберәүләр Аллаһының гөнаһ-ларны гафу итүенә каршы килмәкче булалар. Ничек инде Аллаһ бер игелек белән бөтен гөнаһларны кичерә алсын имеш. Бу хәдис Аллаһының рәхмәтенә чик юк икәнлеккә ишарә кыла. Аның ир-кендә: кемне теләсә, шуны гафу итәр, кемгә теләсә, шуңа җәзасын да бирер.

 .اَلْبِرُّ مَا سَكَنَتْ إِلَيْهِ النَّفْسُ وَ اطْمَأَنَّ إِلَيْهِ الْقَلْبُ وَ الْإِثْمُ مَا لَمْ تَسْكُنْ
إِلَيْهِ النَّفْسُ وَ لَمْ يَطْمَئِنَّ إِلَيْهِ الْقَلْبُ وَ إِنْ أَفْتَاكَ الْمُفْتُونَ .
«Күңел аны кабул итә һәм йөрәк тынычлык таба торган нәрсә – изгелек. Гөнаһ моның киресе, аны күңел кабул итми һәм йөрәк тә аның белән тынычлык тапмый, гәрчә аңа фәтва бирүчеләр рөхсәт бирсәләр дә».

«Кешеләрдән сора, әмма үз белгәнеңне эшлә», дигән мәгъ-нәдә бер мәкаль бар. Хәдис шәрифнең мәгънәсе дә шуңа якын бу-лып, кешеләрдән сораганнан соң үзеңә дә фикерләп карарга боера. Бу сүз, әлбәттә, һәркем өчен түгел, бәлки күңелләре саф, акыллары камил, яхшы белән яманны аера белерлек һәм һәр эшнең нәтиҗә-сен аңлый алырлык кешеләргә карата әйтелгән. 

 .اُعْبُدِ اللهَ وَ لاَ تُشْرِكْ بِهِ شَيْئًا وَ اعْمَلِ للهَ كَأَنَّكَ تَرَاهُ وَاعْدُدْ نَفْسَكَ فِي الْمَوْتَى وَ اذْكُرِ اللهَ تَعَالَى عِنْدَ كُلِّ حَجَرٍ وَ كُلِّ شَجَرٍ وَ إِذَا عَمِلْتَ سَيِّئَةً فَاعْمَلْ بِجَنبِهَا حَسَنَةً. اَلسِّرُّ بِالسِّرِّ وَ الْعَلاَنِيَةُ بِالْعَلاَنِيَةِ .
«Аллаһы Тәгаләгә гыйбадәт кыл, Аңа һичнәрсәне тиңдәш кылма. Аллаһыны күреп торганың кебек гыйбадәт кыл, үзеңне үлекләрдән сана, һәрбер таш һәм агач янында Аллаһыны (Аның барлыгын, берлеген, камил кодрәтле булуын) искә төшер. Әгәр бер явыз эш кылсаң, аның артыннан бер изгелек кыл, шул изгелегең теге явызлыгыңны бетерер. Яшерен рәвештә бер гөнаһ кылсаң, аның бәрабәренә яшерен рәвештә бер изгелек кыл, ачык рәвештә бер явызлык кылсаң, ул явызлык артыннан ачык рәвештә бер изге-лек кыл». 

Рәхмәт белдерү
 .مَنْ صُنِعَ إِلَيْهِ مُعْرُوفٌ فَقَالَ لِفَاعِلِهِ: جَزَاكَ اللهُ خَيْرًا، فَقَدْ أَبْلَغَ فيِ الثَّنَاءِ .
«Әгәр кемгә дә булса яхшылык эшләнеп, ул яхшылык кылган кешегә: «Аллаһ сиңа игелек белән түләсен!» – дисә, бу иң яхшы рәхмәт әйтү булачак». 
Мөселманның янә бер яхшы сыйфаты шул, ул үзенә кылын-ган яхшылыкка каршы үзенең рәхмәтен белдерергә онытмый.

 .مَنْ أَتَى إِلَيْكُمْ مَعْرُوفًا  فَكَافِئُوهُ .
«Сезгә яхшылык эшләүчене бүләкләгез».
Яхшылык эшләүчегә рәхмәт белдерү кешенең теге яки бу файда алу мөмкинлегенә бәйле булган ихтирамлылык яки әдәпле-лек түгел, бәлки, дини таләпләргә туры килүче гадәттер. Исламның мөселманнар эчендәге бу гадәтне тәрбияләү омтылышы шулкадәр көчле, хәтта, игелек эшләүчегә рәхмәт сүзләре әйтмәүче кеше ях-шылыкның кадерен белмәүче һәм барлык изгелекләрне бирүче Ал-лаһыга шөкер кылмаучы булып санала. 

 .لاَ يَشْكُرُ اللهَ مَنْ لاَ يَشْكُرُ النَّاسَ .
«Кешеләргә рәхмәт белдермәүче кеше Аллаһыга да шөкер кылмас». 
Эш шунда ки, игелек эшләүче кешегә рәхмәт белдерү яхшы-лыкларның артуына китерә һәм изге эшләргә мәхәббәт тәрбияли. Бу исә, җәмгыять әгъзалары арасында үзара ярату җепләрен ныгы-та, йөрәкләрне мәхәббәт хисләрен белдерүгә сәләтле итә һәм кү-ңелләрдә яхшылык эшләүгә теләк уята. 

 .أَشْكَرُ النَّاسِ لِلَّهِ أَشْكَرُهُمْ لِلنَّاسِ .
«Аллаһы Тәгаләгә иң шөкер итүче кеше –кешеләрдән күргән яхшылыкларга рәхмәт әйтүчедер».
 .مَنْ لَمْ يَشْكُرِ النَّاسَ لَمْ يَشْكُرِ اللهَ .

«Кешеләрдән күргән игелекләргә рәхмәт әйтмәүче кеше, Ал-лаһы Тәгаләнең нигъмәтләренә дә шөкер кылмас».

Мәрхәмәтле булу

 .مَنْ لاَ يَرْحَمْ لاَ يُرْحَمْ وَ مَنْ لاَ يَغْفِرْ لاَ يُغْفَرْ لَهُ وَ مَنْ لاَ يَتُبْ لاَ يُتَبْ عَلَيْهِ .

«Башкаларга мәрхәмәтле булмаган кешегә Аллаһы Тәгалә дә мәрхәмәт кылмас, берәү үзен рәнҗеткән кешеләрне кичермәсә, Ал-лаһы Тәгалә дә аны кичермәс, тәүбә кылмаган кешенең Аллаһы Тәгалә ничек итеп тәүбәсен кабул итсен».

Адәм баласының башы мохтаҗлыктан чыкмый, беркөнне бе-рәү синнән мәрхәмәт кылуны сораса, икенче көнне син үзең мәр-хәмәт кылынуга мохтаҗ буласың.

 .إِنِّي لَمْ أُبْعَثْ لَعَّانًا وَ إِنَّمَا بُعِثْتُ رَحْمَةً .
«Мин кешеләрне ләгънәт кылыр өчен түгел, ә аларга Аллаһы-ның рәхмәтен ирештерү өчен җибәрелдем».
 .خَابَ عَبْدٌ وَ خَسِرَ لَمْ يَجْعَلِ اللهُ تَعَالَى فِي قَلْبِهِ رَحْمَةً لِلْبَشَرِ .

«Әгәр Аллаһы Тәгалә берәүнең күңеленә кешеләргә карата мәрхәмәтле булуны салмаса, бу кеше зыян күрүче һәм һәлак булу-чыдыр».

 .اَلرَّاحِمُونَ يَرْحَمُهُمُ الرَّحْمَنُ تَبَارَكَ وَ تَعَالَى
ارْحَمُوا مَنْ فِي الْأَرْضِ يَرْحَمْكُمْ مَنْ فِي السَّمَاءِ .

«Мәрхәмәт кылучыларга Аллаһы Тәгалә дә мәрхәмәт кылыр. Шулай булгач, җирдә булганнарга мәрхәмәт кылыгыз, күктә бул-ган Зат (Аллаһы Тәгалә) сезгә мәрхәмәт кылыр». 

 .إِنَّمَا يَرْحَمُ اللهُ مِنْ عِبَادِهِ الرُّحَمَاء .
«Аллаһы Тәгалә Үзенең колларыннан рәхим-шәфкать иялә-ренә генә рәхим кылыр».
Ягъни, дөньяда мәрхәмәтле булганнарга Аллаһы Тәгалә ахи-рәттә мәрхәмәт кылыр.

 .مَنْ رَحِمَ وَ لَوْ ذَبِيحَةَ عُصْفُورٍ رَحِمَهُ اللهُ يَوْمَ الْقِيَامَةِ .

«Әгәр бер кеше бугазлана торган чыпчыкка гына булса да рә-хим-шәфкать кылса, Аллаһы Тәгалә Кыямәт көнендә ул кешенең үзенә дә рәхмәт кылыр».

Юмартлык

 .مَا مِنْ يَوْمٍ يُصْبِحُ الْعِبَادُ فِيهِ إِلاَّ مَلَكَانِ يَنْزِلاَنِ، فَيَقُولُ أَحَدُهُمَا: 
اَللَّهُمَّ أَعْطِ مُنْفِقًا خَلَفًا، وَ يَقُولُ الْآخَرُ: اَللَّهُمَّ أَعْطِ مُمْسِكًا تَلَفًا .
«Һәр иртән, кешеләр йокыдан торганда, күктән ике фәрештә иңеп, аларның берсе: «Йә, Аллаһ! Бирүчегә арттырып бир!», ә икенчесе: «Йә, Аллаһ! Саранны бөлгенлеккә төшер!» – дип ялва-рыр». 
Үз диненең үгет-нәсыйхәтләрен тотучы мөселман киң күңел-ле һәм юмарт була. Ул һәрвакыт юмартлык белән эш итә. Чөнки ул үз малыннан Аллаһ юлына өлеш чыгарганда, аның ике дөньяда да зур файда китерәчәген белә.

 .مَا نَقَصَتْ صَدَقَةٌ مِنْ مَالٍ .
«Садака бирү малны киметми». 
Аллаһ ризалыгы өчен тотылган чыгымнар мөселманнарның иҗтимагый тормышына зур файда китерә, чөнки дөнья тормышын-да матди як та зур әһәмияткә ия.

 .أَيُّكُمْ مَالُ وَارِثِهِ أَحَبُّ إِلَيْهِ مِنْ مَالِهِ؟ قَالُوا: يَا رَسُولَ اللهِ، مَا مِنَّا أَحَدٌ
إِلاَ مَالُهُ  أَحَبُّ  إِلَيْهِ.  قَالَ:  فَإِنَّ مَالَهُ مَا قَدَّمَ، وَ مَالَ وَارِثِهِ مَا أَخَّرَ .
Бервакыт Пәйгамбәребез кешеләрдән болай дип сорый: «Сез-нең кайсыгыз варисының байлыгын үз байлыгына караганда ныг-рак ярата?» Кешеләр: «Безнең арада үзенең байлыгын күбрәк ярат-маган кеше юктыр», – дип җавап бирәләр. Шунда ул: «Һәркемнең байлыгы булып аның башкаларга биргәне санала, ә үзендә калганы  варисыныкы була», – ди. 
Юмартлык мөселманның иң яхшы сыйфатларыннан берсе бу-лып санала. Нәкъ менә шуңа күрә бер сәхабәнең: «Исламда иң ях-шы сыйфат кайсы?» – дигән соравына Пәйгамбәребез: «Кешеләрне сыйла һәм танышларыңа да, таныш түгелләргә дә сәлам бир»,– дип җавап биргән. 

 .إِنَّكَ إِنْ تَرَكْتَ وَلَدَكَ أَغْنِيَاءَ خَيْرٌ مِنْ أَنْ تَتْرُكَهُمْ عَالَةً يَتَكَفَّفُونِ النَّاسَ،
وَ إِنَّكَ لَنْ تُنْفِقَ إِلاَّ أُجِرْتَ عَلَيْهَا، حَتَّى اللُّقْمَةَ  تَرْفَعُهَا  إِلَى في امْرَأَتِكَ .
«Синең өчен балаларыңны байлыкта калдыру аларны кеше-дән соранып йөртүгә караганда яхшырак булыр; ни генә сарыф ит-сәң дә, хәтта хатыныңа каптырган бер генә кисәк ризык өчен дә си-ңа әҗер-савап биреләчәк». 
Мөселман юмартлык кылам, дип варисларына бернәрсә дә калдырмыйча, бөтен байлыгын сарыф кылып бетерергә тиеш тү-гел. Мал-мөлкәтне игелекле эшләргә тоту чыннан да күркәм эш, әмма балаларын башкалардан  теләнү һәм соранудан саклау өчен кылган гамәлләре бигрәк тә әһәмияткә ия.

Чынлап та, мөселман кешегә хас юмартлык төрле явыз ният-ләр, шәхси мәнфәгатьләр һәм башка шикле нәрсәләрдән ерак тор-ган юмартлык үрнәге булып тора. Күңелләрендә иман нуры кабы-нып, хак юлда үз малларын фида кылган юмарт һәм олы җанлы кешеләр Аллаһ алдында югары дәрәҗәләргә ия булалар.

Әгәр миллионнарга һәм миллиардларга ия булган бүгенге байлар тиешле зәкятне генә түләсәләр дә, җәмгыятьтә хәерче-лекнең эзе дә калмас иде. Әгәр алар юмартланып китеп нәфел сада-калар да бирсәләр, нинди үсеш буласын сөйлисе дә юк. Әмма ул байларның әлегә куллары зәкят бирергә дип сузылмый шул, зәкят-нең гади вазифа гына булмыйча, Исламның төп терәкләреннән бер-се икәнлеген яхшы белсәләр дә. 

Пәйгамбәребез Мөхәммәт галәйһиссәләм үзенең сәхабәләрен гел юмартлыкка өйрәткән һәм алар муллыкта яшәп, Аллаһы Тәга-ләне истән чыгармасыннар өчен күңелләрендәге байлык җыю хи-сен бетерергә тырышкан.

 .اِتَّقُّوا النَّارَ وَ لَوْ  بِشِقِّ تَمْرَةٍ .
«Ярты хөрмәне генә булса да садака итеп биреп, үзегезне ут-тан саклагыз». 
Һәр игелек садакага тиң булганлыктан, Мөхәммәт галәйһис-сәләм кешеләрне гел игелек кылырга, үзе яшәгән җәмгыятькә һәр-төрле файда китерергә чакыра. Шуңа күрә ул үзенең үгет-нәсый-хәтләрендә мөселман кешесенә көченнән килгәнчә игелек кылыр-га куша.

 .مَنْ تَصَدَّقَ بِعَدْلِ تَمْرَةٍ مِنْ طَيِّبٍ، وَ لاَ يَقْبَلُ اللهُ إِلاَّ الطَّيِّبَ، فَإِنَّ اللهَ يَقْبَلُهَا
بِيَمِينِهِ، ثُمَّ لِصَاحِبِهَا كَمَا يُرَبِّي أَحَدُكُمْ فُلُوَّهُ، حَتَّى تَكُونُ مِثْلَ الْجَبَلِ .
«Берәү хәләл юл белән табылган бер генә хөрмә бәясенә тор-ган садака бирсә дә, Аллаһ аны Үзенең уң кулы белән алыр. Аннан соң аны, сез тай үстергән кебек, садака бирүче өчен тау биеклегенә җиткәнче үстерә башлар». 
Чын мөселман үзенең фәкыйрьлегенә һәм биргән садакасы-ның азлыгына карамыйча юмартлык күрсәтә, чөнки Исламда ке-шенең үзеннән фәкыйррәкләрнең хәленә керә алуы һәм башкалар-ның кайгысын аңлый алуы мөһим. Шуңа күрә Рәсүлебез галәйһис-сәләм үзенең бу хәдисе белән фәкыйрьләрне дә көчләреннән кил-гәнчә, аз гына булса да, үзләренең малларын сарыф итәргә чакыра.

 .يَا ابْنَ آدَمَ إِنَّكَ إِنْ تَبْذُلِ الْفَضْلَ خَيْرٌ لَكَ، وَ إِنْ تُمْسِكْهُ شَرٌّ لَكَ، 
وَ لاَ تُلامُ عَلَى كَفَافٍ، وَ ابْدَأْ بِمَنْ تَعُولُ،  وَ الْيَدُ الْعُلْيَا خَيْرٌ مِنَ الْيَدِ السُّفْلَى .
«Әй, адәм баласы! Әгәр  син артыгын тотсаң, ул синең өчен яхшы булыр. Әгәр үзеңә калдырсаң, үзеңә начар булыр. Тормы-шыңдагы кирәкләргә тотканың өчен шелтәгә дучар булмассың, үз карамагыңдагы кешеләрдән башла, һәм исеңдә тот: югары кул тү-бән кулдан яхшырактыр». 
Ислам дине кешеләрне хәлләреннән килми торган эшләргә мәҗбүр итми, бәлки мөлкәтеннән артканны гына игелекле эшләргә тотуны таләп итә, ә чын мөселман игелекле гамәлләргә саранлан-мый. 

 .جَاءَ رَجُلٌ إِلَى رَسُولِ اللهِ، فَقَالَ: يَا رَسُولَ اللهِ، أَيُّ الصَّدَقَةِ أَفْضَلُ أَجْرًا؟ قَالَ: أَنْ تَصَدَّقَ وَ أَنْتَ صَحِيحٌ شَحِيحٌ تَخْشَى الْفَقْرَ وَ تَأْمُلُ الْغِنَى. وَ لاَ تَهمِلْ حَتَّى إِذَا بَلَغَتِ الْحُلْقُومَ قُلْتَ لِفُلاَنٍ كَذَا وَ لِفُلاَنٍ كَذَا، وَ قَدْ كَانَ لِفُلاَنٍ .
Бервакыт, Мөхәммәт галәйһиссәләм янына бер кеше килеп: «Әй, Аллаһ Илчесе! Нинди садакага иң зур савап бирелә?» – дип сорый. Ул җавап бирә: «Сәламәт һәм саран, фәкыйрьлектән курык-кан һәм байлыкка омтылган вакытта биргәнгә. Җаның бугазыңа җитеп, син: «Фәләнгә шул кадәр, фәләнгә шул кадәр», – дигәнче калдырма, чөнки ул вакытта алар инде чыннан да фәләннеке бу-лачак».

 .لَيْسَ الْمِسْكِينُ الَّذِي يَطُوفُ عَلَى النَّاسِ تَرُدُّهُ اللُّقْمَةَ وَ اللُّقْمَتَانِ، وَ التَّمْرَةَ وَ التَّمْرَتَانِ، وَ لَكِنَّ الْمِسْكِينَ الَّذِي لاَ يَجِدُ غِنًى يُغْنِيهِ، وَ لاَ يُفْطَنُ بِهِ فَيَتَصَدَّقُ عَلَيْهِ، وَ لاَ يَقُومُ فَيَسْأَلُ النَّاسَ .
«Кешеләрдән бер-ике сынык ризык яки бер-ике хөрмә со-ранып йөргән кеше фәкыйрь түгел; ләкин ризыгы булмыйча, баш-калар ул турыда белмәгән һәм шуңа күрә дә, аңа хәер бирелмәгән, ә ул үзе кешеләрдән теләнеп йөрмәгән кеше фәкыйрь була».
 .اَلسَّاعِي عَلَى الْأَرْمَلَةِ وَ الْمِسْكِينِ كَالْمُجَاهِدِ فِي سَبِيلِ اللهِ  .
«Тол хатын һәм мескеннәр турында кайгыртучы кеше Аллаһ юлында көрәшүчегә тиң».
Игелек кылучы, юмарт мөселман Аллаһының рәхмәтенә ире-шергә теләп, тол хатыннарга һәм фәкыйрьләргә булыша, чөнки ул моның өчен ураза тотучылар, төннәрен гыйбадәттә үткәрүчеләр яки Аллаһ юлында көрәшүчеләрнең савабыннан да артыграк савап-ка ия буласын белә.

Тол хатыннар, хәерчеләр турында кайгыртучы һәм ятимнәрне тәрбияләүче кеше зур савапка гына ия булып калмый, бәлки, кыз-гану хисен тою, игелек кылудан үзен бәхетле итеп сизүгә ирешеп, аның җаны чистара, күңеле йомшара. 

 .إِذَا كَانَ لَكَ مَالٌ فَلْيُرَ عَلَيْكَ .
«Әгәр малың булса, синдә аның әсәре күренсен!» 

Аллаһы Тәгалә биргән нигъмәтне күрсәтү өчен булганда кыйммәтле киемнәр кию шәригатьтә тыелган нәрсә түгел. Мәгәр тәкәбберлек һәм кешеләрдән өстен булу теләге белән булса, бу ва-кытта кыйммәтле кием кию дә, кыйммәтсез кием кию дә бер хө-кемдәдер, бу турыда сөйләп торуның мәгънәсе юк, игътибар ният-тәдер, һәркем үзенең ниятен үзе белергә тиеш. 

 .أَقِيلُوا السَّخِيَّ زَلَّتَهُ فَإِنَّ اللهَ آخِذٌ بِيَدِهِ كُلَّمَا عَثَرَ .

«Юмарт кешеләрнең хаталарына күз йомыгыз, чөнки юмарт кешенең аягы тайса да, Аллаһы Тәгалә аңа егылырга ирек бирмәс, Аллаһы Тәгалә ул бәндәгә һәрвакыт ярдәмче була».
 .إِنَّ اللهَ كَرِيمٌ يُحِبُّ الْكَرَمَ وَ يُحِبُّ مَعَالَى الْأَخْلاَقِ وَ يَكْرَهُ سَفَاسِفَهَا .
«Аллаһы Тәгалә юмарт. Ул юмартлыкны һәм күркәм холык-ларны сөя, начар холыкларны яратмый».

 .اَلْمُؤْمِنُ غَرٌّ كَرِيمٌ وَ الْفَاجِرُ خبٌّ لَثيمٌ .

«Мөэмин кеше алданучан, юмарт күңелле була, әмма бозык кеше саран һәм хәйләкәр була».

 Мөэмин кеше үзе саф күңелле булганы өчен башкаларны да шулай дип уйлый, һәм шуның белән ул алдакчы, хәйләкәр кеше-ләрнең тозагына килеп каба. Ләкин ул никадәр генә алданса да, аның эшләренең ахыры хәерле була, ә хәйләкәрләр ахыр чиктә үз-ләренең тозакларына үзләре килеп каба.

Сәламләшү
 .يُسَلِّمُ الرَّاكِبُ عَلَى الْمَاشِي، وَ الْمَاشِي عَلَى الْقَاعِدِ، وَ الْقَلِيلُ عَلَى الْكَثِيرِ .
«Атка атланган кеше җәяүлегә, баручы утыручыга, ә аз санлы кешеләр төркеме зуррагына сәлам бирергә тиеш». 
Бу хәдиснең Бохари китергән икенче бер риваятендә мондый сүзләр дә өстәлгән: «ә кече – олыга».

Ислам җәмгыятендәге исәнләшү рәвеше Ислам тарафыннан канунлаштырылган һәм ул барлык кешеләр өчен дә бер. Бу сәлам-ләү үз эченә үзара тынычлык таратуны алган. Шуңа күрә, аның  иң яхшы сәламләү булуы гаҗәп түгел. Моннан тыш, сәламләү белән мөрәҗәгать итү Исламда аерым кагыйдәләрне үтәүне таләп итә.

Аллаһы Тәгалә Үзенең китабы Коръәндә мөэминнәргә бер-берсен сәламләргә һәм сәламләү сүзләрен ишеткән һәр кеше һич-шиксез аңа җавап бирергә тиешлеген белдергән. 

Ир-атка да, хатын-кызларга да сәлам бирергә кирәк. Шулай ук, балаларга да сәлам бирелә. Бу аларны сәлам бирергә өйрәтүнең мөһим чарасы булып тора.

 .كَانَ )صَلَّىاللهُ عَلَيْهِ وَسَلَّمَ (يَمُرُّ بِالصِّبْيَانِ فَيُسَلِّمُ عَلَيْهِمْ .

«Пәйгамбәребез галәйһиссәләм сабый балалар яныннан үт-кәндә, аларга сәлам бирә иде».

 .إِذَا انْتَهَى أَحَدُكُمْ إِلَى الْمَجْلِسِ فَلْيُسَلِّمْ، فَإِذَا أَرَادَ 
أَنْ يَقُومَ فَلْيُسَلِّمْ، فَلَيْسَتِ الْأُولَى بِأَحَقّ مِنَ الْآخِرَةِ .
«Сезнең берәрегез җыелышып торган кешеләргә кушылса, аларга сәлам бирсен, китәргә теләсә дә сәламләсен, чөнки, икен-чесе дә беренчесе кебек үк мөһим». 
Сәламләү сүзләрен очрашканда да, аерылышканда да әйтергә кирәк.

 .أَفْشُوا السَّلامَ بَيْنَكُمْ تَحَابُوا .

«Үзара сәламне таратыгыз, шул вакытта бер-берегезне сө-ярсез».
Очрашканда бер-берегезгә сәлам бирегез, бер-берегез белән исәнләшегез, хәлләрегезне сорашыгыз. Әгәр шулай эшләсәгез, бер-берегез белән яратышып дус булырсыз. 

 .أَفْشُوا السَّلاَمَ وَ أَطْعِمُوا الطَّعَامَ وَ كُونُوا إِخْوَانًا كَمَا أَمَرَكُمُ اللهُ .

«Үзара сәламне таратыгыз, тәгам бирегез һәм Аллаһ боерган рәвештә кардәш булыгыз».
 .لِيُسَلِّمِ الرَّاكِبُ عَلَى الرَّاجِلِ وَ لْيُسَلِّمِ الرَّاجِلُ عَلَى الْقَاعِدِ وَ لْيُسَلِّم
الْأَقَلُّ عَلَى الْأَكْثَرِ فَمَنْ أَجَابَ السَّلاَمَ فَهُوَ لَهُ وَ مَنْ لَمْ يُجِبْ فَلاَ شَيْءَ لَهُ .

«Атлы кеше җәяүлегә, җәяүле утырып торучыга, аз төркем күбрәккә сәлам бирсен. Кем сәламне кайтарса, аңа савап булыр, әмма сәлам кайтармаган кешегә һичнәрсә булмас».
 .مَا مِنْ مُسْلِمَيْنِ يَلْتَقِيَانِ فَيَتَصَافَحَانِ إِلاَّ غُفِرَ لَهُمَا قَبْلَ أَنْ يَتَفَرَّقَا .

«Әгәр ике мөселман бергә очрашканда кулларын тотып кү-решсәләр, бер-берсеннән аерылганчы ук гөнаһлары ярлыканыр». 

 .مَنْ بَدَأَ بِالسَّلاَمِ فَهُوَ أَوْلَى بِاللهِ وَ رَسُولِهِ .

«Алдан сәлам биргән кеше Аллаһы Тәгаләгә һәм Аның Рәсү-ленә якынрак була».
 .لاَ تَأْذَنُوا لِمَنْ لاَ يَبْدَأُ بِالسَّلاَمِ .

«Сүзен сәлам белән башламаган кешегә керергә рөхсәт бир-мәгез».
Ягъни, әгәр берәүнең өй ишеген шакыгач эчтән аваз булса, иң элек сәлам бирегез.

 .اَلسَّلاَمُ اِسْمٌ مِنْ أَسْمَاءِ اللهِ وَضَعَهُ اللهُ فِي الْأَرْضِ فَأَفْشُوهُ بَيْنَكُمْ فَإِنَّ الرَّجُلَ الْمُسْلِمَ إِذَا مَرَّ بِقَوْمٍ فَسَلَّمَ عَلَيْهِمْ فَرَدُّوا عَلَيْهِ كَانَ لَهُ عَلَيْهِمْ فَضْلُ دَرَجَةٍ بِتَذْكِيرِهِ إِيَّاهُمُ السَّلاَمَ فَإِنْ لَمْ يَرُدُّوا عَلَيْهِ رَدَّ عَلَيْهِ مَنْ هُوَ خَيْرٌ مِنْهُمْ وَ أَطْيَبُ .

«Сәлам дигән сүз – Аллаһы Тәгаләнең исемнәреннән бер исемдер. Аны Аллаһы Тәгалә җир йөзендә йөртү өчен билгеләде. Шулай булгач, сез аны үз арагызда таратыгыз. Чөнки, әгәр мөсел-ман булган кеше бер кавем яныннан үткәндә аларга сәлам бирсә, алар да моның сәламен алсалар, бирүче кешенең дәрәҗәсе алучы-ларныкыннан артык булыр, чөнки бирүче кеше боларга сәламне исләренә төшергән була. Әгәр алар моның сәламен кайтармасалар, аны ул кешеләрдән изге һәм пакь булганнар, ягъни фәрештәләр кайтарырлар». 
Рөхсәт сорау

 .أَنَّ النَّبِيَّ صَلَّىاللهُ عَلَيْهِ وَسَلَّمَ كَانَ  إِذَا أَتَى بَاباً يُرِيدُ أَنْ يَسْتَأْذِنَ لَمْ يَسْتَقْبِلْهُ، جَاءَ يَمِيناً أَوْ شِمَالاً، فَإِنْ أُذِنَ لَهُ، وَ إِلاَّ انْصَرَفَ .
«Пәйгамбәребез берәр кешенең өй ишекләре янына килгәндә, керергә рөхсәт сорарга теләп, нәкъ ишекләр каршында түгел, бәл-ки, ишекнең уң яки сул ягында басып тора иде. Әгәр аңа рөхсәт ит-сәләр, керә, ә рөхсәт итмәсәләр, кире кайтып китә иде». 
Үз диненең әхлак нормаларын яхшы үзләштергән мөселман рөхсәт сорамыйча, үз өеннән башка бер йортка да керми. 

 .إنَّمَا جُعِلَ الاسْتِئْذَانُ مِنْ أَجْلِ الْبَصَرِ .
«Рөхсәт сорауга күз карашлары сәбәпче булды». 
Рөхсәт сорауның карашлар аркасында канунлаштырылуы билгеле. Шуңа күрә, нәкъ ишекләр каршында торырга ярамый, чөнки алар ачылып киткәч, өй эчендә күрергә тиеш булмаганнарны күрергә мөмкин.

«Кем анда?» дип соралганда, ишек артындагы кеше: «Мин», яки шуңа охшаган җаваплар бирергә тиеш түгел, ә үзенең исемен әйтергә тиеш. Пәйгамбәребезнең ишеккә шакыган кешенең хуҗа соравына «Мин», дип җавап бирүен яратмавы билгеле. Чөнки мон-дый җавап кеше турында бернәрсә дә белдерми. Шуңа күрә, куел-ган сорауга ачык итеп җавап бирергә кирәк.

 .اَلِاسْتِئْذَانُ ثَلاَثٌ فَإِنْ أُذِنَ لَكَ فَادْخُلْ وَ إِلاَّ فَارْجِعْ .

«Рөхсәт сорау өч мәртәбә була, әгәр керергә рөхсәт булса кер, әгәр булмаса кире кайтып кит». 
 Әгәр ишек шакып рөхсәт сораучыга эчтәгеләр: «Кире кит!» – дисәләр, яки ишекне гомумән ачмасалар ул үзен кимсетелгән итеп санамыйча кире кайтып китәргә тиеш. 

Ярдәмчел булу

 .مَا مِنْ عَبْدٍ أَنْعَمَ اللهُ عَلَيْهِ نِعْمَةً فَأَسْبَغَهَا عَلَيْهِ، ثُمَّ جُعِلَ مِنْ حَوَائِجِ النَّاسِ إِلَيْهِ فَتَبَرَّمَ، فَقَدْ عَرَّضَ تِلْكَ النِّعْمَةَ لِلزَّوَالِ .
«Аллаһ Үз колларының берәрсенә Үзенең рәхмәтен иңдереп, башкаларны аңа мохтаҗ кылып куйганнан соң, әгәр ул кеше риза-сызлык белдерсә, бу аңа рәхмәт ишекләренең ябылуына сәбәп бу-лачак».
Мөмкинлекләре булып та, башкаларга ярдәм итәргә омтыл-маган кешеләргә рәхмәт ишекләре ябык булачак. 

 .مَا مِنِ امْرِئٍ يَخْذُلُ أَمْرَءًا مُسْلِمًا فِي مَوْطِنٍ يَنْتَقِصُ فِيهِ مِنْ عِرْضِهِ وَ يُنْتَهَكُ فِِيهِ مِنْ 
حُرْمَتِهِ إِلاَّ خَذَلَهُ اللهُ فِي مَوْطِنٍ يُحِبُّ فِيهِ نُصْرَتَهُ وَ مَا مِنْ أَحَدٍ يَنْصُرُ مُسْلِمًا فِي مَوْطِنٍ يَنْتَقِصُ فِيهِ مِنْ عِرْضِهِ وَ يُنْتَهَكُ فِيهِ مِنْ حُرْمَتِهِ إِلاَّ نَصَرَهُ اللهُ فِي مَوْطِنٍ يُحِبُّ فِيهِ نُصْرَتَهُ .

«Берәү бер мөселман кешенең абруй-хөрмәтенә кимчелек ки-лә торган урында кулыннан килгәнчә ярдәм итмәсә, бу кешене Ал-лаһы Тәгалә үзе ярдәмгә мохтаҗ булган урында хур кылыр. Әгәр ярдәм итсә, Аллаһы Тәгалә бу кешегә үзе кайчан ярдәм теләсә, шул вакытта булышыр».

 .مَنْ مَنَحَ مَنْحَةَ وَرِقٍ أَوْ مَنْحَةَ لَبَنٍ أَوْ أَهْدَى زُقَاقًا فَهُوَ كَعِتْقِ نَسمَةٍ .

«Әгәр бер кеше икенче кешегә акча биреп торса, яки садака кылса, яки сөт эчерсә, яки таба алмый торган урамын табып бирсә, ул кешегә кол азат итүнең савабы булыр».
 .اُنْصُرْ أَخَاكَ ظَالِمًا أَوْ مَظْلُومًا قِيلَ كَيْفَ أَنْصُرُهُ ظَالِمًا؟ قَالَ تَحْجُزُهُ عَنِ الظُّلْمِ فَإِنَّ ذَلِكَ نَصْرُهُ .
«Залим булса да, мәзлүм булса да мөэмин кардәшеңә ярдәм ит. Залимга ничек ярдәм итәргә кирәк? – Аны золым итүдән тый-саң, шул аңа ярдәм итү була».
 .خَيْرُ النَّاسِ أَنْفَعُهُمْ لِلنَّاسِ .

«Кешеләрнең иң яхшысы – башкаларга файдасы күп тигәне».

Һәркем үзенең кулыннан килгән кадәр башкаларга файда итә ала. Сүзнең кыскасы: мөселманчылык – кешелекле булудан, чын мөселман кешегә чын кеше диелә. Чөнки ул кулы һәм теле белән башкаларга зыян китерми, кулыннан килгән кадәр халыкка файда китерергә тырыша. Нәтиҗәдә, бу кешенең бөтен тормышы халык-ка файда булып, үзе иң яхшы кешеләрдән санала.

 .مَثَلُ الْمُؤْمِنِينَ فِي تَوَادِّهِمْ وَ تَرَاحُمِهِمْ وَ تَعَاطُفِهِمْ مَثَلُ الْجَسَدِ
إِذَا اشْتَكَى مِنْهُ عُضْوٌ تُدَاعى لَهُ سَائِرُ الْجَسَدِ بِالسَّهْرِ وَ الْحَمَى .

«Мөэминнәр үзара дуслыкларында, бер-берләренә мәрхәмәт итүдә һәм бер-берләренә карата йомшак мөгамәләле булуда бер тән кебек, тәннең берәр әгъзасы авыртса, бөтен тән авырта».
Шуның кебек мөэминнәр дә, әгәр берәрсенә зарар килсә, бө-тенесе кайгырырга тиеш. Чын мөэминлек шунда була. 

 .اَلْمُؤْمِنُ مِرْآةُ الْمُؤْمِنِ وَ الْمُؤْمِنُ أَخُو الْمُؤْمِنِ يكُفُّ عَلَيْهِ ضَيْعَتَهُ وَ يَحُوطُهُ مِنْ وَرَائِهِ .

«Мөэмин мөэминнең көзгесе, мөэмин мөэминнең туганы, шу-ңа күрә ул аны һәртөрле һәлакәтлектән саклар».
 .قَالَ اللهُ تَعَالَى: وَجَبَتْ مَحَبَّتِي لِلْمُتَحَابِّينَ فِيَّ
وَ الْمُتَجَالِسِينَ فِيَّ وَ الْمُتَبَاذِلِينَ فِيَّ وَ الْمُتَزَاوِرِينَ فِيَّ .

«Аллаһы Тәгалә әйткән: «Минем юлымда бер-берсен сөюче-ләргә, минем эшемдә утырышучыларга, бер-берсенә кулларында булган нәрсәләрен минем ризалыгым өчен бирешкәннәргә, минем ризалыгымны теләп бер-берсен зиярат итүчеләргә минем мәхәббә-тем вәҗеп булыр».
 .مَنْ سَرَّهُ أَنْ يَجِدَ حَلاَوَةَ الْإِيـمَانِ فَلْيُحِبَّ الْمَرْءَ لاَ يُحِبُّهُ إِلاَّ لِلَّهِ .
«Әгәр бер кеше күңелендә иман ләззәтен табарга теләсә, бе-рәүне Аллаһ ризалыгы өчен генә сөйсен». 

Авыруның хәлен белү
 .أَمَرَنَا رَسُولُ اللهِ بِعِيَادَةِ الْمَرِيضِ، وَ اتِّبَاعِ  الْجَنَازَةِ، وَ تَشْمِيتِ الْعَاطِسِ
وَ إِبْرَارِ  الْمُقْسِمِ،  وَ نَصْرِ الْمَظْلُومِ، وَ إِجَابَةِ الدَّاعِي، وَ إِفْشَاءِ السَّلامِ .
«Рәсүлебез галәйһиссәләм безгә авыруның барып хәлен бе-лергә, берәү вафат булса, җеназасын озата барырга, төчкергәнгә җавап бирергә, ант итүчегә антын үтәргә, җәбер-золым күргән ке-шегә ярдәм итәргә, чакыруны кабул итәргә һәм үзара сәламне та-ратырга боера иде». 
Пәйгамбәребезнең мөселманнар тормышы нигезенә салган әлеге күркәм гадәтләр Ислам җәмгыятендә тирән тамыр җибәреп, һәр кешенең үз кардәшенә карата булган мөнәсәбәтләрендә үтә-лергә тиешле бурычларына әверелгән. Бу исә авыруларны җиңәр-гә ярдәм итә; кайгы-хәсрәттәгеләрне юата; кардәшлек җепләрен ныгыта; тугрылык тәрбияли һәм өмет чаткыларын уята.

عَائِدُ الْمَرِيضِ يَمْشِي فِي مَخْرَفَةِ الْجَنَّةِ


«Авыру кешенең хәлен сорарга баручылар инде җәннәт бак-часында йөриләр». 

 .إِنَّ اللهَ تَعَالَى يَقُولُ يَوْمَ الْقِيَامَةِ يَا ابْنَ آدَمَ مَرِضْتُ فَلَمْ تَعُدْنِي. قَالَ: يَا رَبِّ كَيْفَ أَعُودُكَ وَ أَنْتَ رَبُّ الْعَالَمِينَ؟ قَالَ: أَمَا عَلِمْتَ أَنَّ عَبْدِي فُلانًا مَرِضَ فَلَمْ تَعُدْهُ؟ أَمَا عَلِمْتَ أَنَّكَ لَوْ عُدْتَهُ لَوَجَدْتَنِي عِنْدَهُ؟ يَا ابْنَ آدَمَ اسْتَطْعَمْتُكَ فَلَمْ تُطْعِمْنِي. قَالَ: يَا رَبِّ كَيْفَ أُطْعِمُكَ وَ أَنْتَ رَبُّ الْعَالَمِينَ؟ قَالَ: أَمَا عَلِمْتَ أَنَّهُ اسْتَطْعَمَكَ عَبْدِي فُلانٌ فَلَمْ تُطْعِمْهُ، أَمَا عَلِمْتَ أَنَّكَ لَوْ أَطْعَمْتَهُ لَوَجَدْتَ ذَلِكَ عِنْدِي؟ يَا ابْنَ آدَمَ اسْتَسْقَيْتُكَ فَلَمْ تُسْقِنِي. قَالَ: يَارَبِّ كَيْفَ أُسْقِيكَ وَأَنْتَ رَبُّ الْعَالَمِينَ؟ قَالَ: اسْتَسْقَاكَ عَبْدِي فُلانٌ فَلَمْ تُسْقِهِ أَمَا عَلِمْتَ أَنَّكَ لَوْ سَقَيْتَهُ لَوَجَدْتَ ذَلِكَ عِنْدِي؟ .
«Аллаһы Тәгалә Кыямәт көнендә әйтер: «Әй, адәм баласы! Мин сырхау булдым, ни өчен син килеп Минем хәлемне белмә-дең?» Адәм баласы җавап бирер: «Син бөтен галәмнәрнең тәрбия-чесе бит. Мин ничек итеп Сине зиярат кылыйм?» Аллаһ әйтер: «Колларымнан фәлән кеше сырхау икәнен белмәдеңмени, әгәр син аның хәлен белергә барган булсаң, Мине шунда табар идең!» «Әй, адәм баласы! Мин синнән ашарга сорадым, ни өчен син Миңа бер-нәрсә дә бирмәдең?» Адәм баласы җавап бирер: «Син бөтен галәм-нәрнең тәрбиячесе бит, мин ничек итеп Сине ашата алыйм?»  Ал-лаһы Тәгалә әйтер: «Синнән фәлән колым ашарга сораганны бел-мисеңмени, әгәр син аны ашаткан булсаң, аның әҗерен Минем каршымда табар идең». «Әй, адәм баласы! Мин синнән су сора-дым. Ни өчен син Миңа су бирмәдең?» Адәм баласы җавап бирер: «Син бөтен галәмнәрнең тәрбиячесе бит, мин ничек итеп Сине эче-рә алыйм?» Аллаһы Тәгалә әйтер: «Синнән фәлән колым эчәргә сораган иде бит, әгәр аңа эчерткән булсаң, аның әҗерен Минем каршымда табар идең».
Кешеләрне тану

 .إِنَّ لِلَّهِ تَعَالَى عِبَادًا يَعْرِفُونَ النَاسَ بِالتَّوَسُّمِ .
«Аллаһы Тәгаләнең шундый коллары бар, алар кешеләрне чынбарлыгы белән таныйлар». 
Бу нәрсә – Аллаһы Тәгаләнең бер бүләге. Аның гыйлем, акыл, зирәклек кебек сыйфатларга катнашы юк. Тарихтан шундый акыл-лы кешеләрнең яшәгәннен беләбез. Ләкин алар кешенең кем икән-леген таный белү сәләтеннән мәхрүм булганлыклары өчен зур-зур зарарлар күргәннәр. Шулай ук, кайберәүләрдә гыйлем, акыл һәм үткенлек күп булмаса да, кешеләрнең чын йөзләрен танып белү мәртәбәсе белән бүләкләнгән булганлыктан ике дөнья сәгадәтенә ирешкәннәр.

Аллаһының рәхмәте

 .قَالَ اللهُ تَعَالَى: سَبَقَتْ رَحْمَتِي عَلَى غَضَبِي .

«Аллаһы Тәгалә әйткән: «Минем рәхмәтем ачуымнан алда йөри». 
Ягъни, халыкларга ачуланырга мөмкин булган вакытларда да Аллаһы Тәгалә Үзенең миһербан-шәфкате, мәрхәмәте белән алар-ны һаман-һаман гафу итә. 

 .قَالَ اللهُ تَعَالَى: إِذَا تَقَرَّبَ إِلَيَّ الْعَبْدُ شِبْرًا تَقَرَّبْتُ إِلَيْهِ ذِرَاعًا،
وَ إِذَا تَقَرَّبَ إِلَيَّ ذِرَاعًا تَقَرَّبْتُ مِنْهُ بَاعًا، وَ إِذَا اتَانِي مَشْيًا أَتَيْتُهُ هَرْوَلَةً .

«Аллаһы Тәгалә әйткән: «Әгәр бер кеше Миңа бер карыш ка-дәр якынайса, Мин ул кешегә бер аршын якынаермын, әгәр бер ар-шын якынайса, Мин аңа бер колач якынаермын, әгәр ул Минем каршыма җәяү килсә, Мин аңа йөгереп килермен».

Чыннан да, Аллаһы Тәгалә Үзенең колларына чиксез мәрхә-мәтле. Ул аз гына игелеккә дә чиксез күп әҗер-савап бирүче.

 .ثَلاَثَةٌ لاَ تَسْأَلْ عَنْهُمْ رَجُلٌ يُنَازِعُ اللهَ إِزَارَهُ وَ رَجُلٌ يُنَازِعُ اللهَ رِدَاءَهُ فَإِنَّ رِدَاءَهُ 
الْكِبْرِيَاءُ وَ إِزَارَهُ الْعِزُّ وَ رَجُلٌ فِي شَكٍّ مِنْ اَمْرِ اللهِ وَ الْقُنُوطُ مِنْ رَحْمَةِ اللهِ .

«Өч төрле кеше хакында сорама. Беренчесе – Аллаһы Тәгалә белән Аның изары һәм ридасы турысында тартышыр. Аллаһы Тә-галәнең ридасы – Аның олуглыгы, изары кадер-хөрмәтедер. Болар хакында тартышу кешенең тәкәбберләнүе һәм олуглануы димәк. Икенчесе – Аллаһы Тәгаләнең эшләрендә шик тотучы кеше. Өчен-чесе – Аллаһының рәхмәтеннән өмет өзүче кеше».

Исламда чәч-сакал агару

 .إِنَّ مِنْ إِجْلالِ اللهِ إِكْرَامَ ذِي الشَّيْبَةِ الْمُسْلِمِ وَ حَامِلِ الْقُرْآنِ
غَيْر الْغَالِي وَالْجَافِي عَنْهُ وَ إِكْرَامَ ذِي السُّلْطَانِ الْمُقْسِطِ .
«Исламда сакалы, чәче агарган мөселманны, Коръәнне ятлап шуның белән гамәл кылучыны һәм гадел эш башлыгын хөрмәт итү Аллаһы Тәгаләне олылаудан санала торган эшләр».

 Аллаһыны зекер итү
 .أَكْثِرُوا قَوْلَ: مِنْ لاَحَوْلَ وَ لاَ قُوَّةَ إِلاَّبِاللهِ فَإِنَّهَا مِنْ كُنُوزِالْجَنَّةِ .

«Лә хәүлә вә лә куввәтә иллә билләһ» дигән сүзне күп әй-тегез, чөнки бу сүз – оҗмах хәзинәләреннән бер хәзинәдер».

Әгәр син шул «бөтен көч-куәт фәкать Аллаһы Тәгаләдә», ди-гән сүзне һәрвакыт исеңдә тотсаң, үзеңнең көчеңне яман эшләргә сарыф итмәссең һәм күркәм холыклы булып дөнья-ахирәттә рә-хәттә булырсың.

 .قَالَ اللهُ تَعَالَى: عَبْدِي! إِذَا ذَكَرْتَنِي خَالِيًا ذَكَرْتُكَ خَالِيًا
وَ إِنْ ذَكَرْتَنِي فِي مَلإٍ ذَكَرْتُكَ فِي مَلإٍ خَيْرٌ مِنْهُمْ وَ أَكْبَرُ .

«Аллаһы Тәгалә әйткән: «Әй, колым! Әгәр син Мине аулакта зекер итсәң (искә алсаң), Мин дә сине аулакта зекер итәрмен. Әгәр син Мине халык алдында зекер итсәң, Мин дә сине син зекер ит-кән халыктан да изге һәм олуграк булган халык алдында зекер итәрмен». 

Аллаһ өчен генә сөю

Хакыйкый мөэмин кеше берәүне яки бер нәрсәне шәхсән үз файдасы өчен генә сөймәс, дошман да күрмәс. Ул үзенең барлык эшендә иң беренче урынга Аллаһының ризалыгын куяр.

 .زَارَ رَجُلٌ أَخًا لَهُ فِي قَرْيَةٍ فَأَرْصَدَ اللهُ لَهُ مَلَكًا عَلَى مَدْرَجَتِهِ فَقَالَ أَيْنَ تُرِيدُ؟ قَالَ: أَخًا لِي فِي هَذِهِ الْقَرْيَةِ فَقَالَ هَلْ لَهُ عَلَيْكَ مِنْ نِعْمَةٍ تَرُبُّهَا؟ قَالَ: لاَ إِلاَّ أَنِّي أُحِبُّهُ فِي اللهِ قَالَ فَإِنِّي رَسُولُ اللهِ إِلَيْكَ أَنَّ اللهَ أَحَبَّكَ كَمَا أَحْبَبْتَهُ .

«Әүвәл заманда берәү үзенең башка бер авылда яшәгән кар-дәшен күрү өчен юлда бара икән, моңа бер фәрештә очрап, бу ке-шенең кая баруын сорый. Бу кеше: «Фәлән авылга кардәшемне кү-рергә барам», – ди. Фәрештә сорый: «Ул кеше сиңа әллә берәр из-гелек кылган идеме?» Бу кеше: «Юк, мин ул кешене Аллаһ риза-лыгы өчен яратам», – ди. Фәрештә әйтә: «Мин Аллаһы Тәгалә тарафыннан җибәрелгән илче, сиңа сөенеч бирү өчен килдем, син ул кешене күпме яратсаң Аллаһ Тәгалә дә сине шулкадәр яратыр». 

Хәерле өммәт

 .إِنَّكُمْ تُتِمُّونَ سَبْعِينَ أُمَّةً أَنْتُمْ خَيْرُهَا وَ أَكْرَمُهَا عَلَى اللهِ .
«Сез җитмеш өммәтнең төгәлләүчесе һәм Аллаһ каршында аларның иң хәерлесе һәм хөрмәтлерәге буласыз».
Бу хәдис Исламияткә кадәр күп өммәтләрнең дөньядан яшәп үтүләренә дәлил булып тора.

Һәрбер кеше үзеннән элек дөньяда яшәп үткән буыннарның варисы, һәм вакыты җиткәч үзе дә китеп барачак. Аның дөньядагы имтихан көннәре санаулы һәм ул үзенең кылган һәрбер эшенә җа-вап бирәчәк.

Аллаһы Тәгалә безне Коръән Кәрим аятьләрендә элеккеге ха-лыкларның тормыш тәҗрибәсеннән сабак, гыйбрәт алырга чакыра. Ул халыкларга җир йөзендә изгелекләр кылырга, әдәп-әхлаклы булып яшәргә мөмкинчелекләр бирелгән иде. Ләкин аларның күбе-се шул мөмкинчелекләрдән файдаланмадылар. Имтиханны үтә ал-маганнары өчен Аллаһы Тәгалә аларны беренчелектән, өстенлек-тән мәхрүм кылды. Хәзер безнең чират, алар үтә алмаган сынаулар белән, әлбәттә, без дә сыналачакбыз. Әгәр аларның үкенечле, хәс-рәтле язмышларын уртаклашырга теләмәсәк, без аларның кылган хата-кимчелекләрен кабатламаска тиеш. Алар никадәр бөек мәдә-ниятка, хакимлеккә ирешкән булсалар да, бозык әхлаклары сәбәп-ле җир йөзеннән юкка чыктылар. Тарихтагы исемнәреннән башка бернәрсәләре дә калмады. Ерак барасы түгел, динне «әфьюн» дип йөргән коммунистларның токымы күз алдыбызда юкка чыгып ба-ра. Балалары аракы эчеп бетсәләр, оныклары наркотиклар белән үз нәселләрен корыталар. «Без аларга золым кылмадык, – ди Аллаһы Тәгалә – алар үзләренә үзләре золым кылдылар». 

Аллаһы Тәгалә бик мәрхәмәтле Зат. Шуның белән бергә гадел дә. Иманга кайтырга мөмкинлек бирмәстән, Ул бер генә халыкның да һәлак булып бетүенә юл куймый, әгәр алар үзләре белә торып карышмасалар.

Ашыкмау

 Әгәр бер кеше ашыгучан булса, ашыгуы сәбәпле акыл-фике-рен тиешенчә йөртә алмас. Уйламастан ашыгып бер эшне эшләр дә, соңыннан ул эш өчен үкенер. Шуңа күрә, әгәр бер эшнең үтүен-нән курку булмаса, ашыкмаска һәм кабаланмаска кирәк. 

 .اَلسَّكِينَةَ عِبَادَ اللهِ، السَّكِينَةَ .
«Әй, Аллаһының коллары, акрынрак булыгыз».
Ашыгучан, юкка селкенүчән булмагыз. Күңелегезне бер дә юкка каушатмагыз.


Сәкинә – кешенең тышкы һәм эчке халәте тынычланып, урынсыз кузгалмый, урынсыз селкенми торган сыйфатта булуы-дыр. Вәкарь – тыштан олысымак булу, урынсыз утырмау, урын-сыз ятмау, ашыкмау сыйфаты. Сәкинә, ягъни шул сыйфатта булу, адәм баласының табарга тырышкан кирәкле табылдыгы. Әмма мо-ның киресенчә булу кирәк нәрсәне югалту була.
 Олуг сыйфатлы, авыр йөрешле булу, акрын сөйләү, болар ба-рысы да мактаулы эшләр. Дөрес, үткән хәдисләрдә әйтелгәнчә, бо-ларның киресенчә эш кылуның да мактаулы булган урыннары бар.

Сабырлык

 .إِنَّ الصَّبْرَ عِْندَ الصَّدْمَةِ الْأُولَى .
«Кайгы килгәннең иң әүвәл вакытында сабыр итү хакыйкый сабырлык була».

Әгәр берәр кайгы килә икән, шул кайгы башыңа төшкәндә үк сабыр итәргә кирәк. Бер кайгы башыңа төшеп тә, башта сабыр-сызлык күрсәтеп, бераз вакыт үткәч кенә сабыр итсәң, бу сабыр-лыкта күп хикмәт булмас, чөнки бу чын сабырлык түгел, бәлки шул кайгы-хәсрәткә күңелнең гадәтләнүе генә. Мактаулы сабыр-лык бәла-казаның башында сабыр итү белән була.

Аллаһыга тәвәккәл кылу

Һәрбер эшен Аллаһы Тәгаләгә тапшырып эшләгән кеше һич-кемнән курыкмас. Чөнки иң көчле кеше ул үзедер. Ул кешегә дош-маннарның мәкер-хәйләләре черки безелдәгән кебек кенә булыр. 

 .قَيِّدْ وَ تَوَكَّلْ .

«Иң элек бәйләп, богаулап куй, соңыннан Аллаһыга тәвәккәл кыл». 
Бервакыт сәхабәләрдән берсе дөясенең аякларын богаула-мыйча җибәреп, дөясе югалганнан соң, Рәсүлебез янына килеп: «Аллаһыга тәвәккәлләп дөямне тышауламыйча җибәргән идем дө-ям югалды», – дип зарлана. Рәсүлебез аңа: «Син ялгышкансың, тә-вәккәл кылу өчен иң элек сәбәбенә керешергә кирәк. Син иң элек дөяңне тышаулап, соңыннан Аллаһыга тапшыруың кирәк иде», – дигән.

Бу хәдистән тәвәккәл кылуның ничек булырга тиеш икәнлеге ачык күренә. «Аллаһыга тапшырдым, тәкъдирсез эш булмый, тәкъ-дирдә язылган булса, күрәсене күрми гүргә кереп булмый», дигән сүзләр сөйләп сәбәпләренә керешмичә эшне Аллаһыга тапшыру тәвәккәл кылу дип саналмый. Әгәр сәбәпләренә керешмичә торып дога белән генә эш бетсә иде, Пәйгамбәребез сугышларга барырга хаҗәт күрмәгән, бәлки утырган урынында кул күтәреп дога гына кылган булыр иде дә, дошманнарының көлләре күккә очкан булыр иде. Пәйгамбәребез һичбер эш эшләмичә намазлык өстендә дога гына кылып утырдымы? – Алай утыру кайда, хәтта дөяне дә ты-шауларга кушар иде. Шулай ук хәлифәләр һәм сәхабәләр дә һәр-бер нәрсәнең ачык сәбәпләренә керешеп, күп мәшәкатьләр күрә-ләр һәм маңгай тирләрен агызалар иде. Аллаһыга тәвәккәл итүче бәндәләрнең иң алдагы сафта булганнары да шулардыр.

Имам Тирмизи: «Әгәр Аллаһы Тәгаләгә хак тәвәккәл кылу белән тәвәккәл кылсагыз, Ул сезне дә ач булып таңга, тук булып кичкә керә торган кошларны ризыкландырганы кебек ризыклан-дырыр», дигән хәдисне китерә. Кошлар кич белән тук булсалар, бу исә көн буенча ризык артыннан йөрүләре һәм Аллаһы Тәгаләнең боерыгын җиренә җиткерүләре сәбәпледер. Кошлар ояларында тик ятмыйлар, тик ятып ризык килмәгәнен яхшы беләләр һәм ризык табу өчен бер караңгыдан икенче караңгыга кадәр йөриләр. Бу кошларның тәвәккәл кылулары – тырышу һәм сәбәпләрен кылудан гыйбарәттер. 

Тәвәккәл күңел эше булганлыктан, аның тән хәрәкәтләрен-нән гыйбарәт булган сәбәпләргә һич тә каршылыгы юк. Мәгәр нә-тиҗәне сәбәпнең үзеннән түгел, бәлки Аллаһы Тәгаләдән күрергә тиешле.

Эш эшләми тик яту дошманнарга ярдәм бирү һәм алар тара-фыннан тапталу вә изелүгә сәбәп булачак. Ләкин мөселманнар шә-ригатьне яхшы белмәүләре аркасында бу эшнең ярамаганлыгын аңлап җиткермиләр, үзләре дә сизмәстән дошманнарына корал би-рәләр, бу эшнең никадәр зарарлы икәнлеген уйлап та карамыйлар.

Юлны чистарту

 .اِعْزِلِ الْأَذَى عَنْ طَرِيقِ الْمُسْلِمِينَ .

«Мөселманнар йөри торган юлдан зарар китерә торган нәрсә-ләрне алып ташлагыз».
Хайваннарга яки кешеләргә комачаулый торган нәрсәләрне юлдан алып ташлау – иманлы булу билгесе.

Ике кеше арасын төзәтү
 .أَلاَ أُخْبِرُكُمْ بِأَفْضَلِ مِنْ دَرَجَةِ الصِّيَامِ وَ الصَّلاَةِ وَ الصَّدَقَةِ؟ إِصْلاَحُ ذَاتِ الْبَيْنِ فَإِنَّ فَسَادَ ذَاتِ الْبَيْنِ هِيَ الْحَالِقَةُ .
«Сезгә ураза тоту, намаз уку һәм садака бирүнең дәрәҗәсен-нән дә артыграк булган бер гамәл хакында хәбәр биримме? – Ул гамәл – араларны төзәтү, чөнки ике араның бозыклыгы һәлаклек-кә сәбәп була».
Кәнәгать булу

 .أَفْلَحَ مَنْ هُدِيَ إِلَىالْإِسْلاَمِ وَكَانَ عِيشُهُ كَفَافَا وَقَنَعَ بِهِ .

«Дөньяда һәм ахирәттә котылучы кеше – мөселман булып, үзенә бирелгән өлешкә канәгать булып яшәүче кешедер».

Сәламәтлек һәм тынычлык кулыңда булып, көн үткәрерлек ризыгың булганда, киләчәктә нишләрмен, дип үзеңне үзең тыныч-сызландырып, дөньяга хирыс һәм комсыз булудан саклан. 

 .اَلطَّاعمُ الشَّاكِرُ بِمَنْزِلَةِ الصَّائِمِ الصَّابِرِ .

«Аллаһы Тәгалә тарафыннан бирелгән нигъмәтләргә шөкер иткән кеше Аллаһы Тәгалә каршында ураза тотучылар белән бәра-бәр булыр».
Әгәр берәү үзенә Аллаһы Тәгалә тарафыннан бирелгән нигъ-мәтне Аллаһы Тәгаләдән дип белсә, ул шул нигъмәт өчен Аллаһы Тәгаләгә шөкер кылган була. Чыннан да Аллаһы Тәгаләнең безгә биргән нигъмәтләренә башкача шөкер кылу мөмкин дә түгел. Ал-лаһы Тәгаләнең нигъмәтләренә шөкер кылу шул рәвештә җиңел генә булса да, арабызда кайберәүләр бу нәрсәләрне мин үзем бул-дырдым, үзем тир түгеп таптым, мин беркемгә бернәрсә дә тиеш түгел дип, шул нәрсәләрне булдырган Аллаһыны танып, Аңа шө-кер итүдән баш тарталар. Инсафсызларга Аллаһ инсаф бирсен.


Аллаһының нигъмәтләренә шөкер итү, шул нигъмәтләрне ха-лык арасында тарату белән дә була. Мәсәлән, әгәр Аллаһы Тәгалә мал бирә икән, аны фәкыйрьләргә тарату һәм милләткә ярдәм итү белән, галим булсаң, белмәгәннәргә өйрәтү белән.


Аллаһы Тәгаләнең биргән нигъмәтләренә шөкер итү шул нигъмәтнең ул кешедән китмәвенә сәбәп була. Шулай булгач, һәр-кем Аллаһы Тәгаләгә шөкердә булырга тиеш, чөнки һәркемдә Ал-лаһы Тәгаләнең берничә төрле нигъмәте бар. Нигъмәт мал белән генә булмый. Гыйлем, сәламәтлек, көч-куәт – болар бар да нигъ-мәт.
 .إِذَا نَظَرَ أَحَدُكُمْ مَنْ فَضُلَ عَلَيْهِ فِى الْمَالِ وَالْخُلْقِ فَلْيَنْظُرْ إِلَى مَنْ هُوَ أَسْفَلُ مِنْهُ .
«Әгәр сезнең берәрегез үзеннән малда, холыкта артык булган кешегә караса, ул үзеннән түбән булган кешеләргә дә карасын».

Ягъни, үзеннән өстен кешеләргә карап күңелсезләнсә, үзен-нән түбәннәргә карап көенечен бетерсен.
Гайрәтле булу

 .اَلْمُؤْمِنُ يُغَارُ و اللهُ أَشَدُّ غَيْرًا .

«Мөэмин кеше гайрәтле була, Аллаһы Тәгалә исә бигрәк тә гайрәтле».

Мөэмин кеше шәригатькә һәм акылга каршы булган эшләрне тыюда да гайрәтле булырга тиеш. 

Гүзәллек

 .إِنَّ اللهَ جَمِيلٌ يُحِبُّ الْجَمَالَ .
«Аллаһы Тәгалә Гүзәл, шуңа күрә Ул гүзәллекне сөя дә».
«Гүзәлне һәркем сөяр» дигән мәшһүр бер әйтем дә бар. Чөнки гүзәл сөелү өчен гүзәл булган. Әгәр нечкәләп тикшереп каралса, гүзәллекнең уртача булудан, тигезлектән, гаделлектән гыйбарәт булуы күренә. 

Фитърый сөннәт

 .عَشْرٌ مِنَ الْفِطْرَةِ: قَصُّ الشَّارِبِ، وَ إِعْفَاءُ اللِّحْيَةِ، وَ السِّوَاكُ، وَ اسْتِنْشَاقُ الْمَاءِ، وَ تَقْلِيمُ الْأَظَافِرِ، وَ غَسْلُ الْبَرَاجِمِ، وَنتْفُ الْإِبْطِ، وَ حَلْقُ الْعَانَةِ، وَ انْتِقَاصُ الْمَاءِ  .

«Ун төрле нәрсә адәм баласының төп яратылуына муафикъ: мыек кисү, сакалны үстерү, мисвәк куллану, авызны чайкау, тыр-накларны кисү, кер җыела торган урыннарны юу, култык асты йоннарын йолку, касык йоннарын китәрү һәм истинҗа кылу».

Бишенче бүлек

Яман хәлләр, начар холыклар
Яманлыктан тыю

Гөнаһ эшләр дөньяга таралган вакытта кешеләрне шулардан тыю кодрәтләре булган адәмнәргә лязем була. Әгәр кодрәтләре бар кешеләр шул гөнаһ эшләрне юкка чыгару, яки кимүе өчен тырыш-мыйча, салкын канлылык күрсәтсәләр, шуңа риза булган һәм шул гөнаһ эшләрне бергә эшләүче булып саналалар. «Салих пәйгамбәр-нең дөясен бер, яки ике генә кеше үтерсә дә, Аллаһы Тәгалә ни өчен бөтен кавемне һәлак итте?» – дип сораучыларга, Хәсән Басри-ның: «Чөнки башкалар шуңа риза булып тордылар», – дип җавап биргәнлеге сөйләнә. Шуңа күрә әгәр халыклар күрә торып залимга ирек бирсәләр, аның «кулларын кыскарту» чараларына керешмәсә-ләр, Аллаһы Тәгаләнең газабы барысына да бертигез килергә мөм-кин. 

Халыкларны яхшылыкка боеру һәм яман эшләрдән тыю өчен ошбу нәрсәләрнең үтәлүе шарт:

1) Гыйлем. Гыйлеме булмаган кеше шул нәрсәнең шәригать-тәге хөкемен белә алмас һәм шул сәбәпле зур хаталар кылыр. 

2) Үзе хәрамнардан сакланучы кеше булу. Гөнаһ кылучы ке-шеләрнең хөрмәтләре булмау сәбәпле сүзләренең дә тәэсире бул-мас.

3) Гүзәл холыклы булу. Чөнки холкы яман кеше шәригать та-рафыннан төзелгән тәртипләрне бозып, башкаларның бозылу-ларына һәм эштән чыгуларына сәбәп булыр. 

4) Үзенең шәхси бер максатын күз алдында тотмау. Бу хакый-кать чынлыкта яхшылыкка боеру һәм яман эшләрдән тыю түгел, бәлки шул нәрсәне шәхсән үзең өчен куллану була. Бу нәрсә Ис-лам диненә җинаять кылу булып санала. 

 .مَا كَرِهْتَ أَنْ يَرَاهُ النَّاسُ مِنْكَ فَلاَ تَفْعَلْهُ بِنَفْسِكَ إِذَا خَلَوْتَ .
«Кешеләр алдында эшләргә уңайсызланган эшне, үзең ялгыз гына булганда да эшләмә».
Дөньяда кылынган эшләрнең һичберсен кешеләрдән яшереп булмый, кайчан да булса бервакыт ул халыкка беленәчәк, шуңа кү-рә әгәр берәү үзенең яманлыгын халыкка белдерергә теләмәсә, иң яхшысы ул кеше андый эшләрне эшләмәсен.
 .اِجْتَنِبُوا هَذِهِ الْقَاذُورَاتِ الَّتِي نَهَى اللهُ عَنْهَا فَمَنْ أَلَمَّ بِشَيْءٍ مِنْهَا فَلْيَسْتَتِرْ
بِسَتْرِ اللهِ وَلْيَتُبْ إِلَى اللهِ فَإِنَّهُ مَنْ يُبْدِ لَنَا صَفْحَتُهُ نُقِمَ عَلَيْهِ كِتَابَ اللهِ .
«Аллаһы Тәгалә тыйган барлык начар, явыз эшләрдән сакла-ныгыз. Әгәр бер кеше шул начар эшләрнең берәрсен эшләсә, аны яшерсен, башкаларга белдермәсен. Шул вакытта Аллаһы Тәгалә дә аны пәрдәләр, яшерер һәм ул кеше Аллаһы Тәгаләгә тәүбә кылсын. Чөнки әгәр берәүгә гамәл дәфтәренең берәр бите күрсәтелсә, аның инде Аллаһының Китабы эченә алган чикләрне торгызырга көче җитмәс».
Бу хәдис  шәриф Әсләми исемле кешене зина кылганлыгы өчен таш атып үтерелгәннән соң Пәйгамбәребез тарафыннан сәха-бәләр арасында сөйләнә.

 .مِنْ حُسْنِ إِسْلاَمِ الْمَرْءِ تَرْكُهُ مَا لاَ يَعْنِيهِ .

«Мөселманның диндарлыгын аның файдасыз нәрсәләрне таш-лавы бизи». 

Залимнәр 

 .أَشَدُّ النَّاسِ عَذَابًا لِلنَّاسِ فِي الدُّنْيَا أَشَدُّ النَّاسِ عَذَابًا عِنْدَ اللهِ يَوْمَ الْقِيَامَةِ .
«Кыямәт көнендә башкаларга караганда газабы катырак була-чак кеше – дөньяда вакытта башкаларны күп рәнҗеткән кешедер».

 .عِبَادَ اللهِ، وَضَعَ اللهُ الْحَرَجَ إِلاَّ امْرَءًا اقْتَرَضَ امْرَءًا ظُلْمًا فَذَاكَ يُحْرِجُ وَ يُهْلِكُ .

«Әй, Аллаһының коллары! Аллаһы Тәгалә кешеләрдән авыр-лыкны күтәрде. Бер-берләре белән дус торырга боерды. Мәгәр мө-селманларга золым итүче кешене Аллаһ ризалыгы өчен дошман то-тылыр. Бу кеше Аллаһының рәхмәтеннән сөрелеп һәлакәтлеккә ду-чар ителер».

 .اِتَّقُوا دَعْوَةَ الْمَظْلُومِ وَإِنْ كَانَ كَافِرًا فَإنَّهُ لَيْسَ دُونَهَا حِجَابٌ .
«Рәнҗетелгән кешенең ләгънәтеннән, каргышыннан сакланы-гыз, гәрчә ул кеше кяфер булса да, чөнки рәнҗетелгән кешенең до-гасы пәрдәсез була».

 .لَيْسَ الْمُؤْمِنُ بِالطَّعَّانِ وَ لاَ اللَّعَّانِ وَ لاَ الْفَاحِشِ وَ لاَ الْبَذِيَّ .

«Мөэмин кеше башкаларны кысрыклаучы, ләгънәт кылучы һәм кабәхәт сүзле булмас». 
Ягъни, мөэмин кешенең авызыннан һичкайчан яман сүз, яла ягу, бәла тагу кебек яман нәрсәләр чыкмас. Ул һәрвакыт йомшак сүзле, ачык йөзле булыр.

 .مَنْ آذَى الْمُسْلِمِينَ في طُرُقهِمْ وَجَبَتْ عَلَيْه لَعْنَتُهُمْ .
«Юлларда мөселманнарны рәнҗетә торган кешегә мөселман-нарның ләгънәте булыр».
Зур гөнаһлар

Гөнаһ – дип кешенең ахирәттә газапка дучар булуына сәбәп булачак сүзләргә, эшләргә һәм хәрәкәтләргә әйтелә.
Гөнаһлар ике төрле була: зур һәм кечкенә гөнаһлар. Аллаһы Тәгалә әйткән: «Әгәр сез Аллаһ тарафыннан тыелган гөнаһларның зурларыннан саклансагыз, сездән кечкенә гөнаһларны да ерагай-тырбыз һәм сезне шәрәфле (хөрмәтле) бер урынга кертербез».

Ниса: 31.
 .اِجْتَنِبُوا السَّبْعَ الْمُوبِقَاِتِ: الشِّرْكَ بِاللهِ وَ السِّحْرَ وَ قَتْلَ النَّفْسِ الَّتِى حَرَّمَ اللهُ  إِلاَّ  بِالْحَقِّ  وَ أَكْلَ الرِّبَا وَ أَكْلَ  مَالِ الْيَتِيمِ وَ التَّوَلِّى يَوْمَ الزَحْفِ وَ قَذْفَ الْمُحْصَنَاتِ الْمُؤْمِنَاتِ الْغَافِلاَتِ .
«Кешене һәлакәткә алып бара торган җиде төрле гөнаһ эштән сакланыгыз. Алар: Аллаһы Тәгаләгә кемне яки нәрсәне дә булса тиңдәш кылу; сихер белән эш итү; хаксыз берәр кешене үтерү; ри-ба һәм ятим малын ашау; дошманыңа каршы сугышканда яу кы-рыннан качып китү; пакь, мөэминә хатынны зинада гаепләп сүгү».

 .أَكْبَرُ الْكِبَائِرِ الْإِشْرَاكُ بِاللهِ وَ قَتْلُ النَّفْسِ وَ عُقُوقُ الْوَالِدَيْنِ وَ شَهَادَةُ الزُّورِ .

«Аллаһы Тәгалә каршында гөнаһларның иң зурлары: Алла-һыга тиңдәш тоту, кеше үтерү, ата-ананы рәнҗетү һәм ялганга гу-аһлык бирү».
Әгәр ата-ана балага көче җитми торган нәрсәне кушса, бу ва-кытта ни эшләргә кирәк? Мондый вакыйгалар һәрвакытта булып торалар. Шундый урыннарда ата-анага итәгать итмәү ата-ананы рәнҗетүгә керәме, бу нәрсә ата-анага балалары өчен каһәр дога кы-лырга рөхсәт бирәме?... Аллаһы Тәгалә Коръән Кәримдә ата-анага итәгать итү һәм аларга ихсан кылу белән боерган. Бу катгый бер хөкем. Бөтен мөселманнар бу турыда җаваплылар. Ләкин итәгать белән ихсанның мәгънәсе үз иреген югалту дигән сүз түгел. Ата-анага хөрмәт күрсәтергә, әдәп һәм инсаф белән мөгамәлә кылырга, аларның затларына, шәхесләренә зарар тидерүдән сакланырга ти-ешле. Әмма шәригать каравында мөбах, акыл һәм әдәп каршында дөрес булган берәр эш булып та үзенең сәгадәте шунда дип белгән нәрсәсен ата-анасының теләү-теләмәүләренә карап кына эшләү дө-рес булмас. 

 .إِنَّ مِنْ أَكْبَرِ الْكَبَائِرِ الْإِشْرَاكُ بِاللهِ وَ عُقُوقُ الْوَالِدَيْنِ وَ الْيَمِينُ الْغَمُوسُ وَ مَا حَلَفَ حَالِفٌ  بِاللهِ  يَمِينَ  صَبْرٍ  فَأَدْخَلَ فِيهَا مِثْلَ جَنَاحِ بَعُوضَةٍ إِلاَّ جُعِلَتْ نُكْتَةً فِي قَلْبِهِ يَوْمَ الْقِيَامَةِ .
«Зур гөнаһлардан иң зурлары: Аллаһыга тиңдәш тоту, ата-анага карышу, ялганга ант итү, берәүнең казый алдында Аллаһ исе-ме белән ант итүе, гәрчә ул ант башкаларның хакын чебен канаты кадәр генә булса да каплар булса. Менә шул гөнаһлар кешенең кү-ңелендә Кыямәткә кадәр китми торган бер төен ясап калдыралар».
Гөнаһлар хакында

 .مَثَلِي وَ مَثَلُكُمْ كَمَثَلِ رَجُلٍ أَوْقَدَ نَارًا فَجَعَلَ الْفَرَاشُ وَ الْجَنَادبُ يَقَعْنَ
فِيهَا وَ هُوَ يَذُبُّهُنَّ عَنْهَا وَ أَنَا آخُذُ بِحُجَزِكُمْ عَنِ النَّارِ وَ أَنْتُمْ تَفَلَّتُونَ مِنْ يَدِي .

«Минем белән сезнең мисал ут ягып утка төшеп янмасыннар өчен күбәләк һәм чикерткәләрне куып торучы кешенең мисалы кебек. Мин дә шулай һаман сезне утка керүдән тыймакчы булам, әмма сез һаман минем кулдан ычкынасыз».

 .كُلُّ أُمَّتِي مُعَافى إِلاَّ الْمُجَاهِرِينَ وَ إِنَّ مِنَ الْجِهَارِ، أَنْ يَعْمَلَ الرَّجُلُ بِاللَّيْلِ عَمَلاً ثُمَّ يُصْبِحُ وَ قَدْ سَتَرَهُ اللهُ فَيَقُولُ: عَمِلْتُ الْبَارِحَةَ كَذَا وَ كَذَا وَ قَدْ بَاتَ يَسْتُرُهُ رَبُّهُ وَ يُصْبِحُ يَكْشِفُ سَتْرَ اللهِ عَنْهُ .

«Өммәтемнән, гөнаһларын кешегә белгертеп йөрүчеләрдән башка, һәрберсе гөнаһтан пакь. Берәү кич белән бер гөнаһны эш-ләр, әмма аны һичкем белмәс. Иртән шуны кешеләргә үзе сөйләп йөрсә, гөнаһын белдерү була».
«Аллаһыдан курыкмагач, кешедән оялу нигә кирәк» дигән сүз ялган сүздер.

Зина 

 .أَرْبَعَةٌ يُبْغِضُهُمُ اللهُ الْبَيَّاعُ الْحَلَّافُ وَالْفَقِيرُ الْمُخْتَالُ وَ الشَّيْخُ الزَّانِي وَ الْإِمَامُ الْجَائِرُ .
«Аллаһы Тәгалә дүрт төрле кешегә ачулы була: ант итеп ал-дап сатучыга, үзе фәкыйрь була торып та тәкәбберләнеп йөрүчегә, үзе олы яшьтә булса да, оялмыйча зина кылып йөрүче карт зина-чыга, җәбер-золым кылучы җитәкчегә». 
 .لَأَنْ يَزْنِيَ الرَّجُلُ بِعَشْرِ نِسْوَةٍ خَيْرٌ لَهُ مِنْ أَنْ يَزْنِيَ بِامْرَأَةِ جَارِهِ وَ لَأَنْ
يَسْرِقَ الرَّجُلُ مِنْ عَشْرَةِ أَبْيَاتٍ أَيْسَرُ لَهُ مِنْ أَنْ يَسْرِقَ مِنْ بَيْتِ جَارِهِ .

«Бер кешенең күрше хатыны белән зина кылуы аның чит ун хатын белән зина кылуына караганда һәм күршесен талау чит ун өйне басуына караганда яманрак». 
Бу хәдис зинага яки угрылыкка чакырмый, бәлки күршегә ка-рата кылынган бер явызлык башка кешеләргә кылынган ун явыз-лыкка караганда да яманрак булуын белдерә.

 .مَنْ حَبَّبَ زَوْجَةَ امْرِئٍ أَوْ مَمْلُوكَهُ فَلَيْسَ مِنَّا .

«Әгәр бер кеше башка бер кешенең хатыны яки кәнизәге бе-лән гыйшык-мыйшык уйнаса, ул кеше бездән түгел».
 
Берәүнең хатынын зинага кызыктыру, үзенә яки дус ишлә-реннән берәрсенә никахландыру өчен зиһенен бозу, яки төрле сүз-ләр белән ирен хатыны хакында шөбһәгә төшерүләр мөселманга лаек эшләрдән түгел. Бу эшләр бозык һәм яман холыкның иң нача-ры. Бу хәдис ирләрдән бигрәк хатыннарга тиешле. Чөнки мондый мәсьәләләрдә хатыннар бик батыр булалар. Күпме дәүләтләрнең башына хатыннар җитте.

 .مَنْ زَنَى خَرَجَ مِنْهُ الْإِيمَانُ فَإِنْ تَابَ تَابَ اللهُ عَلَيْهِ .
«Әгәр бер кеше зина кылса, ул кешедән иман чыгар, әгәр тәү-бә итсә, Аллаһы Тәгалә тәүбәсен кабул итәр».
Зинаның кабәхәт эш икәнлеге акыл һәм шәригать буенча мәгълүм нәрсә. Аллаһы Тәгаләнең рәхмәте шулкадәр зур, кем нин-ди зур гөнаһ кылган булса да, әгәр ул шул эштән тәүбә итсә, аның тәүбәсен кабул итүе белән сөенеч биргән. 

 .أَيُّمَا امْرَأَةٍ اسْتَعْطَرَتْ ثُمَّ خَرَجَتْ فَمَرَّتْ عَلَى قَوْمٍ لِيَجِدُوا رِيحَهَا فَهِيَ زَانِيَةٌ وَ كُلُّ عَيْنٍ زَانِيَةٌ .

«Әгәр хатын-кыз хуш исләр сөртеп урамга чыкса, ул хатын зиначы хөкемендә була, һәм аңа дәрт белән караган күзләр дә зина-чы хөкемендә булалар».
 .ثَلاَثَةٌ لاَ يُكَلِّمُهُمُ اللهُ يَوْمَ الْقِيَامَةِ لاَ يُزَكِّيهِمْ وَ لاَ يَنْظُرُ إِلَيْهِمْ 
وَ لَهُمْ عَذَابٌ أَلِيمٌ شَيْخٌ زَانٍ وَ مَلِكٌ كَذَّابٌ وَ عَائِلٌ مُسْتَكْبِرٌ .

«Өч төрле кеше белән Аллаһы Тәгалә Кыямәт көнендә сөй-ләшмәс, алар ягына карамас та, аларны пакьләмәс һәм аларга рән-җетүче газап булыр. Берсе – карт көнендә зина юлында йөргән ке-ше. Икенчесе – ялганга гадәтләнгән падишаһ. Өченчесе – тәкәббер ярлы». 

Зиначылар хакында булган хәбәрләр зинаның ни дәрәҗәдә яман эш икәнен белдерү өчен җитә. Зина үзендә булган зарар-лардан тыш, янә фәкыйрьлекне дә китерә.


Зина фәкыйрьлекне китерә дигән сүздә олы хикмәт бар. Чөн-ки зинага ияләнгән кешенең уе һәрвакыт зинада була. Зинага ия-ләнгән кеше бер хатын белән генә зина кылмас, нинди хатынны күрсә, шуңа күңел баглап, шуны кулга төшерергә тырышыр. Кай-вакыт бер хатын яки кыз белән бер мәртәбә күрешү өчен ничә мең сумның башына җитәр. Бозык кызларга ияләнеп актык малларын-нан аерылган кешеләрне берәмләп кенә түгел, йөзәрләп санарга мөмкин. Бер хатын белән йөреп, бөтен дәүләтеннән аерылган ке-шеләр дә җитәрлек. 

 .اِحْفَظْ عَوْرَتَكَ إِلاَّ مِنْ زَوْجَتِكَ أَوْ مَا مَلَكَتْ يَمِينُكَ، قِيلَ إِذَا كَانَ الْقَوْمُ بَعْضَهُمْ فِي بَعْضٍ، قَالَ إِنِ اسْتَطَعْتَ أَنْ لاَ يَرَيَنَّهَا أَحَدٌ فَلاَ يَرَيَنَّهَا، قِيلَ إِذَا كَانَ أَحَدُنَا خَالِيًا، قَالَ اللهُ أَحَقُّ أَنْ يَسْتَحْيَا مِنْهُ مِنَ النَّاسِ .
«Гаурәтеңне сакла, ул синең хатыныңа һәм синең милкеңдә, кул астыңда булган җариягә генә хәләл. Ата улныкын яки башка кеше башканыкын, ир кеше ир кешенекен күрсә ничек булыр дигән сорауга да, мөмкин булганча күрсәтмәгез дибез. Бер урында бер кешенең ялгыз хәлендә гаүрәте ачык булуының хөкеме ничек, ди-гән сорауга да җавап шул, кешеләрдән бигрәк Аллаһы Тәгаләдән оялырга кирәк».

Караклык

 .مَنِ انْتَهَبَ فَلَيْسَ مِنَّا .

«Кеше талаучы бездән түгел». 

Кешене иманнан яздыра торган зур гөнаһларның да иң зуры-сы һәм иң яманы – караклык, ягъни угрылык белән шөгыльләнү. «Карак ир белән карак хатынның явыз эшләренә күрә Аллаһы Тә-галәдән җәза йөзеннән кулларын кисегез», – ди Аллаһ Сүбхәнәһү вә Тәгалә «Мәидә» сүрәсенең 38-нче аятендә. Аллаһы Тәгалә код-рәтле һәм хикмәт ияседер. Әгәр берәү шул золымыннан тәүбә итеп төзәлсә, Аллаһы Тәгалә аның тәүбәсен кабул итеп гөнаһын да яр-лыкар. Әлбәттә, Аллаһы Тәгалә гөнаһларны ярлыкаучы һәм рә-химле Заттыр. Аллаһы Тәгаләнең бөтен нәрсәгә көче җитә».

Ислам дине мөселман җәмгыятендәге һәрбер кешенең яшәүгә булган хак-хокукын таный һәм аның иминлеген тәэмин итүдә бө-тен чараларны куллана. Бу хак-хокукларга һәр кешенең ашауга, эчүгә, киемгә һәм йорт-җир кебек нәрсәләргә ия булуы керә. Хөкү-мәт яки аерым бер җәмәгать һәркемнең яшәү өчен җитәрлек булган матди чаралары турында кайгыртырга тиеш. Иң беренче – хәләл кәсеп. Ягъни хөкүмәт аңа иң беренче гыйлем бирә, аннан соң эшләү өчен төрле мөмкинлекләр булдыра. Әгәр берәүгә эш урыны җитмәсә, яки вакытлычамы, даимиме эшкә яраксызлыгын-нан эшсез калса, яки эшләп тапкан малы үзе һәм гаиләсе өчен җи-тәрлек булмаса, аның хөкүмәт тарафыннан булган оешмалардан матди ярдәм алырга лаеклылыгы таныла.

Ислам дине шәхси миллеккә ия булу чараларын нык итеп билгеләп куйган, ягъни һәркем үзенең хәләл юл белән тапкан ма-лына гына хуҗа, ия була. Шуның өчен мөселман җәмгыяте эчендә берәүнең шәхси милке башкаларда нәфрәт тә, үзенә тартып алу те-ләге дә уятмый.

Хәләл кәсепкә, хәләл малга кызыктырып Ислам кешеләрнең холыкларын, намусларын тәрбияли. Ни өчен соң кайберәүләр, юга-рыда әйтеп үтелгәнчә, хөкүмәт тарафыннан шулкадәр кайгыр-тучанлык була торып, караклык белән көн күрә? – Җавабы шул: карак ач яки ярлы булганы өчен түгел, ә ачкүзлелектән, комсыз-лыктан, эшләмичә баерга, башкалар хисабына яшәргә омтылудан урлый. Ул үзенең шул кабәхәт чире белән җәмгыятьнең тыныч-лыгын бетерә, кешеләрне үзләренең хәләл малларын тынычлап файдаланудан мәхрүм итә.

Угрылыкка каршы көрәштә төрмәләр үзләрен акламыйлар. Чөнки, төрмәләр бервакытта да каракны җинаятьтән тыючы шарт-ларны булдыра алмаячак. Төрмәләр җинаятьче шунда утырганда гына файдалы.

Кемгәдер җәза бирү – Аллаһ эше, кеше эше түгел, һәм бу нәр-сә фәкать кешеләрне җинаятьтән саклау һәм җәмгыятьнең иминле-ген тәэмин итү өчен корылган. Ләкин, Аллаһы Тәгалә кешене кыл-ган гөнаһы өчен гел җәзалау ягында түгел, Ул аны гафу да итә.

Җинаятьченең үз гаебен танып тәүбә итүе һәм киләчәктә дә төрле җинаять кылудан баш тартуы гына җитми, ул үзенең гаебен юарга тиеш, ягъни, әгәр берәүне рәнҗеткән булса, аннан гафу үте-нергә, малын урлаган булса, кайтарып бирергә тиеш. Әгәр кеше явызлыктан тыелып та, анда изгелеккә омтылу хисе уянмаса, аны тагын явызлыкка этәрүче бушлык хасил булачак.

 .لاَ غَصْبَ وَ لاَ نَقْبَةَ .

«Ислам шәригатендә кешенең малын талап алу һәм йорт-җи-ренә кереп үтерүләр юк».
Исерткечләр 

 .نَهَى عَنْ كُلِّ مُسْكِرٍ .

«Рәсүлебез һәрбер исерткеч нәрсәләрдән тыйган».
Аракы, сыра, тәмәке, әфьюн – болар бар да хәрам.

Иманның какшамас нигезләре хакында сүз алып бара торган булсак, Ислам дине аларга карата баштан ук җитди мөнәсәбәттә булды. Ә инде сүз халыкларның өйрәнеп, гадәтләнеп калган эш-ләренә кагылса, Ислам үзенең аларга карата мөнәсәбәтен сак-чыллык белән белдерде. Шуңа күрә аларны үзгәртү әкрен-әкрен, баскычлап барды. Мәсәлән, исерткеч эчемлекләре һәм отыш уен-нары белән дә шулай булды. Икесенә дә халыклар бик нык өйрә-неп, бирелеп калган иделәр. Шуңа күрә бу чир аерым бер дәвалау ысулына мохтаҗ булды. Шул нисбәттән Аллаһы Тәгалә Коръән Кәримендә болай дип мәрхәмәт кыла: «Әгәр синнән исерткеч һәм отыш уеннары хакында сорасалар, син: «Аларда зур гөнаһ һәм ке-шегә файдалары да бар, – дип әйт! Әмма файдасына караганда, гөнаһы, зарары күбрәк», – диген». (Бәкара: 219)
Менә шулай итеп Аллаһы Тәгалә бу мәсьәләне чишүне кеше-ләрнең үзләренә тапшырып куйган, ягъни шул аракы, тәмәке, нар-котиклар һәм отыш уеннарыннан килә торган зарар һәм файда-ларны үзләренең акыллары белән үлчәп, чагыштырып карасыннар да, тыелсыннар дип. Ләкин, кызганыч, нәтиҗә, көткәнчә булмады. Алар бу нәрсәләрдән тыелу түгел, үзләренә бу нәрсәләр хакында җитдирәк уйлап карауны да кирәк дип тапмадылар. Шуңа күрә Ал-лаһы Тәгалә Үзенең тәрбия ысулындагы катгый хөкемне үзен иманлыга санаган  кешеләргә игълан итте: «Әй, сез, иман китергән бәндәләр! Әлбәттә, исертә торган нәрсәләр (моңа аракы да, тәмәке дә, наркотиклар да керәләр), отыш уеннары, сыннарга табыну һәм ырым, багучылык шөгыльләре шайтан эшләреннән булган пычрак эшләрдәндер, бу нәрсәләрдән ерак булыгыз шаять котылырсыз. Исерткечләр, отыш уеннары белән шайтан сезнең арагызга ачу, дошманлыкны салырга, шулар белән сезне Аллаһының зекереннән һәм намаз укудан тыярга тели. Кайчан инде бу эшләрдән тук-тыйсыз? Тыеласызмы инде, юкмы?» – дигән сорау белән Аллаһы Тәгалә әлеге аятен тәмамлый.
Кайбер аракы эчүчеләр үзләренең нәфесләре бозыклыгын тәкъдир белән акламакчылар. «Тәкъдирдә язылган, менә шуның өчен эчәм», имеш. Кызык, бу сәрхүш кайсы күккә менеп тәкъдире язылган китапны укып төште икән? Әгәр укыган булса, тәкъдиргә шулай нык ышангач, ни өчен ул башка эшләрендә дә тәкъдирдә язылганча гына эш итми икән? Ни өчен ул авыргач табибка бара? Бәлки аңа үләргә язгандыр? Юк, аның бер дә үләсе килми, «үлә-сең» дип биш тәкъдир китабында язылган булса да, ул бөтен бар-лыгы белән шул үлемгә каршы торачак. Күпләребез менә шулай тормыштагы уңышсызлыкларны Аллаһыга сылтыйлар. Аллаһ бе-леп тора бит, ник юл куя, диләр. Моңа җавап итеп мин сезгә бер мисал китерәм: мәсәлән, синең машинаңны бер оста карады да, сиңа: «Машинаңның фәлән-фәлән урыннарын төзәт, югыйсә, күп йөрмәссең, ватылып туктарсың яки авариягә юлыгырсың», дип әйтте, ди. Машинаңны төзәтмичә йөргән идең, эш чыннан да шул оста әйткәнчә булып чыкты, беркөнне машинаңның ул әйткән уры-ны ватылып чыкты. Сорау: моңа кем гаепле, синме яки аның ваты-лачагын алдан кисәткән остамы? Әлбәттә, үзең. Ярый, синең бу оч-ракта машинаң гына ватылды. Әгәр авария ясап, кемнедер бәр-дергән, яки үзең имгәнгән булсаң?.. Кыскасы, уйлап, акыл белән эш итәргә кирәк.

 .أَنْهَاكُمْ عَنْ قَلِيلِ مَا أَسْكَرَ كَثِيرُهُ .
«Сезне күбе исерткән нәрсәнең азыннан да тыям».
Ягъни, күп эчкәннән, яки йотканнан соң исертә торган нәрсә исертмәслек дәрәҗәдә аз булса да, хәрам була. Моңа кымыз, сыра һәм тәмәке кебек нәрсәләр керә. Аракы, әфьюн кебек нәрсәләрнең азы да хәрам булуында шик юк.

Отыш уеннары
 (يَا أَيُّهَا الَّذِينَ آمَنُوا إِنَّمَا الْخَمْرُ وَ الْمَيْسِرُ وَ الْأَنْصَابُ وَ الْأَزْلَمُ رِجْسٌ مِنْ عَمَلِ 
الشَّيْطَانِ فَاجْتَنِبُوهُ لَعَلَّكُمْ تُفْلِحُونَ. إِنَّمَا يُرِيدُ الشَّيْطَانُ أَنْ يُوقِعَ بَيْنَكُمُ الْعَدَاوَةَ وَ الْبَغْضَاءَ 
فِي الْخَمْرِ وَ الْمَيْسِرِ وَ يَصُدَّكُمْ عَنْ ذِكْرِ اللهِ وَ عَنِ الصَّلاَةِ فَهَلْ أَنْتُمْ مُنْتَهُونَ ( 

«Ий, мөэминнәр! Исертә торган эчемлекләр, отыш уеннары, сыннарга табыну һәм ырым-багучылык эшләре шайтан гамәллә-реннән булган нәҗес эшләрдер. Алардан ерак булыгыз, шаять ко-тылырсыз. Хәмер эчертү һәм отыш уеннары уйнату белән шайтан арагызга дошманлыкны һәм ачуны салырга, сезне Аллаһының зе-кереннән һәм намаз укудан тыярга тели. Шулай булгач, ул шайтан гамәле булган нәҗесләрдән тыеласызмы инде, юкмы?», – ди Алла-һы Тәгалә Мәидә сүрәсенең 90,91-нче аятьләрендә. 
Аллаһы Тәгалә Коръән Кәримдә кайсы урында кешеләрне исерткеч эчемлекләр эчүдән тыйган булса, шуның артыннан ук, отыш уеннарының да шайтан шөгыле икәнлеге хакында әйтеп үтә. Чөнки шайтан шул ике нәрсә белән кешелек дөньясын адаштырып, саташтырып Аллаһының зекереннән тыерга тели.

Отыш уеннарын кешеләр үзара сөйләшеп бер-берсенең малын урлашу дисәк тә була. Моннан тыш ул кешене башка күп төрле бәлаләргә алып килә. Отыш уеннары: уенчылар арасында дошман-лык, ачу тудыра; отылучы тарафны бөлгенлеккә төшерә, нәтиҗәдә күпме гаиләләрне вайран итә; кешене Аллаһы Тәгаләнең зекерен-нән тыя, чөнки бу кеше үзенең бөтен вакытын, бөтен фикерен шул отыш уеннарына багышлый: ничек итеп отарга да, ничек итеп от-тырмаска? Отыш уеннары кешене кәсептән калдыра, чөнки күп мал откан кешенең кәсепкә хаҗәте калмый, ә үз малын оттырган кешенең хәзер кәсептә кайгысы юк, хәзер аның бөтен уе кайдан һәм ничек итеп җиңел юл белән мал табарга?


Отыш уеннарының кешелек дөньясын җимерә торган зарар-лары шулкадәр күп ки аларны санап бетерерлек тә түгел. Юкка гы-на шайтан аны адәм балаларына каршы үзенә корал итеп алмаган.


Отыш уеннары бик күп төрле. Ул хәзер бигрәк тә күбәйде. Телевизордан  аның хәзер нинди генә төрләре алып барылмый. Ке-шеләр хәзер инде ул отыш уеннарына гадәтләнеп, өйрәнеп кал-дылар, аларның отыш уеннары булуы хакында уйлап та кара-мыйлар. Шунысы куркыныч ки, аны карап торучылар да шул уен-ны уйнаучылар җөмләсенә керәләр.

Сихер 

Сихер гыйлеме Коръән Кәримдә «Мә тәтлүш-шәйәтыйнү» дигән сүз белән шайтан тәгълиматы дип аңлатыла. «Мә ләһү фил-әхыйрати мин халәкъ» (Ахирәттә сихерчегә яхшылыктан бернинди өлеш юк), дип Аллаһы Тәгалә сихерчене ахирәттә Үзенең рәхмә-теннән мәхрүм иткән. Рәсүлебез дә сихерне кешелек дөньясын һә-лак итә торган иң зур гөнаһлар җөмләсенә керткән. Сихерчеләргә барып сихер кылдыручыны үзенең өммәтеннән санамаска кушкан. Үткәндәге зур галимнәр, шул җөмләдән имам Әбү Хәнифә, хәтта, сихерче үтерелергә тиеш дигән катгый карар чыгарганнар. Сихерче ни өчен шундый каты хөкемгә лаек булган соң? «Чөнки, алар ир белән хатын арасын аера торган гыйлемлекне өйрәнделәр», – ди Аллаһы Тәгалә Бәкара сүрәсенең 102-нче аятендә.


Әйе, әгәр ир белән хатын бер-берсе белән күркәм мөнәсәбәт-тә булсалар, бу вакытта кешелек дөньясы алга барачак. Әгәр инде бер-берсенә битараф, яки аннан да бигрәк дошман булсалар, кеше-лек дөньясы бөтенләй харап булырга мөмкин. Шуңа күрә кешелек дөньясының нигезен тәшкил иткән ир белән хатын арасын иң явыз кеше генә бозарга мөмкин. 

Рәсүлебезнең бер хәдисендә риваять ителгәнчә, Иблис мәлгун үзенең гаскәрен кешеләрне туры юлдан адаштыру өчен төрле якка таратыр икән. Соңыннан алар нәрсә эшләгәннәре хакында кайтып Иблискә хәбәр биргәч, Иблис аларның бер эш тә эшләмәүләре, булдыксызлыклары турында әйткән вакытта бер шайтан килеп: «Мин бер хатынны иреннән аерттым», – дияр. Шунда Иблис аны: «Менә булдыргансың, менә нинди зур эш эшләгәнсең», – дип мак-тар икән. 

Сихер төрле рәвешләрдә булырга мөмкин. Йолдызнәмәләр, бөтиләр бар да сихернең тармакларына керәләр. Рәсүлебез хәтта, сүзне оста итеп, ышандырып сөйләүне дә сихернең бер тармагы дип атаган. Чөнки бу кеше үзенең оста сөйләве белән акны кара, ялганны хакыйкать итеп күрсәтергә мөмкин. 

Йолдыз гыйлеме

 .مَنِ اقْتَبَسَ عِلْمًا مِنَ النُّجُومِ اِقْتَبَسَ شُعْبَةً مِنَ السِّحْرِ زَادَ مَا زَادَ .

«Әгәр бер кеше йолдыз гыйлемен өйрәнсә, димәк, бу кеше сихердән бер өлеш алган булыр, әгәр күбрәк өйрәнсә, сихердән янә күбрәк өлеш алган булыр». 
Йолдыз гыйлеме ике төрле. Беренчесе – йолдызларга карап җир йөзендә төрле нәрсәләрнең булачагын алдан хәбәр итү. Мәсә-лән: «сугыш булыр, яңгыр булмас, фәлән булыр, төгән булмас», – дип халыкның башын катыру, бу нәрсә (астрология) шәригатебездә тыелган. Икенчесе – кояш, ай, йолдызларның йөрешләрен, әйлә-нүләрен белергә сәбәп булган гыйлем, бу гыйлем (астрономия) – галимнәребез сөекле санаган гыйлем.

 .لَيْسَ مِنَّا مَنْ تَطَيَّرَ وَ لاَ مَنْ تُطَيِّرَ لَهُ أَوْ تَكَهَّنَ أَوْ تُكَهِّنَ لَهُ، أَوْ تَسَحَّرَ أَوْ تُسُحِّرَ لَهُ .

«Фал ачучы яки ачтыручы, китап ачучы яки ачтыручы, сихер кылучы яки кылдыручы – боларның берсе дә бездән түгел».
 Кошның очуы яки кычкыруы белән берәр эшне юрау, шом-лану, киләчәкне беләм дип дәгъва кылу, сихер кылам, сөйдерәм, күз буам дигән булып көзге аркылы карау, стакандагы суга алтын балдак салып карау, чәч-тырнак белән сөйдергеч кылу, биздерәм дип әллә ниләр кыланулар зур гөнаһлардан саналалар. Бу эшләрне кылган кешеләр Мөхәммәт галәйһиссәләмнең өммәтеннән бул-мыйлар.

Әгъзаларны  үзгәртү
 .لَعَنَ اللهُ الْوَاشِمَاتِ وَ الْمُسْتَوْشِمَاتِ وَ النَّامِصَاتِ
وَ الْمُتَنَمِّصَاتِ وَالْمُتَفَلِّجَاتِ لِلْحُسْنِ الْمُغَيِّرَاتِ خَلْقَ اللهِ .

«Тән тиресенә энә белән тишеп кара миңнәр ясаучылар, шул миңнәрне ясатучылар, кешенең битендәге төкләрне йолкучылар, кашларын нечкәләтүчеләр, тешләрен матурлык өчен игәүләп ара калдыручылар, Аллаһы Тәгалә биргән әгъзаларны үзгәртүчеләр – боларның барысына да Аллаһы Тәгаләнең ләгънәте булсын».
 .لَعَنَ اللهُ مَنْ يَسِمُ فيِ الْوَجْهِ .
«Йөзенә берәр нәрсә белән татуировка ясаучыга Аллаһы Тә-галәнең ләгънәте булсын».

 .لَعَنَ اللهُ الْوَاصِلَةَ وَ الْمُسْتَوْصِلَةَ وَ الْوَاشِمَةَ وَ الْمُسْتَوْشِمَةَ .

«Чәченә чәч ялгаучы һәм битенә энә белән тишеп кара миң-нәр ясаучы хатыннарга Аллаһының ләгънәте булсын».

Икейөзлелек

 .آيَةُ الْمُنَافِقِ ثَلاَثٌ: إِذَا حَدَّثَ كَذِبَ وَ إِذَا وَعَدَ أَخْلَفَ وَ إِذَا أْتُمِنَ خَانَ .
«Монафыйкның өч билгесе бар: сөйләсә – ялганлый; вәгъдә бирсә, боза; амәнәт тапшырылса, хыянәт итә».
Ялган сөйләргә кешеләр күбрәк яшь вакытларында өйрә-нәләр. Соңрак бу нәрсә гадәткә керә дә, кеше шуннан ләззәт таба башлый. Бервакыт Рәсүлебездән: «Мөэмин кеше куркак булыр-мы?» – дип сораганнар. Рәсүлүллаһ: «Булыр», – дигән. «Мөэмин кеше саран булырмы?» – дип сораганнар. Рәсүлүллаһ: «Булыр», – дигән. «Мөэмин кеше ялган сөйләрме?» – дип сораганнар. Рәсү-лүллаһ: «Юк», – дип җавап биргән.

Бу хәдистәге «вәгъдә»дән максат – яхшы эш белән вәгъдә кы-лу. Әмма бозык һәм шәригатьтә тыелган эш белән вәгъдә кылып та, шул вәгъдәдә тормау монафыйклык галәмәте түгел, бәлки чын мөселманлык галәмәте була. Ислам хөкеменә күрә, яман ниятләр һәм бозык вәгъдәләр үтәлмәскә тиеш. 

Мәзкүр өч галәмәте табылган кешеләрне өздереп, «мона-фыйклар» дип хөкем итәргә ярамый. Чөнки бер нәрсәнең галәмәте булса да, үзе табылу һәрвакытта лязем булмый. Хәдиснең максаты – шушы өч төрле нәрсәдән саклану хакында бәндәләргә нәсыйхәт кылу. Бу хәдис белән һәркем башкалар хакында түгел, иң элек үзе хакында хөкем йөртергә тиеш.

Коръән Кәрим һәм хәдисләрдән аңлашылганча, күңелендә булганның киресен күрсәтүче кеше монафыйк була. Әгәр тыштан мөселман булып та, күңеленнән ышанмаса, ул кеше Коръән Кә-римдә хәбәр ителгән монафыйклар исәбеннән була. «Монафыйк кем?» – дип сораучыларга: «Ислам диненең бер ишегеннән кереп, икенче ишегеннән чыгып китүче», – дип җавап бирелсә, дөрес бер җавап бирелгән булыр. Мөселманнар арасында сүз сөйләгәндә (яз-ганда да) ялганлаучылар, вәгъдәләрендә тормаучылар, амәнәткә хыянәт итүчеләр бар икәнлегендә шөбһә юк. Үзләре теләсә ничек булсыннар, әмма шул эшләре монафыйклык галәмәтедер. Әгәр үз-ләре саф адәмнәр булып та, бу галәмәтләр аларга тиешсез тагылып йөри торган булса, аның чарасы шул галәмәтләрнең һәрберсен үзеннән алып ташлаудан гыйбарәт булыр. Монафыйклык башлап Мәдинәдә булды һәм Рәсүлүллаһ алардан күп җәфалар күрде. Бу хәдистә зекер ителгән галәмәтләр монафыйклыкның иң мәшһүр га-ләмәтләре булып, алардан башка галәмәтләр дә булырга мөмкин.

 .أَرْبَعٌ مَنْ كُنَّ فِيهِ كَانَ مُنَافِقًا خَالِصًا ... إِذَا اؤْتُمِنَ خَانَ،
وَ إِذَا حَدَّثَ كَذِبَ، وَ إِذَا عَاهَدَ غَدَرَ، وَ إِذَا خَاصَمَ فَجَرَ .
«Дүрт төрле сыйфат кемдә булса, шул кеше чын мәгънәсендә икейөзле була: амәнәткә хыянәт итсә, сөйләгәндә алдашса, сүздә тормаса һәм бозык сүзләр әйтеп тарткалашса». 
Ислам җәмгыятендә һәрвакыт үзара мәхәббәт һәм эчкер-сезлек хөкем сөрә, ә аның әгъзалары үзләренең тәкъвалыклары һәм тугрылыклары белән аерылып торалар. Шуңа күрә хәрәмләшүче-ләргә, алдакчыларга, хәйләкәрләргә, яхшылыкның кадерен белмәү-челәргә һәм хыянәт итүчеләргә анда урын юк. Мондый сыйфатлар икейөзле кешеләргә генә хас. 

Аллаһы Тәгалә ике төрле җәмәгать хакында, ягъни мөэмин-нәр белән кяферләрнең сыйфатлары хакында мәгълүмат биргәннән сон, «Бәкара» сүрәсенең 8-нче аятеннән алып 20-нче аятенә кадәр өченче төр җәмәгать; иманнары калебләренә кермәстән, телләрен-дә генә эленеп торган җәмәгать – монафыйклар җәмәгате хакында хәбәр бирә. Сөекле Рәсүлебез Мөхәммәд салләллаһү галәйһи вә сәлләм монафыйкларның мәкереннән гомеренең ахырына кадәр котыла алмаган.

Монафыйклар икейөзләнеп тыштан мөселман рәвешендә йөр-сәләр дә, чынлыкта исә, алар Ислам дошманнарыдыр. Алар хакый-катьне сүздә генә кабул итәләр, ул аларның йөрәкләренә үтеп керә алмый, чөнки аларның калебләрендә монафыйклык, көферлек чире бар. Алар үзләрен «без хакыйкый мөселманнар», дип игълан итә-ләр, ләкин сүз анык бер гамәлне кылырга яки нәрсәне дә булса Ал-лаһ юлында сарыф итәргә чакырылса, алар башкаларның артына качалар. Аллаһ шул җәмәгать хакында 8-нче аятьтән башлап әйтә: «Кайбер кешеләр «без Аллаһы Тәгаләгә һәм Ахирәт көненә иман китердек», дисәләр дә, чынлыкта исә, алар мөэмин түгелләр». Бу аятьнең мәгънәсе бик куркыныч. Иман нигезләренең иң зурларына иман китердек, дип әйтсәләр дә, мөэминнәрдән саналмаган, мөэ-миннәр җәмәгатенә керә алмаган бу җәмәгать нәрсәдә гаепләнде соң? 9-нчы аятьтә Аллаһы Тәгалә шуңа җавап биреп әйтә: «Алар Аллаһы Тәгаләне һәм мөэминнәрне алдарга телиләр, ләкин үзләре дә сизмәстән, фәкать үз-үзләрен алдыйлар».

Исламның күтәрелеш чорында, ягъни Мәккә чорында, тел бе-лән генә булса да иман китерүчеләргә җәннәтләр вәгъдә ителсә дә, иман гамәлләр белән ныгытылганнан соң дин башка төсмер алды. Гамәл иманның төп шартына әверелде. «Иман белән гамәл – икесе бер пар кебек, – ди Рәсүлебез галәйһиссәләм  – берсе икенчесеннән башка төзек була алмый». Икенче бер хәдисендә Пәйгамбәребез галәйһиссәләм  хакыйкый иманны түбәндәгечә тасвирлый: «Иман – ул төрле матур уйлар уйлау һәм төрле гаҗәеп планнар кору белән генә булмый. Шулай ук, ул иман киемгә генә дә бәйләнеп кал-маган. Ләкин хакыйкый иман шундый иман: ул калебкә кергәннән соң, анда нык урнашып, аның кешедә барлыгын гамәле күрсәтеп тора». 

Монафыйкларның калебләрендә нәрсә бар соң? «Аларның ка-лебләрендә чир бар», – ди Аллаһы Тәгалә. Көферлек, монафыйк-лык, бозыклык чире. Бу җәмәгать каты авыру белән авырый. Бөтен ниятләре, бөтен тырышлыклары фәкать дөнья тереклеге булганга күрә Аллаһы Тәгалә аларның чирләрен көннән-көн арттыра. «Ахырда алар ялганчы булганнары өчен рәнҗетүче газапка дучар булалар». «Аларга җир йөзендә бозыклык кылмагыз, ягъни Аллаһы Тәгаләнең канун-кагыйдәләренә каршы йөрмәгез, диелсә, алар: «Юк, без, киресенчә, ислах кылучыларбыз», диләр». Аллаһы Тәга-лә әйтә: «Сак булыгыз! Алар ислах кылучылар түгел, алар бозык-лык кылучылар. Ләкин үзләре шуны сизмиләр. Аларга сез дә чын-лап иман китергән кешеләргә охшап иман китерегез! – диелсә, алар, ахмакларга охшап без ничек иман китерик инде? – дип җавап бирәләр». Әйе, көненә биш вакыт намаз укыган, озын көннәрдә үз-ләрен ризыктан, судан тыеп ураза тоткан, Аллаһ юлына мал-мөлкә-теннән өлеш чыгарган кешеләр аларга акылсызлар булып күренә-ләр. Алар фикеренчә, мөселманнар ниндидер буш идеяларга алда-нып, дөнья ләззәтеннән мәхрүм булып йөриләр имеш. Алар мөсел-маннарның юкка чыгуларын телиләр. Чөнки, мөселманнар Алла-һының аятьләре белән аларның күңелләрендәге бозык нәрсәләрне гел фаш итеп торалар. «Сак булыгыз! – ди Аллаһы Тәгалә, – бу җә-мәгать үзләре ахмаклар, үзләре акылсызлар, ләкин үзләре шуны белмиләр». 

Монафыйкның икейөзлелеге нәрсә белән аңлатыла соң? – «Алар мөселманнар янында: «Без дә иман китердек», – дип, мөэ-минлекне дәгъва  кылалар. Әгәр үзләренең шайтаннары белән ял-гыз калсалар: «Без сезнең белән, без бит мөселманнардан көлеп, мәсхәрә кылып кына йөрибез», – дип үзләренең көферлекләрен из-һар итәләр (күрсәтәләр). «Аллаһ аларның үзләрен шундый итеп мәсхәрә кылыр, аларны Аллаһы Тәгалә үзләренең азгынлыкла-рында, адашуларында калдыргач, хәйран булып калырлар». «Бу монафыйклар җәмәгате туры юл бәрабәренә адашу юлын сатып ал-дылар. Аларга бу сәүдәләре һичбер файда бирмәде. Алар бу юнә-лештә туры юлны да һичкайчан таба алмаячаклар».
 Монафыйклар Аллаһыга якынаю өчен түгел, ә башкалар күр-сен өчен генә гамәл-гыйбадәт кылалар. Шуның өчен алар гыйба-дәтне авырлык белән иренеп кенә башкаралар. Алар Аллаһ турын-да, гомумән, фикер йөртмиләр, күбрәк кешеләргә ярау өчен генә тырышалар. Монафыйклар күп вакытта башкаларны үзләренең  ял-ган ихласлыкларына ышандыруга да ирешәләр. Фәкать үзләренең мәнфәгатьләрен генә кайгыртып яшәгән монафыйклардан күп җәмгыятьләр зарар күрә.

 .إِنَّ شَرَّ النَّاسِ ذُو الْوَجْهَيْنِ، الَّذِي يَأْتِي هَؤُلآءِ بِوَجْهٍ وَ هَؤُلآءِ بِوَجْهٍ .
«Иң явыз адәм – икейөзле кеше. Ул – берәүләр янына барса,  бертөрле, икенче кешеләр янына барса, икенче төрле күренеп йөрү-че кеше». 
Чын мөселман икейөзлелектән һәм ялагайлыктан ерак тора, чөнки аның иманы бу куркыныч упкынга төшүдән аны һәрвакыт саклап йөри.

 .مَنْ كَانَ لَهُ وَجْهَانِ فِي الدُّنْيَا كَانَ لَهُ يَوْمَ الْقِيَامَةِ لِسَانَانِ مِنْ نَارٍ .

«Әгәр бер кеше дөньяда икейөзле булса, ул кешенең Кыямәт көнендә уттан булган ике теле булыр».

Тел хакында

 .إِذَ أَصْبَحَ ابْنُ آدَمَ فَإِنَّ الْأَعْضَاءَ كُلَّهَا تُكَفِّرُ اللِّسَانَ فَتَقُولُ: اِتَّقِ اللهَ فِينَا
فَإِنَّمَا نَحْنُ بِكَ فَإِنِ اسْتَقَمْتَ اسْتَقَمْنَا وَ إِنِ اعْوَجَجْتَ اعْوَجَجْنَا .
«Таң вакытында бөтен әгъзалар телгә ялына башларлар икән: «Әй, син тел! Зинһар безнең хакыбызда Аллаһыдан курык, чөнки без синең белән бергә бит. Син тугры булсаң, без дә тугры, син чалыш булсаң, без дә чалыш булабыз».
 Кеше еш кына буш, кирәкмәгән, ахирәткә дә, дөньяга да фай-дасы булмаган сүзләр сөйли, бу аның үзенә дә, башка кешеләргә дә зыян китерә, югыйсә тик торуы күпкә хәерлерәк. Әбү Бәкер разы-яллаһү ганһү буш сүзләрдән тыелыр өчен хәтта авызына таш салып йөргән. Әгәр берәр сүз әйтергә кирәк булса, башта уйлар икән, әгәр әйтәсе сүзе Аллаһ разый була торган сүз булса, авызыннан ташны алып сөйләр икән.

 .أَفْضَلُ الْمُؤْمِنِينَ إِسْلاَمًا مَنْ سَلِمَ الْمُسْلِمُونَ مِنْ لِسَانِهِ وَ يَدِهِ وَ أَفْضَلُ الْمُؤْمِنِينَ 
إِيمَانًا أَحْسَنُهُمْ خُلْقًا وَ أَفْضَلُ الْمُهَاجِرِينَ مَنْ هَجَرَ مَا نَهَى اللهُ تَعَالَى عَنْهُ وَ أَفْضَلُ 
الْجِهَادِ مَنْ جَاهَدَ نَفْسَهُ فِي ذَاتِ اللهِ عَزَّ وَ جَلَّ .

«Мөселманнарның иң яхшысы шул кеше – аның кулыннан да, теленнән дә башка мөселманнар зыян күрмәсләр. Мөэминнәрнең иң яхшысы – холкы күркәм булганы. Мөһаҗирларның иң яхшысы – Аллаһ тыйган нәрсәләрне ташлаучы. Җиһатның иң яхшысы – Аллаһы Тәгаләнең Затын тануга сәбәп булган фәннәрне өйрәнү».
 .كَفَى بِالْمَرْءِ إِثْمًا أَنْ يُحَدِّثَ بِكُلِّ مَا يَسْمَعُ .

«Кешегә гөнаһлы булу өчен һәр ишеткән нәрсәсен сөйләп йө-рүе җитә».

 .اَلْمُسْلِمُ مَنْ سَلِمَ الْمُسْلِمُونَ مِنْ لِسَانِهِ وَ يَدِهِ .

«Хакыйкый мөселман шул кеше – аның теленнән дә, кулын-нан да башка мөселманнар сәламәт булырлар».
Кыямәт көнендә иң яман урында булучы кеше – дөньяда ва-кытта аның теленнән һәм явызлыгыннан башкалар куркып торган кеше. 
Юаш һәм йомшак табигатьле кешеләр кайбер усал кешеләр-дән җәфа күрәләр, бөтен гомерләрен шулардан куркып үткәрәләр, хәлләреннән килгәнчә аларны сыйларга, бүләкләр бирергә мәҗбүр булалар. Әгәр шул залимнар яхшылык белән ипкә килмәсәләр, аларны хөкүмәт кулына һәм гадәләт мәхкәмәләренә тапшырырга кирәк. Залимнарга, угры һәм җинаятьчеләргә иркенлек бирү, алар-ның җәбер-золым кылуларына тыныч кына карап тору яхшы кеше-ләр һәм мәзлүмнарга золым итү һәм җәфа кылу була.

Бер хәдистә: «Телләреннән куркылу сәбәпле сыйланып йөрү-челәр һәм хөрмәт күрүчеләр – кешеләрнең усалларыннандыр», – дигән гыйбарә риваять ителә. 


Хәзерге вакытта кайберәүләр үзенең әче теле яки усаллыгы белән башкаларны куркыта алуы белән бөтен дөньяга мактана.

Теле тарафыннан адәм баласына зур хәтәрләр киләчәк бул-ганлыктан аңа телен тыярга һәм юк-бар сүзләр сөйләп гомер үт-кәрмәскә кирәк. Телгә ирек бирү, ялган вә хата, гайбәт вә сүз йөр-тү, рия вә күз буяучылык, фәхеш һәм дошманлык кебек афәтләргә сәбәп булуы мәгълүм. Ләкин телне саклыйм дип бөтенләй тик тору да лязем түгел. Сүзне дүрт төргә аерырга мөмкин: 1) зарарлы; 2) файдалы; 3) зарары да, файдасы да бар; 4) зарары да, файдасы да юк. Боларның беренчесендә сүздән бөтенләй тукталырга кирәк. Икенчесендә – сөйләү лязем. Өченчесендә зарар тарафы күбрәк яки тигез булса, сөйләмәскә, файда тарафы күбрәк булса, сөйләргә кирәк. Дүртенчесендә – тик торырга кирәк. Чөнки файда да, зарар да юк нәрсә белән шөгыльләнү вакытны әрәм итүдән генә гыйба-рәт булачак.

Әһәмиятсез сүзләр белән вакыт үткәрүнең сәбәпләре шулар: 1) кирәк түгел нәрсәләрне тикшерү һәм төпченү; 2) бер кешегә дуслыкны күрсәтү өчен сүз табарга тырышу; 3) вакыт үткәрү һәм башка шундый нәтиҗәсез нәрсәләр.
 Аш-су мәҗлесләрендәге сөйләшүләр күбесенчә шул өченче төрдән булалар. Шуңа күрә бу афәттән саклану нияте белән кунак-ка йөрми торган кешеләрне: «Аш-суга йөрми, чакырган җиргә бар-мый, карендәшлек хакын үтәми, тәкәббер булганлыктан башка-ларны санга сукмый», – дип гаепләргә кирәкми. Телне афәттән сак-лар өчен иң җиңел юл – мәгънәсез халыктан аулакта булу һәм мәгънәсез кешеләргә катышмау.

 .رَحِمَ اللهُ امْرَأً تَكَلَّمَ فَغَنِمَ أَوْ سَكَتَ فَسَلِمَ .

«Шул кешегә Аллаһы Тәгалә рәхмәт кылыр, ул кеше әгәр сөйләсә, сөйләве файдага булыр, тик торса сәламәт булыр». 
Ягъни, әгәр сөйләсә, сүзе файдалы булыр, тик торса янә фай-да күрер. Файдасыз урында сөйләмәс, тиеш булмаганда тик торыр.

 .إِنَّ اللهَ يُبْغِضُ الْفَاحِشَ الْمُتَفَحِّشَ .
«Сүзләрендә һәм эшләрендә кабәхәт булган кешеләрне Алла-һы Тәгалә сөйми».

 .نَهَى عَنِ النَّوْمِ قَبْلَ الْعِشَاءِ وَ عَنِ الْحَدِيثِ بَعْدَهَا .

«Рәсүлебез ястү намазына кадәр йоклауны, ә ястү намазын укыганнан соң сүз сөйләүне мәкруһ күргән».

 .إِنَّ الْعَبْدَ لَيَتَكَلَّمُ بِالْكَلِمَةِ مَا يَتَبَيَّنُ فِيهَا يَزِلُّ بِهَا فِي النَّارِ أَبْعَدَ مَا بَيْنَ الْمَشْرِقِ وَ الْمَغْرِبِ .
«Кеше, бәлки уйламыйча да, бер сүз әйтеп куя һәм ул шул бер сүз белән җәһәннәмгә мәгърибтән алып мәшрикъкача булган арадан да ераккарак кереп китә».
Шул бер сүз белән кеше берәүнең үлеменә сәбәпче булырга мөмкин. Шул бер сүз белән кеше мөселманнарның арасын тәмам фетнәләндереп ташларга мөмкин. Аның мөселманнар зарарына, Исламның зарарына әйтелгән бер сүзе аның бөтен изге гамәлләрен юкка чыгарып, үзен җәһәннәмнең төбенә олактырырга мөмкин. 

Кеше сөйләгән сүзен гүзәл, ачык, ягъни кеше аңларлык итеп сөйләргә тиеш. Сүз күп эш тудырыр, сүз бер комны тау иткәне ке-бек, тел мәсьәләсе бик зур мәсәләдер. Телләребезнең, төсләре-безнең төрлечә булуы – Аллаһы Тәгаләнең олы галәмәтләреннән. Һәр милләтнең үзенә бер теле бар. Ул милләт үзенең телен саклар-га тиеш. Безнең дә үзебезгә атакланган телебез бар. Без шул теле-безне төрле чит-ят сүзләрдән арындырырга, кимчелекләре булса, төзәтергә тиеш. Һәр милләткә бер тел, бер атаклы кием кирәкле-ген тарихлар исбат итеп тора. Яшәсен телебез – татар теле!

Әгәр тарихка күз салсак шул ачыклана – милләтебез зур үсеш кичергән чорлар Ислам дине киң таралган вакытларга туры килә. Димәк, бүгенге көндә алдыбызга җитди максатлар куйсак, диннең милләтебез язмышында хәлиткеч роль уйнаганлыгын онытырга ярамый. Киләчәктә бары тик Ислам көчәйгән очракта гына татар халкы милләт буларак сакланып калачак.

Ялганлау 

 .أَصْدَقُ كَلِمَةٍ قَالَهَا الشَّاعِرُ كَلِمَةُ لَبِيدٍ أَلاَ كُلُّ شَيْء مَا خَلاَ الله بَاطِلٌ .
«Иң дөрес сүз Ләбид исемле шагыйрьнең сүзедер: «Мәгълүм булсын: Аллаһыдан башка бөтен нәрсә – ялган, буш һәм бетүче».
Ләбид – гарәпләрнең җаһилият заманында яшәгән мәшһүр бер шагыйре.


Кешенең үзе ишеткән нәрсәләрнең барысын да сөйләп йөрүе аңа ялганчы булу өчен җитә.

 .لَيْسَ الْكَذَّابُ الَّذِي يُصْلِحُ بَيْنَ النَّاسِ، فَيَنْمِي خَيْراً، أَوْ يَقُولُ خَيْراً .
«Үзенең ялганы белән кешеләр арасын төзәтә, үзара дуслаш-тыра торган яхшы сүзләр сөйли һәм хәерле хәбәрләр ирештерә торган кеше ялганчы түгел». 
Кешеләр арасында татулык урнаштыру өчен Пәйгамбәребез нәфрәт белән тулган күңелләрне һәм ташка әйләнгән бәгырьләрне йомшарту өчен, хәтта, арттырып сөйләргә дә рөхсәт итә. Ул моны ялган дип атамый, һәм бу сүзләрне әйтүчеләрне ялганчылар рә-тенә кертми.

 .اَلْمَكْرُ وَ الْخَدِيعَةُ وَ الْخِيَانَةُ فِي النَّارِ .

«Мәкер кору, ялганлау, хыянәт итү – боларның барысы да тә-мугъ әһелләренең эшләре».
 .مَنْ أَعَانَ ظَالِمًا لِيَدْحَضَ بِبَاطِلِهِ حَقًّا فَقَدْ بَرِئَتْ منْهُ ذِمَّةُ اللهِ وَ رَسُولِهِ .

«Әгәр бер кеше залим кешегә аның ялганын өскә чыгарырга ярдәм итсә, бу кешедән Аллаһы Тәгалә һәм Аның Рәсүле бизәр».
 .إِنَّ الصِّدْقَ  يَهْدِي إِلَى الْبِرِّ،  وَ إِنَّ الْبِرَّ يَهْدِي إِلَى الْجَنَّةِ، وَ إِنَّ الرَّجُلَ لَيَصْدُقُ حَتَّى يُكْتَبَ عِنْدَ اللهِ صِدِّيقًا. وَ إِنَّ الْكَذِبَ يَهْدِي إِلَى الْفُجُورِ، وَ إِنَّ الْفُجُورَ يَهْدِي إِلَى النَّارِ، وَ  إِنَّ الرَّجُلَ لَيَكْذِبُ  حَتَّى  يُكْتَبَ  عِنْدَ اللهِ كَذَّابًا .
«Чыннан да, дөреслек тәкъвалыкка китерә, тәкъвалык исә, җәннәткә илтә. Һәрвакыт дөресен генә сөйләгән кеше Аллаһы Тә-галә каршында «тугрыларның тугрысы», дип теркәп куела. Ялган бозыклыкка китерә, ә бозыклык исә, үз чиратында утка илтә. Һәр-вакыт алдашучы кеше Аллаһы Тәгалә каршында «ялганчы» дип язып куела». 
Адәм балаларында табыла торган төзек һәм бозык холыклар бик күп булса да, әхлак галимнәре каршында шул бик күп нәрсә-ләр ике төрле холыкка бүленә. Бу ике холык: дөреслек һәм ялган-дыр. Никадәр төзеклек булса – шуларның һәрберсе дөреслеккә, ни-кадәр бозыклык булса – шуларның һәрберсе ялганга кереп бетәләр.

Дөреслекне фикердә, сүздә, мөгамәләдә, вәгъдәдә дөрес булу исемендәге төрләргә аерырга мөмкин.

1. Фикердә дөрес булу үз-үзеңне алдамау һәм юк нәрсәләр бе-лән хакыйкатьне үзеңнән пәрдәләмәүдән гыйбарәт. Кеше бер нәр-сәне фикерли һәм игътикад итә дә, соңыннан комсызлык, ачу яки көнчелек сәбәпле шул игьтикадына үзе ышанмый башлый һәм ха-кыйкатьне үзеннән яшерергә чаралар эзли һәм таба. Әгәр шул комсызлык, ачу һәм көнчелекне бер якка ташласа, шул вакытта аның әүвәлге игътикады ачык сурәттә мәйданга чыга һәм шуның дөреслегендә һәм хакыйкать икәнлегендә аның шик-шөбһәсе кал-мый. Кайбер кешеләр бер нәрсәнең бозыклык икәнлеген белсәләр дә, шуңа күңелләре авышу сәбәпле үз-үзләренә шуны төзек итеп күрсәтергә тырышалар, башкаларга да шуны төзек итеп күрсәтү-нең төрле юлларын эзлиләр. Менә бу эшләр дөреслек түгел, бәлки ялган һәм үз-үзеңне алдаудыр.

2. Сүздә дөрес, раст булу үзеңнең игътикадыңны һичбер яшерми сөйләүдән гыйбарәт. Бу исә тугры кешеләргә хас булган камиллектер. Үз игътикадының һәм хакыйкать дип белгән нәрсә-сенең киресен сөйләү кешенең ваклыгына, түбәнлегенә, үз уенда нык тору куәте юклыкка дәлилдер. «Үз игътикадымны сөйлим», – дип кычкырышу, тартышу һәм дәгъвалашу да дөрес эш түгел. Әм-ма киңәш яки фикер соралган вакытта «минемчә бу эш шулай» яки «бу эш хакында минем фикерем болай» дип ап-ачык сөйләү лязем. Ислам дөньясында эшләр шул рәвештә булып, хәтта хәлифәләргә дә гадәти бер кешегә мөрәҗәгать иткән кебек мөрәҗәгать итәләр иде. Олуг бер хәлифә мөнбәрдән: «Әгәр ялгыш урыным булса, тө-зәтегез!» – дип халыкка мөрәҗәгать иткән вакытта бер гарәп: «Ял-гыш булсаң, сине менә бу төзәтер», – дип кылычын күрсәткән. Лә-кин соңыннан үзе теләгәнчә эш йөртүче түрәләр, залим әмирләр халыкларны юашландырдылар, үз сүзләрен сөйләргә ирек бирмә-деләр, хәтта хәлифәләрнең берсе «Аллаһыдан курык» дигән бер ке-шенең башын кистерәм дип игълан итә. Шул сәбәптән халыклар үз фикерләрен ачык итеп сөйләүдән саклану юлына керделәр һәм алар үзләренең бу эшләренә төрле матур исемнәр бирделәр. Мәҗ-бүрлек һәм зарурәт сәбәпле булган бу эшләр инде күптән бетәргә тиеш иде. Чөнки дөрес сөйли алмаган һәм үз фикерен ачык әйтергә гайрәте булмаган милләт иң түбән бер милләт һәм нигезсез бер һәйкәл икәнлеге мәгълүм.

3. Мөгамәләдә раст, дөрес булу – бөтен хәят вә мәгыйшәтнең күчәре. Яхшы мал сату, бурычларны вәгъдәсендә тапшыру, амә-нәтне саклау, кеше хакларын алып калмау – һәрберсе мөгамәләдә раст булуга керәләр.

4. Вәгъдәдә раст булу мөгамәләдә раст булу эченә керсә дә, бу турыда аерым сөйләргә кирәк. Чөнки кайбер мөселманнар бу нәрсәгә тиешле әһәмият бирмиләр һәм аны игътибарсыз калды-ралар. Бездә вәгъдә кылу һәм шуның белән берлектә вәгъдәдә тор-мау да бик киң таралган. Күпләребезнең вәгъдәсе шул эшне эшләү нияте белән түгел, бәлки үтенечне кире кайтарудан оялып кына вәгъдә ителә. Бу исә вәгъдәдә тормау гына түгел, бәлки үтәмәү нияте белән вәгъдә кылу булганлыктан, тагын да зуррак гөнаһка сәбәп була. Кулдан килмәслек, үти алмаслык нәрсәләр хакында һичкайчан вәгъдә итмәскә һәм «бу эш минем кулымнан килми» дип ап-ачык итеп әйтергә кирәк.

Халыклар ни өчен растлыкны үзләренә гадәт итмиләр, ялган-нан һәм үти алмаслык эшләр хакында вәгъдә итүдән сакланмый-лар? Әйтелгән вәгъдәдә тору турысында дикъкать итмиләр? Мо-ның сәбәбе нәрсәдә соң? Сәбәбе мәгълүм: яшь вакытта яхшы тәр-бия алмау. Яшь вакытта тәрбиясе тиешле дәрәҗәдә булмаган кеше өчен китапларда язылган, мөнбәрләрдән сөйләнгән сүзләрнең нә-тиҗәсе бик аз. Дөреслек, растлыкка өйрәнгән балаларның һәртөрле бозыклыклардан сакланулары өметледер. Чөнки бозыклыкларның һичберсе растлык белән бергә булмый.

Кылмаслык эшләр хакында балаларга: «Шулай кылырбыз, бо-лай итәрбез», – дип, юансыннар өчен төрле вәгъдәләр кылу иң за-рарлы нәрсәләрдәндер.

 .كَفَى بِالْمَرْءِ كَذِبًا أَنْ يُحَدِّثَ بِكُلِّ مَا سَمِعَ .
«Адәм баласына ялганчы булу өчен һәрбер ишеткән нәрсәне сөйләп йөрү җитә». 
Бер кеше, никадәр ялган сөйләмәскә тырышса да, әгәр ишет-кән һәрбер сүзен кешеләргә сөйләп йөрсә, бервакыт ялган сөйләми калмас. 

 .تَحَرُّوا الصِدْقَ وَ إِنْ رَأَيْتُمْ فِيهِ الْهُلْكَةَ فَإِنَّ فِيهِ النَّجَاةَ 
اِجْتَنِبُوا الْكَذِبَ وَ إِنْ رَأَيْتُمْ أَنَّ فِيهِ النَّجَاةَ فَإِنَّ فِيهِ الْهُلْكَةَ .

«Һәлак булачагыгызны белеп торсагыз да, һәрвакыт дөресен сөйләгез, чөнки котылу шунда. Котылу шунда дип уйласагыз да, ялганнан  сакланыгыз, чөнки бөтен һәлакәт ялганлауда».
 .لاَ يُلْدَغُ الْمُؤْمِنُ مِنْ جُحْرٍ وَاحِدٍ مَرَّتَيْنِ .
«Мөэмин кеше бер еланга үзен ике мәртәбә чактырмас».
Ягъни, мөэмин кеше бер үк төрле сәбәп белән ике мәртәбә ал-данмас.

Башкаларны алдау ярамаган кебек, үзең дә башкалар тара-фыннан алданудан сакланырга кирәк.

Кешеләрне яхшылап тикшермичә торып, аларга ышанган ке-ше алданыр.

Гадел, тугры мөселман хәрәмләшми, алдашмый һәм хыянәт тә итми, чөнки дөреслекнең иң кирәкле шарты булып эчкерсезлек, гаделлек, күңел сафлыгы һәм тугрылык тора. Ә инде ялганга, га-делсезлеккә, хыянәткә һәм хәйләкәрлеккә анда урын юк. 

Зирәк һәм хак мөселманга намусы ялганларга да, ялганга тү-зәргә дә ирек бирми. Аның башына ялганлау турында берәр уй керсә дә, ул аны тормышка ашырмый, чөнки ул шул ялган белән гамәл кылса, үзенең чын мөселман булмаячагын аңлый.

 .أَيُّمَا رَاعٍ غَشَّ رَعِيَّتَهُ فَهُوَ فِي النَّارِ .

«Кайсы көтүче үзенең көтүен алдаса, ул көтүченең утка керү-ендә шик юк».
Нинди дә булса җәмәгатькә баш булган кеше көтүче була. 

Гайбәт сөйләү
 .اَلْغِيبَةُ ذِكْرُكَ أَخَاكَ بِمَا يَكْرَهُ .

«Гайбәт – үз кардәшеңнең, әгәр ул ишетсә, яратмый торган берәр гаебе белән аның артында телгә алуыңдыр». 
Аллаһы Тәгалә Коръән Кәримендә әйткән: «Гайбәт кардә-шеңнең үләксәсен ашау кебек». Ләкин әгәр берәү милләткә зарар-лы эш кылучы булса, бу кешене сөйләү, аның милләткә зарар ките-рүче булуын мөселманнарга белдерү гайбәттән саналмас. Рәсүле-без галәйһиссәләм әйткән: «Бозыклык иясен аңарда булган бозык-лыгы белән сөйләгез, аның яманлыгыннан кешеләр саклансыннар өчен». Рәсүлебез янә әйткән: «Әгәр берәү оят-хәя чикмәнен өстен-нән салса, аны сөйләү гайбәт булмас».

Көнчелек 

 .لاَ يَجْتَمِعُ فِي جَوْفِ عَبْدٍ الْإِيمَانُ وَ الْحَسَدُ .
«Мөселманның күңелендә иман белән көнчелек бергә була алмый». 
Мөселман шәхесенә хас булмаган сыйфатларның тагын берсе – көнләшү. 

Ялганнан, хыянәттән, көнчелектән һәм явызлыктан азат, эч-керсез һәм саф күңелле булу – чын мөселман булуның билгеләре менә шулар. Нәкъ менә шундый кешеләр генә Ислам җәмгыятен төзи ала. Ә инде кешеләргә карата нәфрәтле, алардан көнләшеп һәм аларны алдап йөрүчеләрнең Исламдагы бәяләре – күп вакытла-рын гыйбадәттә уздыруларына карамастан – бер тиен.

 .دَبَّ إِلَيْكُمْ دَاءُ الْأُمَمِ قَبْلَكُمْ الْحَسَدُ وَ الْبَغْضَاءُ هِيَ الْحَالِقَةُ حَالِقَةُ الدِّينِ
لاَ حَالِقَةُ الشَّعْرِ وَ الَّذِي نَفْسُ مُحَمَّدٍ بِيَدِهِ لاَ تَدْخُلُوا الْجَنَّةَ حَتَّى تُؤْمِنُوا وَ لاَ تُؤْمِنُوا
حَتَّى تَحَابُوا أَفَلاَ أُنَبِّئُكُمْ بِشَيْءٍ إِذَا فَعَلْتُمُوهُ تَحَابَبْتُمْ أَفْشُوا السَّلاَمَ بَيْنَكُمْ .

«Сездән элекке өммәтләрнең авыруы булган көнчелек белән ачу сезгә дә шуышып килеп җитте. Ул авырулар кыркучылардыр. Кыркучы дигәч тә, ул чәчне кыркучы дигән сүз түгел, бәлки динне кыркучы, динне кисүче булалар. Мөхәммәтнең җаны Аның ку-лында булган Зат белән ант итеп әйтәм, сез мөэмин булмыйча то-рып, һич җәннәткә керә алмыйсыз һәм бер-берегезне сөйми торып һич мөэмин булмыйсыз. Мин сезгә бер нәрсә әйтәм, әгәр аны кыл-сагыз үз арагызда сөешерсез, ул нәрсә – үзара сәлам бирешүдер».

Хыянәт итү
 .إِنَّ رِجَالاً يَتَخَوَّضُونَ فِي مَالِ اللهِ بِغَيْرِ حَقٍ فَلَهُمُ النَّارُ يَوْمَ الْقِيَامَةِ .
«Мөселманнарның бәйтел малларына (казналарына) хаксыз-лык белән баш булган һәм аны нәфесе теләгән җирләргә сарыф ит-кән, яки бәйтел малга хыянәт иткән кешеләр җәһәннәмдә була-лар». 
Бүген дә бер хуш авазлы җырчыга йөз меңнәрне бирүчеләр дә шул халык милкеннән бирәләр бит. Шулай булгач, аларның ахи-рәттә кайтачак урыннары билгеле түгелмени?!

 .حُرْمَةُ نِسَاءِ الْمُجَاهِدِينَ عَلَى الْقَاعِدِينَ كَحُرْمَةِ أُمَّهَاتِهِمْ وَ مَا مِنْ رَجُلٍ مِنَ الْقَاعِدِينَ يَخْلُفُ رَجُلاً مِنَ الْمُجَاهِدِينَ فِي أَهْلِهِ فَيَخُونَهُ فِيهِمْ إِلاَّ وَقَفَ لَهُ يَوْمَ الْقِيَامَةِ فَقِيلَ لَهُ قَدْ خَانَكَ فِي أَهْلِكَ فَخُذْ مِنْ حَسَنَاتِهِ مَا شِئْتَ فَيَأْخُذُ مِنْ عَمَلِهِ مَا شَاءَ فَمَا ظَنُّكُمْ؟ .

«Сугыштагы кешеләрнең хатыннары өйдә калучылар өчен аларның үз аналары кебек хөрмәтле. Әгәр сугышчылардан берсе мәмләкәтендә булган дусларыннан яки белешләреннән берәүне үзенең өй җәмәгатьләрен карап тору өчен үзе урынына калдырса, һәм шул калган кеше аңа хыянәт итсә, ул хыянәтчене Кыямәт кө-нендә аяк үрә торгызылып хак иясе булган кешегә «Менә бу кешенең  изгелекләреннән теләгән кадәр ал, чөнки ул сиңа хыянәт кылды», – дип әйтелер. Ул кеше теләгән кадәр алыр. Сез менә шуңа нәрсә дисез?»

Безгә Ислам гаскәренең сугышка киткәч өйләрендә калдыр-ган җәмәгатьләрен аналарыбыз кебек сакларга һәм алар мохтаҗ булган нәрсәләрне хәзерләргә боерылганбыз.

Ачулану

 .إِنَّ رَجُلا قَالَ لِلنَِّبيِّ صَلَّى اللهُ عَلَيْهِ وَ سَلَّمَ: أََوْصِنِى ،
قال: لاَ تَغْضَبْ، فَرَدَّدَ مِرَارًا، قال: لاَ تَغْضَبْ .
«Рәсүлебезгә бер кеше килеп: «Миңа бер киңәш бир», – ди. Рәсүлебез аңа: «Ачуланма», – дип киңәш бирә. Теге кеше кайта-рып-кайтарып тагын киңәш сораса да, Рәсүлебез аңа «ачуланма» дигән киңәшен бирүен дәвам итә».
Ачу килү сыйфаты кешегә тумыштан ук бирелә. Ул аның та-бигатенә салынган. Шулай булса да, кеше үзен аннан сакларга ты-рыша: кайвакыт ачу китерә торган сәбәпләргә якын бармыйча, кай-вакыт ачуланмаска тырышып, кайвакыт ачуланса да, бөтен көче бе-лән аны басарга тырышып.

Мөселман кешегә күркәм сыйфатлар хас. Аны оят-хәя, тый-наклык, башкаларны сөю, гафу итә белү, һәм нинди генә хәлдә дә ачык, якты  йөзле булу бизи.

«Ачуланма!» Ягъни, әй син, дөнья-ахирәт бәхетенә ирешергә омтылучы! Әгәр синең табигатеңдә явыз көчләр баш күтәрсә, нәф-сең теләгенә иярә күрмә. Югыйсә алар синең белән идарә итеп, сине Аллаһ тыйганнарны эшләргә мәҗбүр итәрләр. Юк, син алар-га каршы көрәшергә тиеш. Син үзеңне Аллаһыдан хакыйкый кур-кучы мөэмин сыйфатлары белән сыйфатларга тиеш. Алар хакында Коръән Кәримдә Аллаһы Тәгалә болай ди: «Раббыгызның ярлыка-вына һәм җир-күкләрне сыйдырган җәннәткә керергә ашыгыгыз. Ул җәннәт – Аллаһыдан куркучыларга әзерләп куелган урын. Ул Аллаһыдан куркучылар җиңеллектә дә, авырлыкта да үзләренең малларыннан Аллаһ юлына сарыф итәләр. Үзләренең ачуларын ба-сып йөриләр һәм кешеләрне гафу итәләр. Аллаһы Тәгалә игелек кылучыларны сөя».

Үзенең ачуын басарга өйрәнгән кеше, үзен Аллаһының ачу-ыннан да сакларга өйрәнә. Ул  Аллаһының ачуын китерә торган бер генә эшне дә кылмый, хәтта ул эшләргә якын да бармый.

Ачу бөтен яманлык, явызлыкны, ә аннан үзеңне азат итү бө-тен игелек, яхшылыкны үз эченә ала. Әлеге сәхабә Рәсүлебездән кайтарып-кайтарып янә башка төрле киңәш бирүен үтенсә дә, «Ачуланма!» – дигән сүздән башка җавап ала алмый. Ул күрәсең бу сүзнең асылына тиз генә төшенеп җитә алмаган. Аны үзенә җи-ңелгә санап, тагын да мөһимрәк киңәш көткән. Әхмәд риваятендә килгән шул хәдиснең ахырында Рәсүлебездән киңәш сораган әлеге сәхабә болай ди: «Рәсүлебез кайтарып-кайтарып шул сүзне әйткәч, мин уйланып калдым һәм аңладым, чыннан да ачу бөтен яманлык-ны үзенә туплый бит». 

Ачу кешегә һәртөрле бәхетсезлекләр алып килә. Ул аннан күп яклы зыян күрә. Ачудан кешенең йөзе үзгәрә, күзе кызара, каны кыза, муен тамырлары кабара, куллары калтырый, сөйләменең тәр-тибе бетә, авызыннан һәртөрле яман сүзләр чыга, ул үзенең шул халәте белән үзенә генә түгел, бәлки тирә ягындагыларга да күп зыян сала.

Ачу аркылы кешеләрнең йөрәкләрендә бер-берләренә карата нәфрәт уяна, аралар өзелә, дуслар, туганнар арасында дошманлык, нәфрәт пәйда була, җәмгыять бозыла.

Кешене ачуланырга нәрсә мәҗбүр итә соң? – Аның сәбәпләре төрле һәм бик күп: үзен өстен санау, тәкәбберлек, башкалардан көлү, мәсхәрә кылу, һәртөрле тарткалашулар, үзеңә кагылмаган эшкә тыкшыну, шулай ук артык байлыкка, дәрәҗәгә омтылу – шу-лар җөмләсеннән.

Ачудан котылуның да төрле юллары бар. Мәсәлән, бервакыт Рәсүлебез алдында ике кеше тарткалаша башлый, берсенең хәтта ачудан йөзе кызара, шунда Рәсүлебез аны күреп әйтә: «Әгәр ул, «Әгузү билләһи минәш-шәйтанир-раҗим» (шайтаннан Аллаһыга сыенам) дигән сүзләрне әйтсә, әлбәттә тынычланыр иде».

Аллаһы Тәгалә «Әгъраф» сүрәсенең 200-нче аятендә әйткән: «Әгәр сине шайтан котыртса, син Аллаһы Тәгаләгә сыен, Ул Ише-түче һәм Белүчедер».

 .إذَا غَضِبَ أَحَدُكُمْ وَ هُوَ قَائِمٌ فَلْيَجْلِسْ فَإِذَا ذَهَبَ عَنْهُ الْغَضَبُ وَ إِلَّا فَلْيَضْطَجِعْ .
«Әгәр сезнең берәрегез ачуланган вакытта басып торган булса, утырсын; утыргач та ачуы басылмаса, ятып торсын».
Бу хәдис шуңа ишарә кыла: басып торучы кеше утырып яки ятып торучы кешегә караганда үч алуга якынрак тора. 

 .إذَا غَضِبَ أَحَدُكُمْ فَلْيَسْكُتْ .
«Әгәр берәрегез ачуланса, тик торсын».
Ягъни, ачулы кеше үзенең ачуы белән үзе дә әйтергә теләмә-гән нәрсәләрне әйтеп ташларга мөмкин. Соңыннан үкенгәнче хәзер телен тыйсын.

Әгәр бер кеше ачуы чыкканда үзенең нәфесен басып, ачуын тыеп кала алса, анда сабырлык дигән күркәм холык барлыкка килә. Шул сабырлык ул кешегә гөнаһтан котылырга ярдәм итә.

Ачу күп вакытта кешенең үзе өчен уч алырга омтылудан туа, Аллаһ яки Аның дине өчен түгел. Әгәр Аллаһының дине мәсхәрә кылынса, хәрамнар эшләнсә, мөселманнарның хак-хокуклары аяк астына салып тапталса, аларның маллары, җаннары тартып алынса, бу вакытта ачулану гына түгел, бәлки көрәшергә кирәк.

 .لَيْسَ الشَّدِيدُ بِالصُّرْعَةِ إِنَّمَا الشَّدِيدُ الَّذِي يَمْلِكُ نَفْسَهُ عِنْدَ الْغَضَبِ .

«Көрәштә һәркемне җиңә торган кеше түгел, ә ачу вакытында үзен-үзе җиңүче кеше – чын батыр».
Бурыч хәле

 .سَمِعْتُ رَسُولَ اللهِ يَقُولُ: «مَنْ سَرَّهُ أَنْ يُنْجِيَهُ اللهُ
مِنْ كُرَبِ يَوْمِ الْقِيَامَةِ، فَلْيَنْفِسْ عَنْ مُعْسِرٍ أَوْ يَضَعْ عَنْهُ .
«Аллаһ аны Кыямәт көнендә ачы хәсрәттән коткарыр дип өмет итүче кеше, авыр хәлдә калучыны юатсын яки бурычының бер өлешен гафу итсен». 
Димәк, әгәр берәү үзенә бурычлы кардәшенең авыр хәлдә икәнен күрсә, ул аның хәленә кереп, аңа вакыт бирергә, яки ха-җәтенең бер өлешен гафу итәргә тиеш. Моңа бүләк йөзеннән ул үзе дә Кыямәт көнендәге ачы хәсрәттән котылачак.

 .مَنْ أَنْظَرَ مُعْسِرًا، أَوْ وَضَعَ لَهُ، أَظَلَّهُ اللهُ يَوْمَ الْقِيَامَةِ تَحْتَ ظِلِّ عَرْشِهِ يَوْمَ لاَ ظِلَّ إِلاَّ ظِلُّهُ .
«Авыр хәлдә калучыга вакыт бирүчене яки бурычының бер өлешен гафу итүчене Аллаһы Тәгалә Кыямәт көнендә – башка кү-ләгәләр булмаган көндә – Үзенең Тәхете күләгәсенә алачак».
Чын мөселман авыр хәлдә калучы кардәшенә һәрвакыт яр-дәмгә ашыга. Ул аңа бурычка дип берәр нәрсә бирсә аны түләтүне ашыктырмый, бәлки, хәле яхшырганчы вакыт бирә, яки бөтенләй гафу итә. 

 .إِنَّ اللهَ تَعَالَى مَعَ الدَّائِنِ حَتَّى يَقْضِىَ دَيْنَهُ مَا لَمْ يَكُنْ دَيْنُهُ فِيمَا يَكْرَهُ اللهُ .
«Әгәр бурычка алган нәрсә Аллаһ риза булмый торган эшләр-гә тоту өчен булмаса, Аллаһы Тәгалә бурычлы кешегә ярдәм итә». 
 .كَانَ رَجُلٌ يُدَايِنُ النَّاسَ فَكَانَ يَقُولُ لِفَتَاهُ إِذَا أَتَيْتَ مُعْسِرًا
فَتَجَاوَزْ عَنْهُ لَعَلَّ اللهَ أَنْ يَتَجَاوَزَ عَنَّا فَلَقِيَ اللهَ فَتَجَاوَزَ عَنْهُ .

«Кешеләргә бурычка акча биреп тора торган бер кеше була. Ул кеше үзенең хезмәтчеләренә: «Мохтаҗларның бурычларын ки-черегез, шуның аркасында бәлки Аллаһы Тәгалә безнең дә гөнаһ-ларыбызны кичерер», – дип әйтә торган була. Бу кеше Аллаһы Тә-галә каршына килеп баскач, Аллаһы Тәгалә чыннан да аның гөнаһ-ларын кичерә».
 .مَا مِنْ عَبْدٍ كَانَتْ لَهُ نِيَّةٌ فِي أَدَاءِ دَيْنِهِ إِلاَّ كَانَ لَهُ مِنَ اللهِ عَوْنٌ .

«Бурычын түләргә нияте булган кешегә шул бурычны түләргә Аллаһы Тәгалә ярдәм итә».

Шәригатьтә бурычка алу һәм бурычка бирү эшләрендә язы-шу, шаһитлар билгеләү, кәфил, яки заклад алу кебек һәм башка иминчелекне саклый торган нәрсәләргә боерылган. Шул боерык-ларның киресен эшләп тә соңыннан иминлекне Аллаһыдан сорау – бик зур хаксызлык була. Иң элек Аллаһының кушканынча эш кы-лына, соңыннан Аллаһыга тапшырыла. Әгәр берәүгә бернинди язу-сызусыз акча яки башка малны биреп, теге кеше хыянәт итеп ма-лыңны бирмәсә, шуннан соң син Аллаһы Тәгаләгә малымны кай-тарып алырга ярдәм ит дип дога кыласың. Аллаһы Тәгалә синең бу догаңны кабул кылмаска мөмкин, чөнки син Аллаһының фәрма-нын тотмадың.

 .مَنْ أَخَذَ أَمْوَالَ النَّاسِ يُريدُ أَدَاءَهَا أَدَّى اللهُ عَنْهُ وَ مَنْ أَخَذَهَا يُريدُ إِتْلاَفَهَا أَتْلَفَهُ اللهُ .

«Әгәр бер кеше башкалардан кайтарып бирү нияте белән мал-лар алса, Аллаһы Тәгалә ул кешегә аны түләүне насыйп кылыр, әгәр нияте түләмәү булса, Аллаһы Тәгалә ул малдан бәрәкәтне алыр». 

 .مَنْ أَنْظَرَ مُعْسِرًا فَلَهُ بِكُلِّ يَوْمٍ مِثْلُهُ صَدَقَةٌ قَبْلَ أَنْ يَحلَّ
الدَّيْنُ فَإِذَا حَلَّ الدَّيْنُ فَأَنْظَرَهُ فَلَهُ بِكُلِّ يَوْمٍ مِثْلاَهُ صَدَقَةٌ .

«Әгәр бер кеше үзенә бурычлы булган кешегә вакыт бирсә, һәр көнне шул акчасы кадәр садака кылганның савабын алыр. Әгәр вәгъдә көне җиткәч янә вакыт бирсә, һәр көн өчен шул акча кадәр ике өлеш садака кылганның савабын алыр».
 .خِيَارُكُمْ أَحْسَنُكُمْ قَضَاءً لِلدَّيْنِ .

«Сезнең яхшыларыгыз бурыч бирүдә күркәмлек кылучылары-гыздыр». 
Безнең халыкта уртак кәсеп итүнең булмавы һәм күп төрле сәүдәләр буш калуның сәбәпләреннән берсе – бер-береңә ышаныч-сызлык. Зур сумма ияләре һичкемгә бурычка акча бирмиләр, чөнки әгәр ул бер кешегә бурычка акча бирә калса, бурычны кире кай-тарып алу үзе бер бәла. Шуңа күрә зур-зур суммалар сандыкларда, сейфларда тик яталар. Кулларыннан эш килә торган кешеләрнең акчалары юклыгыннан, ә акчалыларның кулларыннан бернинди эш килмәүдән акчалар файда китермичә тик яталар. Безнең шулай бу-луыбызның сәбәбе бер-беребезгә ышаныч бетүдән. Әгәр без килә-чәктә бөек милләт булырга теләсәк хәлебезне бүгеннән үк үзгәр-тергә кирәк. Югыйсә үзебез дә, малыбыз да башкалар кулында бу-лачак.

Кешеләргә эшең төшмәсен

 .أَتَانِي جِبْرِيلُ، فَقَالَ يَا مُحَمَّدُ، عِشْ مَا شِئْتَ فَإِنَّكَ مَيِّتٌ وَ احْبِبْ مَنْ شِئْتَ فَإِنَّكَ مُفَارِقٌ وَ اعْمَلْ مَا شِئْتَ فَإِنَّكَ مَجْزِيٌّ بِهِ وَ اعْلَمْ أَنَّ شَرَفَ الْمُؤْمِنِ قِيَامُهُ بِاللَّيْلِ وَ عِزُّهُ اسْتِغْنَاؤُهُ عَنِ النَّاسِ .

Беркөнне минем яныма Җәбраил галәйһиссәләм килеп әйтте: «Әй, Мөхәммәт! Дөньяда теләгән кадәр яшә, беркөнне барыбер үләчәксең, теләгән кешеңне сөй, беркөнне барыбер аерылышачак-сың, күңелең теләгән эшне эшлә, беркөнне барыбер җәзасын ала-чаксың. Бел ки, мөэмин кешенең хөрмәте – кичләрен гыйбадәт бе-лән үткәрүе, ә өстенлеге – кешеләрдән хаҗәтсез булуы белән».

Ягьни, күпмедер гомер сөргәннән соң без әлбәттә, үләчәкбез, үлеп бу дөньядан ахирәт йортына күчәчәкбез. Ул ахирәт көненең эше исә, бу дөньяда кәсеп кылган яхшы яки яман гамәлләребезнең җәзасын күрүдән гыйбарәт. Шулай булгач, «бу дөньяда теләгә-немчә яшим» кебек сүзләрнең нәтиҗәсе ап-ачык. Акыллы кеше бу уңайдан үзенә нәрсә кирәк шуны әзерләр. Бу хәдисе белән Мө-хәммәт галәйһиссәләм гүя үзенең өммәтенә боера: «Өммәтем! Сез икенче йортка күчәчәксез, монда булган эшләрегезне яхшы башка-рыгыз. Әгәр бу йортның эшләрен яхшы башкармасагыз, киләчәк йорттан һич файда ала алмассыз. Бу дөньяда тырышыгыз, дөнья михнәте белән ахирәт рәхәтен сатып алыгыз. Кичләрегезне гый-бадәт белән изгелектә үткәрегез, кешеләрдән берни өмет итмичә, алардан һичнәрсә сорамыйча гомер сөрегез, иң яхшысы шулдыр».

 .اِسْتَغْنَوْا عَنِ النَّاسِ وَ لَوْ بِشَوْصِ السِّوَاكِ .
«Кешеләргә, мисвәкне чайкау кадәр генә булса да, хаҗәтегез төшмәсен».

 .مَنْ يَتَكَفَّلْ لِي أَنْ لاَ يَسْأَلَ النَّاسَ شَيْئًا وَ أَتَكَفَّلْ لَهُ بِالْجَنَّةِ .

«Кем дә кем кешеләрдән бернәрсә дә сорамам дип миңа сүз бирсә, мин дә аңа җәннәтне вәгъдә итәм».

Җәннәт Аллаһы Тәгаләнең кулында, шулай булса да, Ул Рә-сүлебезгә Үзенең исеменнән сөйләргә рөхсәт иткән.

 .لا تَسْأَلِ النَّاسَ شَيْئًا وَ لاَ سَوْطَكَ وَ إِنْ سَقَطَ مِنْكَ حَتَّى تَنْزِلَ إِلَيْهِ فَتَأْخُذْهُ .

«Кешеләрдән һичнәрсә сорама, хәтта җиргә чыбыркың төшсә дә, аны кешедән алып бирүне сорама, төш тә үзең ал».
 .اِسْتَعِيذُوا بِاللهِ مِنَ الْفَقْرِ وَ الْعَيْلَةِ وَ مِنْ أَنْ تُظْلَمُوا أَوْ تَظْلِمُوا .
«Мохтаҗ, фәкыйрь, чарасыз мескен булып калудан, берәүгә золым итүдән, һәм үзегез дә золым күрүдән Аллаһыга сыеныгыз».
Бу хәдисне күз алдыбызга китереп, үзебезгә көзге итеп ка-расак, күрәбез: безнең күп кенә мөселман дәүләтләре гаять мох-таҗлыкта булып, әхлагыбыз тәмам бозылганга күрә, башка мил-ләтләрдән тәмам артка калганбыз. Җәбер-золым күбәйгән, аны бе-терергә һичкемнең керешкәне юк. Шуңа күрә һәр эшебездә кире-лек һәм зарардан башка һичнәрсә юк. Башка милләтләрнең җәбер-золымы астында бу кадәр изелүебезгә шул сәбәп, шуның өчен без һәр тарафтан кызган ут эчендә. Беребезнең икенчебездән хәбәре юк, кардәшлек, туганлык бездә тәмам беткән. Мондый хәлләрдән безгә Аллаһыга сыенырга кирәк.

Мөселманга кул күтәрмә
 .إِذَا الْتَقَى الْمُسْلِمَانِ بِسَيْفَيْهِمَا فَقَتَلَ أَحَدُهُمَا صَاحِبَهُ فَالْقَاتِلُ وَالْمَقْتُولُ فِي النَّارِ .
«Әгәр ике мөселман бер-берсенә кулларына кылыч тоткан хәлдә юлыгып,  берсе икенчесен үтерсә, икесе дә җәһәннәмдә бу-ла». 
Пәйгамбәребездән бу турыда соралгач, ул болай дип җавап бирә: «Аларның икесенә дә җәһәннәм, чөнки аларның икесе дә бер-берсен үтерергә әзер иделәр. Әгәр беренчесе  үтерелмәгән бул-са, ул үзе иптәшен үтергән булыр иде. Шуңа күрә ниятләре бер-берсен үтерү булганлыгы өчен Аллаһы Тәгалә аларның икесен дә җәһәннәмгә кертә. 

 .إِذَا شَهَرَ الْمُسْلِمُ عَلَى أَخِيهِ سِلاَحًا فَلاَ تَزَالُ مَلاَئِكَةُ اللهِ تَلْعَنُهُ حَتَّى يَشِيمَهُ عَنْهُ .
«Әгәр бер мөселман үзенең дин кардәшенә кылыч белән су-гарга теләсә, Аллаһы Тәгаләнең фәрештәләре аңа кылычын кире урынына тыгып куйганга кадәр ләгънәт укырлар».

 .كُلُّ الْمُسْلِمِ عَلَى الْمُسْلِمِ حَرَامٌ مَالُهُ وَ عِرْضُهُ
وَ دَمُهُ حَسْبُ امْرِءٍ مِنَ الشَّرِّ أَنْ يَحْقِرَ أَخَاهُ الْمُسْلِمَ .

«Һәрбер мөселманның икенче мөселманга малы да, каны да, намусы да хәрам. Иң явызлардан булу өчен, кешегә үзенең мө-селман кардәшен хурлау җитә».

 .مَنْ سَلَّ عَلَيْنَا السَّيْفَ فَلَيْسَ مِنَّا .
«Әгәр бер кеше безнең өстебезгә кылычын чыгарып килсә, ул кеше бездән түгел».
Ягъни, мөселманнарга каршы сугышучылар белән безнең бер-нинди дуслыгыбыз юк. Без аларны күрә алмаска тиеш. 

 .مَنْ شَابَ شَيْبَةً فِي الْإِسْلاَمِ كَانَتْ لَهُ نُورًا يَوْمَ الْقِيَامَةِ .
«Әгәр бер кеше яшьтән мөселман булып Ислам динендә кар-тайса, шул картлыгы аңа Кыямәт көнендә нур булыр». 
 .لاَ تُؤْذُوا مُسْلِمًا بِشَتْمِ كَافِرٍ .

«Бер кяферне сүгәм дип мөселман кешене рәнҗетмәгез».
Әбү Җәһилнең улы Гыйкримә мөселман булганнан соң кай-бер сәхабәләр, менә бу Аллаһының дошманы Әбү Җәһилнең улы дип төртеп күрсәтә торган булалар. Аларның шул сүзләрен ишетеп Рәсүлебез әлеге сүзләрне әйтә.


Кешенең дәрәҗәсе нәселе, яки ата-анасының кем булуы белән түгел, бәлки хәзерге торышына, хәзерге халәтенә карап билгеләнә.  

Ант итү
 ( لاَ يُؤَاخِذُكُمُ اللهُ بِاللَّغْوِ فِي أَيْمَانِكُمْ وَ لَكِن يُؤَاخِذُكُمْ بِمَا كَسَبَتْ قُلُوبُكُمْ ( 

«Аллаһы Тәгалә сезнең телдә генә түгел, ә чын күңелдән әйткән антларыгызга карап хөкем итә». Бәкара: 224.
 (فَكَفَّرَتُهُ إِطْعَامُ عَشَرَةِ مَسَاكِينَ مِنْ أَوْسَطِ مَا تُطْعِمُونَ أَهْلِيكُمْ 
أَوْ كِسْوَتُهُمْ أَوْ تَحْرِيرُ رَقَبَةٍ فَمَنْ لَمْ يَجِدْ فَصِيَام ثَلاَثَةِ أَيَّامٍ  ( 

«Әгәр антларыгызны бозсагыз, ун мескенне ашатыгыз, яки киендерегез, яки кемгә дә булса иреккә чыгарга ярдәм итегез. Әгәр инде боларга көчегез җитмәсә өч көн ураза тотыгыз. Мәидә: 89.

 ( ذَلِكَ كَفَّرَةُ أَيْمَانِكُمْ إِذَا حَلَفْتُمْ ( «Менә шул нәрсәләр антлары-гызны бозган өчен кәффәрат булып торалар».
 (وَ احْفَظُوا أَيْمَانَكُمْ( 

«Антларыгызны үтәгез», – ди Аллаһы Тәгалә әлеге аятьнең дәвамында, ягъни, әгәр без Аллаһының исеме белән ант итәр бул-сак, юк-бар һәм буш, аннан да бигрәк, гөнаһлы эшләргә ант итәргә тиеш түгел.
  ( وَ لاَ تَجْعَلُوا اللهَ عُرْضَةً لِأَيْمَانِكُُمْ أَنْ تَبَرُّوا وَ تَتَّقُوا وَ تُصْلِحُوا بَيْنَ النَّاسِ (  

«Валлаһи, игелекләр кылмыйм, тәкъва булмыйм һәм кешеләр арасын төзәтмим», – дип игелекле эшләрне эшләмәслеккә Аллаһы-ның исеме белән ант итмәгез», – ди Аллаһы Тәгалә Бәкарә сүрәсе-нең 224-нче аятендә
Рәсүлебез, үзенең хәдисләрендә хәтта, яхшы эшләргә булса да, ант итүдән сакланыгыз, дип кисәткән. Чөнки, адәм баласы күп вакытта бер эшкә ант итә дә аны шунда ук исеннән чыгара. Әгәр без берәр эшкә ант итәргә мәҗбүр булганбыз икән, ул антны үтәр-гә кирәк.

 .اَلْيَمِينُ عَلَى نِيَّةِ الْمُسْتَحْلِفِ .
«Ант итү ант иттерүченең нияте белән була». 
Ягъни, әгәр берәү икенчесеннән бүген ашамадым дигән сүзең дөрес булса ант ит дисә, бу кеше «бүген хөрмә ашамадым» дип хөрмә ашамавын гына ният итеп ант итсә дә анты хөрмә өчен генә булмый, ә ант иттерүче кешенең нияте белән булып, бу кеше шул көнне нәрсә булса да ашаган булса, ул ант бозучы булып санала.

 .إِنَّ اللهَ يَنْهَاكُمْ أَنْ تَحْلُفُوا بِآبَائِكُمْ .
«Аллаһы Тәгалә сезне аталарыгыз белән ант итүдән тыя».
Әгәр ант итәргә кирәк булса, Аллаһының исеме белән ант итәргә кирәк.

 .إِيَّاكُمْ وَ كَثْرَةَ الْحَلْفِ فِي الْبَيْعِ فَإِنَّهُ يُنَفِّقُ ثُمَّ يَمْحَقُ .

«Сатуда күп ант итүдән сакланыгыз. Чөнки бу эш башта күп-медер файда китерсә дә, соңыннан малыгызны бөтенләй бетерер».
 .كُلُّ يَمِينٍ يُحْلَفُ بِهَا دُونَ اللهِ شِرْكٌ .

«Аллаһыдан башка нәрсә белән әйтелгән һәрбер ант Аллаһы-га тиңдәш тоту була». 
 .خَمْسٌ لَيْسَ لَهُنَّ كَفَّارَةٌ الشِّرْكُ بِاللهِ وَ قَتْلُ النَّفْسِ بِغَيْرِ حَقٍّ وَ بُهْتُ
الْمُؤْمِنِ وَ الْفِرَارُ مِنَ الزَّحْفِ وَ يَمِينٌ صَابِرَةٌ يَقْتَطِعُ بِهَا مَالاً بِغَيْرِ حَقٍّ .

«Биш нәрсәнең кәффәрате юк: 1) Аллаһыга тиңдәш тоту; 2) шәригать буенча үтерергә хөкем ителмәгән кешене үтерү; 3) мөэ-мин кешегә яла ягу; 4) сугыштан качу; 5) ялганга ант итү, ул ант аркасында берәүнең тиешсезлек белән малын алу».
Өйдә ялгыз куну

 .نَهَى عَنِ الْوَحْدَةِ: أَنْ يَبِيتَ الرَّجُلُ وَحْدَهُ .

«Рәсүлебез өйдә ялгыз берүзең кунудан тыйган».

Арабызда җенләнү исемендәге хастаны күбрәк ялгыз ятучы-ларда табабыз, аннан тыш ялгыз яту тынычсызлыкка, тынычсыз-лык үз чиратында хастага сәбәп була.

Ширек кылу

 . إِنَّ الرُّقى وَالتَّمَائِمَ وَ التِّوَلَةَ شِرْكٌ .
«Мәгънәсе булмаган яки мәгънәсе аңланмаган сүзләр белән сыгыну (бездә бөти диләр), күз тимәсен, шуның өчен, моның өчен дип, теләсә нәрсәләр асып, бәйләп куюлар һәм ирләр каршында сөекле булу уе белән хатыннар тарафыннан шундый нәрсәләр яса-тулар барысы да ширек булалар». 

 .اَلشَّهْوَةُ الْخَفِيَّةُ وَ الرِّيَاءُ شِرْكٌ .

«Яшерен ләззәт белән рия ширектер».
Яшерен ләззәт дип ниндидер бер дөньяви максатларны күз ал-дында тотып гыйбадәт кылуга әйтелә. Рия дип гыйбадәтне һәм башка эшләрне кешеләргә күрсәтү өчен кылуга әйтелә. Хәдиснең мәгънәсе шул: әгәр гыйбадәт кылудан булган максатыгыз нинди дә булса дөньяви максатка ирешү, яки кеше күзенә яхшы күренү өчен булса, бу нәрсә Аллаһы Тәгаләгә тиңдәш тоту белән бәрабәр була.

Бидгатьче булма

 .مَنْ أَحْدَثَ فِي أَمْرِنَا هَذَا مَا لَيْسَ منْهُ فَهُوَ رَدٌّ .

«Әгәр бер кеше Коръәндә һәм хәдистә булмаган нәрсәне дин хөкемнәре арасына кертсә, ул тотылмас, ташланыр».
Ягъни, дингә Коръән белән хәдистә бәян кылынмаган һәртөр-ле чуп-чарны арттыру бидгатьнең яманыдыр.

Аллаһыны ачуландырма

 .مَنْ أَرْضَى النَّاسَ بِسَخَطِ اللهِ وَكَلَهُ اللهُ إِلَى النَّاسِ،
وَ مَنْ أَسْخَطَ النَّاسَ برِضَاءِ اللهِ كَفَاهُ اللهُ مُؤُنَةَ النَّاسِ .

«Әгәр бер кеше башкаларны үзеннән риза кылыр өчен Алла-һының ачуына сәбәп була торган берәр эшне кылса, Аллаһы Тәга-лә ул кешене кешеләр кулына тапшырыр, ягъни һәрвакыт аларга мохтаҗ булыр. Әгәр Аллаһының ризалыгын табу өчен кешеләрне ачуландырса, Аллаһы Тәгалә ул кешене кешеләрнең җәфасыннан азат кылыр».
Ак төкләр

 .نَهَى عَنْ نَتْفِ الشَّيْبِ .

«Рәсүлебез галәйһиссәләм картлык билгесе булган ак төк-ләрне йолкудан тыйган».

Чирләр

 .إِذَا سَمِعْتُمْ بِالطَّاعُونِ بِأَرْضٍ فَلاَ تَدْخُلُوا عَلَيْهِ وَإِذَا وَقَعَ وَأَنْتُمْ بِأَرْضٍ فَلاَ تَخْرُجُوا فِرَارًا مِنْهُ .
«Әгәр бер җирдә чума авыруы барын ишетсәгез, анда кер-мәгез. Әгәр ул авыру сез торган җирдә килеп чыкса, ул җирдән чыкмагыз, качмагыз».

Тагун – чума исемле йогышлы бер авырудыр. Хәзерге вакыт-та йогышлы авырулар өчен һәртөрле чаралар табылган булса да, шул чараларның иң яхшысы ошбу хәдистә әйтелгәнчә, сәламәтләр белән авыруларны бергә катыштырмау һәм мөмкин кадәр аерып тотудыр. Тән вә киемнәр, урын вә һаваның пакь һәм саф тотылуы да чир таралмасын өчен файдалы нәрсәләрдер.

Йогышлы авырулардан саклану һәм медицина кагыйдәләре белән гамәл итү тиеш икәнлеккә ошбу хәдис шәриф ачык дәлил булып тора.

 .اَللَّهُمَّ إِنِّي أَعُوذُ بِكَ مِن الْبَرَصِ وَ الْجُنُونِ وَ الْجُذَامِ وَ مِنْ سَيْءِ الْأَسْقَامِ .

«Ий, Раббым! Ала тән, җүләрлек, мескенлек, дәхи башка төр-ле начар авыруларның барысыннан да  Сиңа сыенам». 
Бу авыруларның барысыннан да сакланырга кирәк.

 .عِبَادَ اللهِ، تَدَاوَوْا فَإِنَّ اللهَ لَمْ يَضَعْ دَاءً إِلاَّ وَضَعَ لَهُ دَوَاءً إِلاَّ دَاءً وَاحِدًا الْهَرَمَ .

«Әй, Аллаһының коллары! Дәваланыгыз, чөнки Аллаһы Тәга-лә һәрбер авыру өчен дәва яраткан. Мәгәр бер авыруга дару юк, ул авыру – картлык».
Авыруларның һәрберсе өчен Аллаһы Тәгалә бер дару ясаган, шул даруны үз авыруына карап кулланырга гына кирәк. Инде нин-ди дару нинди авыруга тиешле икәнен белү өчен гыйлем кирәк, ул гыйлемне «тыйб гыйлеме» (медицина) диләр. Бу хәдис белән гамәл кылу өчен тыйб гыйлемен өйрәнү тиеш була.

Бүгенге көндә кайбер чирләрнең дәвасы булмаса, ул бары гыйлем җитешмәгәннән генәдер. Гыйлем арта-арта бәлки, килә-чәктә аларның да дәваларын табарлар. Рәсүлүллаһның хәбәре дө-рес булуына иманыбыз камил.

«Дәва Аллаһы Тәгаләнең тәкъдирен үзгәртәмени?» – дип со-раган кешеләргә Рәсүлүллаһ: «Дәвалау үзе дә Аллаһының тәкъди-ре», – дип җавап биргән.

 .اَلْفَارُّ مِنَ الطَّاعُونِ كَالْفَارِّ مِنَ الزَّحْفِ وَ الصَّابِرُ فِيهِ كَالصَّابِرِ فِي الزَّحْفِ .

«Чума авыруы таралган җирдән качучы кеше сугыштан качу-чы кеше кебек. Шул җирдә сабыр итеп торучы кеше, сугыш сафын-да сабыр итеп дошманга каршы сугышчы кеше кебек».
 .لَقِّنُوا مَوْتَاكُمْ لاَ إِلَهَ إِلاَّ اللهُ .

«Үлем алдында булган кардәшләрегезнең колагына «лә иләһә илләллаһ» дигән сүзне әйтеп торыгыз».

 .لاَ تُحِدُّوا النَّظَرَ إِلَى الْمَجْذُومِينَ .

«Ала тән зәхмәте белән авыручы кешегә текәлеп карамагыз». 
Чөнки, ул: «Мине хурлап карыйлар», – дип сезнең белән дош-манлашуга, яки үзегез аннан куркып борчылуга сәбәп булырга мөмкин.

 .دَاوُوا مَرْضَاكُمْ بِالصَّدَقَةِ .

«Авыруларыгызны садака белән дәвалагыз». 
Авыруларны дарулар белән дәвалау турысында килгән хәдис-ләр бик күп. Әмма бу хәдис садака белән фәкыйрьләрнең изге догаларын алыгыз дип авыруның сәламәтләнүен бер фәкыйрьнең хәтерен табуга баглаган. Моның мәгънәсен икенче төрле дә аң-ларга мөмкин. Ашарына булмаган кеше чын авыру. Ачлык авыру-ының дәвасы ашаудыр. Инде бу хәдистә чирләрегезне дигән сүз ачлык авыруы белән авыру булганнарыгызны дигән сүз булса, са-дака ачлык хасталыгына дару була торган ашамлыкны, яки ашам-лыкны ала торган акчаны бирү булыр да, хәдиснең мәгънәсе: ач кешеләргә садакадан ашамлык бирегез, була. 

Авыруларыгызны садака белән дәвалагыз дию саранлык чире белән авыручыларга да кагыла. Ягъни, саранлык чиреннән садака биреп сәламәтләнегез димәк.

 .لاَ تُكْرِهُوا مَرْضَاكُمْ عَلَى الطَّعَامِ وَ الشَّرَابِ فَإِنَّ اللهَ يُطْعِمُهُمْ وَ يَسْقِيهِمْ .
«Авыруларыгызны ашарга, эчәргә көчләмәгез, чөнки аларны Аллаһы Тәгалә Үзе ашата һәм эчертә».

 .مَنْ تَطَبَّبَ وَ لَمْ يُعْلَمْ مِنْهُ طِبٌّ فَهُوَ ضَامنٌ .

«Әгәр бер кеше табиблык гыйлемен белмичә торып табиблык кылса, ул килгән зарарны тулысы белән түли».
Әгәр шундый табибның дәвасыннан берәү үлсә, шәригатебез-дә ул кешенең йолымын шул табибтан түләтәләр.

Зарар, авырлык китермә
 .مَنْ ضَارَّ ضَارَّ اللهُ بِهِ وَ مَنْ شَاقَّ شَاقَّ اللهُ عَلَيْهِ .

«Әгәр бер кеше икенче кешегә зарар китерсә, Аллаһы Тәгалә ул кешенең үзенә дә зарар китерер. Әгәр бер кеше икенче кешегә авырлык китерсә, Аллаһы Тәгалә ул кешенең үзенә дә авырлык ки-терер».

 .لاَ ضَرَرَ وَ لاَ ضِرَارَ .

«Үзеңә дә, башкаларга да зарар китермә».

Күп көлү
 .اِتَّقِ الْمَحَارِمَ تَكُنْ أَعْبَدَ النَّاسِ وَارْضَ بِمَا قَسَمَ اللهُ لَكَ تَكُنْ أَغْنَى النَّاسِ وَأَحْسِنْ إِلىَ جَارِكَ تَكُنْ مُؤْمِنًا وَأَحِبَّ لِلنَّاسِ مَا تُحِبُّ لِنَفْسِكَ تَكُنْ مُسْلِمًا وَلاَ تُكْثِرْ مِنَ الضَّحِكِ فَإِنَّ كَثْرَةَ الضَّحِكِ تُمِيتُ الْقَلْبَ .

«Аллаһы Тәгалә хәрам кылган нәрсәләрдән саклан, аларны эшләмә – Аллаһының гүзәл колы булырсың, Аллаһы Тәгалә бир-гән өлешкә риза, канәгать бул – бай булырсың, күршең белән ях-шы мөгамәләдә бул – камил мөэмин булырсың, үзең өчен нәрсәне сөясең, шуның башкаларда да булуын сөй – камил мөселман бу-лырсың. Күп көләргә гадәтләнмә, чөнки күп көлү күңелне үтерә». 
Мәгърифәт, хикмәт нуры белән зиннәтләнгән затларның кыч-кырып көлүе һичбер вакытта күрелмәгән, чөнки дөньяда көлдерә торган һичбер нәрсә юк. Кешеләр кычкырып көлүдән һәм күңел-ләрне үтерә торган барча нәрсәләрдән сакланырга тиеш.

Кешеләрне көлдерү
 .وَيْلٌ لِلَّذِي يُحَدِّثُ فَيَكْذِبُ لِيُضْحِكَ بِهِ الْقَوْمَ وَيْلٌ لَهُ وَيْلٌ لَهُ .

«Кешеләрне көлдерү өчен сүз сөйләүче һәм шунда ялганны да катыштыручы кешегә ни үкенеч».
 .لا أُحبُّ أَنِّي حَكَيْتُ إِنْسَانًا وَ أَنَّ لِي كَذَا وَ كَذَا .

«Мин кешене шулай-болай дип башкага әйткәнен сөймим». 
Ягъни, әгәр бер кешенең телендә берәр гаеп бар икән, аның кебек булып сөйләшү, аның кебек булып йөрү, килешләрен китерү кебек кыланышлар бер дә яраклы эшләрдән түгел.

Вакытны сүгү
 .قَالَ اللهُ تَعَالَى: يُؤْذِينِي ابْنُ آدَمَ يَقُولُ يَا خَيْبَةَ الدَّهْرِ فَلاَ يَقُولَنَّ أَحَدُكُمْ يَا خَيْبَةَ الدَّهْرِ فَإِنِّي أَنَا الدَّهْرُ أُقَلِّبُ لَيْلَهُ وَ نَهَارَهُ فَإِذَا شِئْتُ قَبَضْتُهُمَا .

«Аллаһы Тәгалә әйткән: «Адәм баласы «заман бозылды» дип әйтүе белән Мине рәнҗетә. Сезнең берегез дә «заман бозылды» ди-мәсен. Чөнки Мин Үзем заман (ягъни заманны барлыкка китерүче). Мин шул заманның кичен дә, көндезен дә әйләндерәм, әгәр телә-сәм аларны туктатам да».

Безнең халык авызыннан әүвәл замандагылар яхшы булган, хәзер заман бозылды, замана ахыры җиткән булса кирәк, фәлән-тө-гән дип зарлануларын күп ишетергә туры килә. Халыкның азып-тузып бозылуына замана, вакыт түгел, ә үзләре гаепле.

Кайгы-хәсрәт

 .اَللَّهُمَّ إِنِّي أَعُوذُ بِكَ مِنَ الْهَمِّ وَ الْحُزْنِ وَ الْعَجْزِ 
وَ الْكَسَلِ وَ الْبُخْلِ وَ الْجُبْنِ وَ ضَلَعِ الدَّيْنِ وَ غَلَبَةِ الرِّجَالِ .

«Ий, Раббым! Киләчәктә килү ихтималы булган һәм баштан үткән кайгы-хәсрәттән, гаҗизлектән, ялкаулыктан, куркаклыктан, бурыч авырлыгы һәм башкалар тарафыннан җиңелүдән Сиңа сые-нам».
 .أَنَا بَرِيءٌ مِمَّنْ خَلَقَ وَ سَلَقَ وَ خَرَقَ .
«Мин берәр кайгы килү сәбәпле чәчләрен йолкыган, тавыш күтәреп елап йөргән һәм өс-башын ерткан кешеләрдән бизәм».
 .لَعَنَ اللهُ الْخَامِشَةَ وَجْهَهَا وَ الشَّاقَّةَ جَيْبَهَا وَ الدَّاعِيَةَ بِالْوَيْلِ وَ الثَّبُورِ .

«Кайгы вакытында үзен тырнаклары белән тырнаучыга, яка-ларын ертучыга, кайгы вакытында үзенә һәлаклек сораучыга Алла-һы Тәгаләнең ләгънәте булсын».

Башына берәр кайгы төшкән кеше: «Без үзебез дә, әһлебез дә, һәм барча малыбыз да Аллаһы Тәгаләнеке һәм Аның хозурына кайтачакбыз. Ий, Аллаһ! Мин бу кайгым бәрабәренә булачак са-вапка өметләнәм, сабыр итүем бәрабәренә миңа савап бир, шушы кайгымны яхшылыкка әйләндер!» – дип әйтсен.
Адәм баласы өчен кайгылар бик авыр һәм уңайсыз нәрсәләр, шулай булса да, һәр авырлыкта бер җиңеллек, бертөрле файда бул-ганлыктан кайгылар да файдасыз түгел. Кайгы күрү сәбәпле адәм балаларының холыклары төзәлә, күңелләре яхшылана, акыллары арта. Кайгылар ничаклы зур булса булсыннар, куркынычлар ника-дәр тоташ килеп торса да торсыннар, шуларга каршы бәндәнең ва-зифасы язмышын сүгү һәм өметсез булу түгел, бәлки «бу эшләр минем өчен хәерле булсын», – дип дога кылу һәм Аллаһы Тәгалә-нең рәхмәт вә мәрхәмәтен, савап вә хәерен өмет итү тиешле.

 .مَنْ يَسْتَعْفِفْ يُعِفَّهُ اللهُ، وَ مَنْ يَسْتَغْنِ يُغْنِهِ اللهُ، وَ مَنْ يَتَصَبَّرْ
يُصَبِّرْهُ اللهُ،  وَمَا أُعْطِيَ أَحَدٌ عِطاَءً خَيْر وَ أَوْسَعَ مِنَ الصَّبْرِ .
«Үзен тыярга омтылучыны Аллаһ тотнаклы итәчәк; булганы-на риза булучыны  башка кешеләргә үтенеч белән мөрәҗәгать итү-дән коткарачак; сабыр итүчегә Аллаһ сабырлык бирәчәк.  Беркем-нең дә әле сабырлыктан яхшырак һәм юмартрак бүләк алганы бул-мады». 
Чын мөселман тыйнак була. Ул булганы белән канәгать бу-лырга, башкаларга үтенеч белән мөрәҗәгать итмәскә, авырлыклар белән очрашса, сабыр итәргә, бөтен барлыгы белән хәер сораучы-лар хәленә төшмәскә тырыша.

Ике кеше арасына рөхсәтсез утыру

 .نَهَى أَنْ يَجْلِسَ بَيْنَ الرَّجُلَيْنِ إِلاَّ بِإِذْنِهِمَا .

«Рәсүлебез галәйһиссәләм рөхсәтсез ике кеше арасына утыру-дан тыйган». 
Зина белән гаепләү
 .مَنْ قَذَفَ مَمْلُوكَهُ وَ هُوَ بَرِيءٌ مِمَّا قَالَ جُلِدَ يَوْمَ الْقِيَامَةِ حَدًّا إِلاَّ أَنْ يَكُونَ كَمَا قَالَ .

«Әгәр бер кеше үзенең кул астындагы хезмәтчесенә зинадан пакь була торып, зиначы дисә, бу кеше Кыямәт көнендә җәза кы-лыныр, мәгәр әйткән сүзе дөрес булса гына җәзадан котылыр».

Куркак булу

 .شَرُّ مَا فِي رَجُلٍ شُحٌّ هَالِعٌ وَ جُبْنٌ خَالِعٌ .

«Кешедә була торган сыйфатларның иң яманы – шау-шу, ты-нычсызлык белән бергә булган саранлык һәм күңелне урыныннан кубара торган куркаклык». 
Бу нәрсәләрнең бозык холык икәнлеге хакында дәлил ките-рергә хаҗәт юк, чөнки һәркемнең үз тәҗрибәсе белән мәгълүмдер. Сараннарның бер төре гомуми хаҗәтләр һәм хәерле эшләр өчен са-дака һәм ихсан бирүдә саран булсалар да, үзләре өчен акчаларын кызганмыйлар. Әмма икенче төр сараннар үзләре өчен дә, баш-калар өчен дә акча чыгарырга атлыгып тормыйлар. Боларның бө-тен эшләре һәрвакыт акча санап утыру, ничек кенә булса да бер сумны ике сум итү. Саранлыкның иң кабәхәте шул икенче төрдер. Чөнки беренче төр сараннар үзләреннән кызганмаулары сәбәпле базардан нәрсәләр алалар, һәм үз кирәкләре өчен булса да акча-ларын чыгаралар. Базар халкы бу мөгамәләдән азмы-күпме файда күрә. Әмма икенче төр сараннар печән өстендә яткан эт шикелле бар эшләре акчаны саклап тотудан гына гыйбарәт. Ләкин бу хәдис шәрифтәге саранлыкка бу ике төрнең һәр икесе дә керә.

Акыл яки шәригать буенча сөйләү һәм нинди дә булса берәр төрле хәрәкәт итү лязем булган урында авыз йомып калу һәм үзе-нең хакын таләп итмәү куркаклык була. Безнең куркак булуыбыз-ның сәбәбе яшь бала вакытларыбызда әдәп исеме белән  куркак-лыкка өйрәтүләре. Хакыйкатьтә әдәп белән куркаклык бер-берсен-нән башка нәрсәләр булып, әүвәлгесе адәм баласы өчен кәмаләт, ә соңгысы ошбу хәдис шәрифтә әйтелгәнчә, бик зур кимчелек. Бала-ларны хөрмәтле адәмнәр хозурына чыгармау һәм аларның мәҗлес-ләренә кертмәү, алар белән сөйләштермәү һәм аларны җен-пәри-ләр, бичура, су анасы һәм йорт иясе кебек нәрсәләр белән куркы-тулар сәбәпле алар куркак булып үсәләр. Беркөнне хәлифә Гомәр килгәнен күреп, урамда уйнаучы балалар читкә качалар, Габдуллаһ бине Зөбәер генә үз урынында торып кала. Хәзрәте Гомәр Габдул-лаһтан: «Иптәшләрең йөгерделәр, син ни өчен бер үзең генә кал-дың?» – дип сорый. Габдуллаһ: «Берәр төрле гаебем бар дип бел-мәгәнем өчен сездән качарга лязем күрмәдем, юл иркен булу сә-бәпле монда торуым сезнең үтеп китүегезгә комачаулар дип тә уй-ламадым, шуның өчен качмадым», – дип җавап бирә. 

Гали разыяллаһү ганһү: «Кешеләр хурлыкка төшәргә кур-кудан хурлыкка төшәләр», – дигән. Философлардан берсе: «Куркак кешеләр әҗәлләре җитмәстән элек бик күп мәртәбә үләләр, әмма кыю кешеләрнең үлемнәре бер генә була»,– дигән. Бу сүзләр бик дөрес һәм бик мәгънәле сүзләр.

Тәкәббер булу

 .قَالَ اللهُ تَعَالَى: الْكِبْرِيَاءُ رِدَائِي وَ الْعَظَمَةُ إِزَارِي، فَمَنْ نَازَعَنِي وَاحِدًا مِنْهُمَا قَذَفْتُهُ فِي النَّارِ .

«Аллаһы Тәгалә әйткән: «Олуглану Минем ридам, бөеклек Минем изарымдыр. Әгәр бер кеше шуларның берәрсен Миннән салдырырга тырышса, Мин ул кешене  утка салырмын». 
Аллаһы Тәгаләнең сыйфатларыннан саналган мәрхәмәтлелек, шәфкатьлелек, юмартлылык кебек сыйфатлар белән һәркемнең сыйфатлануы мөмкин булса да, әмма олуглык һәм бөеклек сыйфат-ларына Аллаһыдан башка һичкем лаек түгел.

 .مَنْ أَحَبَّ أَنْ يَتَمَثَّلَ لَهُ الرِّجالُ قِيَامًا فَلْيَتَبَوَّءْ مَقْعَدَهُ مِنَ النَّارِ .

«Әгәр бер кеше башка кешеләр үзен олылап, алдында аяк үрә торуларын теләсә, үзенең урынын тәмугъта дип белсен».

 .مَنْ تَعَظَّمَ فِي نَفْسِهِ وَ اخْتَالَ فِي مَشْيَتِهِ لَقِيَ اللهَ وَ هُوَ عَلَيْهِ غَضْبَانُ .

«Үзен зурга санап, йөрүендә дә тәкәбберләнеп йөргән кеше Аллаһы Тәгаләнең ачуына юлыгыр».
 .أَلاَ أُخْبِرُكُمْ بِأَهْلِ الْجَنَّةِ كُلُّ ضَعِيفٍ مُتَضَعِّفٍ لَوْ أَقْسَمَ عَلَى اللهِ
لَأَبَرَّهُ أَلاَ أُخْبِرُكُمْ بِأَهْلِ النَّارِ كُلُّ عُتُلٍّ جَوَّاظٍ جعظريٍّ مُسْتَكْبِرٍ .
«Сезгә җәннәт әһеле хакында хәбәр биримме? – Ул һәрбер зәгыйфь, яки халык каршысында зәгыйфь тотылган кеше ки, әгәр ул Аллаһы Тәгалә фәлән эшне кылыр, яки кылмас дип ант итсә, эш ул ант иткәнчә булыр. Җәһәннәм әһеле турында да хәбәр би-римме? – Ул һәрбер дошманлыгы каты, тәкәббер һәм каты күңелле кешедер».
Мөселманнарны сүгү
 .سِبَابُ الْمُسْلِمِ فُسُوقٌ وَ قِتَالُهُ كُفْرٌ وَ حُرْمَةُ مَالِهِ كَحُرْمَةِ دَمِهِ .
«Мөселманнарны сүгү фасикълык, алар белән сугышу көфер-лектер. Мөселманнарның малларының кагылгысызлыгы, аларның каннарының кагылгысызлыгы кебек». 
 .قِتَالُ الْمُسْلِمِ كُفْرٌ وَ سِبَابُهُ فُسُوقٌ وَ لاَ يَحِلُّ لِمُسْلِمٍ أَنْ يَهْجُرَ أَخَاهُ فَوْقَ ثَلاَثَةِ أَيَّامٍ .

«Мөселман белән сугышу – көфер, сүгешү – фасикълык (гө-наһ). Һичбер мөселманга үзенең дин кардәше белән өч көннән ар-тык аерылышып (үпкәләшеп) тору дөрес түгел».

 .مَنْ رَمَى مُؤْمِنًا بِكُفْرٍ فَهُوَ كَقَتْلِهِ .

«Бер мөэминне: «Син – кяфер!» дип сүгү аны үтерү белән бер».

Һичбер мөэмингә син кяфер дип әйтергә ярамый. Шуңа күрә галимнәр әгәр бер кешене көфергә чыгарырга туксан тугыз дәлил булып йөзенчесе шул дәлилләргә каршы булса, ул кешене мөэмин дип хөкем кылына дигәннәр. Әмма хәзер кайбер суфилар туксан тугыз иманың булып бер генә хатаң булса да хәзер сине кяфер ди-яргә генә торалар. Гаҗәп! Алар ул эшләрен бу хәдис белән ничек аңлаталар икән? Галим кыяфәтендә йөргән ялкауларның шәригать-тә сөекле күрелмәгән эшләрне үз акыллары белән генә үлчәп сөй-ләгән сүзләрен күтәреп йөрүче кешеләр һәм кайбер дәрвиш кыяфә-тендә йөргән җаһилләрнең бөтен әһел сөннәтне кяфергә чыгару-лары белән генә аларның кяфер булмаячагы шиксез булганы кебек, аларны кяфергә чыгаручыларның да зур газапларга дучар булачак-лары шөбһәсез.

 .اَلْمُسْتَبَّانِ مَا قَالاَ فَعَلَى الْبَادِى مِنْهُمَا حَتَّى يَتَعَدَّى الْمَظْلُومُ .

«Ике кеше әйтешкәндә икесенең дә яман сүзләре эчендә бул-ган гөнаһ әйтешүне башлаучыга йөкләнә, әгәр икенчесе әйтешүдә арттырып җибәрсә, бу вакытта һәркемнең әйтешүе үз зарарына бу-ла».
 .لاَ تَسُبُّوا الْأَمْوَاتَ فَإِنَّهُمْ قَدْ أَفْضُوا إِلَى مَا قَدَّمُوا .

«Үлгән кешеләрне сүкмәгез, чөнки алар инде үзләренең кыл-ган гамәлләренә тоташтылар».
 .لاَ تَسُبُّوا الْأَمْوَاتَ فَتُؤْذُوا الْأَحْيَاءَ .

«Үлгән кешеләрне сүгәм дип тере кешеләрне рәнҗетмәгез».
Чөнки, әгәр бер үлекне сүксәгез, сезгә аның якыннары рән-җер.

 .سَابُّ الْمُؤْمِنِ كَالْمُشْرِفُ عَلَى الْهَلَكَةِ .
«Мөэминнәрне шелтәләүче, аларны сүгүче кеше үзен-үзе һә-лакәткә тартучы кеше кебек».
Бу хәдистән мөэмин кешене күңеленә авыр булган сүзләр бе-лән сүгүнең хәрам булуы аңлашыла. Инде саф күңелле дин хезмәт-челәре булган яшьләребезне төрле кабәхәт сүзләр белән сүгү ничек булыр? 

Сүз йөртү
 .أَتَدْرُونَ مَا الْعَضَهُ؟ نَقْلُ الْحَدِيثِ مِنْ بَعْضِ النَّاسِ اِلَى بَعْضٍ لِيُفْسِدُوا بَيْنَهُمْ .

«Гадда»ның ни икәнен беләсезме? Гадда – ул кешеләрнең арасын бозу өчен берсенең сүзен икенчесенә барып сөйләүдер». 

«Гадда» дигән сүзне сүз йөртү дип тәфсир итсәләр дә, бу сүз боһтан (яла ягу) мәгънәсендә дә кулланыла. Боһтан – кешене анда булмаган начар сыйфат белән хурлау, фәлән эш эшләде дип аңа яла ягу була, чынлыкта исә ул начар эш ул кешенең уенда да бул-мас.

Саранлык

 .شَرُّ النَّاسِ الَّذِي يُسْأَلُ بِاللهِ ثُمَّ لاَ يُعْطِي .

«Кешеләрнең иң явызы – аннан Аллаһ ризалыгы өчен берәр нәрсә соралса, бирмәүче».

 .وَ أَيُّ دَاءٍ أَدْوَاءُ مِنَ الْبُخْلِ؟ .

«Саранлыктан да яманрак авыру юк».
Саран кеше мал кайгысыннан авырый.

Нәзер әйтү
 .نَهَى عَنِ النَّذْرِ .

«Рәсүлебез нәзер әйтүдән тыйган».
Нәзер – бер нәрсәдән котылу, яки бер файданы кулга кертү өчен шәригать буенча өстенә йөкләтелмәгән эшне үзеңә вәҗеп итү. Мәсәлән, фәлән эш уңса сарык чалыр идем, яки фәлән сум садака бирер идем дип. Бу эш тыелган, чөнки курку вакытында кеше нә-зер әйтер дә, соңыннан шуны эшләми калыр. Дөрес, фәкыйрьләргә ярдәм итү яхшы эш, әмма бу рәвештә әйтеп, шәригать йөкләмәгән нәрсәне үзеңә йөкләп аны эшли алмыйча, өстеңдә вәҗеп эшне кал-дыру яхшы эш түгел. Нәзер әйтүдән саклан, аңа карап тәкъдирдә язылган эш булмый калмас. 

 .لاَ وَفَاءَ لِنَذْرٍ فِي مَعْصِيَةِ اللهِ .

«Аллаһыга каршы эшләргә әйтелгән нәзер үтәлми».
Үзеңнеке булмаганны минеке димә
 .مَنِ ادَّعَى مَا لَيْسَ لَهُ فَلَيْسَ مِنَّا، وَ لْيَتَبَوَّءْ مَقْعَدَهُ منَ النَّار .

«Әгәр бер кеше үзенеке булмаган нәрсәне минеке дип дәгъва кылса, ул кеше бездән түгел, шуңа күрә ул үзенә тәмугътан урын әзерләсен».
Нард уены уйнау

 .مَنْ لَعِبَ بِالنَّرْدِ فَقَدْ عَصَى اللهَ وَ رَسُولَهُ .

«Нард уенын уйнаучы кеше Аллаһыга һәм Аның Рәсүленә карышучы кеше була».

Нард уенын уйнарга ярамый.

Мөселманнарны аеру

 .مَنْ فَرَّقَ الْمُسْلِمِينَ فَلَيْسَ مِنَّا .

«Мөселманнарны аеручы кеше бездән түгел».
Ягъни, бергә булырга тиеш булган кешеләрне аеруга сәбәп булган кеше мөселман түгел. Ир белән хатынның, ата белән бала-ның, абый белән эненең, сеңел белән апаның, остаз белән шәкерт-нең, дус белән дусның араларын аеруга сәбәп булган кеше безнең арабызда тормасын.

Миннәт кылу

 .ثَلاَثَةٌ لاَ يَدْخُلُونَ الْجَنَّةَ اَلْعَاقُ لِوَالِدَيْهِ وَ الْمُدْمِنُ لِلْخَمْرِ وَ الْمَنَّانُ بِمَا أَعْطَى .

«Өч төрле кеше җәннәткә кермәс: ата-анасына гөнаһлы бул-ган кеше, эчүгә сабышкан кеше һәм кылган игелеге белән төрт-тергән кеше».

Аллаһы Тәгаләдән куркучы хак мөселман үзе яхшылык кыл-ган кешене битәрләми, чөнки ул битәрләүнең һәм кылган игеле-гемне онытасың дип үпкәләүнең игелекле гамәлләрне файдасыз итүен һәм садаканың савабын юкка чыгаруын яхшы белә. 

Мохтаҗлык аркасында башкалардан нәрсә булса да алырга мәҗбүр булган кешегә әйтелгән шелтә сүзләре аның намусына тия һәм кешелек дәрәҗәсен кимсетә. Боларның барысы да шәригать тарафыннан тыелган. Кешеләр арасында бердәнбер аерма фәкать диндарлык дәрәҗәсе белән була. Шуңа күрә ул үзенең дин кар-дәшен шелтәләмәскә, рәнҗетмәскә һәм дәрәҗәсен төшермәскә ти-еш.

Әгәр кешедә Аллаһының барлыгына һәм берлегенә, тәүхидкә иман тупланса, шуңа бәйле булган башка иманнар да туплана бара. Әгәр кеше ширектән сакланса, Аллаһыга тиңдәш кылмаса, башка гөнаһлардан да котылу юлы ачыла. Шуның белән Аллаһы Тәгалә ул бәндәсенә боерган нәрсәләрен үтәргә, тыйган нәрсәләреннән тыелуны җиңеләйтә. Аллаһы Тәгалә зур гөнаһлардан тыелганнарга башка гөнаһларын да кичерүне вәгъдә кыла. Ислам Шәригатендә зур гөнаһлар берәм-берәм санап үтелә. Чөнки аларны белми торып, алардан саклану мөмкин түгел. Шулар җөмләсеннән миннәт һәм әзә.

Берәүгә нинди дә булса яхшылык эшләгәннән соң, шул нәр-сәне һәрвакыт аның исенә төшереп тору «миннәт» дип атала. «Мин сиңа күпме яхшылык кылдым, син шуны да белмисең», – дип битәрләү «әзә» дип йөртелә. Бу начар сыйфатлардан Аллаһы Тә-галә Үзе саклаган кешеләр генә сәламәт була. Берәүгә яхшылык кылган кеше, әлбәттә, Аллаһының сынавына очрый. Беркөнне ул үзе дә башкаларның үзенә яхшылык кылуына мохтаҗ булып кала. Яхшылык кылынган кеше дә үзенә күрсәтелгән изгелекне тиз оны-тучан. Менә шунда инде миннәт белән әзәгә ишек ачыла.

Аллаһы Тәгалә «Бәкара» сүрәсенең 264-нче аятендә әйтә: «Әй, мөэминнәр! Малларын кеше күрсен генә дип садака кылучы-га һәм Аллаһы Тәгаләгә, ахирәт көненә иманы булмаган кешеләргә охшап кылган изгелекләрегезне миннәт һәм әзә белән юкка чыгар-магыз! Аның мисалы, өстендә азрак туфрак яткан тигез таш урын кебек. Читтән караганда, ул бер уңдырышлы җир кебек күренә. «Эх, монда берәр нәрсә утыртсаң, яхшы үсәр иде», дисең. Ләкин бер каты яңгыр үтеп киткәч, карыйсың туфрактан бернәрсә дә кал-маган, коры таш ялтырап ята. Кемгәдер кылган яхшылыгына мин-нәт белән әзәне иярткән кеше дә нәкъ шуның кебек. Аның бөтен изгелеге, туфракны яңгыр юган кебек, юылып юкка чыга».

Кешеләрне мактау
 .اُحْثُوا التُّرابَ فِي وُجُوهِ الْمَدَّاحِينَ (اُحْثُوا فِي أَفوَاه الْمَدَّاحِينَ التُّرَابَ) .
«Артык мактаучы кешеләрнең йөзләренә туфрак сибе-гез».(«Артык мактаучы кешеләрнең авызларына туфрак сибегез»).
Мактаучы кешеләрнең дөнья файдасыннан теләгән нәрсәлә-рен йөзләренә, авызларына атыгыз, ягъни үз файдасы өчен югары урындагыларны шигырьләр белән мактаган кешеләрнең, шелтә йө-зеннән, йөзләренә, авызларына берәр нәрсә атыгыз дигән сүз. Биг-рәк тә акыллары һәм гөнаһтан сакланулары камил булмаган кеше-ләрне мактаудан сакланырга кирәк. Мондый урынсызга мактаулар гаять авыр гөнаһларга сәбәп була. Беренчедән, макталган затта булмаган күркәмлекләр белән мактаучы кешеләр ялганчы булалар. Икенчедән, бер кешене сөймичә торып, сөям дип ул кешене мак-таучы кеше монафыйклар җөмләсеннән була. Өченчедән, мактал-ган кешенең нинди икәнлеген чынлап торып белмичә мактаучы ке-шеләр ахмак булалар. Дүртенчедән, әгәр макталган кеше залим, гө-наһлы зат булса,  макталуы сәбәпле аның күңеленә сөенеч китереп гөнаһысына керер, ягъни, мактаучы кеше үзе мактаган затның зо-лымын да, гөнаһысын да уртаклашыр. 

 .نَهَى عَنِ الْمَرَاثِي .

«Рәсүлебез галәйһиссәләм үлгән кешене аңарда булган сый-фатлар белән мактаудан тыйган».

Мактану

Әгәр бер кеше малга, абруй-дәрәҗәгә ирешеп тә, үзендә Ал-лаһыга карата һичнинди хис-тойгы сизмәсә, ягъни аны шул нәрсә-ләргә ирештергән зат Аллаһы Тәгалә икәнлеген танып, Аңа шөкер кылмаса, бу кеше мактанчыкка, тәкәббергә әйләнә.


Тәкәбберлек кешеләр арасында күп төрле бәлаләргә сәбәп бу-ла. Аллаһ белән ике арадагы мөнәсәбәттә исә кешене үзенең гөнаһ-ларын онытырга мәҗбүр итә. Бу кеше үзенең гөнаһларын искә тө-шерүне үзенә кирәк дип тә санамый. Әгәр кайберләрен исенә тө-шерсә дә, ул аңа артык әһәмият бирми, үзенең кимчелекләреннән котылу юлында бернинди тырышлык күрсәтми. Ул үзенә бөтен нәрсә гафу ителә дип уйлый. Әгәр инде берәр төрле гамәл-гыйба-дәт, игелек кылса, ул шуның белән Аллаһыга төрттерә, имеш менә ул нинди яхшы кеше. Ул шул эшләрне Аллаһының ярдәме, көче, мөмкинлек бирүе һәм рәхмәте белән башкарганлыгын бөтенләй исеннән чыгара. Бу кеше үзенең шул горурлыгы белән нинди бәла-ләргә юлыгырга мөмкин булуын уйлап та карамый. Эш шунда, тә-кәббер, горур кеше үзен Аллаһының газабыннан имин дип саный. Ул үзен Аллаһ каршында югары дәрәжәдәге кеше дип уйлый. Ул үзенең кылган игелекләре белән Аллаһыга ярдәм иттем, хәзер Ул миңа яхшылык итсен, түләсен дип уйлый. Ләкин ул һаман аны шул эшләргә кадир итеп куючы Аллаһ икәнлеген истән чыгара.


Дан-шөһрәт яратучы мактанчык кеше үзенең матурлыгы, тән төзелеше, сәламәтлеге, көче, яки тавышының матурлыгы белән ма-сая. Шуның белән бергә ул шул нәрсәләрнең Аллаһ биргән нигъ-мәтләр булып, аларның теләсә кайчан юкка чыгарга мөмкин булу-ларын оныта. Бу кеше күпме матур йөзләр, күпме матур тавыш-лылар үзләренең каберләрендә сасы исләр чыгарып череп бетүләре турында фикер йөртсен иде.


Кайбер кешеләр үзләренең акылларына, дини яки дөньяви мәсьәләләрдә үткен булуларына соклана. Нәтиҗәдә, бу кешеләр фәкать үзләренең фикерләре белән генә йөри башлыйлар, үзләрен бик акыллыга, белдеклегә санап, башкалардан киңәш алуны үзлә-ренә кирәк дип тә санамыйлар. Бу кешеләргә киңәш шул: үзеңнең акыллымы яки түгелме икәнлегеңне башкалардан сора.


Кайбер кешеләр үзләренең данлыклы нәселдән булулары бе-лән мактана. Бу кешеләр хәтта үзләрен аларны шул нәселдән булу-лары коткара дип уйлыйлар. Ләкин без беләбез Аллаһ алдында тәкъвалык белән генә өстен булып була. 

Кайбер кешеләр үзләренең балалары, туганнарының күплеге белән масая. Болар белән ничек масаерга мөмкин, алар сине үлгәч, гәүдәңне күмеп, кортларга ашарга калдырырлар, ә ахирәттә синнән бөтенләй качалар.

 .أَرْبَعٌ فِي أُمَّتِي مِنْ أَمرِ الْجَاهِلِيَّةِ لاَ يَتْرُكُوهُنَّ: الْفَخْرُ فِي الْأَحْسَابِ،
وَ الطَّعْنُ فِي الْأَنْسَابِ،وَ الِاسْتِسْقَاءُ بِالنُّجُومِ وَ النِّيَاحَةُ .
«Минем өммәтем эчендә җаһилият эшләреннән булган дүрт төрле нәрсә бар: ата-бабалары белән мактану, кемнең дә булса нә-селен хурлау, йолдызлар белән эш йөртү, мәет өстендә кычкырып елау». 
Пәйгамбәребез файдасыз, буш сүзләрдән, эшләрдән өммәтен саклау йөзеннән дүрт төрле яман эшне бәян итә. Беренчесе – ата-бабалар белән мактану; икенчесе – кемнең дә булса нәселен хурлау, ягъни теге кеше шундый, бу кеше мондый дип; өченчесе – йолдызлар белән эш йөртү, ягъни фәлән вакытта яңгыр ява, фәлән вакытта яумый дип хәбәр бирү; дүртенчесе – мәет артыннан кыч-кырып елап калу. 

 .اَلْبَذَاذَةُ مِنَ الْإِيمَانِ .

«Түбәнчелекне күрсәтә торган кием кию – иманлы булудан».

Һәркөнне яңадан яңа кием кию мөселманга килешә торган эш түгел. Әгәр шулай булса, димәк ул мода чире белән авырый. Мода-га ияргән кеше гомерен кием сайлап, кием өстенә кием алып үт-кәрә. Мал исраф итү үзе бер гөнаһ булса, кешеләргә ярар өчен ки-енү тагын да зуррак гөнаһка – ширеккә алып килә.

Комсызлык

 .اِزْهَدْ فِي الدُّنْيَا يُحِبَّكَ اللهُ وَازْهَدْ فِيمَا فِي أَيْدِي النَّاسِ يُحِبَّكَ النَّاسُ .
«Дөньяга комсыз булма – сине Аллаһ сөяр, башкалар кулын-дагы нәрсәләргә кызыкма, сине кешеләр сөяр».

 .لَوْ كَانَ لِابْنِ آدَمَ وَادٍ مِِنْ مَالٍ لَابْتَغَى إِلَيْهِ ثَانِيًا وَ لَوْ كَانَ لَهُ وَادِيَانِ لَابْتَغَى 
لَهُمَا ثَالِثًا وَ لاَ يَمْلَأُ جَوْفُ ابْنِ آدَمَ إِلاَّ التُّرَابُ وَ يَتُوبُ اللهُ عَلَى مَنْ تَابَ .

«Әгәр адәм баласының бер амбар малы булса, ул шуның яны-на тагын икенчесен теләр, аны да тутырса, өченче амбарны теләр. Кыскасы, адәм баласының күзен туфрактан башка нәрсә туйдыра алмас, үлеп туфракка күмелмичә, һичнәрсәдән туймас. Аллаһы Тә-галә тәүбә иткән кешеләрнең тәүбәләрен кабул итә».
 .أَحِبَّ لِلنَّاسِ مَا تُحِبُّ لِنَفْسِكَ .
«Үзеңә теләгән нәрсәне башкаларга да телә».
Синең болай эшләвең – күркәм холык нәтиҗәсе. Бу рәвештә көн күргән кешеләрнең дөнья һәм ахирәтнең изгесе булуында һич шик-шөбһә юк.

Ләгънәт кылу

 .لاَ تَلاَعَنُوا بِلَعْنَةِ اللهِ وَ لاَ بِغَضَبِهِ وَ لاَ بِالنَّارِ .

«Бер-берегезне Аллаһының ләгънәте, ачуы һәм ут белән ләгъ-нәт кылышмагыз.
Тарткалашу

  .أَبْغَضُ الرِّجَالِ إِلَى اللهِ الْأَلَدُّ الْخَصْم .
«Нык тарткалашучы кеше – Аллаһы Тәгаләнең иң сөймәгән кешесе».

Кешеләргә көнчелек итүчеләр яки үч алу теләге белән хаким-нәр алдына йөрүчеләр, шул кешеләрнең үзләре белән йөзгә-йөз сү-гешүчеләр, матбугат аркылы бер-берсенә төрле пычраклар атучы-лар ошбу хәдис шәрифтә күрсәтелгән адәмнәр җөмләсеннән булса-лар кирәк. Һәр нәрсәдә уртача булырга һәм чамадан үтеп китмәскә кирәк.

 .مَا ضَلَّ قَوْمٌ بَعْدَ هُدًى كَانُوا عَلَيْهِ إِلاَّ أُوتُوا الْجَدَلَ .

«Туры юлдагы кешеләрне дин турысында тартышу аздырыр».
 .مَنْ أَعَانَ عَلَى خُصُومَةٍ بِظُلْمٍ لَمْ يَزَلْ فِي سَخَطِ اللهِ حَتَّى يَنْزِعَ .
«Әгәр бер кеше урынсыз тарткалашса, ул бу эшеннән тукта-ганчы Аллаһының ачуында булыр».


Кеше күп вакытта белмәгән нәрсәне беләм дип тарткалаша. Аллаһы Тәгаләнең ачуына юлыгудан котылу өчен тарткалашуны бөтенләй ташларга кирәк. 

Шайтан 

 .إِنَّ الشَّيْطَانَ يَجْرِي مِنِ ابْنِ آدَمَ مَجْرَى الدَّمِ .
«Шайтан кешеләрнең кан тамырларыннан йөри».
Шуңа күрә шайтаннан һәрвакыт сак булырга кирәк. Ул кеше-ләрнең кан тамырларында йөреп аларны һәрдаим котыртып тора, күңелләрен кирегә авыштыра да, аларны гөнаһка кертә. 

Бу хәдистән аңлашылганча, шайтан адәм баласының күңе-ленә кан юлы аша тәэсир итә һәм үзенең эшләрен кан юлы белән йөртә. Аның күңелгә үзе кереп котыртуы шарт түгел, бәлки ишек тышындагы төймәгә басу сәбәпле өй эчендәге кыңгырау шалтыра-ганы кебек, тыштан гына үзенә күрә бер юл белән тамырга тәэсир итү сәләте белән күңелдә бертөрле хәрәкәт һәм үзгәрү булырга мөмкин. Һәрхәлдә, шайтанның бу эше бик җиңел һәм бик аз гына вакытта эшләнсә кирәк. Чөнки хәдиснең башлап сөйләнү вакый-гасы шуны белдерә. Имам Бохари белән Имам Мөслимнең риваять итүләренә күрә, Рәсүлүллаһ игътикяфта (мәчеттә бер дә чыкмыйча гыйбадәт кылып яту) вакытында үзенең хатыны Сафия аны күрер өчен кич белән мәчеткә килә. Берәр сәгать сөйләшеп утырганнан соң кайтыр өчен дип кузгалгач, Рәсүлүллаһ хатынын озата бара һәм шунда боларга ике кеше очрый. Рәсүлүллаһ аларга эндәшеп: «Бу минем үз хатыным Сафия», – ди. Теге кешеләр: «Сөбхәнәллаһ! Синең хакта нинди яман уй булсын!» – диләр. Шунда Рәсүлүллаһ бу хәдистәге сүзләрне әйтә. Рәсүлүллаһ бу кешеләрнең аның ту-рында начар уйда булмаслыкларын белсә дә, шайтан өчен вәсвәсә төймәсенә басу бик җинел булганлыктан мәрхәмәт йөзеннән ис-кәртеп куюны муафикъ күрә. Хакыйкатьтә исә Рәсүлүллаһ үзенең бу эше белән халыкларга әдәп-тәгълим бирә, әхлак өйрәтә, яла ягу-лардан саклану юлларын белдерә, мөмкин кадәр яла ягу урын-нарыннан сакланырга һәм берәр кешенең яман уйлау ихтималы булса, аңа урын калдырмаска тырышырга тиеш булуны аңлата.

 .لاَ تَسُبُّوا الشَّيْطَانَ وَ تَعَوَّذُوا بِاللهِ مِنْ شَرِّهِ .

«Шайтанны сүкмәгез, ә аның явызлыгыннан Аллаһыга сы-еныгыз».

Шайтанның сүзенә иярмәгез, аның юлында йөрмәгез, шайтан зарарлы кебек булса да, аның зарары ирексезлек белән килми. Шайтан уттан яратылган. Ут исә безнең файдабыз өчен тотыла тор-ган нәрсә, әмма әгәр тота белмәсәк, бөтен өебезне яндырып, безгә зарар китерер. Әгәр шайтанның сүзенә иярмәсәк, аның юлында йөрмәсәк, ул безгә бернинди зарар китерә алмый.

Иблис, шайтан – кешелек дөньясының иң беренчел дошманы. Ул атабыз Адәм галәйһиссәләмне җәннәттән чыгарттырды һәм бө-тен көче белән безне дә анда кертмәскә тырыша. Ул алдан да, арт-тан да, уңнан да, сулдан да килеп карый. Ләкин аның адәм бала-сына карата дошманлыгы никадәр зур булуга карамастан, аның фә-кать кешеләрне вәсвәсә кылырга, аларны явызлыкка таба котыр-тырга гына көче җитә. Әмма шунысы да бик җиткән, коткыга би-релгән адәм баласы шайтанның максатын инде үзе ахырына җит-керә.
 .يَأْتِي الشَّيْطَانُ أَحَدَكُمْ فَيَقُول : مَنْ خَلَقَ كَذَا ، مَنْ خَلَقَ كَذَا ،
حَتَّى يَقُولَ مَنْ خَلَقَ رَبَّكَ ؟ فَإِذَا بَلَغَهُ فَلْيَسْتَعِذْ بِاللهِ وَ الْيَنْتَهِ .

«Шайтан (яки кеше сурәтендәге шайтан) һәрберегезгә килеп: «Моны кем яраткан? Моны кем яраткан? – дип төрле нәрсәгә күр-сәтеп сораулар бирергә мөмкин. Аның иң ахыргы соравы: «Ә Раб-быңны кем яраткан?» – дигән сорау булачак. Сез инде бу вакытта ул сорауга җавап эзләүдән Аллаһыга сыеныгыз, ул турыда уйлама-гыз да».
Хурлау

 .لاَ يَعْضَهْ بَعْضُكُمْ بَعْضًا .

«Бер-берегезгә кимчелек, хурлык китерә торган эшләрне эш-ләмәгез».

Кайберәүләр гыйлем иясе булган хаклык танучы кешеләрне әллә нинди яман сыйфатлар белән сыйфатлап аларны кулларыннан килгән кадәр бәлагә салырга, халыкка яман күрсәтергә, халыкны алардан биздерергә тырышалар. Аларның бу эшләре хаклыкка кар-шы торып, халыкка яхшылыкны яманлык итеп күрсәтүдер. 

Хатыннарга охшау

 .لَعَنَ اللهُ الرَّجُلَ يَلْبَسُ لِبْسَةَ الْمَرْأَةِ وَ الْمَرْأَةَ تَلْبَسُ لِبْسَةَ الرَّجُلِ .
«Хатыннар киемен киюче иргә, ирләр киемен киюче хатынга Аллаһы Тәгаләнең ләгънәте булсын».

 .ثَلاَثَةٌ لاَ يَنْظُرُ اللهُ إِلَيْهِمْ يَوْمَ الْقِيَامَةِ اَلْعَاقُ لِوَالِدَيْهِ
وَ الْمَرْأَةُ الْمُتَرَجِّلَةُ الْمُتَشَبِّهَةُ بِالرِّجَالِ وَ الْدَّيُوثُ .
«Өч төрле кешегә Аллаһы Тәгалә Кыямәт көнендә карамас: ата-анасына гөнаһлы кеше, кыяфәттә һәм кайбер эшләрдә ирләргә охшаган хатыннар, хатынының бозыклыгына риза булган ир».

Фетнә
 .إِذَا كَانَتِ الْفِتْنَةُ بَيْنَ الْمُسْلِمِينَ فَاتَّخِذْ سَيْفًا مِنْ خَشَبٍ .
«Әгәр мөселманнар арасында фетнә чыкса, кулыңа агачтан ясалган кылыч ал».
Ягъни, әгәр мөселманнар арасында фетнә чыкса, фетнәне ба-су өчен кулыңа корал алма. 

 .لَيَغْشِيَنَّ أُمَّتِي مِنْ بَعْدِي فِتَنٌ كَقِطَعِ اللَّيْلِ الْمُظْلِمِ يُصْبِحُ الرَّجُلُ 
فِيهَا مُؤْمِنًا وَ يُمْسِي كَافِرًا يَبِيعُ أَقْوَامٌ دِينَهُمْ بِعَرَضٍ مِنَ الدُّنْيَا قَلِيلٍ .

«Миннән соң караңгы кичнең карангылыгы кебек фетнәләр килеп өммәтемне томаларлар. Шул фетнә заманында иртә белән мөэмин булган кеше кичкә кяфер булып керер һәм халыклар үзлә-ренең диннәрен дөньяның аз гына малына сатарлар». 

Берәүнең диннән чыгуы Ислам диненең хак дин булуына ачык дәлил булып тора. Чөнки мөселманлыктан чыгучылар ара-сында акыллы, инсафлы, яки гыйлем иясе булган кешеләр күрел-гәне юк. Әгәр кемдер Ислам динен ташлаган булса, шул кешегә карасаң, ул көнен, төнен эчеп, бер көн дә аек яшәми торган бер эч-кече булыр, яисә Исламның ни икәнен дә белмәгән бер надан бу-лыр. Исламнан чыгачак кеше иң элек кешелектән чыгар, аннары Исламнан чыгар.

 .مَا تَرَكْتُ بَعْدِي فِتْنَةً أَضَرَّ عَلَى الرِّجَالِ مِنَ النِّسَاءِ .
«Үземнән соң ирләр өчен хатыннардан да зарарлырак фетнә калдырмадым».

Ирләрне тугрылыктан тайпылдыручылар, фикерләрен чуал-тып төрле якка авыштыручылар шул хатыннардыр. Шәригатебезгә бидгатьләр катыштырып, әллә кайчангы бидгатьләрне бу көнгә ка-дәр саклап алып килүчеләр дә күбрәк хатыннардыр.

 .إِنَّ السَّعِيدَ لَمَنْ جُنِّبَ الفِتَنَ وَلَمَنُ ابْتُلِيَ فَصَبَرَ .
«Дөньяда һәм ахирәттә бәхетле кеше шул кеше – ул фетнә ва-кытында читләшер, ягъни фетнәдән сакланыр, дәхи башына берәр бәла-каза төшсә, сабыр итәр». 

Рәсүлебез үзенең догаларында һәрвакыт фетнәләрдән сые-нып, Аллаһыга ялвара һәм мөселманнарга да фетнәләрдән сакла-нырга боера иде. Әгәр сакланып һәм сыенып та, фетнәләнеп калса, аның чарасы сабыр итү булыр, сабыр итүче кеше бәхетле. Юк җир-дә кешеләр өстеннән шикаятьләр кылучылар, гаиләләр һәм бала-чагалар арасында куркулар салып, яшьләр агызучылар, хаклымы, яки хаксызмы икәнлеген яхшы белми торып үзенең дин кардәш-ләрен рәнҗетүчеләр, кешеләр арасында дошманлык салып, дуслык җепләрен өзәргә тырышучылар, дин һәм шәригать китапларының яндырылуларына, Аллаһы Тәгаләнең исеме һәм Коръән Кәрим укыла торган мәктәпләрнең ябылуларына, дин һәм Ислам хөкем-нәрен өйрәтүдән башка җинаятьләре булмаган мөгаллимнәрнең, мәктәп һәм мәдрәсәләрне тәрбия итүчеләрнең җәзалар күрүләренә сәбәп булучылар ошбу хәдистән аңлашылганча бәхетле адәмнәр җөмләсеннән булмасалар кирәк. 

Адәм баласы дөньяда яшәгән вакытында кайгы-хәсрәтләр күрмичә гомер сөрүе мөмкин түгел. Тормыш тигәнәк һәм чәнеч-келе агачлар өстендә мәгыйшәт дулкыннары белән сугышып йөрү-дән гыйбарәт. Акыллы кеше шушы мәшәкатьләрдән авырсынмас-ка, җиңелмәскә һәм күңелен төшермәскә тиеш. Коръән Кәрим һәр авырлык соңында җиңеллек булуы белән вәгъдә кыла. Мөселман кеше, әлбәттә, шул вәгъдәне исендә тотып, күңелен юатыр һәм үзенә нәсыйхәт дәресләре бирер. «Башкаларга бернинди кайгы килми, бары миңа гына килә», дип уйлау тиешсез эш. Әгәр шул «кайгысыз» башкаларның хәлләре тикшереп каралса, ихтимал, алардагы кайгы-хәсрәтләрнең сезнекеннән дә күбрәк булуы мөм-кин. Дөнья кайгы-хәсрәт йорты, бер сәгать шатлыгы булса, ике сәгать хәсрәте була. 

Шомлану

 .اَلطَّيْرُ تَجْرِي بِقَدَرٍ .

«Кош Аллаһының тәкъдире белән оча». 
Җаһилият заманында әгәр берәү сәфәргә чыгарга яки берәр эшне башларга теләсә, бер кошны тотып очырып җибәрер икән. Әгәр кош уңга очса, ул эшне эшләр, сулга очса эшләмәс икән. Рә-сүлебез шул гадәтне бетерер өчен, кошның очуы кешенең фай-дасына яки зарарына түгел, бәлки аның очуы Аллаһының тәкъдире белән, аның кайсы якка очуына карап эшләрегезне юрамагыз ди-гән.

Тәкъдирнең изгесе дә, яманы да Аллаһыдан дигәннең мәгъ-нәсе – һәрбер эш, кирәк яхшы булсын, кирәк яман булсын, барысы да Аллаһы Тәгаләнең теләве һәм тәкъдире белән була, димәк. Әгәр бер кеше яманлыкны коштан күрсә, кошны Аллаһы Тәгаләгә тиң-дәш кылган була.

 .اَلطِّيَرَةُ شِرْكٌ .

«Кошларның очуыннан, кычкыруларыннан, хайваннарның ка-чуыннан шомлану Аллаһыга тиңдәш тоту була».

 .لاَ فَرْعَ وَ لاَ عَتِيرَةَ .

«Юк-бар фаразлар белән корбан чалу, ягъни фәлән эш фәлән булмасын, яки фәлән төстәге хайван башка хайваннарның кимүенә сәбәп була, аны чалсак хайваннар зарарланудан котыла дип сата-шып, хайван чалулар хәрам кылынган». 

Яман уйлар 

 .إِيَّاكُمْ وَ الظَّنَّ فَإِنَّ الظَّنَّ أَكْذَبُ الْحَدِيثِ وَ لاَ تَجَسَّسُوا وَ لاَ تَحَسَّسُوا وَ لاَ تَنَافَسُوا وَ لاَ تَحَاسَدُوا وَ لاَ تَبَاغَضُوا وَ لاَ تَدَابَرُوا وَ كُونُوا عِبَادَ اللهِ إِخْوَانًا وَ لاَ يَخْطُبُ الرَّجُلُ عَلَى خِطْبَةِ أَخِيهِ حَتَّى يَنْكِحَ أَوْ يَتْرُكَ .

«Яман уйлардан сакланыгыз, чөнки начар уй – күңелдә бул-ган нәрсәләрнең иң ялганыдыр. Кешеләрнең гаепләрен тикшер-мәгез, көнләшмәгез, ачуланышмагыз, бер-берегезне ташламагыз, Аллаһының коллары булган хәлдә бер-берегезгә кардәшләр булы-гыз. Әгәр бер кеше берәр кызга яучы җибәрсә, тукта әле ул алган-чы мин алыйм дип, сез дә ул кызга икенче яктан яучы җибәр-мәгез».
 .اَلْبِرُّ حُسْنُ الْخُلْقِ وَ الْإِثْمُ مَا حَاكَ فِي صَدْرِكَ وَ كَرِهْتَ أَنْ يَطَّلِعَ عَلَيْهِ النَّاسُ .
«Изгелек күркәм холыклы булуда, яманлык күңелеңдә кеше-ләргә белдерергә теләмәгән начар уйлар саклавыңда».

Сахрадагы агачны кисү
 .قَاطِعُ السّدْرِ يُصَوِّبُ اللهُ رَأْسَهُ فِي النَّارِ .

«Сахрада халык эсселектән ышыклана торган агачны кискән кешене Аллаһы Тәгалә башы белән җәһәннәмгә ташлар». 
Явыз кеше

 .إِنَّ شَرَّ النَّاسِ عِنْدَ اللهِ مَنْزِلَةً يَوْمَ الْقِيَامَةِ مَنْ تَرَكَهُ النَّاسُ اتِّقَاءَ فُحْشِهِ .
«Кыямәт көнендә Аллаһы Тәгалә каршында иң начар урында булучы кеше – дөньяда вакытта кешеләр аның явызлыгыннан кур-кып, аны ташлаган, аның белән араларын өзгән кеше». 

 .اَلْمُؤْمِنُ يَأْلَفُ وَ يُوْلَفُ، وَ لاَ خَيْرَ فيمَنْ لاَ يَأْلَفُ وَ لاَ يُؤْلَفُ .
«Диндар кеше сөя һәм үзе дә сөелә. Үзе сөйми торган һәм башкалар да аны сөйми торган кешедә яхшылык юк». 

 .لاَ تُنْزَعُ الرَّحْمَةُ إِلاَّ مِنْ شَقِيٍّ .

«Мәрхәмәтлелек һичкемнең күңеленнән алынмас, бары явыз кешедән суырып алыныр».
 .إِنَّ شَرَّ النَّاسِ مَنْزِلَةً  عِنْدَ اللهِ يَوْمَ الْقيَامَةِ مَنْ تَرَكَهُ النَّاسُ اتِّقَاءَ فُحْشِهِ .
«Сүзендә һәм эшендә бозыклык кылучы булганлыгы өчен ха-лык аны ташлаган кеше Аллаһ каршында иң явыз урындадыр».
Рөхсәтсез карау

 .مَنِ اطَّلَعَ فِي بَيْتِ قَوْمٍ بِغَيْرِ إِذْنِهِمْ فَقَدْ حَلَّ لَهُمْ أَنْ يَفْقَؤُوا عَيْنَهُ .

«Әгәр бер кеше башкаларның өенә рөхсәтсез караса, моның өчен алар шул кешенең күзен чукып чыгарсалар да, гаепле булмас-лар».

Авыз ачып иснәү
 .إِذَا تَثَاءَبَ أَحَدُكُمْ فَلْيَضَعْ يَدَهُ عَلَى فِيهِ فَإِنَّ الشَّيْطَانَ يَدْخُلُ مَعَ التَّثَاوُبِ .
«Әгәр сезнең кайсыгыз да булса авызын ачып исни башласа, авызын кулы белән капласын, чөнки, әгәр ул шулай эшләмәсә, аның эченә шайтан керер».  
Чыннан да, иснәү бик начар һәм килешми торган эш, бигрәк тә кешеләр алдында. Шуңа күрә аны тыярга, яки авызны кул белән капларга кирәк. 

 .إِذَا تَثَاءَبَ أَحَدُكُمْ فَلْيَكْظِمْ مَا اسْتَطَاعَ .
«Әгәр кемнеңдер авыз ачып иснисе килә икән, аны булдыра алганча тыеп калсын».
Тәрбияле мөселман, гомумән, иснәмәскә тырыша.

 .إِنَّ اللهَ يُحِبُّ الْعُطَاسَ وَ يَكْرَهُ التَّثَاؤُبَ، فَإِذَا عَطَسَ أَحَدُكُمْ فَحَمِدَ اللهَ تَعَالَى كَانَ حَقًّا عَلَى كُلِّ مُسْلِمٍ سَمِعَهُ أَنْ يَقُولَ لَهُ: يَرْحَمُكَ اللهُ. وَأَمَّا التَّثَاؤُبُ فَإِنَّمَا هُوَ مِنَ الشَّيْطَانِ فَإِذَا تَثَاءَبَ أَحَدُكُمْ فَلْيَرُدَّهُ مَا اسْتَطَاعَ فَإِنَّ أَحَدَكُمْ إِذَا قال: هَا، ضَحِكَ مِنْهُ الشَّيْطَانُ .
«Дөреслектә, Аллаһ төчкерүне ярата, ә авыз ачып исәүне яратмый. Әгәр берәрегез төчкергәч, Аллаһы Тәгаләгә мактау сүз-ләрен әйтсә, моны ишеткән һәр мөселман төчкерүчегә: «Аллаһ си-не ярлыкасын!» – дип әйтергә тиеш. Авыз ачып иснәү исә, шайтан-нандыр, шуңа күрә, әгәр берәрегезнең иснисе килсә, ул аны мөм-кин кадәр тыйсын, чөнки авызын ачып иснәүче кешедән шайтан көлә». 

Тәүбә 

 .اَلتَّائِبُ مِنَ الذَّنْبِ كَمَنْ لاَ ذَنْبَ لَهُ .
«Гөнаһ кылудан тәүбә иткән кеше бернинди гөнаһысы юк ке-ше кебек». 
Кайвакыт иманлы бәндә дә үзенең битарафлыгы аркасында бер гөнаһ эш эшләп ташлый, яки тиешле гамәлләрен үтәмичә кал-дыра. Ләкин ул тиз арада үзенең ялгышларын танып, үзен гафу итүен сорап, Аллаһыга ялвара.

Аллаһы Тәгаләдән хакыйкый рәвештә курыккан, Аны чын кү-ңелдән яраткан кешенең йөрәген битарафлык биләп ала алмый. Раббыбызның әмерләреннән һәм Аның җитәкчелегеннән баш тарт-кан кешеләрнең генә йөрәге тулаем гафиллектә. Хак мөселманның йөрәге һәрвакыт Аллаһы Тәгаләнең мәгъфирәтенә, ярлыкавына омтыла, Аннан үзен туры юл белән алып баруын, изгелеккә иреш-терүен ялвара.

 .إِذَا عَمِلْتَ سَيِّئَةً فَأَتْبِعْهَا حَسَنَةً تَمْحُهَا .
«Әгәр бәндәчелек белән берәр гөнаһлы эш эшләсәң, аның ар-тыннан ук берәр яхшы эш эшлә, шул яхшы эш әүвәлге эшеңнең гөнаһысын юкка чыгарыр». 
Моның максаты гөнаһка төшкән бәндәләрне тәүбәгә өндәү, яки нинди генә булса да, берәр төрле изгелек кылып, гөнаһла-рының югалуына сәбәп булуларына димләүдер. Мәсәлән, шәри-гатьтә тыелган нәрсәләрне тыңлаганнан соң Коръән укыганны тыңлау, гөнаһ урында утырып гомер уздырганнан соң мәчеттә уты-ру, гайбәт сөйләгәннән соң шул гайбәте сөйләнмеш кешенең яхшы якларын сөйләү белән төзәтергә тиеш.

 .إِذَا عُمِلَتِ الْخَطِيئَةُ فِي الْأَرْضِ كَانَ مَنْ شَهِدَهَا فَكَرِهَهَا
كَمَنْ غَابَ عَنْهَا وَ مَنْ غَابَ عَنْهَا فَرَضِيَهَا كَانَ كَمَنْ شَهِدَهَا .
«Берәр төрле бозык һәм шәригать тарафыннан тыелган эш эшләнгән жирдә торып та, шуңа риза булмаучылар читтә тору-чылар һәм шул эш аларга мәгълүм булмаган кеше хөкемендә бу-лырлар. Читтә булып та, шул эшкә риза булучылар шул эшне эш-ләүчеләр хөкемендә булалар».

 .كَفَّارَةُ الذَّنْبِ النَّدَامَةُ وَ لَوْ لَمْ تُذْنِبُوا لَأَتَى اللهُ بِقَوْمٍ يُذْنِبُونَ لَيَغْفِرُ لَهُمْ .

«Гөнаһларның кәффәраты – үкенү. Әгәр сез гөнаһ кылмаса-гыз, Аллаһы Тәгалә сезнең урынга башка бер гөнаһ кыла торган ка-вемне китерер иде дә, аларга гөнаһ кылдыртып, соңыннан гөнаһ-ларын ярлыкар иде».


Хәдиснең мәгънәсе шул: Аллаһы Тәгалә гөнаһларны ярлыкау-ны, гафу итүне сөя.

 .مَنْ تَابَ إِلَى اللهِ قَبْلَ أَنْ يُغَرْغِرَ قَبِلَ اللهُ مِنْهُ .

«Аллаһы Тәгалә җаны бугазына җиткәнче тәүбә кылган кеше-нең тәүбәсен кабул кыла». 
Ягъни, тәүбә ишекләре үлгәнче ачык.

 .اَلنَّدَمُ تَوْبَةٌ .

«Кылган эшкә үкенү, шул эшне башка кылмам дип тәүбә итү-дән гыйбарәт». 
 .اَللَّهُمَّ أَنْتَ رَبِّي لا إِلَهَ إِلَّا أَنْتَ خَلَقْتَنِي وَ أَنَا عَبْدُكَ وَ أَنَا عَلَى عَهْدِكَ وَ وَعْدِكَ مَا اسْتَطَعْتُ أَعُوذُ بِكَ مِنْ شَرِّ مَا صَنَعْتُ اَبُوءُ لَكَ بِنِعْمَتِكَ عَلَيَّ وَ اَبُوءُ لَكَ بِذَنْبِي فَاغْفِرْ فَإِنَّهُ لاَ يَغْفِرُ الذُّنُوبَ إِلاَّ أَنْتَ .
«Ий, Аллаһым! Син – минем Раббым, мин – Синең колың. Мине Син яраттың. Мин көчем җиткәнче Сиңа биргән сүземдә то-рам. Эшләгән начарлыклардан Сиңа сыенам. Беләм, минем Синең биргән нигъмәтләреңә каршы кимчелекләрем күп булды, мин үзе-мә үзем золым иттем. Гөнаһларыма бик үкенәм, узган һәм киләчәк гөнаһларымны гафу итүеңне Синнән ялварып сорыйм, кичер Мине Аллаһым! Чөнки, гөнаһларны Синнән башка беркем дә гафу итә алмый». 

Бу дога Сәййидүл-истигъфар – тәүбә-истигъфарның иң өстене булган догадыр.

 .اَللَّهُمَّ اغْفِرْ لِي وَ ارْحَمْنِي وَ اهْدِنِي وَ ارْزُقْنيِ .
«Ий, Аллаһым! Минем гөнаһларымны кичер, миңа мәрхәмәт кыл, миңа туры юлны бир һәм мине ризыкландыр».

Әгәр берәү Аллаһыга ялварып, гөнаһларына үкенеп, киләчәк-тә ул хатаны эшләмәскә дип Аллаһ каршында тәүбә итсә, иншә Аллаһ, Аллаһы Тәгалә аның гөнаһларын гафу итәр. Мөэмин-мөсел-ман Аллаһының рәхмәтеннән һичкайчан өметен өзмәс. Чөнки Ал-лаһы Тәгалә әйткән: «Аллаһының рәхмәтеннән өметегезне өзмәгез, Аллаһы Тәгалә бөтен гөнаһларны да кичерә бит». Зөмәр: 53.

 .أَمْسِكْ عَلَيْكَ لِسَانَكَ وَ لْيَسَعْكَ بَيْتُكَ وَ ابْكِ عَلَى خَطِيئَتِكَ .

«Телеңне тый, өең сине сыйдырсын һәм кылган хаталарыңа ела». 
Бүгенге көндә күпләрне үз өйләре сыйдырмый. Чөнки өйнең рәхәте югалып бара, ата-ананы хөрмәт кылу юк, балалар бер-сеннән-берсе «акыллы», Аллаһыны, Рәсүлне искә төшерү, зекер итү юк. Әгәр бер йортта шәригать кануннары үтәлмәсә, аның ке-шеләре картая башлагач, ул йорт нинди иркен булуга карамастан аларны сыйдырмый башлый. Ул алар өчен җәһәннәмнең бер поч-магына әйләнә.

Без Аллаһы Тәгаләдән күңелләребезне, күзләребезне куанды-ра торган хатын, балалар бирсәң иде, дип сорыйбыз. Мөэмин кеше-нең җаны, күзе нәрсә белән куана? Әлбәттә, гаиләсенең шәригать-кә муафикъ йөрүләрен күрү белән. Шунда өе аны сыйдыра. Өе сыйдырганда, кешенең төрле ял урыннарына хаҗәте калмый. Хә-зерге ял итү урыннарында мөэмин кеше ял итә алмый. Чөнки ул Аллаһы Тәгаләгә каршы хәятне күргәндә һичкайчан куана алмый. Әгәр кешеләр Рәсүлебезнең ошбу хәдисен гамәлдә, тормышта кул-лансалар иде, ял итәргә үз өйләреннән дә яхшырак урын таба ал-маслар иде. 
«Кылган хаталарыңа ела». Үткәндә кылган хаталарга елау мө-һим бер нәрсә. «Аллаһы Тәгалә тәүбәләремне кабул кылдымы икән, гөнаһларымны мәгъфирәт кылдымы икән?» – дип һәрвакыт тәшвиштә булу кирәк. Бу тау-тау хаталар белән Аллаһ хозурына барырга туры килсә, никадәр аяныч халәт булачак. Хатага елаган кешенең гөнаһысы кичерелгән була. 


Менә шул өч нәрсәне үзебездә булдырсак, дөнья-ахирәт бә-хетен табарбыз.

Алтынчы бүлек

Төрле мәсьәләләр

Җәмәгать

 .إِنَّ اللهَ لاَ يَجْمَعُ أُمَّتِي عَلَى الضَّلاَلَةِ وَ يَدُ اللهِ عَلَى الْجَمَاعَةِ .
«Аллаһы Тәгалә минем өммәтемне азгынлыкка тупламас. Ал-лаһы Тәгаләнең кулы җәмәгать өстендә».
«Аллаһының кулы җәмәгать өстендә» булганга күрә җәмәгать һәрвакыт үзенең максатына ирешәчәк. «йәдүн» – «кул» мәгънәсен-дә булса да, аннан кешеләрнеке кебек кул аңлашылмасын, Алла-һының кулы – Аллаһының ярдәме, һидаяте димәктер.

 .يَدُ اللهِ عَلَى الْجَمَاعَةِ .


«Аллаһы Тәгаләнең кулы җәмәгать өстендә».
Барысы да бер сүздә булып эш кылган җәмәгатькә Аллаһы Тәгалә Үзенең ярдәмен бирер, аларны һичбер дошман җиңә алмас.

Дөнья

 .كُنْ فِي الدُّنْيَا كَأَنَّكَ غَرِيبٌ أَوْ عَابِرُ سَبِيلٍ .

«Дөньяны үзеңнеке итеп анда урнашып торуны уйлама, дөнь-яда мосафир кебек бул». 

Бу хәдистән кайбер ишанлык дәгъвасындагы кешеләр кебек, дөньяда һөнәрсез, кәсепсез, гыйлемсез бернидән хәбәрсез ятыгыз дигән фәрман аңлашылмасын. Чөнки Рәсүлебезнең, дөньяң өчен тырышып кәсеп ит, мал тап, синең шул тырышуыңа карасаң, дөнь-яда мәңге торачак кеше кебек күрен, ахирәтең өчен исә иртәгә үлә-чәк кеше кебек булып игелек кыл дигән мәгънәдәге күп кенә хә-дисләре бар.

 .اَلدُّنْيَا حُلْوَةٌ خَضَرَةٌ فَمَنْ أَخَذَهَا بِحَقِّهِ بُورِكَ لَهُ فِيهَا وَ رُبَّ
مُتَخَوِّضٍ فِيمَا اشْتَهَتْ نَفْسَهُ لَيْسَ لَهُ  يَوْمَ  الْقِيَامَةِ  إِلاَّ النَّارُ .

«Дөньяның күренеше гүзәл һәм татлыдыр. Әгәр аны берәү ти-ешенчә йөртсә, ул кеше дөньяда рәхәт торыр. Әмма дөньяда нә-фесе теләгән нәрсәләргә чумып шуның артыннан йөрсә, Кыямәт көнендә ул кешегә уттан башка нәрсә булмас». 

Мал

 .إِذَا أَتَاكَ اللهُ مَالاً فَلْيُرَ عَليْكَ فَإِنَّ اللهَ يُحِبُّ أَنْ يَرَى
أَثَرَهُ عَلَى عَبْدِهِ حَسَنًا وَلاَ يُحِبُّ الْبُؤْسَ وَ لا التَّبَاؤُسَ .
«Әгәр сиңа Аллаһы Тәгалә мал бирсә, синдә аның барлыгы күренсен, чөнки Аллаһы Тәгалә Үзенең колына биргән нигъмәте-нең гүзәл әсәрен күрергә ярата. Ләкин Аллаһы Тәгалә үзләренең хәлләреннән башкаларга зарланган һәм маллары булып та, малы-быз юк дип йөргән кешеләрне сөйми». 
 .اِشْتَدَّ غَضَبُ اللهِ عَلَى مَنْ زَعَمَ أَنَّهُ مَلِكُ الْأَمْلاَكِ لاَ مُلْكَ إِلاَّ لِلَّهِ .
«Үзен мин хуҗаларның хуҗасы дип йөргән кешегә Аллаһы-ның ачуы каты булыр, чөнки Аллаһыдан башка һичкем һичнәрсәгә хуҗа була алмый». 
Ягъни, малга бик хирыслык белән ябышмагыз, әҗәл килгән вакытта аерылуы кыен булыр. Бу хәдис мал җыймагыз, бай булма-гыз дигән сүзне аңлатмый, чөнки малны күркәм рәвештә кулланып бай булу Аллаһының нигъмәтеннән. 
 .أَفْضَلُ الدَّنَانِيرِ مَا يُنْفِقُهُ الرَّجُلُ عَلَى عِيَالِهِ وَ دِينَارٌ يُنْفِقُهُ الرَّجُلُ عَلَى دَابَّتِهِ 
فِي سَبِيلِ اللهِ وَ دِينَارٌ يُنْفِقُهُ الرَّجُلُ عَلَى أَصْحَابِهِ فِي سَبِيلِ اللهِ عَزَّ وَ جَلَّ .

«Акчаның иң изгесе – кешенең үз өй җәмәгатенә сарыф кыл-ганы, аннан соң Аллаһ юлында сугыш кылу өчен әзерләнгән хай-ван тәрбиясенә тотылганы, болардан кала Аллаһ юлында үзенең дусларына тоткан акчасы».
 .مَا أَتَاكَ اللهُ مِنْ أَمْوَالِ السُّلْطَانِ مِنْ غَيْرِ مَسْأَلَةٍ وَ لاَ إِشْرَافٍ فَكُلْهُ وَ تَمَوَّلْهُ .

«Әгәр Аллаһы Тәгалә сиңа бер дә сорамаган һәм өмет итмә-гән җирдән күп мал бирсә, син аны аша һәм аның белән бай бул».
 .مَنْ سَأَلَ النَّاسَ أَمْوَالَهُمْ تَكَثُّرًا فَإِنَّمَا يَسْأَلُ جَمْرَ جَهَنَّمَ فَلْيَسْتَقِلَّ مِنْهُ أَوْ لِيَسْتَكْثِرْ .
«Әгәр бер кеше малы була торып шуны күбәйтү өчен кеше-ләрдән янә сораса, ул кеше үзенә җәһәннәм ташы сораган булыр, ул ташны күп җыйса да, аз җыйса да».

 .لاَ بَأْسَ بِالْغِنَى لِمَنِ اتَّقَى وَ الصِّحَّةُ لِمَنِ اتَّقَى خَيْرٌ مِنَ الْغِنَى وَ طيبُ النَّفْس مِنَ النَّعِيمِ .

«Тәкъва кешегә байлык зарарлы түгел, әмма шулай булса да, тазалык, саулык-сәламәтлек байлыктан, ә күңел хушлыгы һәртөрле нигъмәтләрдән яхшырак».
 .أَنْتَ وَ مَالُكَ لِأَبِيكَ .
«Син үзең дә һәм малың да атаңныкы».
Һәр ата мохтаҗ булган нәрсәсен улының, яки кызының ма-лыннан шәригать кушкан кадәр генә алыр. Кайбер балалар бар, алар аталарына мохтаҗ булган нәрсәсен бирү түгел, хәтта сәламен дә аласылары килми. 

 .اَلْخَازِنُ الْمُسْلِمُ الْأَمِينُ الَّذِي يُعْطِي مَا أُمِرَ بِهِ كَامِلاً مُوَفَّرًا
طَيِّبَةً بِهِ نَفْسُهُ فَيَدْفَعُهُ إِلَى الَّذِي أُمِرَ بِهِ أَحَدُ الْمتَصَدِّقِينَ .

«Халык акчасын саклап торучы мөселман кеше әгәр үзенә сакларга бирелгән малны, шул мал хуҗасы шуннан берәүгә бер кадәрен бирергә боерса, ул кеше боерылган кадәрне хуш күңел бе-лән тиешле вакытта үтәсә, бу кешегә садака биргән савабы булыр». 
Шундый эштә булган кешеләр берәүгә тиеш булган малны биргәндә ачык йөзле, татлы сүзле булып, бер дә киметми һәм алу-чыга һичбер шелтә итмичә, әле вакыт юк, фәлән вакытта килерсен димичә бирсә, бу кеше шул биргән кадәр малны садака кылу сава-бына ирешер. 

Тәдбирле булу

Тәдбир – дип кешеләрнең үзләрендәге акылдан шәригать кушкан рәвештә файдалана белүләренә әйтелә. Үзенең акылыннан файдалана белүчеләр тәдбирле, ә файдалана белмәүчеләр тәдбир-сез дип йөртеләләр. Тәдбирне түбәндәге төрләргә бүләргә мөмкин:

1. Үзе хакында тәдбир. Моның максаты – үзеңнең хәятыңа сәбәп була торган ашау-эчүне, кием-салымны, тормыш-көнкүреш-не зарарсыз булган кагыйдәләр буенча алып бару. Әгәр адәм бала-сы шушы эшләрдә тәдбирле булса, күңеле шат һәм үзе эшлекле бу-ла. Әгәр тәдбирсезлек итсә, һәртөрле хасталыкларга, рәхәтсезлек-ләргә очрый һәм тынычсызлана. Артык ашау, зарарлы нәрсәләрдән сакланмау һәм елның вакытына күрә киенмәүнең һәрберсе – тәд-бирсезлек.

2. Гаилә хакында тәдбир. Моның максаты – өй җәмәгатен матди һәм мәгънәви рәвештә тәрбия итү, аларның кирәкләрен һәм киләчәкләрен кайгыртып файдалы чаралар эзләп табу. Кайбер кешеләрнең бу тәдбиргә көчләре җитмәүдән куркып, өйләнми йө-рүләре мәгълүм. Ләкин кайбер кешеләр бу тәдбиргә бик җиңел карыйлар, гаилә хәлләрен һәм балаларының киләчәкләрен һич тә кайгыртмыйлар, бөтен эшне Аллаһыга тапшырдым дип, үзләре рә-хәттә яталар. Аларның бу эшләре хакыйкатьтә гаиләләре һәм бала-чагалары өчен зарар була.

Гаиләләрнең фәкыйрь булулары гаеп булмаганы кебек бәхет-сезлек тә гаеп түгел. Бик күп фәкыйрь гаиләләр була, ләкин үзләре рәхәтлектә көн кичерәләр, ирле-хатынлы бик рәхәт гомер сөреп, балаларын да көчләре җиткән кадәр тәрбия кылалар. Гаеп һәм бә-хетсезлек исә гаилә һәм балалар хакында тәдбирсез булу. Бала-ларны ифрат дәрәҗәдә тикшереп тору һәм аларны кысу да тәдбир-сезлектер. Бу кысуның нәтиҗәсе шул: форсат килү белән мондый балалар баудан ычкынган этләр, тышаудан котылган атлар кебек ни кыланганнарын белми, бөтенләй әхлаксыз булып китәләр. Бала-ларны бөтенләй тезгенләп, тышаулап тоту ярамаган кебек аларны бөтенләй тезгенсез җибәрергә дә ярамый, бәлки урта бер юлны то-тарга, гаделлектән аерылмаска кирәк.

3. Мәгыйшәт тәдбире. Мәгыйшәт тәдбире исрафтан саклану-дан гыйбарәт. Исраф кылырга, ихтимал, башка диннәр дә рөхсәт итми торгандыр, әмма Ислам диненең моңа һич тә рөхсәте юк. Хәтта елга өсләрендә торып тәһарәт алган вакытта да суны исраф итмәү турысында васыятьләр бар. Әгәр шулай агым суларда да исрафтан саклану тиеш булса, гаиләләр һәм милләтләрнең бөтен тормышлары баглана торган мал һәм акчаларны исраф кылу ничек ярасын? Акча таба алу камиллек булса, табылган акчаны тота белү – аннан да бигрәк камиллек. Акча табучылар бик күп, әмма тота белүчеләре бик аз. 

 .اَلتُّؤَدَّةُ وَ الاِقْتِصَادُ وَ السَّمْتُ الْحَسَنِ جُزْءٌ مِنْ أَرْبَعَةٍ وَ عِشْرِينَ جُزْءًا مِنَ النُّبُوَّةِ .

«Эшләрне уйлап эшләү, малны акыл белән тоту һәм һәр эштә күркәм рәвештә булу – пәйгамбәрлекнең егерме дүрттән бер өле-ше».

Әлеге өч эшнең пәйгамбәрләр холкыннан булуы аңлашыла, аларны үзеңә лязем тоту кирәк.

«Ахмак дуска караганда акыллы дошман яхшырак» дигән сүз бик күп тәҗрибәләрдән соң әйтелгән сүздер. Ахмак белән мөгамә-лә итүдән сакланырга кирәк, чөнки ахмак кеше файда итү нияте бе-лән зарар китерүе мөмкин. Ахмактан файда көтү аяз күктән яңгыр көтү шикелле мәгънәсез бер эштер. Хуҗасы хакында аюның хез-мәте ничек булган булса, ахмакның хезмәте дә шуннан күп аерыл-мас. Олуг затлардан берсе: «Дәва кылуым сәбәпле күзсезләр күзле булдылар, ала тәнлеләр сәламәтлек таптылар, әмма ахмакка һич-бер дәвам килешмәде, сәламәтлек тапмый әүвәлге хәлендә калды», – дип сөйләгәнлеге риваять ителә.

Бер кешенең акыллымы яки ахмакмы икәнлеген белер өчен аңа һәртөрле булмастай нәрсәләрне сөйләп карарга кирәк. Әгәр шуларга ышанып торса, шул кеше ахмактыр. 

Сату-алу

 .مَنْ بَاعَ دَارًا ثُمَّ لَمْ يَجْعَلْ ثَمَنهَا فِي مِثْلِهَا لَمْ يُبَارَكَ لَهُ فِيهَا .

«Әгәр бер кеше йортын саткач, шул акчага икенче йорт ал-маса, ул акчаның бәрәкәте булмас».
Йорт-җир яшәү өчен иң кирәкле нәрсәләр җөмләсеннән. Шу-ңа күрә яшәп торган йортны сатып үзең урамда калу – кешенең ах-маклыгына яки акчаны тота белмәвенә дәлил. 

 .اَلْبَيَّعَانِ بِالْخِيَارِ مَا لَمْ يَتَفَرَّقَا فَإِنْ صَدَقَا وَ بَيَّنَا بُورِكَ لَهُمَا
فِي بَيْعِهِمَا وَ إِنْ كَتَمَا وَ كَذِبَا مُحِقَتْ بَرَكَةُ بَيْعِهِمَا .

«Сатучы белән сатып алучылар бер-берләреннән аерылмаган-да иреклеләр: әгәр ике тараф та алыш-бирештә рас булсалар, эшлә-ре уң булыр, әгәр малның берәр гаебен яшерсәләр һәм ялган-ласалар, сәүдәләреннән бәрәкәт китәр».

Мәсәлән, сатыла торган нәрсәдә гаеп була торып, һичбер га-ебе юк дип, яки тугызга алган нәрсәне «унга алдым», «башкаларга фәлән бәягә дә бирмәдем» дигән кебек ялган сүзләрнең һәркайсы сәүдәгә зарар китерә. Мондый нәрсәләр кешенең кадер-хөрмәтенә дә зарар китереп, алыш-бирештән өмет ителгән хәер һәм бәрәкәтне югалта. Андый рәвештә сатылган нәрсә шәригать һәм гореф бу-енча караганда дөрес булган сату булса да, инсафлы фәтва бирү-челәр ялган катышкан сатуның шәригать буенча хәрам дип хөкем итәләр. Без сату иткәндә ни өчен ялган катыштырабыз соң? Моның җавабы гади: сата торган нәрсәбезне алучыга кыйммәтрәк сатып, алучының тиешле булмаган акчасын алу өчен. Әгәр уйлап карасак, безнең бу рәвештә сату итүебез белән карак арасында нинди аерма кала? Карак йозак вату өчен бер тимер корал тотып йөрсә, без алу-чының акчасын алдап алу өчен ялганны корал итәбез. Төптән уйла-ганда, алдап сатучы карактан да яманрак, чөнки карак үзенең урла-ган малын һәм ул эшен хәрам дип белеп, үзен гөнаһлы саный. Әм-ма алдап сатучы үзен алдакчы һәм кеше хакларын талаучы дип уй-ламый да, акчасын да хәләл дип белә. 

 .مَنْ بَاعَ جِلْدَ أُضْحِيَتِهِ فَلاَ أُضْحِيَةَ لَهُ .
«Корбан тиресен саткан кешенең корбаны юк». 
Чөнки, аны сату корбанны бугазлаудан булган максатка кар-шы килә. 

Ятим, мескеннәр 

 .أَ تُحِبُّ أَنْ يَلِيْنَ قَلْبُكَ وَتُدْرَكَ حَاجَتُكَ؟ اِرْحَمِ الْيَتِيمَ وَامْسَحْ
رَأْسَهُ وَأَطْعِمْهُ مِنْ طَعَامِكَ يَلِنْ قَلْبُكَ وَتُدْرِكْ حَاجَتَكَ .
«Әгәр күңелегезнең йомшак булуын, хаҗәтегезнең үтәлүен теләсәгез, ятимнәргә карата миһербанлы булыгыз, алар белән йом-шак мөгамәлә кылыгыз, башларыннан сыйпагыз, аларга ашыгызны ашатыгыз. Шул вакытта күңелегез йомшарыр, хаҗәтегез дә үтә-лер».
 .أَنَا وَ كَافِلُ الْيَتِيمِ فِي الْجَنَّةِ هَكَذَا .
«Ятимне караучы кеше җәннәттә минем белән бергә менә шу-лай янәшә була», – дигән Рәсүлебез ике бармагын янәшә куеп.
 .اَلسَّاعِي عَلَى الْأَرْمَلَةِ وَ الْمِسْكِينِ كَالْمُجَاهِدِ فِي سَبِيلِ اللهِ أَوِ الْقَائِمِ اللَّيْلِ الصَّائِمِ النَّهَارِ .

«Тол хатыннарны, ачларны һәм зәгыйфьләрне туйдыру өчен кәсеп итеп йөрүче кеше Аллаһ каршында Аллаһ юлында сугышу-чылар һәм көндезен ураза тотып, кичләрен гыйбадәттә уяу торучы-лар кебек».
 .اَللَّهُمَّ إِنِّي أَعُوذُ بِكَ مِنَ الْفَقْرِ وَ الْقِلَّةِ وَ الذِّلَّةِ وَ أَعُوذُ بِكَ مِنْ أَنْ أَظْلمَ أَوْ أُظْلَمَ .

«Ий, Раббым! Фәкыйрьлектән, азлыктан, хурлыктан, золым итүдән һәм золым күрүдән Сиңа сыенам».

 .اِسْتَعِيذُوا بِاللهِ مِنَ الْفَقْرِ وَ الْعَيْلَةِ وَ مِنْ أَنْ تُظْلَمُوا أَوْ تَظْلِمُوا .
«Мохтаҗ, фәкыйрь, чарасыз мескен булып калудан, берәүгә золым итүдән һәм үзегез дә золым күрүдән Аллаһыга сыеныгыз».

Амәнәт
 .اَلْمُؤْمِنُ مَنْ أَمِنَهُ النَّاسُ عَلَى أَمْوَالِهِمْ وَ أَنْفُسِهِمْ وَ الْمُهَاجِرُ مَنْ هَجَرَ الْخَطَايَا وَ الذَّنُوبَ .

«Кешеләр үзләренең малларын һәм җаннарын ышанып тап-шыра ала торган кеше хакыйкый мөэмин була. Хакыйкый мөһаҗир хата һәм гөнаһ эшләрне ташлаган кеше була».
 .أَدِّ الْأَمَانَةَ إِلَى مَنِ ائْتَمَنَكَ وَ لاَ تَخُنْ مَنْ خَانَكَ .
«Сиңа амәнәт кылган кешенең амәнәтен үтә һәм сиңа хыянәт иткән кешеләргә каршы хыянәт итмә». 
Һәрбер гыйбадәт үз вакытында үтәлергә тиеш булганы кебек амәнәт тә, үз вакытында тапшырылырга тиешле нәрсә. Әгәр сиңа хыянәт иткән кешегә каршы хыянәт итсәң, зур гөнаһлы булырсың. 

 .إِذَا حَدَّثَ الرَّجُلُ بِحَدِيثٍ ثُمَّ الْتَفَتَ فَهِىَ أَمَانَةٌ .
«Әгәр бер кеше сиңа берәр сүзне сөйләгән вакытта як-ягына каранса, димәк, син аның сүзен беркемгә дә сөйләмә, чөнки ул сүз сиңа амәнәт була, һәм ул синдә сер булып сакланырга тиеш». 
Сөйләүче гәрчә: «Бу сүз амәнәт, моны фаш итә күрмә!» – ди-мәсә дә, әгәр сөйләгән вакытта як-ягына каранса, бу нәрсә башка-ларга белдерәсе килмәүгә һәм башкаларның ишетүләреннән сакла-нуына дәлилдер. Үзенең дә, башкаларның да серләрен, бигрәк тә, ир белән хатын үз араларында булган серләрне фаш итүләре Ислам динендә яман гадәт булып санала. «Амәнәтләрнең иң зурысы – ир белән хатын арасында булган серләрдер», дигән мәгънәдә хәдис тә риваять ителә. 

Адәмнәрнең башларына килә торган һәлакәт вә казаларның күбесе «сер» фаш ителү сәбәбеннән булуы мәгълүм. Шуның өчен Гали разыяллаһү ганһүнең: «Серең – синең әсирең, әгәр аны фаш итсәң, үзең аның әсире булырсың» – дигән хикмәтле сүзе риваять ителгән. 

Кеше сер саклый белергә тиеш. Әгәр ул үзенең серен саклый алмыйча башка берәүгә сөйләсә һәм ул кешедән башкаларга тарал-са, моның өчен аның ул кешене шелтә кылырга хакы юк, үзенә үпкәләсен.

 .لاَ إِيمَانَ لِمَنْ لاَ أَمَانَةَ لَهُ وَ لاَ دِينَ لِمَنْ لاَ عَهْدَ لَهُ .

«Ышанычы булмаганның – иманы, вәгъдәсендә тормаганның дине юк».
 .أَوَّلُ مَا تَفْتَقِدُونَ مِنْ دِينِكُمُ الْأَمَانَةُ .
«Динегездән иң беренче югалтачак нәрсәгез – амәнәт, ыша-нычлы булу». 
Ягъни, кешеләрдә иң элек ышаныч бетәр, ул беткәч башка из-ге сыйфатлар да бетәр. Халык бер-берсенә ышанмас хәлгә килер, үзара дошманлык таралыр.

 .لاَ يَتَجَالَسُ الْقَوْمُ إِلاَّ بِالْأَمَانَةِ .

«Бер мәҗлестә утыручы кешеләр шул мәҗлестәге серләрне читкә таратмаска тиешләр».
Аллаһ юлында сугышу

 .عَجِبَ رَبُّنَا مِنْ رَجُلٍ غَزَا فِي سَبِيلِ اللهِ فَانْهَزَمَ أَصْحَابُهُ فَعَلِمَ مَا عَلَيْهِ فَرَجَعَ حَتَّى أُهْرِيقَ دَمُهُ فَيَقُولُ اللهُ عَزَّ وَ جَلَّ لِمَلَائِكَتِهِ انْظُرُوا إِلَى عَبْدِي رَجَعَ رَغْبَةً فِيمَا عِنْدِي وَ شَفْقَةً مِمَّا عِنْدِي حَتَّى أُهْرِيقَ دَمُهُ .

«Аллаһы Тәгалә Үзенең юлында сугышкан кешегә карап хәй-ран калыр. Чөнки ул кеше дошман белән сугышканда иптәшләре җиңелеп качканда да, һаман үзенә тиешле эшне эшләмичә сугыш мәйданыннан китмәс. Аллаһы Тәгалә Үзенең фәрештәләренә әй-тер: «Әй, фәрештәләләрем, карагыз минем колыма, ул минем кар-шымда тиешле эшне башкарып, минем каршымда булган нәрсәгә риза булып, кайтып килгәндә канын түкте». 
Бу хәдистән сугыш вакытында гайрәтле булып, һәлак булудан курыкмыйча, җанны аямый сугышу тиеш икәнлеге беленә.

 .مَنْ قَاتَلَ لِتَكُونَ كَلِمَةُ اللهِ هِيَ الْعُلْيَا فَهُوَ فِي سَبِيلِ اللهِ .

«Әгәр бер кеше Аллаһының сүзе өстен булсын өчен дин дош-маннары белән сугышса, ул кеше Аллаһ юлындагы сугышчы бу-лыр».
Әгәр үлсә, шәһит булыр, дошманны үтерсә, җәннәтле булыр.

 .اَلْمُجَاهِدُ مَنْ جَاهَدَ نَفْسَهُ فِي اللهِ .

«Аллаһ юлында үзенең нәфесе белән көрәшүче кеше хакый-кый сугышчы була».

Нәфес белән сугышу – Аллаһы Тәгаләнен ризалыгын ният итеп шәригать боерган нәрсәләрне кылу һәм тыйганнарыннан ты-елу. Нәфес белән бу рәвештә сугышуның нәтиҗәсе «һидаять» табудан гыйбарәт булганлыктан, җиһатларның иң яхшысыдыр. 

Мәгълүм, инсанга иң беренче дошман – шайтан, икенчесе – нәфескә артык бирелү. Шайтан менә шул нәфесне үзенә кармак кыла да инде. Ул шуның белән бөтен кешене туры юлдан адашты-рырга тырыша, ягъни кеше шул нәфесенә бирелеп китсен дә, ахи-рәтне уйламасын. Кеше исә рәхәтне, ләззәтне яратучы. Күпләргә рәхәт булса, шул җитә. 
 . إِنَّ الْمُؤْمِنَ يُجَاهِدُ بِسَيْفِهِ وَ لِسَانِهِ .
«Хакыйкый мөэмин кылычы белән дә, теле белән дә көрәшү-че кеше».
Мөҗаһит кылыч белән генә сугыша торган кеше түгел. Бәлки  хак сүзне һичкемнән курыкмыйча сөйли ала торган кеше дә мөҗа-һит була. 

Җиһат ике хөрле була. Беренчесе – кешенең, үз нәфесенең те-ләкләренә каршы сугышуы. Икенчесе – Аллаһ юлындагы гадел су-гыш. Беренче төр җиһат – кешенең үз хата-кимчелекләреннән ко-тылырга, чистарынырга омтылуы, көнчелек, башкаларны күрә ал-мау һәм башка шундый начар сыйфатлардан азат булырга тыры-шуы Исламда «зур җиһат» дип тә йөртелә. Бу төр җиһат белән ке-ше Аллаһыга тагын да якыная төшә. Икенче төр җиһат «кече җи-һат» дип атала.

Исламда Аллаһ юлындагы гадел сугыш, ягъни җиһат фәкать һөҗүмне кире кагуны гына үз эченә ала. Бу мәсьәләдәге Коръән аятьләре ачык һәм аңлаешлы. Аллаһы Тәгалә мөселманнарга үзлә-ренә һөҗүм иткән мөселманнарга каршы гына сугышырга рөхсәт иткән.

Әгәр җиһат үзеңне яклап сугышуны аңлата икән, димәк, ул корал көче белән генә була алмый. Җиһат мал белән дә, дәгъват бе-лән дә булырга мөмкин. Чөнки максат бер – Ислам җәмгыятен һәм аның нигезен тәшкил итүче иман гакыйдәсен яклау. Бу һәрбер милләтнең бүгенге көндә барлык халыкара кануннар таныган гадел хокукы.

Моннан тыш, Ислам дине мөселманнарга үзләре белән ты-ныч, имин мөгамәләдә булган халыклар белән яхшы, күркәм мөнә-сәбәттә булырга боера. Аллаһы Тәгалә Коръәндә әйткән: «Аллаһ сезнең белән сугышмаган һәм сезне динегез өчен йорт-җирләрегез-дән куып чыгармаган халыкларга карата сезнең яхшы һәм гадел мөгамәләдә булуыгыздан тыймый». Мүмтәхәнә: 8. 

Моннан чыгып шуны әйтергә кирәк, халыкара мәгълүмат ча-ралары хәбәр итүенчә, Ислам бернинди дә агрессиягә, экстремизм, фанатизм һәм терроризмга чакыручы дин түгел. Ислам – тыныч-лык, рәхим-шәфкать һәм мәрхәмәтлелек дине. Ислам гаделлеккә һәм тынычлыкка чакыра, кешенең абруен һәм иреген саклый. Бо-лар гади сүзләр генә түгел, ә Исламның бөтен төзелешен тотып то-ручы нигезләрдер. Исламга чакыру мәҗбүрләү һәм изү аркылы тү-гел, ә гыйлем, күркәм нәсыйхәт һәм түземле әңгәмә аркылы инан-дыруга корылган. Коръәндә «Раббың юлына хикмәт һәм күркәм вәгазьләр белән чакыр», диелгән. Нәхел: 125.

Ислам игелекле, гадел, күркәм эшләргә боера, ә яман, бозык эшләрдән тыя. Ислам кешеләрне явызлыкка каршы игелек белән җавап кайтарырга чакыра. Мөхәммәт галәйиссәләм үзенә һәм бе-ренче мөселманнарга күпме җәбер-золым кылуларына карамастан, Мәккәне яулап алгач, аның халкын: «Барыгыз, сез ирекле», – дип гафу итә. Боларның барысы да Исламның тынычлык дине икәнле-ген исбат итәләр. Бу диндә фанатизмга, экстремизмга, яки изүләр-гә, куркытуларга һәм  кешеләрнең малларына яки җаннарына кул сузуларга урын юк. Кеше хокукларын, бигрәк тә, яшәү, дин, гаилә  һәм кешенең мал-мөлкәтен яклау, саклау  Ислам  шәригатенең төп максаты булып тора. Шуның өчен Ислам һәртөрле агрессиягә кар-шы чыга. Ислам агрессияне шул дәрәҗәдә тыя, хәтта бер кешегә каршы юнәлтелгән  агрессияне бөтен кешелек җәмгыятенә каршы юнәлтелгән  агрессия белән тиңли. Бу хакта Коръәндә болай диел-гән: «Әгәр берәү бер кешене (кан үче, яки бозыклык кылганлыгы өчен булганнан тыш) үтерсә, ул бөтен  кешеләрне үтергән кебек булыр». Мәидә: 32.
Һәрбер кеше үзе бер галәм. Ислам менә шул галәмне  якларга, сакларга омтыла. Шуның өчен ул кешеләрне бер-берсен  яратырга һәм башкаларның хак-хокукларын хөрмәт итәргә өйрәтә. Башка-ларның иминлеген, тынычлыгын саклау – бөтен кешелекнең вази-фасы. Без бит, бер хәдистә әйтелгәнчә, бөтенебез дә бер көймәдәге кешеләр. Аермабыз бары тик  шунда, берәүләребез аскы катта бул-са, икенчеләребез өстә. Аскы каттагылар су эчәргә теләгәч, өстәге-ләр аркылы үткәндә: «Әгәр без су алыр өчен көймә төбендә генә бер тишек тишсәк, өстәгеләрне мәшәкатьләп тормаган булыр  идек», – диләр. «Әгәр алар үзләре теләгәнчә шулай эшләсәләр, – диелә әлеге хәдиснең дәвамында, – көймәдәгеләрнең барысы да һәлак булыр иде. Әгәр аларны өстәгеләр үз вакытында туктатса, барысы да котылыр иделәр».

Ислам фанатизмны гомумән кабул итми. Шуның өчен ул мө-селманнарны фанатизмга чакырмый да. Исламның төп чыганакла-ры булган Аллаһының китабы Коръән һәм  Рәсүлебез Мөхәммәт галәйһиссәләмнең хәдисләре фанатизмга охшаган нәрсәләрне го-мумән үз эченә алмаган. Коръәндә әйтелгәнчә, Исламга чакыру гыйлемгә, хикмәткә, нәсыйхәткә һәм тыныч әңгәмәгә корылган. Болар исә фанатизмның һәртөрлесеннән ерак торалар.

Югарыда әйтелгәннәрдән аңлашылганча, Исламны фанатизм-да гаепләү бернинди дәлилләргә дә нигезләнмәгән ялган, боһтан (яла ягу) булып кала бирә. Әгәр инде мөселманнар эчендә фанатик-лар яки экстремистлар бар икән, бу күренешләрнең Исламның үгет-нәсыйхәтләренә карата бернинди катнашы юк. Бу күренешләр күбесенчә Исламны дөрес аңламаудан, яки аның өйрәтмәләренә ялган аңлатма бирүдән килеп чыгалар. Без Исламның хакыйкый өйрәтмәләре белән кайбер мөселманнарның үз-үзләрен тотышла-рындагы хаталары арасындагы аерманы аера белергә тиеш.

 .أَحَبُّ الْجِهَادِ إِلَى اللهِ تَعَالَى كَلِمَةُ حَقٍّ تُقَالُ لِإِمَامٍ جَائِرٍ .
«Аллаһ каршында җиһатның иң сөеклесе – гадел булмаган, залим җитәкчеләр каршында хак сүзне курыкмыйча әйтә алудыр». 

 .إِذَا تَبَايَعْتُمْ بِالْعِينَةِ وَأَخَذْتُمْ أَذْنَابِ الْبَقَرِ وَرَضِيتُمْ بِالزَّرْعِ وَتَرَكْتُمُ 
الْجِهَادَ سَلَّطَ اللهُ عَلَيْكُمْ ذُلاًّ لاَ يَنْزَعُهُ حَتَّى تَرْجِعُوا إِلَى رَبِّكُمْ .
«Әгәр Аллаһ юлындагы сугышны ташлап, сугыш вакытында алыш-биреш йөртеп, сабан сөреп, шуннан разый булсагыз, Аллаһ сезне бу эшегезне ташлап Үзенә кире кайтканыгызга (тәүбә иткән-чегә) кадәр хурлыкка төшерер, аздырыр». 
 .لَنْ يَبْرَحَ هَذَا الدِيّنُ قَائِمًا يُقَاتِلُ عَلَيْهِ عِصَابَةٌ مِنَ الْمُسْلِمِينَ حَتَّى تَقُومَ السَّاعَةُ .

«Мөселманнардан бер җәмәгать дошманнар белән сугышуны ташламаган вакытта Ислам дине куәттә булыр, Кыямәткә кадәр гомер сөрер».

 .لاَ تَتَمَنَّوْا لِقَاءَ الْعَدُوِّ وَ إِذَا لَقِيتُمُوهُ فَاصْبِرُوا .

«Дошманнарыгыз белән кара-каршы очрашырга ашкынып тормагыз. Әгәр очрашсагыз, качмагыз, каршы торыгыз».
 .نَهَى عَنْ قَتلِ النِّسَاءِ وَ الصِّبْيَانِ .

«Рәсүлебез галәйһиссәләм хатыннарны һәм балаларны үтерү-дән тыйган». 
Бер сугышта Рәсүлебез дошманнарның мәетләре арасында бер карчык мәетен күреп, әлеге сүзләрне әйтә. Сабыйларны, ха-тынкызларны үтерү батырлыктан түгел.

 .مَنِ اغْبَرَّتْ قَدَمَاهُ فِي سَبِيلِ اللهِ حَرَّمَهُ اللهُ عَلَى النَّارِ .

«Әгәр бер кешенең аяклары Аллаһ юлында тузанланса, Алла-һы Тәгалә ул кешене утка хәрам кылыр».
Хаксыз үтерү
 .مَنْ قَتَلَ مُعَاهَدًا لَمْ يَرَحْ رَائِحَةَ الْجَنَّةِ وَ إِنَّ رِيحَهَا لَيُوجَدُ مِنْ مَسِيرَةِ أَرْبَعِينَ عَامًا .

«Әгәр бер кеше Ислам йортында тыныч, имин торырга вәгъдә ителгән кешене хаксыз үтерсә, ул кеше җәннәтнең исен дә таты-мас, ә җәннәтнең исе кырык еллык юлдан ук беленә».

Җафалап үтерү
 .نَهَى عَنْ قَتْلِ الصَّبْرِ .

«Рәсүлебез галәйһиссәләм сугыш вакытларында яки үтере-лергә тиешле булган кешеләрне үтергәндә аларны җәфалап, суга батырып, яки утка ташлап үтерүдән тыйган». 
Шәһит булу

 .مَنْ سَأَلَ اللهَ الشَّهَادَةَ بِصِدْقٍ بَلَّغَهُ اللهُ مَنَازِلَ الشُّهَدَاءِ وَ إِنْ مَاتَ عَلَى فِرَاشِهِ .


«Әгәр бер кеше чын күңеленнән раслык белән шәһитләр җөм-ләсеннән булуны сораса, Аллаһы Тәгалә ул кешене шәһитләр дәрә-җәсенә ирештерер, гәрчә түшәгендә вафат булса да».
Чөнки, һәрбер эшнең нәтиҗәсе нияткә карап була, әгәр ният изге булса, нәтиҗәсе дә изге, ният бозык булса, нәтиҗәсе дә шун-дый була. Әгәр чын күңеленнән шәһитләр җөмләсеннән булырга теләгән кеше тырышып та, шәһит булырга форсат тапмаса, ул кеше барыбер Аллаһ юлында үтерелгән кешеләр белән савапта бертигез була. 

 .مَنْ قُتِلَ دُونَ مَالِهِ فَهُوَ شَهِيدٌ .

«Үзенең малын яклап сугышып үлгән кеше шәһит үлеме бе-лән үлгән була».

 .يَشْفَعُ الشَّهِيدُ فِي سَبْعِينَ مِنْ أَهْلِ بَيْتِهِ .


«Шәһит булып үлгән кеше үзенең якыннарыннан җитмеш ке-шегә шәфәгать кылыр».

Һиҗрәт 
 .إِنَّ الْهِجْرَةَ لا تَنْقَطِعُ مَادَامَ الْجِهَادُ .
«Әгәр сугышлар булып тора икән, димәк һиҗрәт кылу да дә-вам итә». Ягъни, Рәсүлебез заманындагы һиҗрәттән тыш та һиҗ-рәтләр булырга мөмкин. 

Картлык

 .اَلشَّيْخُ يَضْعُفُ جِسْمُهُ، وَ قَلْبُهُ شَابٌّ عَلَى حُبِّ اثْنَتَيْنِ: طُولِ الْحَيَاةِ وَ حُبِِّ الْمَالِ .

«Картларның тәне зәгыйфьләнсә дә, ике нәрсәне сөюдә кү-ңелләре яшь булыр. Берсе – озын гомер, икенчесе – малны ярату».

 .أَعْذَرَ اللهُ إِلَى امْرِىءٍ أَخَّرَ أَجَلَهُ حَتَّى بَلَغَ سِتِّينَ سَنَةً .

«Аллаһы Тәгалә кешенең алтмыш яшькәчә аклануларын ка-бул итәргә мөмкин, аннан соң юк, чөнки аңа уйланып акылга уты-рырга вакыт күп бирелгән иде».
Васыятьнәмә
 .مَا حَقُّ امْرِئٍ مُسْلِمٍ لَهُ شَيْءٌ يُوصَى بِهِ يَبِيتُ لَيْلََتَيْنِ إِلاَّ وَ وَصَيَّتُهُ مَكْتُوبَةٌ عِنْدَهُ .

«Әгәр бер мөселманның васыять кылып калдырырлык берәр нәрсәсе булса, аның васыять язуын язып куймыйча торып, ике кич кунарга да хакы юк».

Васыять – кеше вафат булганнан соң аннан калган малга ия булу хокукы булмаган туганнарга яки башка мохтаҗ кешеләргә яр-дәм итү йөзеннән языла. Ләкин бу бүләк бөтен мирасның өчтән бе-реннән артмаска тиеш. Ә өчтән ике өлеше варисларныкы була. Бу варисларның кемнәр булуы һәм аларга малдан күпме өлеш тиюе хакында Ниса сүрәсенең 11, 12 нче аятьләрендә бәян кылына. Әм-ма варис булырлык туганнары булмаганда кеше бөтен малын васы-ять итә ала. Бирәсе бурычлар да мал варисларга бүлеп бирелгәнче түләнә. Шунысын әйтергә кирәк, Коръәндә башта васыять әйтү ту-рында әйтелә, аннан соң бирәсе бурычлар хакында. Чөнки васыять чыннан да үз ихтыяры белән мохтаҗларны кайгыртып языла. Шу-ның белән Аллаһыга булган мәхәббәт исбатлана. Ә бурычны тү-ләргә кирәк, варисларны мәҗбүр итеп булса да. Шуңа күрә, васы-ять язучы бурычларын түләргә дә мөлкәт калдырырга тиеш. Ул бу-рычын түләргә мирасында махсус өлеш билгеләргә теләмәсә, моны күргән шаһитлар әлеге хәлне ике юл белән үзгәртә алалар: мирас төзүче әле вафат булмаса, мирас язучыдан аны үзгәрттерергә; яки ул вафат булгач, хаклары булган барлык кешеләрне бергә җыеп, иң кулай карарны кабул итәргә. Соңгысында алар бу эшне изге ният белән башкаралар һәм бер яманлык та кылмыйлар. Ислам туганнар арасында татулыкны тәэмин итү һәм каршылыкларны булдырмау өчен барлык изге омтылышларны яклый. Телгә алынган соңгы оч-рактан кала башка вакытта кешенең васыятен үзгәртү, барлык ка-нуннардагы кебек үк, җинаять санала. 

Мәрхүмнең үләр алдыннан әйткән васыятен ишетеп тә, аны үзгәрткән кеше гөнаһлы була. Варисларга бары бер очракта гына – васыять язучы кемгә дә булса махсус зыян китерергә яки кемне дә булса башкалардан өстен куярга теләгән булуы беленсә генә – васыятьнамәне үзгәртергә рөхсәт ителә. Бу очракта васыятьне тор-мышка ашыручыга аны гаделлек белән шәригать күрсәтмәләренә туры килерлек итеп үзгәртергә кирәк. 

Васыять язуында шулай ук, матур үгет-нәсыйхәтләр дә бу-лырга мөмкин. Мондый вәсыятьләрне тотарга кирәк. Ләкин «мин үлгәч миңа фәлән кеше җәназа укысын», «мине фәлән урынга күм-сеннәр», «минем каберем өстендә фәлән сүрәне, яки фәлән доганы укысыннар» дип васыять язып куюлар дөрес түгел. Шулай ук, «фә-лән кадәр малым шул улыма, фәлән кадәре шул кызыма, хатыныма шул кадәр» дип язып куюлар да батыл санала. Чөнки бу затларга күпме тиясен Аллаһы Тәгалә Үзе Коръән Кәрим аятьләрендә бәян кылган. 
Үлем

 .اِسْتَعِدَّ لِلْمَوْتِ قَبْلَ نُزُولِ الْمَوْتِ .
«Үлем килгәнче үлемгә әзерләнегез».
Ягъни, дөньядагы алыш-бирешләрегезне һәрвакыт төзек кы-лыгыз, бер-берегезне рәнҗетмәгез, кемгә бирәсе яки кемнән аласы бар, һәммәсен язып куегыз, нинди генә эштә булмасын, тугрылык белән мөгамәлә итегез, бирәчәкләрегезне үтәгез.
 .أَكْثِرُوا ذِكْرَ هَاذِمِ اللَّذَّاتِ الْمَوْتَ فَإِنَّهُ لَمْ يَذْكُرْهُ أَحَدٌ فِي ضَيْقٍ 
مِنَ الْعَيْشِ إِلاَّ وَسَّعَهُ عَلَيْهِ وَ لاَ ذَكَرَهُ فِي سَعَةٍ إِلاَّ ضَيَّقَهَا عَلَيْهِ .

«Дөнья ләззәтләрен кисүче үлемне күп искә алыгыз. Чөнки, әгәр тереклекнең тарлыгы сәбәпле ихтыярсыз калган кеше үлемне исенә төшерсә, күңеле киңәер, тереклеге киң булып дөньяга алдан-ган бер гафилнең үлемне искә төшерүе аны гафләттән уятыр».

Үлемне онытмау һәм аны гел истә тоту тормышлары тар ке-шеләрнең кайгыларын киметә һәм алар барына канәгать булып яши башлыйлар, дөньялары иркен һәм бай адәмнәрнең горурлык-лары бетә һәм инсафка кайталар.

Үлем кинәттән, хәтта хыялда да юк вакытта килергә мөмкин, бәлки бу хәл күбрәк тә. Шуның өчен аны һәркайчан хәтердә тоту онытмауга һәм кулдан килгән кадәр аңа әзерләнүгә сәбәп була. Үлем искә төшү сәбәпле кечкенә генә бер бозыклыкның кылын-мый калуы да бик файдалы. Ләкин үлемне искә төшерүнең макса-ты – дөнья эшләренең ярты юлда калуларына кайгыру түгел, бәлки барачак җиргә әзерлек күрү булырга тиеш. Үлемгә әзерләнү фарыз гамәлләрне ихлас белән кылу һәм тыелган эшләрдән тыелу, кешеләрне рәнҗетмәү, үткәндәге кимчелекләр өчен үкенү, халык-ларга файда китерү һәм дөнья эшләрен пөхтә һәм тәртипле кылу-дан гыйбарәттер. Кайбер кешеләрнең даим мәчеттә утырулары үлемнән гафләттә булу, ә икенче бер кешеләрнең кырда кунып са-бан сөрүләре үлемгә әзерләнү булырга мөмкин. Хикмәт тышкы ха-ләтне төзәтүдә түгел, бәлки кирәк кадәр тышкы халәтне төзәтү бе-лән берлектә күңелне төзәтүдә. Шуның  өчен бераз дәүләте һәм бигрәк тә яшь балалары булган кешеләрнең нотариус хозурында язылган васыятьнамәләре хәзер торырга, алыш-бирешләре булган адәмнәрнең күп булса да, аз булса да алачак һәм бирәчәкләре амә-нәткә алган һәм амәнәткә биргән нәрсәләре дәфтәрләргә язылган булырга тиеш. 

 .لَقِّنُوا مَوْتَاكُم لاَ إِلَهَ إِلاَّ اللهُ .
«Үлем көтүчеләргә «Аллаһыдан башка илаһ юк», дигән сүз-ләрне әйтеп торыгыз!»  
Шуннан соң мәрхүмнең гаиләсенә, Аллаһының рәхмәтен өмет итеп, сабырлык күрсәтергә һәм югалтулары белән килешергә тиешлекне аңлатып, берничә сүз әйтелә.

 .اَلْمَيِّتُ يُعَذَّ‍بُ فِي قَبْرِهِ بِمَا نِيحَ عَلَيْهِ .
«Туганнары мәрхүм өстендә кычкырып елаганга кабердәге кеше газапларга дучар ителә».
 Мөселман кешегә шундый вакытларда кычкырып елаулар, өстендәге киемнәрен ерту, үз яңагына сугулар кебек эшләрнең хә-рам булуын искә төшерергә кирәк. Ул әлеге гамәлләр белән ка-бердә ятучы мәрхүмне газапларга дучар итүен һәм моны эшләүче-ләрнең зур гөнаһ кылуларын аңларга тиеш. 

Күзләрдән агучы яшьләргә килсәк, алар йөрәктә кайнаган әр-нү утын сүндерәләр, елаучылар кычкырып еламасалар, һәм башка тыелган гамәлләрне кылмасалар, аларны шелтәләргә урын юк. 

Мөселман кешесенең үз кардәшен күмүдә катнашуы, аның үзе яшәгән җәмгыять тормышында тулаем катнашуын аңлата. Тор-мыш гел шатлыклардан һәм күңелле хәлләрдән генә тормый. Шат-лыклар кайгы белән, күңел ачулар хәсрәт белән, җиңеллекләр авырлык белән, елмаюлар күз яшьләре белән чиратлаша. Боларның һәрберсенә карата нинди мөнәсәбәтә булу кирәклеген белгән чын мөэмин-мөселман аларның һәрберсендә үзенең мөселманлык бу-рычларын үти.

 .مَثُلَ ابْنُ آدَمَ وَ إِلَى جَنْبِهِ تِسْعَةٌ وَ تِسْعُونَ مَنِيَّةً إِنْ أَخْطَأَتْهُ الْمَنَايَا وَقَعَ فِي الْهَرَمِ حَتَّى يَمُوتَ .

«Адәм баласы туксан тугыз үлем белән яратылды. Әгәр аны шул үлемнәр читләтеп үтсә, кеше картлыкка җитеп үләр».
Бу хәдиснең максаты – кеше дөньяга килгәннән соң күп төрле игелекләр белән үзенең җанын тәрбия кылырга тиеш: мәсәлән гыйлем алу, туганнар белән йөрешү һ.б. белән. Шулар үтәлсә, картайганчы гомер сөрер.

 .لاَ تَتَمَنَّوُا الْمَوْتَ .

«Үлем теләмәгез».
Берәр авырлык килү сәбәпле Аллаһыдан үлем сорамагыз, бәл-ки шул авырлыкны бетерү сәбәбенә керешегез.

 .إِنَّ الْمَوْتَ فَزَعٌ فَإِذَا رَاَيْتُمُ الْجَنَازَةَ فَقُومُوا .
«Үлем кешене куркыта торган нәрсә, әгәр яныгыздан мәет кү-тәреп барганнарын күрсәгез, басып озатып калыгыз».

 .يُؤْتَى بِالْمَوْتِ كَهَيْئَةِ كَبْشٍ أَمْلَحَ فَيُنَادِي مُنَادٍ يَا أَهْلَ الْجَنَّةِ، فَيَشْرَئِبُّونَ وَ يَنْظُرُونَ فَيَقُولُ هَلْ تَعْرِفُونَ هَذَا؟ فَيَقُولُونَ: نَعَمْ هَذَا الْمَوْتُ، وَ كُلُّهُمْ قَدْ رَآهُ، ثُمَّ يُنَادِي يَا أَهْلَ النَّارِ، فَيَشْرَئِبُّونَ وَ يَنْظُرُونَ، فَيَقُولُ هَلْ تَعْرِفُونَ هَذَا؟ فَيَقُولُونَ نَعَمْ هَذَا الْمَوْتُ، وَ كُلُّهُمْ قَدْ رَآهْ فَيُذْبَحُ ثُثمَّ يَقُولُ: يَا أَهْلَ الْجَنَّةِ خُلُودٌ فَلاَ مَوْتَ، وَ يَا أَهْلَ النَّارِ خُلُودٌ فَلاَ مَوْتَ. .

«Кыямәттә аклы-каралы сарык сурәтендә үлемне китерәчәк-ләр һәм бер кычкыручы кычкырыр: «Әй, җәннәт әһелләре!» Алар сузылып-сузылып карарлар. Кычкыручы: «Моны таныйсызмы?» – дип сорар. Җәннәт әһелләре: «Әйе», – дип җавап бирерләр. Шун-нан соң җәһәннәм әһелләренә дә шулай эндәшер, алар да үлемне танырлар. Шуннан соң бөтенесе алдында үлемне суярлар. Кыч-кыручы әйтер: «Әй, җәннәт әһелләре, хәзер инде үлем юк, җән-нәттә мәңге калачаксыз. Әй, җәһәннәм әһелләре, хәзер инде үлем юк, монда мәңге калачаксыз».

Шушы сүзләрдән соң җәннәт әһелләренең шатлыклары бер-мәбер артыр. Ә җәһәннәм әһелләренең кайгыларының чиге бул-мас. Чөнки, алар хәзер газаптан үлеп котыла алмыйлар, үләргә бик теләрләр иде дә бит, үлем күз алларында бугазланды шул.

Кабер

 .لَأَنْ يَجْلِسَ أَحَدُكُمْ عَلَى جَمْرَةٍ فَتُحْرِقَ ثِيَابُهُ 
فَتَخْلُصَ إِلَى جِلْدِهِ خَيْرٌ لَهُ مِنْ أَنْ يَجْلِسَ عَلَى قَبْرٍ .

«Берәүнең утлы күмер өстенә утырып, киеме тәненә җиткән-че януы, аның кабер өстенә утыруыннан артыграк». 
 .نَهَى عَنِ الصَّلاَةِ إِلىَ الْقُبُورِ .

«Рәсүлебез галәйһиссәләм каберләр өстендә намаз укудан тыйган».
Чөнки, намаз эчендә Коръән сүрәләре укыла, ә Коръән кабер өстендә укылмый. Бу эш потка табыну хөкемендә була. Каберләргә бары тик уйланып гыйбрәтләнү өчен генә барыла.

 .نَهَى أَنْ يُقْعَدَ عَلَى الْقَبْرِ وَ أَنْ يَجُصَّصَ أَوْ يُبْنَى عَلَيْهِ .

«Рәсүлебез галәйһиссәләм кабер өстенә утырудан, каберне ташлар белән бизәкләүдән һәм кабер өстенә нәрсә булса да кору-дан тыйган».

 .نَهَى عَنْ أَنْ يُكْتَبَ عَلَى الْقَبْرِ شَيْئٌ .

«Рәсүлебез кабер тактасына яки ташына берәр нәрсә язып куюдан тыйган». 

Имам Әгъзам: «Мәетнең исемен, атасының исемен һәм үлгән елын, аен язу дөрес», – дигән. 

 .لاَ عَقْرَ فِي الْإِسْلاَمِ .

«Ислам шәригатендә каберлек өсләрендә корбан чалулар юк».

 .زُورُوا الْقُبُورَ فَإِنَّهَا تُذَكِّرُكُمُ الْآخِرَةَ .

«Каберләрне зиярат итегез, ул сезгә ахирәтне исегезгә төше-рер». 
Ахирәтне, үлемне искә төшерү холыкларыгыз төзәлүгә сәбәп булыр. Каберләрне зиярат итүдә бик зур хикмәтләр бар. Тик тору-чы үлекләрдән тере кешеләр вәгазь алалар. Каберләрне зиярат кы-луның максаты – беркөнне үзебезнең дә шунда юл тотачагыбызны уйлап, яманлыклардан тыелу, холыкларыбызны төзәтү, юкса ка-берстанга барып, бу фәлән кеше иде дип, теге кешенең йөзен күз алдына китерүдә генә күп хикмәт юктыр. Бәлки каберләрдән безгә ирешә торган нәрсә җаныбызга тәэсир итү, үлем дигән чын вә-газьче белән үзебезне вәгазьләп холыкларыбызны төзәтү. Госман разыяллаһү ганһү кабер янына барып туктау белән елый башлар икән. Аннан ни өчен елавы хакында сорагач, ул: «Рәсүлүллаһтан, ахирәт сәфәренең иң әүвәлге урыны кабердер, әгәр кабердә эш ях-шы булса, аннан соңгысы яхшы булыр, әгәр кабердәге эшләр кур-кыныч булса, аннан соңгылары тагын да яманрак булыр, дип әйт-кәнен ишеттем», – дип җавап биргән. 

Каберләр хөрмәтле итеп тотылырга тиеш. Ләкин аларны яр-дәм, хаҗәт сорау урыны итү һәм ул җирләргә барып рөкүгъ, сәҗ-дәләр һәм һәртөрле бидгать эшләр кылу дөрес түгел. 

Каберләрне зиярат кылу турында хатыннар ирләр белән бер хөкемдәме, түгелме? – Хатыннарның каберләргә баруларын бер төркем галимнәр мәкруһ, ә кайберләре бу мәкруһны хәрамга якын мәкруһ итеп күрәләр. Күбрәк галимнәр вакытлы тыючы сәбәпләр булмаса, хатыннарның да ирләр кебек зиярат кылулары дөрес ди-ләр. Ахирәтне искә төшерү хатыннар өчен дә кирәкле эш булуы – каберләрне зиярат кылуның хатыннар өчен дә дөрес булуына кире кагып булмаслык көчле дәлил.

Кыямәт

Кыямәт көненең кайчан буласын белү яшерен нәрсәләргә ке-рә, аны бары тик Аллаһ кына белә. Аллаһы Тәгалә әйткән: 

 ( إِنَّ اللَّهَ عِنْدَهُ عِلْمُ السَّاعَةِ وَيُنَزِّلُ الْغَيْثَ وَيَعْلَمُ مَا فِي الْأَرْحَامِ وَمَا تَدْرِي 
نَفْسٌ مَاذَا تَكْسِبُ غَدًاوَمَا تَدْرِي نَفْسٌ بِأَيِّ أَرْضٍ تَمُوتُ إِنَّ اللَّهَ عَلِيمٌ خَبِيرٌ ( 
«Хакыйкатьтә, Кыямәт көне кайчан буласын Аллаһ кына бе-лә, Ул гына яңгыр яудыра һәм Ул гына карында нәрсә яшеренгә-нен белә. Кеше иртәгә үзе белән нәрсә буласын да һәм кайсы урында үләсен дә белми». Локман: 34.
Җәбраил галәйһиссәләм: «Кыямәт көне кайчан була?» – дип сорагач, Пәйгамбәр галәйһиссәләм: «Соралучы сораучыдан күбрәк белми», – дип җавап биргән. 

 .لاَ تَقُومُ السَّاعَةُ إِلاَّ عَلَى شِرَارِ النَّاسِ .

«Кыямәт явыз кешеләр өстенә килер».
 Ягъни, җир йөзендә кешеләрнең хаклары аяк асларына таш-ланып, урынсыз рәнҗетүләр, һәркем үзенчә эш кылулар вакыты килгәч, шул вакытта Кыямәт кубар.

 .لاَ تَقُومُ السَّاعَةُ حَتَّى يَمُرَّ الرَّجُلُ بِقَبْرِ الرَّجُلِ فَيَقُولَ يَا لَيْتَنِي مَكَانَهُ .

«Бер кеше бер кабер яныннан үтеп барганда, «Эх, шул кеше урынында мин булсам иде», – дип әйтә торган вакыт килмичә то-рып, Кыямәт булмас». 

(يُعرَق النَّاسُ يَوْمَ الْقِيَامَةِ حَتَّى يَذْهَبَ عَرَقُهُمْ فِي
الْأَرْضِ سَبْعِينَ ذِرَاعًا وَ يُلجِمهم حَتَّى يَبْلغَ أَذَانِهِمْ(
«Кыямәт көнендә кеше шулкадәр тирләячәк, хәтта җир җит-меш терсәк тирәнлегендә тирне сендерәчәк, аларның тирләре ко-лаклары һәм авызларына кадәр күтәреләчәк». 
Сурга өрелү
Аллаһы Тәгалә әйткән:
( وَنُفِخَ فِي الصُّورِ فَصَعِقَ مَنْ فِي السَّمَاوَاتِ وَمَنْ فِي الْأَرْضِ 
إِلَّا مَنْ شَاءَ اللَّهُ ثُمَّ نُفِخَ فِيهِ أُخْرَى فَإِذَا هُمْ قِيَامٌ يَنْظُرُونَ (
«Сурга беренче тапкыр өрелгәч күкләрдә һәм җирдә булган һәр җан иясе үлеп бетәчәк, мәгәр Аллаһ теләгән затлар гына үл-мәс. Икенче мәртәбә өрелгәч, барлык кешеләр каберләреннән чы-гып: «Безгә хәзер ни була инде?» – дип басып карап торырлар».  
Зөмәр: 68.

Шулай итеп, бу аятьтә Сурга ике мәртәбә өрелү турында әйтелә. Беренче тапкыр өргәннән соң барлык тере затлар һәлак бу-лачак, ә икенчесеннән соң – тергезеләчәкләр.
(ثُمَّ يُنْفَخُ فِي الصُّورِ، فَلاَ يَسْمَعُهُ أَحَدٌ إِلاَّ أَصْغَى لَيْتًا وَ رَفَعَ لَيْتًا. قَالَ وَ أَوَّلُ مَنْ يَسْمَعُهُ رَجُلٌ يَلُوطُ حَوْضَ إِبِلِهِ. قَالَ: فَيُصْعَقُ وَ يُصْعَقُ النَّاسُ. ثُمَّ يُرْسِلُ اللهُ أَوْ قَالَ يُنْزِلُ اللهُ مَطَرًا كَأَنَّهُ الطَّلُّ أَوِ الظِّلُّ (نُعْمَانُ الشاَّكُّ) فَتَنْبُتُ مِنْهُ أَجْسَادُ النَّاسِ. ثُمَّ يُنْفَخُ فِيهِ أُخْرَى فَإِذَا هُمْ قِيَامٌ يَنْظَرُونَ(
«Ә аннары Сурга өреләчәк, аны ишетүче һәрбер кеше муенын сузып тыңлап торачак. Бу тавышны иң беренче булып дөяләренә су эчерә торган сулыкны кызыл балчык белән сылап ятучы кеше ише-тәчәк. Ул башка кешеләр кебек үк үтереләчәк. Ә аннары Аллаһ чык кебек вак яңгыр җибәрәчәк. Әлеге яңгырдан кешеләрнең тәне үсә башлаячак. Аннан соң тагын бер мәртәбә Сурга өреләчәк һәм кешеләр яңадан тергезеләчәкләр».

Җәннәт белән җәһәннәм

 .حُفَّتِ الْجَنَّةُ بِالْمَكَارِهِ وَ حُفَّتِ النَّارُ بِالْشَهَوَاتِ .

«Җәннәт – күңелгә авыр булган эшләр белән, тәмугъ исә кү-ңел тели торган нәрсәләр белән урап алынган». 

«Күңел тели торган» дигән сүзне ашау-эчү, уен-көлкегә генә хасларга ярамый. Ул бик күп төрле нәрсәне үз эченә ала, адәм ба-ласы үзе һич теләмәгән, фикерләмәгәндә шуларга алданып һәла-кәткә очрарга мөмкин. Горурның сәбәбе никадәр күп булса, дөнья-да мәгърурлар да шул дәрәҗәдә күптер.

Галимнәр бар. Алар дин гыйлемнәрне камил беләләр, нинди генә мөшкел бер мәсьәлә чыкса да шуны акылга да килми торган рәвештә чишеп мөшкеллекне бетерәләр.

Габидләр бар. Алардан кайберләре бөтен гомерләрен гыйба-дәт белән, кайберләре Коръән уку белән уздыралар. Тәравих на-мазларында Коръән хәтем итәләр.

Шәехләр бар. Бөтен вакытлары мәчетләрдә, намазлык өслә-рендә үтә һәм бөтен сүзләре зекер, тәүбә һәм Аллаһыга ялыну-ял-вару кебек фазыйләтләрдән гыйбарәт.

Байлар бар. Мәчетләр һәм мәктәпләр төзетәләр, садакаларын уңга да, сулга да тараталар һәм һәртөрле яхшы юлларга иганәләр бирәләр. 

Мәзкүр күп төрле халыклар арасында Аллаһы Тәгаләнең ри-залыгы белән зиннәтләнүчеләр, сәгадәткә ирешүчеләр, дөнья һәм ахирәттә котылу табучылар күп булырга мөмкин. Шулай ук, мәз-күр кешеләрнең фәкать нәфес теләге өчен генә кыланулары да мөмкин. Эшләрнең тышына карап хөкем итәргә ярамый, эшләр чынлыкта ниятләр һәм максатларга карап була. Моны да Аллаһы Тәгалә Үзе генә белә. Үзенең гамәл-гыйбадәтләренең, хәйрия юл-ларына мал сарыф итүләренең нәфес теләге өчен генә булып-бул-мавын беләсе килгән кеше үзен хисап кылып карарга тиеш. Үз хә-лен тикшерергә вакыт тапмау хәерсезлек галәмәтедер. Никадәр күп гыйбадәт һәм хәерле эшләр кылсаң да үзеңне Аллаһы Тәгалә каршында имин дип санама, бәлки һәрвакыт курку белән өмет ара-сында бул! Башкаларның дин һәм мәзһәбләренә катышма, бер афәт килгәндә шуны башкаларның гөнаһ һәм шомлыкларыннан димә, Аллаһ белән үз араңны төзәтергә тырыш, кешеләрнең сине җәфа-лауларына үпкәләмә, аларны Аллаһыга тапшыр, үзең өчен сөйми торган нәрсәне башка кешегә дә теләмә, үз нәфесеңнән имин бул-ма! Дөньяда шушы эшләрдән артык ишанлык эзләмә! Барыбер та-ба алмассың.

 .فِي الْجَنَّةِ مَا لاَ عَيْنٌ رَأَتْ وَ لاَ أُذُنٌ سَمِعَتْ وَ لاَ خَطَرَ عَلَى قَلْبِ بَشَرٍ .
«Җәннәттә күз күрмәгән, колак ишетмәгән һәм кешенең уена да килмәгән нәрсәләр бар». 
Кайберәүләр үзләренең акыллары ирешмәгән, күзләре белән күрмәгән нәрсәләргә ышанмыйлар. Бу эш хата, чөнки телеграф ке-бек бер сәгать эчендә мең чакырымнан сөйләшергә мөмкин булган бер нәрсә бар, дип, бу нәрсәнең күз алдыбызда булуыннан элек бе-рәү хәбәр бирсә, без ул кешене юләр дип аңа һич ышанмас идек, яки алдый дияр идек. Әмма хәзер күңелебезгә дә килмәгән эшләр көннән-көн күз алдыбызда дөньяга чыгып тора. Шуның өчен бүген Коръәндәге күп хикмәтләрне хәзерге көндә аңлауга акылыбыз җитмәүгә акылыбызны гаепләү урынына Коръәнне ялганга чыгар-мыйк.

 .إِنَّ اللهَ خَلَقَ الرَّحْمَةَ يَوْمَ خَلَقَهَا مِائَةَ رَحْمَةٍ فَأَمْسَكَ عِنْدَهُ تِسْعًا وَ تِسْعِينَ رَحْمَةً وَ أَرْسَلَ فِي خَلْقِهِ وَاحِدَةً فَلَوْ يَعْلَمُ الْكَافِرُ بِكُلِّ الَّذِي عِنْدَ اللهِ مِنَ الرَّحْمَةِ لَمْ يَيْأَسْ مِنَ الْجَنَّةِ، وَ لَوْ يَعْلَمُ الْمُؤْمِنُ بِالَّذِي عِنْدَ اللهِ مِنَ الْعَذَابِ لَمْ يَأْمَنْ مِنَ النَّارِ .

«Аллаһы Тәгалә рәхмәтне яраткан көнне аны йөз рәхмәт итеп яраткан. Шуның туксан тугызын (ахирәттә мөэминнәргә рәхмәт кылыр өчен) Үзендә алып калган, ә берсен Үзенең (җир йөзендә) яраткан нәрсәләре арасына тараткан. Әгәр бер кяфер Аллаһы Тәга-ләнең хозурында никадәр рәхмәт барлыгын белсә иде, әлбәттә, җәннәткә керүдән өметен өзмәс иде. Шулай ук, әгәр мөэмин дә Аллаһы Тәгалә хозурында газапның никадәр булуын белсә иде, үзен һичкайчан җәһәннәмнән иминдә дип санамас иде».

 .يَخْرُجُ قَوْمُ مِنَ النَّارِ بَعْدَ مَا مَسَّهُمْ سَفْعٌ فَيَدْخُلُونَ الْجَنَّةَ فَيُسَمِّيهِمْ أَهْلُ الْجَنَّةِ: اَلْجَهَنَّمِيِّينَ .

«Кайбер кешеләр җәһәннәмдә бераз газап чиккәннән соң ан-нан чыгып җәннәткә керәчәкләр. Җәннәт әһелләре аларны «җәһән-нәмлеләр», – дип йөртәчәкләр».

Җәрир ибне Габдуллаһ сөйләгән: «Бервакыт, айның ундүр-тенче кичендә, без Пәйгамбәр галәйһиссәләм белән булганда, ул тулы айга карады һәм әйтте:

(إِنَّكُمْ سَتَرَوْنَ رَبّكُمْ كَمَا تَرَوْنَ هَذَا الْقَمَرَ (
 «Хакыйкатьтә, сез бу айны күргән кебек, Раббыгызны да кү-рәчәксез». 
(فَيَكْشِفُ الْحِجَابَ فَمَا أُعْطُوا شَيْئًا أَحَبّ إِلَيْهِمْ مِنَ النَّظَرِ إِلَى رَبّهِمْ عَزَّ وَ جَلَّ(
«Пәрдә күтәреләчәк һәм алар Аллаһы Тәгаләне күрүдән дә кадерлерәк бүләк ала алмаячаклар». 
Бу нәрсәләргә ышанмаучы кеше Коръәнгә дә, Аллаһ Үзенең пәйгамбәрләренә җибәргән нәрсәләргә дә ышанмый. Без Аллаһы Тәгаләдән безне гафу итүен һәм Үзен күрү мөмкинлеген бүләк итүен сорыйбыз. 

(قَارِبُوا وَ سَدِّدُوا وَ اعْلَمُوا أَنَّهُ لَنْ يَنْجُوَ أَحَدٌ مِنْكُمْ بِعَمَلِهِ، قَالُوا: 
يَا رَسُولَ اللهِ وَ لاَ أَنْتَ؟ قَالَ: وَ لاَ أَنَا، إِلاَّ أَنْ يَتَغَمَّدَنِيَ اللهُ بِرَحْمَةٍ مِنْهُ وَ فَضْلٍ(
«Якынаегыз, туры юлда булырга тырышыгыз! Белегез, бере-гез дә үзенең гамәлләре ярдәмендә котыла алмаячак». Кешеләр: «Син дәме, йә, Аллаһының Илчесе?» – дип сораганнар. Ул: «Әгәр дә Аллаһ мине Үзенең рәхмәте һәм мәрхәмәте белән урап алмаса, мин дә», – дигән». 

(يُجَاءُ بِالْكَافِرِ يَوْمَ الْقِيَامَةِ فَيُقَالُ لَهُ: أَرَأَيْتَ لَوْ كَانَ لَكَ مِلْءُ الْأَرْضِ ذَهَبًا 
أَكُنْتَ تَفتدِي بِهِ؟ فَيَقُولُ: نَعَمْ. فَيُقَالُ لَهُ: قَدْ كُنْتَ سُئِلْتَ مَا هُوَ أيسرُ مِنْ ذَلِكَ(
«Кыямәт көнендә кяферне китерәчәкләр һәм аннан: «Әйт әле, әгәр синең җир өсте тулы алтының булса, син үзеңне шуның белән уттан йолып алырга теләр идеңме?» – дип сораячаклар. Ул: «Әйе», – дип җавап бирәчәк. Шул вакыт аңа: «Ә синнән бит аннан җиңел-рәк нәрсә сораган иделәр!» – дип әйтәчәкләр».

(أَمَّا أَهْلُ النَّارِ الَّذِينَ هُمْ أَهْلُهَا، فَإِنَّهُمْ لاَ يَمُوتُونَ فِيهَا وَ لاَ يَحْيَوْنَ(
  «Җәһәннәмдә булучылар алар аңа лаеклылар, алар анда үл-мәячәкләр дә, яшәмәячәкләр дә». 
(يَخْلُصُ الْمُؤْمِنُونَ مِنَ النَّارِ، فَيُحْبسُونَ عَلَى قَنطرةٍ بَيْنَ الْجَنَّةِ وَ النَّارِ، فَيُقَصُّ لِبَعْضِهِمْ مِنْ بَعْضٍ مَظَالِمُ كَانَتْ بَيْنَهُمْ فِي الدُّنْيَا، حَتَّى إِذَا هُذِّبُوا وَ نَقَوْا أُذِنَ لَهُمْ فِي دُخُولِ الْجَنَّةِ(
«Мөэминнәр уттан котылачаклар һәм җәннәт белән җәһәннәм арасындагы күпердә тоткарланачаклар. Шунда алар бу дөньяда бер-берсенә карата кылган гаделсезлекләре өчен җәза алачаклар. Соңыннан аларга җәннәткә керергә рөхсәт ителәчәк».
Кәүсәр чишмәсе

Аллаһы Тәгалә әйткән: (إِنَّا أَعْطَيْنَكَ الْكَوْثَرَ ( 

«Хакыйкатьтә, Без сиңа Кәүсәр чишмәсен бирдек». Кәүсәр: 1.
(حَوْضِي مَسِيرَةُ شَهْرٍ، مَاؤُهُ أَبْيَضُ مِنَ اللَّبَنِ، وَ رِيحُهُ أَطْيَبُ 
مِنَ الْمِسْكِ، وَ كِيزَانُهُ كَنُجُومِ السَّمَاءِ، مَنْ شَرِبَ مِنْهَا فَلاَ يَظْمَأُ أَبَدًا(
«Минем сулыгымның күләме бер ай юл зурлыгында, аның суы сөттән ак, исе хушбуйдан хуш ислерәк, ә касәләр күктәге йол-дызлардан да күбрәк. Аннан бер мәртәбә су эчкән кеше беркайчан да сусамаячак».
(أَتَيْتُ عَلَى نَهْرٍ حَافَّتَاهُ قِبَابُ اللُّؤْلُؤ مُجَوَّفٌ، فَقُلْتُ مَا هَذَا يَا جِبْرِيلُ؟ قَالَ: هَذَا الْكَوْثَرُ(
«Мин ярлары куыш энҗе бөртегеннән булган чатырларны ха-сил иткән елга янына килдем һәм: «Бу нәрсә, йә, Җәбраил?» – дип сорадым. Ул: «Бу – Кәүсәр», – дип җавап бирде». 

Сират күпере

(يُؤْتَى بِالْجَسْرِ فَيُجْعَلُ بَيْنَ ظَهْرَيْ جَهَنَّمَ، قُلْنَا: يَا رَسُول اللهِ وَ مَا الْجِسْرُ؟ قَالَ: مَدْحَضَةٌ مَزَلَّةٌ عَلَيْهِ خَطَاطِيفُ و كَلاَلِيبُ وَ حسكةٌ مُفَلْطَحَةٌ لَهَا شَوْكَةٌ عُقَيْفَاءُ تَكُونُ بِنَجْدِ يُقَالَ لَهَا السَّعْدَانُ، يَمُرُّ الْمُؤْمِنُ عَلَيْهَا كَالطَّرْفِ وَ كَالْبَرْقِ وَ كَالْرِّيحِ وَ كَأَجَاوِيدِ الْخَيْلِ وَ الرِّكَابِ وَ نَاجٌ مُسَلَّمٌ وَ نَاجٍ مَخْدُوشٌ وَ مَكْدُوسٌ فِي نَارِ جَهَنَّمَ حَتَّى يَمُرَّ  آخِرُهُمْ يُسْحَبُ سَحْبًا(
«Җәһәннәм өстеннән күпер куелган». Кешеләр: «Йә, Алла-һының Илчесе, ул нинди күпер?», – дип сорыйлар. Ул: «Төрле ыр-гаклар, Нәҗедтә үсүче Сәгъдән дип атала торган кебек кәкре чә-нечкеле үсемлекләр үсә торган тайгак урын. Мөэминнәр аны күз карашы тизлеге белән, яшен тизлеге белән, җил тизлеге белән, ях-шы чабыш аты тизлеге белән үтәчәкләр. Әлеге үсемлекләргә ти-мәүчеләр, яисә аларга тырналучылар гына котылачаклар. Ә шунда егылып төшүчеләр җәһәннәм ялкынына эләгәчәкләр. Бу хәл алар-ның соңгысын алып килгәнче дәвам итәчәк», – дип җавап биргән».

Аллаһының гуаһлары

 .مَنْ أَثْنَيْتُمْ عَلَيْهِ خَيْرًا وَجَبَتْ لَهُ الْجَنَّةُ وَ مَنْ أَثْنَيْتُمْ عَلَيْهِ
شَرًّا وَجَبَتْ لَهُ النَّارُ أَنْتُمْ شُهَدَاءُ اللهِ فِي الْأَرْضِ .

«Сез кемне яхшы кеше дип гуаһлык бирсәгез, ул кешегә җән-нәт тиешле булыр, кемне явыз дип гуаһлык бирсәгез, ул кеше тә-мугъта булыр, чөнки сез Аллаһы Тәгаләнең җир йөзендәге гуаһла-ры».
Бүләк

 .إِنَّ مَثَلَ الَّذِي يَعُودُ فِي عَطِيَتِهِ كَمَثَلِ الْكَلْبِ أَكَلَ حَتَّى إِذَا شَبِعَ قَاءَ ثُمَّ عَادَ فِي قَيْئِهِ فَأَكَلَهُ .
«Биргән бүләген кире кайтарып алган кеше, туйганчы ашап, туйганнан соң косып, шул косыкны янә кайтарып ашаган эткә ох-шый».
Атарга өйрәнү
 .عَلَيْكُمْ بِالرَّمْيِ فَإِنَّهُ مِنْ خَيْرِ لَهْوِكُمْ .

«Атарга өйрәнегез, чөнки ул вакытны үткәрә торган уеннары-гызның иң яхшысы».

 .مَنْ أَحْسَنَ الرَّمْيَ ثُمَّ تَرَكَهُ فَقَدْ تَرَكَ نِعْمَةً منَ النِّعَمِ .

«Әгәр бер кеше мылтык атуны тәмам белгәннән соң ташласа, ул кеше Аллаһы Тәгаләнең олуг нигъмәтләреннән берсен ташлаган булыр».

 .لاَ تَتَّخِذُوا شَيْئًا فِيهِ الرُّوحُ غَرَضًا .

«Төз атарга өйрәнү өчен җанлы нәрсәләрне файдаланмагыз».
Ишетү белән күрү бер түгел

 .لَيْسَ الْخَبَرُ كَالْمُعَايَنَةِ إِنَّ اللهَ أَخْبَرَ مُوسَى بِمَا صَنَعَ قَوْمُهُ فِي الْعِجْلِ
فَلَمْ يُلْقِ الْأَلْوَاحَ فَلَمَّا عَايَنَ مَا صَنَعُوا أَلْقَى الْأَلْوَاحَ فَانْكَسَرَتْ .

«Бер хәбәрне ишетү, аны күз белән күргән кебек түгел. Алла-һы Тәгалә Муса галәйһиссәләмгә кавеменең бозауга табынганын хәбәр иткәч, ул тактаны атып бәрмәде, ә үзе кайтып күргәч, ачуын-нан кулындагы тактаны болгап атты, такта хәтта сынып китте». 
«... һәм туганы Һарунның сакалына ябышты». Бу турыда

« ولما رجع موسى إلى قومه غضبان أسفا » дигән аятьнең тәфсиренә карагыз. (Әгъраф: 150).

Кеше аркылы ишетү белән күз белән күрү бертөсле түгел, әл-бәттә. Мәсәлән, бер куркыныч хәбәрне ишетү бер, ә шуны үз күзең белән күреп тору икенче.

Сакал, мыек

 .جُزُّوا الشَّوَارِبَ، وَ أَ رْخُوا اللِّحَى خَالِفُوا الْمَجُوسَ .

«Мыекларыгызны кисеп йөрегез, сакалларыгызга тимәгез, үс-сен, мәҗүсиләргә охшап йөрмәгез».

Пәйгамбәребез заманында мәҗүсиләр мыекларын зур итеп үстереп, сакалларын кыскартып йөриләр иде. Шуның өчен Пәйгам-бәребез шул заман мәҗүсиләренә охшамас өчен мыекларны кисәр-гә (кыскартырга), сакалларны үстерергә боерган.


Мыек Аллаһы Тәгаләнең ирләргә гүзәллек бирә торган бер нигъмәте. Мыеклы кеше мәһабәт күренә. Ләкин мыекны ашаганда, эчкәндә авызга кермәсен өчен иренне ялангач калдырырлык итеп кыскартып йөрергә кирәк. 

Күңел 

 .اِسْتَفْتِ نَفْسَكَ وَ إِنْ أَفْتَاكَ الْمُفْتُونَ .
«Фәтва бирүчеләр никадәр генә синең файдаңа фәтва бирсә-ләр дә, син иң элек үз-үзеңнән фәтва сора».
Ягъни, ахыры хәерле буласы эшләрне күңел сизә һәм белә. Күңелең күрсәткән юл – иң туры юл. Ләкин бу күңел яман эшләргә боера торган күңел түгел, ә кешенең вөҗданы.

 .لَقَلْبُ ابْنِ آدَمَ أَشَدُّ انْقِلاَبًا مِنَ الْقِدْرِ إِذَا اسْتَجْمَعَتْ غَلَيَانًا .

«Адәм баласының күңеле төрле якка авышу җәһәтеннән төбе шарсыман казаннан да арттыра».

 .لَيْسَ الْغِنَى عَنْ كَثْرَةِ الْعَرَضِ وَ لَكِنَّ الْغِنىَ غِنَى النَّفْسِ .

«Малның күплеге түгел, бәлки күңел байлыгы – чын байлык». 
Чөнки күңеле бай булмаган кешегә бөтен дөнья малы бирелсә дә, туймас, канәгать булмас, әмма күңеле бай кеше аз нәрсә белән дә бай һәм канәгать булыр.

 .مَا مِنَ الْقُلُوبِ قَلْبٌ إِلاَّ وَ لَهُ سَحَابَةٌ كَسَحَابَةِ الْقَمَرِ
بَيْنَمَا الْقَمَرُ يُضِيءُ إِذْ عَلَتْهُ سَحَابَةٌ فَأَظْلَمَ إِذْ تَجَلَّتْ .

«Айны каплаучы болыт булганы кебек, күңелне каплый тор-ган болыт та бар. Әгәр болыт килсә, айны каплар, нурын бетерер, шуның кебек кешенең күңеленә дә караңгылык бирә торган нәрсә-ләр бар». 
Ягъни, кешенең күңелен каплый торган нәрсәләр күп. Иң ка-раңгы болыт – наданлык.

 .مَا مِنْ قَلْبٍ إِلاَّ وَ هُوَ مُعَلَّقٌ بَيْنَ إِصْبَعَيْنِ مِنَ أَصَابِعِ الرَّحْمَنِ إِنْ شَاءَ أَقَامَهُ وَ إِنْ شَاءَ أَزَاغَهُ، وَ الْمِيزَانُ بِيَدِ الرَّحْمَنِ يَرْفَعُ أَقْوَامًا وَ يَحْفِضُ ءَاخَرِينَ إِلَى يَوْمِ الْقِيَامَةِ .

«Һәрбер йөрәк Аллаһы Тәгаләнең бармакларыннан булган ике бармак арасында. Әгәр теләсә ул йөрәкне тергезә, әгәр теләсә һәлак итә. Үлчәү Аллаһы Тәгалә кулында, Ул бер халыкны югары күтәрә, икенче халыкны түбән төшерә, шулай Кыямәткәчә дәвам итә».

Ягъни һәр нәрсәне Аллаһ Тәгалә генә барлыкка китерә һәм юкка чыгара, дәрәҗәгә күтәрә һәм түбәнлеккә төшерә.
 .مَثَلُ الْقَلْبِ كَمَثَلِ الرِّيشَةِ تُقَلِّبُهَا الرِّيَاحُ بِفَلاَةٍ .

«Кешенең күңеле җилдә төрле якка авыша торган каурый ке-бек».
 .مَنْ تَعَلَّقَ شَيْئًا وُكِّلَ إِلَيْهِ .

«Бер нәрсәгә күңелен баглаган кешене шул нәрсәгә тапшыры-лыр».

Ягъни, күңелен Аллаһыдан башкага баглаган кешенең Алла-һы Тәгалә каршында кадере булмас.

 .لاَ يَغَلُّ مُؤْمِنٌ .
«Мөэмин кара эчле булмый».

 .إِنِّي لَمْ أُؤْمَرْ أَنْ أُنَقِّبَ عَلَى قُلُوبِ النَّاسِ وَ لاَ أَشُقَّ بُطُونَهُمْ .
«Мин кешеләрнең күңелләрендәге нәрсәләрне белү өчен аларның йөрәкләрен һәм карыннарын ярып карау белән боерыл-мадым».
Ягъни, мин кешенең тышкы халәтенә карап хөкем итәм. 

 .دَعْ مَا يَرِيبُكَ إِلَى مَا لاَ يَرِيبُكَ .

«Күңелең ятмаган нәрсәне ташла».

Күңел теләмичә шөбһәләнү белән эшләнгән эшләрнең ахыры күп вакытта хәерле булмый. Шуның өчен Рәсүлебез күңел карар кылмаган һәм вөҗдан рәхәт тапмаган эшләрне бөтенләй эшләмәс-кә кушкан. Ләкин бу фәрман һәркем өчен түгел, бәлки яхшы белән яман эшләрне аерырлык һәм ике зарарның җиңелрәген үлчәргә көче җитәрлек акылы булган адәмнәргә генә. Күңелләре каралган, гамәл вә гыйбадәтләрендә ләззәт булмаган адәмнәрнең вөҗдан-нарында карар булу яки булмауда артык хикмәт булмас.

Байлык ике төрле була: берсе мал белән, икенчесе күңел бай-лыгы, ягъни кирәкле нәрсәләр үзеңдә булмаса да, башка кешеләргә мохтаҗ булмау. Чын байлык дип күңел байлыгына әйтелә. Мал белән булган байлык иясенең, гәрчә малы күп булса да, җитешмә-гән нәрсәсе күп була.

Казыйлык

 .إِنَّ اللهَ  تَعَالَى مَعَ الْقَاضِي مَا لَمْ يَجُرْ فَإِذَا جَارَ تَبَرَّأَ اللهُ مِنْهُ وَ أَلْزمَهُ الشَّيْطَانُ .
«Аллаһы Тәгалә явыз һәм җәберләүче булмаган казый белән бергә булыр. Әгәр хаклыктан авышса, Аллаһы Тәгалә ул казыйдан бизәр дә, шайтан аны үзенә юлдаш кылыр».
Әгәр казыйның тырышуы һәм эшне тикшереп дөреслеккә ту-ры китерүе һәм хакыйкатьне яклавы чын ният белән булса, һич-шиксез аның ярдәмчесе Аллаһ булыр. Әгәр нәфес теләге белән дө-нья файдасына күңеле китсә, яки күңеле зәгыйфьлегеннән берәр төрле зарар күрүеннән куркып, хакыйкать һәм гаделлекнең кире-сен эшләсә, ул вакытта аның киңәшчесе шайтан булыр.

 .قَاضِيَانِ فِي النَّارِ وَ قََاضٍ فِي الْجَنَّةِ قَاضٍ عَرَفَ الْحَقَّ فَقَضَى بِهِ فَهُوَ فِي الْجَنَّةِ 
وَ قَاضٍ عَرَفَ الْحَقَّ فَجَارَ مَتَعَمِّدًا أَوْ قَضَى بِغَيْرِ عِلْمٍ فَهُمَا فِي النَّارِ .

«Ике казый җәһәннәмдә, берсе җәннәттә була. Хаклыкны бе-леп, шуның белән хөкем кылучы казый җәннәттә була. Җәһән-нәмле ике казыйның беренчесе: шәригать хөкемен белә торып, ти-ешенчә хөкем кылмаучы, икенчесе: шәригатьне белмичә наданлык белән хөкем кылучы. Боларның икесе дә җәһәннәмдә була». 

Казый – халык арасында шәригать буенча хөкем итү өчен билгеләнгән кеше.


Казыйларның икесе җәһәннәмдә, берсе җәннәттә, дигән сүз, әгәр йөз илле казый булса, йөзе тәмугълык, иллесе җәннәтлек ди-гән сүз түгел. Бәлки ике казый дигәндә шәригать хөкемен белеп тә, тиешенчә хөкем кылмаучы казый белән шәригатьне белми хөкем кылучы казый хакында әйтелә. Боларның икесе дә җәһәннәмгә ке-рәчәк. Бер казый – җәннәттә. Анысы шул: һичкемнән курыкмыйча хаклык белән хөкем кылыр.


Шәригать буенча берәүгә берәр җәза бирү тиеш булса да, ан-нан берәр бүләк алып, аны җәзадан коткаручы, үзенең кечкенә ге-нә файдасы өчен шәригать хөкемен сатучы казый җәһәннәмле ка-зый, димәк.

 .مَنْ جُعِلَ قَاضِيًا بَيْنَ النّضاسِ فَقَدْ ذُبِحَ بِغَيْرِ سِكِّينٍ .

«Әгәр бер кеше казый итеп куелса, димәк, ул кеше пычаксыз суелды дигән сүз».

 .إِنَّمَا أَنَا بَشَرٌ وَ إِنَّكُمْ تَخْتَصِمُونَ إِلَيَّ فَلَعَلَّ بَعْضَكُمْ أَنْ يَكُونَ أَلْحَنَ بِحُجَّتِهِ مِنْ بَعْضٍ فَأَقْضِي لَهُ عَلَى نَحْوِ مَا أَسْمَعُ فَمَنْ قَضَيْتُ لَهُ بِحَقِّ مُسْلِمٍ فَإِنَّمَا هِيَ قِطْعَةٌ مِنَ النَّارِ فَلْيَأْخُذْهَا أَوْ لِيَتْرُكْهَا .
«Мин дә кеше, сез миңа үзегезнең дәгъваларыгыз белән килә-сез, бәлки шунда берәрегез ялгыш дәлил (хөҗҗәт) белән дәгъва кылыр да мин шул ишеткәнемчә хөкем кылырмын. Әгәр мин аңа бер мөселманның хакы белән хөкем итсәм, ул уттан бер кисәк бу-лыр, аны алса да, ташласа да».
 .أُوصِيكَ بِتَقْوَى اللهِ تَعَالَى فِي سِرِّ أَمْرِكَ وَ عَلاَنِيَتِهِ وَ إِذَا أَسَأْتَ 
فَأَحْسِنْ وَ لاَ تَسْأَلَنَّ أَحَدًا شَيْئًا وَ لاَ تَقْبِضْ أَمَانَهً وَ لاَ تَقْضِ بَيْنَ اثْنَيْنِ .
«Яшерен һәм ачык эшләреңнең һәркайсында Аллаһыдан кур-кып эш ит. Әгәр бер начарлык кылсаң, артыннан бер яхшылык кыл. Һичкемнән бернәрсә сорама, амәнәт кылып бернәрсә дә алма, ике кеше арасында казый булма».
Ягъни, син дөрес сөйлисең, ә син юк дип кешеләр арасында судья булып йөрмә.

Җитәкчеләр

 .إِنَّ الْأَمِيرَ إِذَا ابْتَغَى الرِّيبَةَ فِي النَّاسِ أَفْسَدَهُمْ .
«Әгәр җитәкче булган кеше башкаларның гаепләрен эзләп, һәркемгә яла якса һәм алар хакында һәрдаим шик-шөбһәдә булса, ул аларны бозыклыкка төшергән булыр».  

 .إِذَا أَرَادَ اللهُ بِالْأَمِيرِ خَيْرًا جَعَلَ لَهُ وَزِيرَ صدْقٍ إِنْ نَسِيَ ذَكَّرَهُ وَإِنْ ذَكَرَ أَعَانَهُ 
وَإِذَا أَرَادَ بِهِ غَيْرَ ذَلِكَ جَعَلَ لَهُ وَزِيرَ سُوءٍ إِنْ نَسِيَ لَمْ يُذَكّرْهُ وَ إِنْ ذَكَرَ لَمْ يُعِنْهُ .
«Әгәр Аллаһы Тәгалә бер җитәкчегә изгелек теләсә, аңа бар эшендә дә тугрылыклы булган ярдәмчене бирер. Әгәр җитәкче бер нәрсәне онытса, ул аның исенә төшерер, исенә төшерсә, ярдәм итәр. Әгәр Аллаһы Тәгалә бер җитәкчегә изгелекне теләмәсә, аны изге эшкә ярдәм бирми торган тугрылыксыз ярдәмчегә юлыкты-рыр. Әгәр җитәкче  бер нәрсәне онытса, ул аның исенә төшермәс, исенә төшерсә, ярдәм итмәс».

 .أَشَدُّ النَّاسِ عَذَابًا يَوْمَ الْقِيَامَةِ إِمَامٌ جَائِرٌ .
«Кыямәт көнендә башкалардан газабы катырак булачак кеше – дөньяда кешеләргә җәбер-золым иткән җитәкче».
 .غَيْر الدَّجَّالِ أَخْوَفُ عَلَى أُمَّتِي مِن الدَّجَّالِ الْأَئِمَّةُ الْمُضِلُّونَ .

«Минем өммәтемә Дәҗҗалдан бигрәк, юлдан аздыручы дәҗ-җал җитәкчеләр куркынычрак». 
Ягъни, файдалы юлга тартмыйча, өммәтемнең азып-тузулары-на сәбәпче булган эш башында торучылардан Дәҗҗалга караганда да ныграк куркам.


Бүген дә кайбер җитәкчеләребез мөселманнарны шәригать юлыннан тәмам адаштырып, үзләре теләгән бәхетсезлек юлларын-дагы һәлакәтлек чокыры янына китереп куйдылар. 

 .خِيَارُ أَئِمَّتِكُمُ الَّذِينَ تحُِبُّونَهُمْ وَ يُحِبُّونَكُمْ وَ تُصَلُّونَ عَلَيْهِمْ وَ يُصَلُّونَ عَلَيْكُمْ 
وَ شِرَارُ أَئِمَّتِكُمُ الَّذِينَ تُبْغِضُونَهُمْ وَ يُبْغِضُونَكُمْ وَ تَلْعَنُونَهُمْ وَ يَلْعَنُونَكُمْ .

«Эш башыгызда булган җитәкчеләрегезнең яхшылары шун-дый кешеләр: сез аларны сөярсез, алар да сезне сөярләр. Аларга из-гелекләр итәрсез, алар да сезгә каршы изгелекләр итәрләр, сезне тыныч яшәтүгә, хәлләрегезне яхшыртуга тырышырлар. Җитәкче-ләрегезнең явызлары шулар: сез аларны, алар сезне дошман тотар-лар, сез аларга, алар сезгә ләгънәт укырлар».

 .اَللَّهُمَّ مَنْ وَلِيَ مِنْ أَمْرِ أُمَّتِي شَيْئًا فَشَقَّ عَلَيْهِمْ فَاشْقُقْ 
عَلَيْهِ وَ مَنْ وَلِيَ مِنْ أَمْرِ أُمَّتِي شَيْئًا فَرَفَقَ بِهِمْ فَارْفُقْ بِهِ .

«Ий, Раббым! Өммәтемнең берәр эшенә түрә булган кеше әгәр алар белән каты мөгамәлә кылса, Син дә аңа карата каты бул. Дәхи өммәтемнең берәр эшенә түрә булган кеше алар белән йом-шаклык белән мөгамәлә кылса, Син дә аңа карата йомшак бул».

 .لَيَوَدَّنَّ رَجُلٌ أَنَّهُ خَرَّ مِنْ عِنْدِ الثُّرَيَّا، وَ أَنَّهُ لَمْ يَل مِنْ أَمْرِ النَّاسِ شَيْئًا .

«Берәүгә халык эшенә баш булуга караганда, Җидегән йолды-зыннан җиргә егылып төшүе артык». 
Ягъни, халык эшен башкаруга караганда әллә нинди авырлык-лар да җиңел санала. Гомәр хәлифә булган вакытта халык үзеннән соң улын да халыкка баш итеп калдыруны үтенгәч, Гомәр: «Бер өйдән бер корбан җитәр», – дигән. Ягъни, халыкка баш булу үз-үзеңне сую, димәк. 

 .مَا مِنْ إِمَامٍ أَوْ وَالٍ يَغْلِقُ بَابَهُ دُونَ ذَوِي الْحَاجَةِ وَ الْخَلَّةِ وَ الْمَسْكَنَةِ
إِلاَّ أَغْلَقَ اللهُ أَبْوَابَ السَّمَاءِ دُونَ خَلَّتِهِ وَ حَاجَتِهِ وَ مَسْكَنَتِهِ .

«Имам яки мөселманнарның дөнья эшләрендә баш булган ке-ше хаҗәт ияләрен, эшләре төшкән кешеләрне, мескеннәрне кабул итмәсә, Аллаһы Тәгалә ул кешенең үзенең дә хаҗәтләрен, теләк-ләрен кабул итмәс, кабуллык ишекләрен бикләр».
 .مَا مِنْ رَجُلٍ يَلي أَمْرَ عَشَرَة فَمَا فَوْقَ إِلاَّ أَتَى اللهَ مَغْلُولاً يَدُهُ إِلَى عُنُقِهِ فَكَّهُ
بِرُّهُ أَوْ وَثَقَهُ إِثْمُهُ أَوَّلُهَا مَلاَمَةٌ وَ أَوْسَطُهَا نَدَامَةٌ وَ آخِرُهَا خِزْيٌ يَوْمَ الْقِيَامَةِ .

«Дөньяда ун яки уннан артык кешеләрнең эшләренә баш бул-ган кешене Кыямәт көнендә Аллаһы Тәгалә хозурына куллары му-енына багланып китерелер. Аңа богавын чишү өчен күркәм холык-лы һәм гадел булу кирәк. Бу баглауга сәбәп булган нәрсә гаделсез-лек һәм яман холыклы булудыр. Түрәлекнең башы – шелтә, уртасы – үкенеч, ахыры – Кыямәт көнендәге хурлык».
Әүвәл шелтә булу, ягъни, гадел булсаң да хөкем иткәндә бер тараф сине барыбер шелтә кылыр, үкенеч булуы шул, үзеңнең бу эшкә керешүеңә үкенерсең, ахырда хур булу шул, кешеләрнең шелтәләреннән куркып, гаделлектән читкә китәрсең дә, Аллаһы-ның хөкемен бозган өчен газапка дучар булырсың.

 .مَن اسْتَعْمَلْنَاهُ مِنْكُمْ عَلَى عَمَلٍ فَكَتَمَنَا مِخْيَطًا فَمَا فَوْقَهُ كَانَ ذَلِكَ غُلُولاً يَأْتِي بِهِ يَوْمَ الْقِيَامَةِ .

«Әгәр сездән берәрегез мөселманнар эшенә баш итеп куелса, һәм ул шуннан бер энә кадәр яки аннан зуррак нәрсәне бездән яшерсә, Кыямәт көнендә аның кул-аяклары богауда булыр».

 .مَنْ بَدَا جَفَا وَ مَنِ اتَّبَعَ الصَّيْدَ غَفَلَ وَ مَنْ أَتَى أَبْوَابَ السُّلْطَانِ افْتَتَنَ .

«Сахрада яши торган кеше – тупас, гел ауда йөри торган кеше надан була, түрәләрнең ишек төпләрендә йөри торган кеше фетнә-гә дучар була».
 .إِنَّا لَنْ نَسْتَعْمِلَ عَلَى عَمَلِنَا مَنْ أَرَادَهُ .
«Без үзе теләк белдергән кешене безнең эшләргә баш итеп куймыйбыз».
Бер кешенең үзе түрә булам дип җан талашып йөрүе Исламда әдәпсезлек санала. 

Киңәш белән эшләү
 .إِنَّ اللهَ يَرْضَى لَكُمْ ثَلاثًا و يَكْرَهُ لَكُمْ ثَلاثًا فَيَرْضَى لَكُمْ أَنْ تَعْبُدُوهُ وَ لا تُشْرِكُوا بِهِ شَيْئًا وَ أَنْ تَعْتَصِمُوا بِحَبْلِ اللهِ جَمِيعًا وَ لا تَفََرَّقُوا وَأَنْ تُنَاصِحُوا مِنْ وُلَاهُ أَمْرَكُمْ وَ يَكْرَهُ لَكُمْ قِيلَ وَ قَالَ وَ كَثْرَةَ السُؤَالِ وَ إِضَاعَةَ الْمَالِ .
«Аллаһы Тәгалә сездән өч нәрсә сәбәпле разый булыр, өч төрле нәрсәдән разый булмас. Аллаһ сездән разый була торган эш-ләр: һичбер нәрсәне тиңдәш кылмастан Аллаһыга гыйбадәт кылу-ыгыз, барыгыз да аерылмастан Аллаһының җебенә (Коръәнгә) ябышуыгыз һәм эш башлыкларыгыз белән киңәшләшеп эш итү-егез. Аллаһ сездән разый булмый торган эшләр: теге әйтте, бу әйт-те дип юк-бар сүзләр сөйләү, күп сорау бирү һәм малны исраф итү».

* * *

Сиңа кагылмаган нәрсәләр турында сөйләшмә. Дошманыңнан ерак бул, бары тик ышанычлы дусларың гына булсын, ә ышаныч-лысы исә, бары тик Аллаһы Тәгаләдән куркучы һәм Аңа итәгать итүче генә була ала. Бозык кеше белән бергә йөрмә, ул сиңа бо-зыклыктан башка бернәсә дә өйрәтмәс. Сереңне һичкемгә ачма һәм дин эшләрендә Аллаһы Тәгаләдән куркучылардан башка һичкем белән киңәшләшмә.

Көчең җитәрлек эшкә керешү
 .خُذُوا مِنَ الْعَمَلِ مَا تُطِيقُونَ فَإِنَّ اللهَ لاَ يَمَلُّ حَتَّى تَمَلُّوا .
«Үзегезнең көчегез җитә торган эшләрне генә алыгыз. Чөнки Аллаһы Тәгаләгә берничек тә авырлык килми, сезгә дә авырлык килмәсен».

Эшләрнең ахырына карала

 .لاَ تَعْجَبُوا بِعَمَلِ عَامِلٍ حَتَّى تَنْظُرُوا بِمَا يُخْتَمُ لَهُ .

«Бер кешенең кылган эшенә исегез китмәсен, аның ахыры ни рәвештә бетүенә карагыз».
 .إِنَّ الرَّجُلَ لَيَعْمَلُ عَمَلَ أَهْلِ الْجَنَّةِ فِيمَا يَبْدُو لِلنَّاسِ وَ هوَ مِنْ أَهْلِ النَّارِ وَ إِنَّ الرَّجُلَ لَيَعْمَلُ عَمَلَ أَهْلِ النَّارِ فِيمَا يَبْدُو لِلنَّاسِ وَهُوَ مِنْ أَهْلِ الْجَنَّةِ وَ إِنَّمَا الْأَعْمَالُ بِخَوَاتِيمِهَا .
«Бер кеше җәннәт әһелләре кыла торган гамәлләрне кылып яшәр, кешеләр аны җәннәт әһеле дип уйларлар, хәлбүки чынлыкта исә ул кеше җәһәннәмледер. Шулай ук, бер кеше җәһәннәм әһел-ләре кыла торган гамәлләрне кылып яшәр, кешеләр аны җәһәннәм әһеле дип уйларлар, хәлбуки чынлыкта исә ул кеше җәннәтледер. Чөнки гамәлләрнең ахырларына карап бәя бирелә».
Кешеләр күп вакытта бер эшнең хәзерге хәленә карап бәя бирәләр, һәм шуның белән алданалар да. Бер эшнең ничек тәмам буласын белмәстән аңа алдан ялган бәя биреп алданмаска кирәк. Шулай ук, күп нәрсәләр тыштан ислами булып күренсәләр дә, эчтән көферлек белән тулы булырга мөмкин. 

Эшне үз кешесенә тапшырыла

 .إِذَا وُسِّدَ الْأَمْرُ إِلَى غَيْرِ أَهْلِهِ فَانْتَظِرِ السَّاعَةَ .
«Әгәр берәр эш тиешле булмаган кешесенә тапшырылса, Кыямәт булачагын көтеп тор». 
Тиешле кешесенә тапшырылмаган һәрбер эш хикмәт һәм мәс-лихәткә каршы булганы өчен, кешеләрнең эшләрендә чиксез зо-лым һәм каршылыклар тудырыр да дөнья харап булыр. Галәмнең бозылуына моннан да зуррак сәбәп булырмы?! 

Кәсеп

 .اَلْيَدُ الْعُلْيَا خَيْرٌ مِنَ الْيَدِ السُّفْلَى، وَالْيَدُ الْعُلْيَا هِيَ الْمُنْفِقَةُ، السُّفْلَى هِيَ السَّائِلَةُ .
«Югары кул түбәнгедән яхшырак, чөнки югары кул – бирүче кул, ә түбәндәге кул – сораучы кулдыр». 
Ислам югары кул түбән кулдан яхшырак дип белдерә. Ул шу-ның белән фәкыйрьләрнең садакадан башка да яшәүләренә ире-шергә кызыктыра. Байлар мөлкәтенең бер өлеше хаклы рәвештә фәкыйрьләрнеке булса да, шул ук вакытта Ислам аларны төрле шелтә, үпкәләтү, кимсетүләрдән саклап калырга теләп, аларны хә-ер-садакага гына карап калмаска өнди.

 .اِغْتَنِمْ خَمْساً قَبْلَ خَمْسٍ حَيَاتَكَ قَبْلَ مَوْتِكَ وَ صِحَّتَكَ قَبْلَ سَقَمِكَ
وَ فَرَاغَكَ قَبْلَ شُغْلِكَ وَ شَبَابَكَ قَبْلَ هَرَمِكَ وَ غِنَاكَ قَبْلَ فَقْرِكَ .
«Биш нәрсә килгәнче, башка бишенең кадерен бел: үлемең килгәнче – терек булуыңның, хасталык килгәнче – сәламәтлегең-нең, мәшгуль булганчы – буш вакытыңның, картлык килгәнче – яшьлегеңнең, фәкыйрьлек килгәнче – байлыгыңның».
 .لَأَنْ يَأْخُذَ أَحَدُكُمْ حَبْلَهُ ثُمَّ يَغْدُو إِلَى الْجَبَلِ فَيَحْتَطِبَ
فَيَبِيعَ  فَيَأْكُلَ وَ يَتَصَدَّقَ خَيْرٌ  مِنْ  أَنْ يَسْأَلَ النَّاسِ .
«Берегезнең бау алып тауга барып утын җыюы, шуны китереп сатуы һәм шуннан садака бирүе – кешеләрдән соранып йөрүгә ка-раганда хәерлерәктер».
Рәсүлүллаһ бу хәдистә кул көче белән эшләп ашарга һәм бу юлдагы мәшәкатьләргә сабыр итәргә чакыра, чөнки кешеләрдән сорану – иң түбән бер эш. Үз тырышлыгы белән көн күрү сәбәпле адәм баласының кадере, хөрмәте арта.

Әгәр Аллаһы Тәгалә сезнең берәрегезгә ниндидер сәбәп ар-кылы ризык биреп торса, ул сәбәп үзеннән-үзе үзгәрми торып, аны ташламасын. 
Бу эш миңа туры килми дип, мөһим бер сәбәпсез кулыңдагы һөнәрне ташламаска кирәк. Чөнки синең кулыңа керә торган мал синең таләпләреңә күрә бирелә. Фәлән эшкә керсәм, киңлек белән көн күрермен дип, Аллаһ биргән эшне ташламаска кирәк, чөнки Аллаһ биргән нигъмәтне кабул итмичә көфран нигъмәт кылган бу-лырсың, яки үзең Аллаһының колы була торып, Аллаһыга карыш-кан булырсың. Кулыңда булган һөнәрне көчеңнән килгән кадәр ташламаска тырыш. Һәрбер яхшы эшнең нәтиҗәсе Аллаһ ярдәме белән булганы билгеле һәм Аны ярдәмче дип таныгыз.

 .أَطْيَبُ الْكَسْبِ عَمَلُ الرَّجُلِ بِيَدِهِ وَ كُلُّ بَيْعٍ مَبْرُورٍ .
«Кәсепнең иң яхшысы – кешенең үз кул көче белән кәсеп итүедер, сату-алу белән шөгыльләнү исә иң бәрәкәтле эшләрдән санала».
 .أَفْضَلُ الْكَسْبِ بَيْعٌ مَبْرُورٌ وَ عَمَلُ الرَّجُلِ بِيَدِهِ .

«Кәсепнең иң күркәме – хыянәтсез сәүдә итү һәм кешенең үз кул көче белән кылган гамәледер».
Дөньяда торган мөдәттә инсаннар яшәрлек мал табарга һәм шуның белән үзләрен тәрбияләп асрарга мәҗбүрләр. Бу хәдистә ризык табуда фазыйләтле булган ике төрле юл күрсәтелә. Берсе – хыянәтсез сәүдә кылу, икенчесе – кул һөнәрләре.

Дөньяда иң ләззәтле икмәк адәм баласының үз кәсебе, үз кул көче белән табылган һәм маңгай тирләрен агызып кулга кергән ик-мәктер. Аллаһы Тәгалә кайбер кешеләрнең кәефләре өчен генә бу тәртибен, әлбәттә бозмас һәм үзе тырышмаган кешеләр өчен күк-тән ризык яудырмас. Сөннәтенә каршы булган дога һәм мөнәҗәт-ләрдән бер нәтиҗә дә чыкмас. Доганын файдасы Аллаһының сөн-нәтенә муафикъ эшләрдә. «Әгәр атыңны яхшы карасан, Аллаһ сине ач, ялангач калдырмас».

Кул һөнәрләренең кыйммәте элекке вакытларда да мәгълүм иде. Әхлак һәм хикәя китапларында язылган күп кенә кыйссалар моңа дәлил булса кирәк. Шулардан берсен үрнәк итеп китерәбез. Имеш, бер-көнне бер зур байның улы сахрада су буенда йөргәндә куышта торучы бер ярлы балыкчының кызын күреп аңа гашыйк була. Шул кызга өйләнмәкче булып кызның атасына бара. Балык-чы: «Нинди һөнәрең бар?» – дип сорый. Егет: «Мин фәлән кеше-нең улы булам, безнең байлыгыбыз үз гомеребезгә дә, балалары-бызның балалары гомеренә дә җитәрлек», – дигәч, балыкчы: «Бай-лык бер айлык, аңа ышаныч бик аз, әгәр берәр хәл булса, бер тиен-сез калуың мөмкин. Шул вакытта үзеңне, хатыныңны һәм балала-рыңны нәрсә белән туендырырсын? Һөнәре булмаган кешегә мин кызымны бирә алмыйм», – дип егетне кире борып җибәрә. Ике ай-дан соң егет тагын килеп балыкчыдан кызны сорый һәм: «Мин кәр-зин үрергә өйрәндем, менә бу кәрзинне үзем үрдем», – ди. Балык-чы да: «Инде мөмкин!» – дип кызын бирергә риза була.

Адәм баласы никадәр зирәк, яки бай булсын аның үз кул көче белән тир агызып мал табуы һич тә гаеп эш түгел, һәм ул аның дә-рәҗәсен аз гына да төшерми. 

Тормышчанлык – кешеләрнең потенциаль энергиясен фонтан кебек чыгарып торучы бер көч. Ул көч кешеләрне җир эшкәртергә, төрле фәнни эзләнүләрне арттырырга һәм энергия чыганакларын булдырырга этәрә. Тормышчанлык үзенең максатларын тормышка ашыру юлында бернинди каршылык алдында да чигенми һәм ки-рәк булса, ул, үз максатына ирешү өчен, катгый һәм каты чара-ларны да куллана.

Иртә тору адәм баласы өчен бик файдалы, чөнки ул таң атуга торып өстенә йөкләнгән гыйбадәтләрен үтәр дә үзенең кәсебенә тотыныр. Чөнки көндез эшләнә торган эшләрне төнлә эшләү мөм-кин түгел. Шуның өчен кич белән иртәрәк ятып, иртә белән сәгать биш яки алтыда тору тиеш, әмма көн озын вакытта, мәсәлән, кояш сәгать дүрттә чыга икән, иртәнге намаздан соң бераз ятып торы-лыр. Яки анда да ул вакыттан соң ятмас, бәлки көндез бер вакытын табып берәр сәгать йоклап алыр.

Ризык

 .اَكْرِمُوا الْخُبْزَ .

«Икмәкне хөрмәт итегез». 

Ягъни, аны аяк астына төшермәгез, кадерсезләмәгез, табыны-гызда бары тик икмәк кенә булса да шуны ашагыз, чөнки ашауның максаты – көчне киметмәү өчен карынны туйдыру. Икмәк хакын белми торган гафил булмагыз. 
Төш күрү
 .إِذَا لَعِبَ الشَّيْطَانُ بِأَحَدِكُمْ فِى مَنَامِهِ فَلاَ يُحَدِّثْ بِهِ النَّاسَ .
«Әгәр сезнең берәрегез белән төшендә шайтан уйнаса, ягъни, төшләнсә, аны башкаларга сөйләмәсен».  

Куркыныч һәм тәртипсез төшләр, көндез фикерләп йөргән нәрсәләр белән йокыда саташулар «шайтанның уйнавы» дип тәгъ-бир ителә. Андый нәрсәләрнең дөрес булу ихтималлары юк. Шу-ның өчен аларны сөйләп йөрү – мәгънәсезлек. Әгәр куркыныч төшләр күрелсә, уянганнан соң сул тарафыңа өч мәртәбә өрергә һәм шуның яманлыгыннан Аллаһы Тәгаләгә сыенырга һәм икенче тарафка карап ятырга кирәк. Бу турыда хәдисләрдә шул рәвештә өйрәтелә һәм шулай иткәндә төшләрдән һич зарар булмаслыгы бә-ян ителә.

Төшләрнең дөресләре дә була. Хәдисләрдә дөрес төшнең пәй-гамбәрлектән булган кырык алты өлешнең бер өлеше булуы ту-рында сөйләнелә.

 .إِنَّ مِنْ أَفْرَى الْفِرَى أَنْ يُرِيَ عَيْنَيْهُ مَالَمْ ترَ .
«Ялганчылыкның иң начары – берәүнең күрмәгән төшне күр-дем дип сөйләве».

Кайбер кешеләр төшләргә бик нык әһәмият бирүләре сәбәпле бик куркыныч сурәттә алданулары мөмкин. Кайбер кешеләрнең бәлки кайбер төшләре дөрес тә була торгандыр, ләкин гыйлемсез аңа карап хөкемнәр чыгару мөшкел нәрсә. Нинди зур галим яки дөньядан читләшкән  хакыйкый бер заһид булсын, шәригатькә кар-шы рәвештә күргән төше белән гамәл кылуы дөрес түгел. Дөрес төшләр дә була, ләкин аларны теләсә кемгә сөйләп йөрү – тиешсез эш. Бигрәк тә күрмәгән төшне күргән булып сөйләүнең яман эш булуы бу хәдистә бәян кылына.

 .مَنْ رَآنِي فِي الْمَنَامِ فَقَدْ رَآنِي فَإنَّ الشَّيْطَانَ لاَ يَتَمَثَّلُ بِي .

«Әгәр бер кеше мине төшендә күрсә, шиксез ул кеше мине күргән була, чөнки шайтан минем сурәткә керә алмый».

Сәнгать

Сәнгать ул нәфис матурлыкка бәйле иҗат. Ислам аңа каршы килми. Фәкать эш шунда, Ислам иң элек күркәм әхлакка өстенлек бирә, нәфис матурлыкка түгел, ягъни нәфис матурлык әхлак прин-цибыннан соң килә, ләкин алар икесе үзара нык бәйләнештә тора. Менә бу Исламның бөтен төр сәнгатькә карата булган төп карашы. Сәнгатьнең һәр төренә бәя бирү өчен тикшереп карарга мөмкин булган ислами үлчәү бар: «Үзендә изгелек булган һәрбер нәрсә – матур, яхшы, ә үзендә яманлык булган һәрбер нәрсә – ямьсез һәм яман».

Коръән Кәрим үзенең күп кенә аятьләрендә җир-күкләрнең һәм андагы нәрсәләрнең гүзәллегенә, камиллегенә игътибарны юнәлтә, аларга караган кешенең таң калачагын ассызыклап үтә. Пәйгамбәребез Мөхәммәт галәйһиссәләм Әбү Муса әл-Әшгари исемле сәхабәнең Коръән укуын ишетеп аның матур тавышына сокланып мактау сүзләрен әйткән. Һәм ул сәхабәләре арасыннан азан әйтү өчен иң матур тавышлыларын сайлый торган булган. Ме-нә шуларны исәпкә алсак Исламның матур сәнгатьне инкяр итмәве ачыклана. Ислам тулы мәгънәсе белән матди, яки рухи яманлыкны үз эченә алган сәнгатьне кире кага.

Димәк, әгәр сәнгатьнең максаты кешеләргә акыл ләззәте би-рү, бөек хис-тойгылар уяту, яки кешенең табигатен яхшырту һәм тәрбияләү булса, Ислам мондый сәнгатькә каршы килми. Әмма, әгәр сәнгать бу киртәләрдән читкә чыкса, үзенең максаты итеп нә-фес азгынлыкларын һәм фәкать дөнья ләззәтләренә генә омтылуны куйса, бу вакытта ул үзенә билгеләнгән вазифаны – тормышны күркәмләү вазифасын – үтәмәгән була, киресенчә, ул аны җимерү-че була һәм ул гап-гади бер ахмак уенга әйләнеп кала. Моның бе-лән Ислам бервакытта да риза булмый. 

Әгәр көй һәм җыр безгә матур моңнарны, бөек әхлакый сүз-ләрне ирештерәләр икән, Ислам аларны рухи-әхлакый чикләрдә булулары шарты белән кабул итә. Алар кешенең хис-тойгыларын, рухын һәм эчке дөньясын үстерүгә хезмәт итәргә тиешләр. Шуны искәртеп үтү мөһим ирләр чит хатын-кызлар тарафыннан башка-рылган җырларны тыңларга тиеш түгелләр.

Рәсүлебез барабан белән флейтада уйнауда бернинди начар-лык күрмәгән. 

Биюгә килсәк, Ислам биюне аера: ирләр биюе һәм хатыннар биюе. Ирләр тарафыннан башкарыла торган халык биюләрен ир-ләргә дә хатыннарга да карарга рөхсәт ителә. Әмма хатыннар фә-кать хатын-кызлар алдында гына биергә мөмкиннәр, аларга чит ир-ләр алдында бию катгый тыела, чөнки монда тыелган нәрсәләрнең күп төре бар. Чит ир белән ят хатынның кулга-кул тотынышып, яки аннан да бигрәк, кочаклашып биюләренең никадәр хәрам булу-ын әйтеп тә торасы юк. Ә инде балет һәм стриптиз биючеләр, әгәр тәүбә итеп төзәлмәсәләр, турыдан-туры җәһәннәмгә олаксалар ки-рәк.

 .إِنَّ مِنَ الْبَيَانِ لَسِحْرًا وَ إِنَّ مِنَ الشِّعْرِ لَحِكْمَةً .
«Ачык итеп бәян кылуның кайберләрендә сихер, ә кайбер ши-гырьләрдә хикмәт бар».
Кайбер сүзләрнең әсәре күңелләргә сихер кебек тәэсир итеп, еракны якын, кечкенәне зур, ямьсезне матур итеп күрсәтергә мөм-кин. Шулай ук моның киресе дә булырга мөмкин. Кайвакыт ишетү-че шул вакытта сөйләүченең һәрбер кушкан эшен эшләргә әзер бу-ла. Бу исбатка һәм дәлилгә мохтаж булмаган билгеле бер хакый-кать. 

Шигырь асылда тыелган булса да, үз эченә хикмәтне алганна-ры тыелмаган. Хикмәтле шигырьләр һәрдаим мактаулы саналалар.

Хәләл вә хәрам

 .اَلْحَلاَلُ بَيِّنٌ وَ الْحَرَامُ بَيِّنٌ وَ بَيْنَهُمَا أُمُورٌ مُشْتَبِهَاتٌ لاَ يَعْلَمُهَا كَثِيرٌ مِنَ النَّاسِ فَمَنِ اتَّقَى الشُّبُهَاتِ فَقَدِ اسْتَبْرَأَ لِدِينِهِ وَ عِرْضِهِ وَ مَنْ وَقَعَ فِي الشُّبُهَاتِ وَقَعَ فِي الْحَرَامِ كَرَاعٍ يَرْعَى حَوْلَ الْحِمَى يُوشِكُ أَنْ يَرْتَعَ فِيهِ أَلاَ وَ إِنَّ لِكُلِّ مَلِكٍ حِمًى أَلاَ وَ إِنَّ حِمَى اللهِ مَحَارِمُهُ أَلاَ وَ إِنَّ فِي الْجَسَدِ مُضْغَةً إِذَا صَلَحَتْ صَلَحَ الْجَسَدُ كُلُّهُ وَ إِذَا فَسَدَتْ فَسَدَ الْجَسَدُ كُلُّهُ أَلاَ وَ هِيَ الْقَلْبُ .

«Хәләл белән хәрам нәрсәләрнең һәрберсе шәригатьтә ачык итеп бәян ителгән. Әмма хәләллеге яки хәрамлыгы турында ачык бәян ителмәгәннәре дә бар, алары – шөбһәле нәрсәләр. Ләкин бу шөбһәле нәрсәләрне күпләр белми. Әгәр берәү шөбһәле нәрсәләр-дән саклана алса, ул кеше үзенең динен һәм абруен саклаган бу-лыр. Шөбһәле нәрсәне җиңелгә санап эшләгән кеше хәрамны эш-ләгән булыр. Бер көтүче хайваннарны тирә-ягы киртә белән корып алынган җир тирәсендә көтсә, тора-бара хайваннар шул киртә эче-нә кереп китүләре ихтимал. Шуның кебек шөбһәле нәрсәләр тирә-сендә йөргән кешенең дә беркөнне хәрамга кереп китү ихтималы бар. Һәрбер падишаһның керергә ярамый торган тыюлы җире була. Аллаһы Тәгаләнең тыюлы җире исә хәрам нәрсәләрдер. Аң булы-гыз! Тәндә бер ит кисәге бар, әгәр ул кисәк төзек булса, бөтен тән төзек була, әгәр ул бозылса, бөтен тән бозыла, ул ит кисәге – йөрәк».
Хезмәтчеләр

 .إِخْوَانُكُمْ خَوَلُكُمْ جَعَلَهُمُ اللهُ قنيَةً تَحْتَ أَيْدِيكُمْ فَمَنْ كَانَ أَخُوهُ تَحْتَ يَدِهِ 
فَلْيُطْعِمْهُ مِن طَعَامِِهِ وَلْيُلْبِسْهُ مِنْ لِبَاسِهِ وَلاَ يُكَلِّفْهُ مَا يَغْلِبُهُ فَإِنْ كَلَّفَهُ مَا يَغْلِبُهُ فَلْيُعِنْهُ .
«Хезмәтчеләрегез – сезнең кардәшләрегездер, Аллаһы Тәгалә аларны сезнең кул астыгызда кылды. Әгәр бер кешенең кардәше аның кул астында булса, ул аңа үзе ашый торган ризыкны ашат-сын, үзе кия торган киемнәрне кидерсен, аңа көче җитмәгән эш кушмасын, әгәр кушса, үзе дә аңа ярдәм итсен». 

 .إِذَا أَتَى أَحَدَكُمْ خَادِمُهُ بِطَعَامِهِ قَدْ كَفَاهُ عِلاَجُهُ وَ دُخَانُهُ
فَلْيُجْلِسْهُ مَعَهُ  فَإِنْ لَمْ يُجْلِسْهُ مَعَهُ فَلْيُنَاوِلْهُ أَكْلَةً أَوْ أَكْلَتَيْنِ .
«Әгәр сезнең берәрегезгә хезмәтчесе аш китерсә, ул аны үзе белән бергә утыртсын, әгәр утыртмаса, аңа да шул аштан күпмедер өлеш биреп җибәрсен, чөнки ул аш шул хезмәтченең кул көче белән әзерләнә». 

 .لَلَّهُ أَقْدَرُ عَلَيْكَ مِنْكَ عَلَيْهِ .

«Синең аңа көчең җитүгә караганда, Аллаһы Тәгаләнең сиңа көче җитүчерәк».

Рәсүлебез галәйһиссәләм Абдуллаһ ибне Мәсгуд исемле сәха-бәнең үзенең хезмәтчесен кыйнаганын күреп кала һәм әлеге сүз-ләрне әйтә. Шуннан соң Ибне Мәсгуд ул колны азат итә.

Ашау-эчү
 .كُنَّا إِذَا حَضَرْنَا مَعَ رَسُولِ اللهِ طَعَاماً لَمْ نَضَعْ أَيْدِيَنَا حَتَّى يَبْدَأَ رَسُولُ اللهِ فَيَضَعَ يَدَهُ. وَ إِنَّا حَضَرْنَا مَعَهُ مَرَّةً طَعَاماً، فَجَاءَتْ جَارِيَةٌ كَأَنَّهَا تُدْفَعُ، فَذَهَبَتْ لِتَضَعَ يَدَهَا فِي الطَّعَامِ، فَأَخَذَ رَسُولُ اللهِ بِيَدِها، ثُمَّ جَاءَ أَعْرابِيٌّ كَأَنَّهُ يُدْفَعُ، فأَخَذَ بِيَدِهِ، فَقَالَ رَسُولُ اللهِ: «إِنَّ الشَّيْطَانَ يَسْتَحِلُّ الطَّعامَ أَنْ لاَ يُذْكَرَ اسْمُ اللهِ تَعَالىَ عَلَيْهِ، وإِنَّهُ جَاءَ بِهَذِهِ الْجَارِيَةِ ليَسْتَحِلَّ بِهَا فَأَخَذْتُ بِيَدِهَا، فَجَاءَ بِهَذا الْأَعْرَابِيِّ لِيَسْتَحِلَّ بِهِ فَأَخَذْتُ بِيَدِهِ، والَّذِي نَفْسي بِيَدِهِ إِنَّ يَدَهُ في يَدِي مَعَ يَدَيْهِ،ثُمَّ ذَكَرَ اسْمَ اللهِ تَعَالَى وأَكَلَ .
Хөзәйфә сөйләгән: «Без Аллаһ Илчесе белән табын артында утырганда, ул берәр нәрсә алмыйча торып, без бернәрсәгә дә үрел-ми идек. Бервакыт без аның белән өстәл янында утырганда, бер кыз килеп, кулын ризыкка сузды, ләкин Аллаһ Илчесе аның кулын тотып алды. Аннары артыннан кемдер куып килгән кебек бер бә-дәви килеп, ул да ризыкка үрелде. Аллаһ Илчесе аның да кулын то-тып: «Дөреслектә, шайтан Аллаһ исеме әйтелмәгән ризыкны үзенә хәләл дип белә, шуңа күрә ул әлеге кызны, аның ярдәме белән ри-зыкны үзенә рөхсәтле итәр өчен монда китерде; аннары ул бу бә-дәвине, аның ярдәме белән ризыкны үзенә рөхсәтле итәр өчен мон-да җибәрде, ләкин мин аның да кулын тотып алдым! Җаным Аның кулында булган Зат белән ант итеп әйтәм: чынлыкта, бу икәүнең кулларыннан тотканда шайтанның кулы минем кулда иде», – диде. Шуннан соң ул Аллаһы Тәгаләнең исемен әйтеп, ашый башлады». 

Чын мөселманны ашау-эчүеннән дә таный аласың. Чөнки ул Пәйгамбәребезнең күрсәтмәләре нигезендә «Аллаһы исеме белән» дигән сүзләрне әйтмичә ашарга тотынмый, уң кулы белән ашый һәм өстәлдән үзенә якын торган нәрсәләрне генә ала.

Аллаһ Илчесе ашар алдыннан Аллаһы Тәгаләне искә алуга зур әһәмият биргән, чөнки ул ризыктан һәм аны ашаучылардан шайтанны куа.

 .إِذَا أَكَلَ أَحَدُكُمْ فَلْيَأْكُلْ بِيَمِينِهِ وَ إِذَا شَرِبَ فَلْيَشْرَبْ
بِيَمِينِهِ فَإِنَّ الشَّيْطَانَ يَأْكُلُ بِشِمَالِهِ وَ يَشْرَبُ بِشِمَالِهِ .
«Әгәр сезнең берәрегез ашарга утырса, уң кулы белән аша-сын, эчкәндә дә уң кулы белән эчсен, чөнки шайтан гына сул кулы белән ашый һәм эчә».

 .إِذَا سَقَطَتْ لُقْمَةُ أَحَدِكُمْ فَلْيَأْخُذْهَا، وَلْيُمِطْ عَنْهَا الْأَذَى، وَلْيَأْكُلْهَا، وَ لاَ يَدَعْهَا لِلشَّيْطَانِ .
«Әгәр берәрегезнең ризыгы төшеп китсә, ул аны алсын да, чүпләреннән чистартып ашасын, шайтанга калдырмасын».
 .اَلَّذي يَشْرَبُ فِي آنِيَةِ الْفِضَّةِ إِنَّمَا يُجَرْجِرُ فِي بَطْنِهِ نَارَ جَهَنَّمَ .
«Алтын яки көмеш савыттан эчүченең корсагында тәмугъ ял-кыны дөрләячәк».

Мөэмин-мөселман ашау-эчү өчен алтын яки көмеш савыт-са-ба кулланмый, ефәк һәм парчадан кием кими һәм алар өстенә утырмый да.

 .مَا مَلَأَ آدَمِيُّ وِعَاءً شَرًّا مِنْ بَطْنِهِ فَإِنْ كَانَ لاَ مَحَالَةَ فَثُلُثٌ لِطَعَامِهِ وَ ثُلُثٌ لِشَرَابِهِ وَ ثُلُثٌ لِنَفَسِهِ .

«Адәм баласы тутырган яман савытлар арасында карыныннан да яманы юк. Әгәр берәү ашаса, карынын өч өлешкә бүлсен, бер өлеше аш өчен, икенче өлеше эчемлек өчен, өченче өлеше сулыш өчен».
 .كُلُوا فِي الْقَصْعَةِ مِنْ جَوَانِبِهَا وَلاَ تَأْكُلُوا مِنْ وَسَطِهَا فَإِنَّ الْبَرَكَةَ تَنْزلُ فِي وَسَطِهَا .

«Алдыгызга куелган аш табагының кырыйларыннан ашагыз, әмма уртадан ашамагыз, чөнки ашның бәрәкәте табакның уртасы-на иңәр». 
Ягъни, һәммәгә бер савыттан ашарга туры килсә һәркем үз алдыннан ашасын.

 .كُلُوا وَ اشْرَبُوا وَ تَصَدَّقُوا وَ الْبَسُوا فِي غَيْرِ إِسْرَافٍ وَ لاَ مَخِيلَةٍ .

«Исраф белән тәкәбберлектән сакланган хәлдә, ашагыз, эче-гез һәм теләгән киемегезне киегез». 
 .إِيَّاكُمْ وَ هَاتَيْنِ الْبَقْلَتَيْنِ الْمُنَتّنتَيْنِ أَنْ تَأْكُلُوهُمَا وَ تَدْخُلُوا
مَسَاجِدَنَا فَإِنْ كُنْتُمْ لاَبُدَّ آكْلِيهما فَاقْتُلُوهُمَا بِالنَّارِ قَتْلاً .

«Исеннән кешеләр нәфрәтләнә торган бу ике нәрсәне, ягъни суган белән сарымсакны ашап мәчетләребезгә кермәгез. Әгәр аша-сагыз, пешереп ашагыз». 

 .مَنْ بَاتَ وَ فِي يَدِهِ رِيحُ غَمَر فَأَصَابَهُ شَيْءٌ فَلاَ يَلُوَمَنَّ إِلاَّ نَفْسَهُ .

«Әгәр кулыннан ит, май яки башка нәрсәнең исе килгән ке-шегә йокларга яткач берәр нәрсә булса, үзенә үпкәләсен».

Һәр ашаганнан соң кулларны яхшылап юарга кирәк.

 .نَهَى عَنِ الْأَكْلِ وَ الشُّرْبِ فِي إِنَاءِ الذَّهَبِ وَ الْفِضَّةِ .

«Рәсүлебез галәйһиссәләм алтын һәм көмеш савыттан ашау, эчүдән тыйган».

Чөнки, бу нәрсәләр акча, аларны савыт-саба итеп җыеп яткы-ру икътисадка зарар китерә.

 .طَعَامُ الْوَاحِدِ يَكْفِي الِاثْنَيْنِ، وَ طَعَامُ الِاثْنَيْنِ يَكْفِي الْأَرْبَعَةَ وَ طَعَامُ الْأَرْبَعَة يَكْفِي الثَّمَانِيَةَ .

«Бер кеше өчен әзерләнгән аш – икегә, ике кешенеке – дүрт-кә, дүрт кешенеке сигез кешегә җитә».

Рәсүлебезнең максаты: өммәтен ач күзле булудан тыю. Аш вакытында кергән кешене аш артына утыртудан уңайсызланмагыз, чөнки күңелең иркен булса әзерләнгән аш һәркемгә җитәр. Карын тулганчы ашау, ул әле сәламәтлеккә дә зарар китерә. Кем аз ашаса, ул кеше озак яшәр һәм сәламәт булыр. Мөмкин кадәр аз һәм җиңел ашлар ашарга кирәк.

 .سَاقِي الْقَوْمِ آخِِرُهُمْ شُرْبًا .
«Бер кавемгә су эчерүче кеше, үзе иң соңыннан эчәргә тиеш». 
Сәхабәләр су һәм сөт кебек эчемлекләрне эчкәндә сәфәрдә дә, өйдә дә берсе, мәсәлән, кое янында торып, башкаларны коедан су алып эчертә икән, ул кешенең иң соңгы булып эчүен, бу фәрман шәриф буенча гадәт кылалар иде. Рәсүлебез галәйһиссәләм  бу сүзе белән әдәпне, берлекне һәм җәмәгатьтә ни рәвештә эш кылу тиешлекне бәян иткән. Бу әдәп бары тик эчемлектә генә түгел, җи-меш һәм башка ашларның һәрберсендә дә бүлүче кешенең үзе иң соң булуы Рәсүлебезнең галәйһиссәләм мәҗлес әдәпләреннән са-нала.

Бу фәрманда да хикмәт бар. Чөнки бер кеше халыкка эчертеп тора икән, әгәр үзе халыктан алда эчсә, сусавы кайтып, эчемлеккә хаҗәте калмас, шуңа күрә аның анда торасы да килмәс, эчертә тор-ган савытны ташлар да китәр. Әмма үзе сусаган хәлдә кешеләрне эчертсә «ачның хәлен тук белмәс, ач ачның хәлен һәм хәтерен сак-лар» дигән кебек үзенә чират җиткәнче рәхәтләнеп халыкка су эчерер. Һәм җыелган кешеләргә су эчертүне көтеп тору эчертүче-гә караганда авыррак, чөнки ул кеше су эчертү белән мәшгуль.  

Сәхабәләргә иярү
 .أُوصِيكُمْ بِأَصْحَابِي ثُمَّ الَّذِينَ يَلُونَهُمْ ثُمَّ يَفْشُو الْكَذِبُ حَتَّى يَحْلُفَ الرَّجُلُ وَ لاَ يُسْتَحْلَفُ وَ يَشْهَدَ الشَّاهِدُ وَ لاَ يُسْتَشْهَدُ أَلاَ لاَ يَخْلُوَنَّ رَجُلٌ بِامْرَأَةٍ إِلاَّ كَانَ ثَالِثَهُمَا الشَّيْطَانُ عَلَيْكُمْ بِالْجَمَاعَةِ وَ إِيَّاكُمْ وَ الْفُرْقَةَ فَإِنَّ الشَّيْطَانَ مَعَ الْوَاحِدِ وَ هُوَ مِنَ الِاثْنَيْنِ أَبْعَدُ مَنْ أَرَادَ بحبوحةَ الْجَنَّةِ فَلْيَلْزَمِ الْجَمَاعَةَ مَنْ سَرَّتْهُ حَسَنَةٌ وَ سَاءَتْهُ سَيِّئَةٌ فَذَالِكُمُ الْمُؤْمِنُ .
«Сезгә: «Сәхабәләремә һәм алардан соң килгән буынга ияре-гез!» – дип васыять әйтәм. Аннан соң бөтен галәмгә ялган тарала-чак, халык ялганга шул дәрәҗәдә өйрәнер, үзләреннән ант итүне соралмыйча торып, ант итәрләр, шәһадәт соралмастан шәһадәт би-рергә әзер булырлар. Бер ят хатын белән бер ялгыз аулакта калудан сакланыгыз, чөнки өченчегез шайтан булыр. Җәмәгать белән бергә булыгыз, аерылышудан сакланыгыз, чөнки, шайтан бер кешегә караганда ике кешедән ераграк тора. Җәннәтнең югары дәрәҗәлә-рен теләгән кеше җәмәгатькә тоташсын. Кемне үзенең кылган иге-леге шатландырса, ә явызлыгы кайгыга салса, менә шул кеше мөэ-мин була».

Кешенең яратылышы

 .إِنَّ أَحَدَكُمْ يُجْمَعُ خَلْقُهُ في بَطْنِ أُمِّهِ أَرْبَعِينَ يَوْماً نُطْفَةً، ثُمَّ يَكُونُ عَلَقَةً مِثْلَ ذَلِكَ، ثُمَّ يَكُونُ مُضْغَةً مِثْلَ ذَلِكَ، ثُمَّ يُرْسَلُ إِلَيْهِ الْمَلَكُ فَيَنْفَخُ فِيهِ الرُّوحَ وَ يُؤْمَرُ بِأَرْبَعِ كَلِمَاتٍ بِكَتْبِ رِزْقِهِ وَ أَجَلِهِ وَ عَمَلِهِ وَ شَقِيٌ أَوْسَعِيدٌ فَوَ اللهِ الَّذِي لاَ إِلَهَ غَيْرُهُ، إِنَّ أَحَدَكُمْ لَيَعْمَلُ بِعَمَلِ أَهْلِ الْجَنَّةِ حَتَّى مَا يَكُونَ بَيْنَهُ وَ بَيْنَهَا إِلاَّ ذِرَاعٌ، فَيَسْبِقُ عَلَيْهِ الْكِتَابُ فَيَعْمَلُ بِعَمَلِ أَهْلِ النَّارِ فَيَدْخُلُهَا. وَ إِنَّ أَحَدَكُمْ لَيَعْمَلُ بِعَمَلِ أَهْلِ النَّارِ حَتَّى مَا يَكُونَ بَيْنَهُ وَ بَيْنَهَا ِإلاَّ ذِرَاعٌ، فَيَسْبِقُ عَلَيْهِ الْكِتَابُ فَيَعْمَلُ بِعَمَلِ أَهْلِ الْجَنَّةِ فَيَدْخُلُهَا .
«Сезнең һәрберегез анасы карынында кырык көн орлык хә-лендә була. Аннан соң кырык көн оешкан кан хәлендә була. Аннан соң тагын кырык көн бер ит кисәге хәлендә була. Йөз егерме көн-нән соң аңа бер фәрештә җибәрелә һәм ул фәрештә аңа җан өрә. Бу фәрештәгә дүрт төрле нәрсәне язып кую боерыла: бу кеше дөньяда вакытта күпме ризык ашаячак, күпме гомер сөрәчәк, нинди гамәл-ләр кылачак һәм бәхетлеме яки бәхетсезме булачак. Аннан башка илаһ булмаган Аллаһ исеме белән ант итеп әйтәм, сездән берәү җәннәт әһелләренең гамәлләрен кылып яшәр, җәннәткә керергә бер терсәк арасы гына калыр, шунда бу кеше, үзенең тәкъдирендә язылган буенча, җәһәннәм әһелләренең гамәлләрен кыла башлар да, шуның белән җәһәннәмгә кереп китәр. Шулай ук сездән берәү җәһәннәм әһелләренең гамәлләрен кылып яшәр, аңа җәһәннәмгә керергә бер терсәк арасы гына калыр, шунда бу кеше, үзенең тәкъ-дирендә язылган буенча, җәннәт әһелләренең гамәлләрен кыла башлар да, шуның белән җәннәткә кереп китәр».
Бу хәдис кешенең беренче көненнән алып, ахыргы көненә ка-дәр булган бөтен тормышын үз эченә алган. Аллаһы Тәгалә кешене бер хәлдән икенче хәлгә күчереп тәртип белән яратты. Бу тәртип безнең өчен мөһим дәрес булып тора. Эшләрне ашыкмастан, каба-ланмастан тәртип белән башкарырга кирәк. Аллаһы Тәгалә, әлбәт-тә, кеше яратылганчы ук аның бәхетлеме яки бәхетсезме, динлеме яки динсезме булачагын алдан белеп тора. Шуңа күрә дә ул Аллаһ. Ләкин аның бөтен нәрсәне алдан белүе безне бернәрсәдән дә азат итми. Без барыбер Ул боерганча гамәл-гыйбадәтләр кылып яшәргә тиеш. Әгәр кемдер үзенең бозыклыгын тәкъдиргә сылтый икән, ул кеше үзенең тәкъдир китабын алып килеп безгә дә укытсын. Әгәр күрсәтә алмый икән үзенең бозыклыгын акламакчы булып, «Миңа шулай язган, миңа болай язган», – дип сөйләп йөрмәсен. Аллаһы-ның алдан белүе бер нәрсә, ә безгә билгеләнгән вазифалар икенче нәрсә. Без Аллаһ эшенә тыгылырга тиеш түгел. Без Аллаһ бар иткән дөньяда яшибез һәм Аның дөньясында Ул чыгарган канун-нар гына гамәлдә булачак. Аллаһы Тәгалә кешене дөньяга теләсә нәрсә эшләгез дип яратмаган, бәлки Үзенә гыйбадәт кылырга дип яраткан. Аллаһыга гыйбадәт кылу исә Ул кушканча яшәү белән бу-ла.

Җәза бирү
 .حَدٌّ يُعْمَلُ فِي الْأَرْضِ خَيْرٌ لأَِهْلِ الْأَرْضِ مِنْ أَنْ يُمْطَرُوا أَرْبَعِينَ صَبَاحًا .

«Бер тыелган эш өчен шәригать хөкеме белән җәза бирү, кы-рык көннең һәр иртәсендә яңгыр явып торудан яхшырак».
Ягъни, Аллаһы Тәгаләнең хөкемнәре белән бәндәләр арасын-да хөкем йөртелсә, бу эш алар өчен һәр көнне иртә белән кырык көн буе яңгыр яуганнан да артыграк. Ягъни, әгәр бер җинаятче бер мәртәбә генә булса да, Аллаһының бәян иткәне буенча җәза кы-лынса, бу бер хөкем бу җир өчен кырык көн яңгыр яуганнан да из-герәк, чөнки мәмләкәтнең гомер сөрүе өчен ул мәмләкәттә гадел-лек һәм тынычлык кирәк, ул исә Аллаһының хөкемнәрен җиренә җиткерү белән генә була.

Аллаһының газабы

 .إِذَا أَنْزَلَ اللهُ بِقَوْمٍ عَذَابًا أَصَابَ الْعَذَابُ مَنْ كَانَ فِيهِمْ ثُمَّ بُعِثُوا عَلَى أَعْمَالِهِمْ .

«Әгәр Аллаһы Тәгалә берәр халыкка газап җибәрсә, ул газап барысына да ирешергә мөмкин. Соңыннан алар тергезелгәндә һәр-берсе үзенең кылган гамәле буенча соралачак».

Ягъни, Аллаһының газабы явыз кешеләргә килгәндә алар бе-лән бергә яхшы кешеләр дә зыян күрергә мөмкин. «Әгәр алар ях-шы кешеләр булсалар, аларга Аллаһының газабы ирешмәс иде», дигән сүз хата сүз. Яманнар – яман, яхшылар яхшы урында була-чак.
Сәламәтлек – зур нигъмәт

 .أَكْثِرِ الدُّعَاءَ بِالْعَافِيَةِ .

«Исәнлек-саулык сорап күп дога кыл».
Саулык-сәламәтлек иң зур нигъмәт, бу нигъмәтнең кадерен белеп сәламәтлеккә зарар китерә торган нәрсәләрдән һәрвакыт сак-ланырга кирәк. 


Шәригатебездә дога дигән нәрсә бар, әмма ул күңелдән га-рәпчә дога укып, кулларны йөзгә сыйпау белән генә булмый. До-ганың максаты үзеңә кирәкле эшләрне һаман күңелдә тотып шул эшнең сәбәбенә керешү белән була. 

Дога 

 .اَللَّهُمَّ عَافِنِي فِي بَدَنِي، اَللَّهُمَّ عَافِنِي فِي سَمْعِي، اَللَّهُمَّ عَافِنِي فِي بَصَرِي، اَللَّهُمَّ إِنِّي أَعُوذُ بِكَ مِنَ الْكُفْرِ وَ الْفَقْرِ، اَللَّهُمَّ إِنِّي أَعُوذُ بِكَ مِنْ عَذَابِ الْفَبْرِ، لاَ إِلَهَ إِلاَّ أَنْتَ .

«Ий, Раббым! Бәдәнемне, колагымны, күземне һәрвакыт сә-ламәт кыл. Ий, Раббым! Көферлектән, фәкыйрьлектән һәм кабер газабыннан Сиңа сыенам, Синнән башка һичбер илаһ юк, мәгәр Син генә».
 .سَلُوا اللهَ الْعَفْوَ وَ الْعَافِيَةَ فَإِنَّ أَحَدًا لَمْ يُعْطَ بَعْدَ الْيَقِينِ خَيْرًا مِنَ الْعَافِيَةِ .

«Аллаһы Тәгаләдән һәрвакыт ярлыкау һәм сәламәтлек сора, чөнки кешегә иманнан соң, сәламәтлектән яхшы нәрсә бирелмә-де». 
Сәламәтлек – зур нигъмәт.

Эшкә яраклы кеше юк

 .إِنَّمَا النَّاسُ كَالْإِبِلِ الْمِائَةِ، لاَ تَكَادُ تَجِدُ فِيهَا رَاحِلَةً .

«Кешеләрне йөз дөягә охшатырга була. Шул йөз дөя арасында атланып йөрергә берсе дә яраклы түгел».
Бер кешенең йөз баш дөясе булып та, кайсы корчаңгы, кайсы ябык, кайсы чирле булу сәбәпле атланып бер җиргә барыр өчен бер генә дөя дә таба алмаган кебек, адәм балалары да бик күп булула-рына карамастан кирәкле берәр эшкә яраклысын һич таба алмый-сың. Һәрберсендә берничә төрле кимчелек булганы өчен ышанып бер эш кылырга мөмкин түгел. 

Халык белән тулы базарда көндез шәм яндырып йөрүче бе-рәүдән: «Көндез шәм яндырып нәрсә эзлисең?» – дип сорыйлар. Ул: «Адәм эзлим, адәм!..» дип җавап бирә. 

Хайваннар хакында
Хайваннар барысы да Аллаһы Тәгаләнең безнең файдабыз өчен яраткан гөнаһсыз мәхлүкъларыдыр. Әгәр ат, сыер, сарык, кә-җә, каз, үрдәк, күркә, тавык, эт, мәче кебек хайваннарны асрыйсың икән, аларга тиешле хакларны үтә. Аларга кычкырып эндәшмә. Ачуланып һичбер вакытта сукма. Кыш көннәрендә ачык буранда тотып өшетмә. Абзарларны тазартмыйча, асларын каты, пычрак итеп тотма, атны авыр йөкләр тарттырып артык азаплама. Көче җитмәстәй эшне эшләтер өчен сукма. Тышаулаганда аякларын ка-ты кысып, авырттырып бәйләмә. Алар ашарга сораганда әллә нин-ди сүзләр әйтеп куалама. Аналарын балаларыннан, балаларын ана-ларыннан аерып сатма, яки бугазлама. Аларны чыгарып җибәреп, башкаларга зыян иттермә. Сөтләре күп булуга кызыгып, балаларын имезмичә ач тотма, һәрвакыт караңгыда бикләп асрама. Йортыңа башкаларның малы кереп зыян итсә, ул малларга һичбер вакыт сукма. Аларны куркытып кычкырма. Кызу-кызу куалап, анда-мон-да бәрелеп тәннәре авыртуга сәбәп булма. Ике хайванны талаш-тырма, аларны бер-берсенә зыян иттермә. Усал хайваннар белән юашларын бер абзарда тотма. Кыр хайваннарының зыяннары тими торганнарын һичбер вакытта рәнҗетмә. Кырмыска кебек вак бө-җәкләрнең һәм кошларның ояларын бозма, балаларын, яки йомыр-каларын алма. Зыяны тия торган бүре, чебен, елан, тычкан кебек хайваннарны үтергәндә җәфалап үтермә, һичбер вакытта һичбер хайванны утта яндырма. Сунарчы булган вакытыңда да хайван-нарны газаплап үтермә, йөзләренә сугып, яки тоткач үтермичә кур-кытып җәфалап асрама. Башка кәсебең булса, сунар кебек җан кыя торган кәсепкә керешмә. Менә шул рәвешчә, аларга золым итүдән саклансаң, алар белән башкача файдалану дөрес. Атларны җигеп хезмәт иттерү, сыер, кәҗәләрнең сөтләреннән файдалану, сарык-ларның, тавык-казларның йоннарыннан файдалану, һәркайсысын суеп итләрен ашау, кирәк булганда аларны сатып акчалары белән файдалану, сунарлык кәсебе итеп, кыр хайваннарын тоту, аларның ит, тире, майлары белән файдалану – дөрес һәм мөбах булган га-мәлләр. 
 .نَهَى النَّبِيُّ ( أَنْ تُضْرَبَ الصُّورَةُ .

«Рәсүлебез галәйһиссәләм хайваннарның йөзләренә сугудан тыйган».

 .إِتَّخِذُوا الْغَنَمَ فَإنَّهَا بَرَكَةٌ .

«Куй асрагыз, чөнки ул бәрәкәтле». 
Аларның бәрәннәреннән, йоннарыннан һәм итләреннән, шу-лай ук алар белән сату итүдән дә зур файдалар алып була. 

 .اِتَّقُوا اللهَ فِى الْبَهَائِمِ الْمُعْجَمَةِ فَارْكَبُوهَا صَالِحَةً وَكُلُوهَا صَالِحَةً .

«Эт, мәче, дөя, сыер, бозау, ат, сарык, кәҗә, тавык, каз, гому-мән, кеше тәрбиясендә тора торган хайваннар хакында Аллаһы Тә-галәдән куркыгыз. Аларны ашату-эчертү кебек һәрбер тәрбияләрен камил итеп башкарыгыз, аларны рәнҗетмәгез, алар нәрсә өчен яра-тылган булса, шуның өчен тотыгыз».
Бу хәдис шәрифтән һәр нәрсәнең үзенә аталган өлеше бирел-гәне аңлашыла, ягъни мөэмин кеше һәр нәрсәне үз урынында кул-ланырга тиеш. 

 .اَلْغَنَمُ بَرَكَةٌ وَ الْإِبِلُ عِزُّ لِأَهْلِهَا وَ الْخَيْلُ مَعْقُودٌ بِنَوَاصِيهَا الْخَيْرُ إِلَى يَوْمِ الْقِيَامَةِ .

«Куй асрауда бәрәкәт күп. Дөя үзенең хуҗалары өчен дәрәҗә. Изгелек Кыямәткәчә атларның маңгай чәчләренә багланган».

Сарык асраучы кеше иткә, майга һәм йонга мохтаҗ булмас. Ат сугыш вакытларында гаскәр өчен тотылганлыктан изгедер.

 .لَوْ غُفِرَ لَكُمْ مَا تَأْتُونَ إِلَى الْبَهَائِمِ لَغُفِرَ لَكُمْ كَثِيرٌ .

«Әгәр Аллаһы Тәгалә сезнең хайваннарга кылган җәбер-зо-лымыгызны гафу итсә, сезнең күп гөнаһларыгыз гафу ителер иде». 
Хайваннарны рәнҗетү зур гөнаһлардан санала.

 .اَلْخَيْلُ لِثَلاَثَةٍ هِيَ لِرَجُلٍ أَجْرٌ وَ لِرَجُلٍ سَتْرٌ وَ عَلَى رَجُلٍ وِزْرٌ فَأَمَّا الَّذِي هِيَ لَهُ أَجْرٌ فَرَجُلٌ رَبَطَهَا فِي سَبِيلِ اللهِ تَعَالَى فَأَطَالَ لَهَا فِي مَرْجٍ أَوْ رَوْضَةٍ فَمَا أَصَابَتْ فِي طِيَلِهَا مِنَ الْمَرْجِ أَوِ الرَّوْضَةِ كَانَتْ لَهُ حَسَنَاتٍ وَ لَوْ أَنَّهَا قَطَعَتْ طِيَلَهَا فَاسْتَنَّتْ شَرَفًا أَوْ شَرَفَيْنِ كَانَتْ آثَارُهَا وَ أَرْوَثُهَا حَسَنَاتٍ لَهُ وَ لَوْ أَنَّهَا مَرَّتْ بِنَهْرٍ فَشَرِبَتْ وَ لَمْ يُرِدْ أَنْ يَسْقِيَهَا كَانَ ذَلِكَ لَهُ حَسَنَاتٍ وَ رَجُلٌ رَبَطَهَا تَغَنِّيًا وَ سَتْرًا وَ تَعَفُّفًا ثُمَّ لَمْ يَنْسَ حَقَّ اللهِ فِي رِقَابِهَا وَ ظُهُورِهَا فَهِيَ لَهُ سِتْرٌ وَ رَجُلٌ رَبَطَهَا فَخْرًا وَ رِيَاءً وَ نَوَاءً لِأَهْلِ الْإِسْلامِ فَهِيَ لَهُ وِزْرٌ .

«Мөэминнәр арасында ат тәрбияләүчеләр өч төрле була. Бе-рәү ат тәрбияләр, һәм шул тәрбиясе бәрабәренә саваплы булыр. Икенче берәү ат тәрбияләр һәм ул ат үз иясен мохтаҗлыктан сак-лар. Өченчесе тәрбияли торган ат үз хуҗасын гөнаһка төшерер. Бе-ренче төрдәге кеше шундый кеше, аның атны асравы сугыш вакыт-ларында сугышка атланып бару өчен булыр. Бу ният белән асрала торган атны эчертү, тора торган урынын пакьләү, атны тазарту, ау-нату – һәрберсе саваплы эшләр. Атны тәрбия итү аркасында гаеп-ләре яшерелә торган кеше шундый кеше, ул ат асрар да шул аты белән хезмәт итеп үзен һәм өй җәмәгатен туйдырыр. Бу ат үз иясен кеше каршысына барып, икмәк сорауга мохтаҗ итмәс. Өченче төр кеше ат асравы аркасында гөнаһлы булыр, чөнки ул кешедә югары-да әйтелгән нәрсәләрнең берсе дә булмас, бәлки кеше арасында мактану өчен, яки халыкка дошманлык итеп, халыкка каршы тиеш-сез рәвештә сугышу өчен ат асрар».

 .لاَ تَسُبُّوا الدِّيكَ فَإِنَّهُ يُوقِظُ لِلصَّلاَةِ .

«Әтәчне сүкмәгез, чөнки ул кешеләрне намазга уята».
 .نَهَى عَنْ ثَمَنِ الْكَلْبِ وَ مَهْرِ الْبَغِيِّ وَ حُلْوَانِ الْكَاهِنِ .
«Рәсүлебез галәйһиссәләм этне сатудан, фәхишәлек һәм күрә-зәчелек юлы белән килгән акчаны алудан тыйган».

 .مَنِ اقْتَنَى كَلْبًا لَيْسَ بِكَلْبِ مَاشِيَةٍ أَوْ ضَارِيًا نَقَصَ كُلَّ يَوْمٍ مِنْ عَمَلِهِ قِيرَاطَانِ .

«Әгәр берәү хайваннарны саклау яки ау өчен булганнан тыш эт асраса, аның изге гамәлләреннән һәркөнне ике карат (кыйммәт-ле ташларны үлчәү берәмлеге) кимеп барачак».
 .فُقِدَتْ أُمَّةٌ مِنْ بَنِي إِسْرَائِيلَ لاَ يُدْرَى مَا فَعَلَتْ وَ إِنِّي لاَ أَرَاهَا إِلاَّ الْفَأْرَ أَلا 
تَرَوْنَهَا إِذَا وُضِعَ لَهَا أَلْبَانُ الْإِبِلِ لَمْ تَشْرَبْ وَ إِذَا وُضِعَ لَهَا أَلْبَانُ الشَّاءِ شَرِبَتْ .

«Бервакыт Бәни Исраилдән бер җәмәгать югала. Алар белән нәрсә булганлыгын беркем дә белми. Минем уемча, алар тычканга әйләнгәннәрдер мөгаен, чөнки тычканга дөя сөтен куйсаң эчми, ә сарык сөтен эчә».

Яһүдләргә дөянең сөте дә, ите дә тыелган була. Рәсүлебез әлеге сүзләрне шуның өчен әйтә. Соңыннан Рәсүлебезгә элеге югалган яһүдләр җәмәгатенең Аллаһының каргышы белән дунгыз-га һәм маймылга әйләнүләре хәбәр ителә. (Мәидә – 60).
Көферлек
Бер нәрсәгә бәя биргәндә, аның исеменә түгел, ә җисеменә, затына игътибар итәргә кирәк. Күп нәрсәләр ислами исемнәр бе-лән бизәлсәләр дә, хакыйкате, чынбарлыгы көфер булырга мөм-кин. Шуның өчен бер нәрсәнең асылын белү, тану өчен аның исе-менә генә әһәмият бирү бүгенге көндә зур хәтәрне алып килергә мөмкин. Исемнән җисемгә күчә торган вакыт килде. Иман белән бергәлектә көферне дә белмәгән кеше адашып китәргә мөмкин. Го-мәр ибне әл-Хаттаб әйткән: «Әгәр бер кеше мөселман булып яшәп тә, җаһилиятне, көферлекне белмәсә, Исламны телгәләп, бүлгәләп ташларга мөмкин».

Көфер төземенең мәддәләрен безгә Аллаһы Тәгалә Коръән Кәримендә Фиргавеннең кылган эшләрендә бәян иткән. Фиргавен-нең дәүләт төземе нәрсәләрдән гыйбарәт иде, патшалык дәверен-дә нинди эшләр кыла иде, аның дәүләт кануны, хөкемдарлык кану-ны нәрсәләрдән гыйбарәт иде? Аллаһы Тәгалә шуларның һәммә-сен мөкәммәл итеп әйтеп, кулыбызга бер үлчәүне биреп куйган: «Кайсы төзем Фиргавеннең төземенә туры килә, димәк, шул төзем  көфер төземе дип атала». Аллаһы Тәгалә «Касас» сүрәсенең әүвәл-ге аятьләрендә әйтә: «Фиргавен үзен: «Мин бөекмен», – дип, жир йөзенә игълан кылды». Фиргавен төземенең беренче мәддәсе менә шуннан гыйбарәт.

Икенчесе – «Кул астындагыларны төрле партияләргә бүлеп бетерде». Ни өчен? Нинди максат белән? – Бер партияне югары кү-тәреп, башкаларын аның аяк астында фәкыйрь, мохтаҗ кылу өчен.

Өченчесе – «Халыкның угыл балаларын үтерә башлады». Тер-рор Фиргавеннең төп программасына кертелгән иде. Башка мил-ләтләр эчендә аң-фикерле, үз хак-хокуклары өчен көрәшүче кеше-ләрне күрсә, аларны юкка чыгара барды.

Дүртенче мәддә – «Хатыннарны хәясез кылды, хатыннарның оят пәрдәләрен алып ташлады». Әгәр гаиләдә хатын бозылса, шул гаиләдәге әхлакның күркәм булуы һәм анда яхшы балаларның үсеп буйга җитешүе мөмкин түгел. Урамнарга хатыннар бөтен бәдән-нәрен күрсәтеп чыктымы, димәк, ирләр бозылды, җәмгыять бо-зылды, мәмләкәт бозылды дигән сүз.

Бишенче мәддәсе – «Нинди бозыклык, азгынлык юллары бул-са, бөтенесен кулланды». Кайсы яктан инсаннарны бозу мөмкин-леге булса, әхлак тарафыннанмы, кешелек таманыннанмы, рухи як-танмы – бөтенесен юлга куйды. 

Фиргавеннең көфер төземе менә шул биш мәддәдән гыйбарәт иде. 

Үз хакыңны таләп итү
 .إِنَّ لِصَاحِبِ الْحَقِّ مَقَالًا .
«Хак иясе булган кешенең үз хакын таләп итүдә батырчылык күрсәтергә хакы бар». 

 .كَيْفَ يُقَدِّسُ اللهُ أُمَّةً لاَ يَأْخُذُ ضَعِيفُهَا حَقَّهُ مِنْ قَوِيِّهَا وَ هُوَ غَيْرُ مُتَعْتَعٍ .

«Көчсезләре көчлеләрендә булган хакларын ала алмаган ха-лыкны Аллаһы Тәгалә ничек итеп пакь һәм саф колларыннан сана-сын». 
Ягъни, әгәр бер мәмләкәттә һәркемгә тигез хокук бирелмәсә, ул мәмләкәттә өмет юк. Ул мәмләкәт һәлак булыр. 

Төчкерү
 .إِذَا عَطَسَ أَحَدُكُمْ فَلْيَقُلِ الْحَمْدُ لِلَّهِ، وَ لْيَقُلْ لَهُ أَخُوهُ أَوْ صَاحِبُهُ: 
يَرْحَمُكَ اللهُ. فَإِذَا قَالَ لَهُ: يَرْحَمُكَ اللهُ فَلْيَقُلْ: يَهْدِيكُمُ اللهُ وَ يُصْلِحُ بَالَكُمْ .
«Әгәр берәрегез төчкерсә: «Әлхәмдү лилләәһ!» – дисен, ә аның кардәше аңа: «Ярхәмүкәллааһ!» – дисен. Төчкерүче, моңа җа-вап итеп: «Йәһдикүмүллааһү вә йүсълих бәәләкүм!» – дип әйтсен. 
Чакыруга җавап бирү
 .أَجِيبُوا الدَّاعِيَ وَ لاَ تَرُدُّوا الْهَدِيَّةَ وَلاَ تَضْرِبُواالْمُسْلِمِينَ .
«Сезне чакырган урынга барыгыз, сезгә берәр нәрсәне бүләк итеп бирсәләр, кире кайтармагыз, кабул итеп алыгыз һәм мөсел-маннарга кул күтәрмәгез».
Утны сүндерү
 .لاَ تَتْرُكُوا النَّارَ فِي بُيُوتِكُمْ حِينَ تَنَامُونَ .

«Йоклаган вакытыгызда өйләрегездә ут яндырып калдырма-гыз».

Ягъни, лампа, шәм, газ кебек нәрсәрләрне йокларга ятканда сүндерергә кирәк, чөнки янгын чыгарга мөмкин. 

Һәлаклек

 .إِذَا سَمِعْتَ الرَّجُلَ يَقُولُ هَلَكَ النَّاسُ فَهُوَ أَهْلَكُهُمْ .
«Әгәр берәр кешенең, бөтен кеше һәлак булды, дигәнен ишет-сәң, ул кеше үзе һәлак булучы». 
Бөтен кеше бозыклыкта, ялгыз үзем генә төзек дип уйлаучы кеше – үзе һәлак булучы. Мондый сүзләр сөйләү кешенең үзен та-нымавыннан килә.  
Хисап кылыну

 .مَنْ حُوسِبَ عُذِّبَ .

«Кем хисап кылынса, ул газап кылына». 
Әгәр бер кеше эшендә бернинди кыңгырлык булмаса да, гел хисап кылынып торса, ул кеше газап чигә. Һәр эшнең ахырында бер хисап бирәчәген уйлап эш кылган кешеләр Аллаһы Тәгалә ал-дында җиңел хисап белән хисап кылыначаклар.

Яшерен эшләр

 .مَفَاتِيحُ الْغَيْبِ خَمْسٌ لاَ يَعْلَمُهَا إِلاَّ اللَّهُ تَعَالَى لاَ يَعْلَمُ أَحْدٌ مَا يَكُونُ فِي غَدٍ إِلاَّ اللهُ تَعَالَى وَ لاَ يَعْلَمُ أَحْدٌ مَا يَكُونُ فِي الْأَرْحَامِ إِلاَّ اللهُ تَعَالَى وَ لاَ يَعْلَمُ مَتَى تَقُومُ السَّاعَةُ إِلاَّ اللهُ تَعَالَى وَ لاَ تَدْرِي نَفْسٌ بَأَيِّ أَرْضٍ تَمُوتُ إِلاَّ اللهُ تَعَالَى وَلاَ يَدْرِي أَحَدٌ مَتَى يَجِيءُ الْمَطَرُ إِلاَّ اللهُ تَعَالَى .
«Аллаһыдан башка һичкем белә алмый торган биш нәрсә бар, аларны Аллаһы Тәгаләдән башка һичкем белми: иртәгә нәрсә була-чагын, ана карынындагы хәлләрне, Кыямәт сәгате кайчан булача-гын, кешенең кайда үләчәген, кайчан яңгыр явачагын».
Бу биш нәрсә арасында күпмедер дәрәҗәдә белү мөмкин бул-ганнары булса да, Аллаһы Тәгалә алар белән шөгыльләнүдән тый-ган. 

Җил

 .لاَ تَسُبُّوا الرِّيحَ فَإِنَّهَا مِنْ رَوْحِ اللهِ تَعَالَى تَأْتِي بِالرَّحْمَةِ وَ الْعَذَابِ
وَ لَكِنْ سَلُوا اللهَ مِنْ خَيْرِهَا وَ تَعَوَّذُوا بِاللهِ مِنْ شَرِّهَا .

«Җилне сүкмәгез, чөнки ул Аллаһы Тәгаләнең рәхәт бирүче нәрсәләреннән, ул җил рәхмәт булып та, газап булып та килә, сез исә Аллаһы Тәгаләдән рәхмәт җиле сорагыз, яман җилдән сыены-гыз».
Кешеләр элек-электән җилгә бер шомлану белән караганнар, аның турында төрле уйдырмалар уйлап чыгарганнар, чөнки алар җилнең ниндидер бер канунга буйсынуын сиземләгәннәр. Аның тәүфикълы, инсафлы халыклар өстенә яңгыр болыты куып ките-рүен дә, халыклар бозылгач, алар өстенә афәт алып килүен дә үз күзләре белән күргәннәр. Шуның белән аларда жилләрне изгеләш-терү хасил булган. 

«Әгъраф» сүрәсенең 57-нче аятендә болай диелә: «Ул Аллаһы Тәгалә Үз рәхмәте белән сөендерүче итеп җилләрне җибәрә. Ул җилләр авыр болытларны хәрәкәткә  китергәч, Без аларны үле илгә куабыз да, аннан су төшерәбез һәм аның белән төрле җимешләр үстереп чыгарабыз». Бу аятьтә җилләрнең яңгыр сөенече булула-ры хакында хәбәр ителде.

Болыт
 .مَا أَدْرِي لَعَلَّهُ كَمَا قَالَ قَوْمٌ: «فَلَمَّا رَأَوْهُ عَارِضًا مُسْتَقْبِلَ أَوْدِيَتِهِمْ .

«Мин белмим, бәлки безнең белән дә яңгыр болыты көткән Һүд кавеме шикелле хәл булыр. Аларга болыт белән яңгыр түгел, ә рәнҗетүче газап килде» Әгъраф: 57.

Әгәр Рәсүлебез күктә кара болыт күрсә, йөзләре үзгәреп анда-монда йөренә башлый, ә шул болыттан яңгыр ява башласа, тыныч-лана торган була. Бервакыт ул Гайшә анабызга әлеге сүзләрне әй-тә.

Вәгазьләр

 .أما بعد فإن أصدق الحديث كتاب الله تعالى و أوثق العرى كلمة التقوى و خير الملل ملة إبراهيم و خير السنن سنة محمد و أشرف الحديث ذكر الله و أحسن القصص هذا القرآن و خير الأمور عوازمها و شر الأمور محدثاتها و أحسن الهدى هدى الأنبياء و أشرف الموت قتل الشهداء و أعمى العمي الضلالة بعد الهدى و خير العلم ما نفع و خير الهدى ما اتبع و شر العمي عمي القلب واليد العليا خير من اليد السفلى و ما قل و كفى خير مما كثر و الهي و شر المعذرة حين يحضر الموت و شر الندامة يوم القيامة و من الناس من لا يأتي الصلاة إلا دبرا و منهم من لا يذكر الله إلا هجرا و أعظم الخطاب اللسان الكذوب و خير الغين غنى النفس و خير الزاد التقوى و رأس الحكمة مخافة الله و خير ما وقر في القلوب اليقين و الارتياب كفر و النياحة من عمل الجاهلية و الغلول من حب جهنم و الكنزكي من النار و الشعر من مزامير إبليس و الخمر جماع الاثم و النساء حبالة الشيطان و الشباب شعبة من الجنون و شر المكاسب كسب الربا و شر المأكل مال اليتيم و السعيد من وعظ بغيره و الشقي من شقى في بطن أمه و إنما يصير أحدكم إلى موضع أربعة أذرع و الأمر بأخره و ملاك العمل خواتمه و شر الروايا روايا الكذب و كل ما هوات قريب و سباب المؤمن فسوق و قتال المؤمن كفر وأكل لحمه من معصيةالله و حرمة ماله كحرمة دمه و من تال على أن يكذبه و من يغفر يغفر الله له ومن يعف يعف الله عنه و من يكظم الغيظ يأجر الله و من يصبر على الرزية يعوضه الله و من يتبع السمعة يسمع الله به و من يصبر يضعف الله له و من يعص الله يعذبه. اللهم اغفرلي و لأمني اللهم اغفرلي و لأمتي اللهم اغفرلي و لأمتي أستغفر الله لي و لكم .

«Сүзләрнең иң турысы – Аллаһы Тәгаләнең Китабы, аңа ябы-ша торган нык җеп – тәкъвалык  кәлимәсе, милләтләрнең хәерлесе – Ибраһим милләте, юлларның хәерлесе – Мөхәммәт галәйһиссә-ламнең юлы, сүзләрнең шәрафәтлерәге – Аллаһы Тәгаләне зекер итү, кыйссаларның күркәмрәге – ошбу Коръән, эшләрнең хәерлесе – кешегә  йөкләтелгәне, эшләрнең явызрагы – бидгать эшләр, һәда-ять юлының күркәме –  пәйгамбәрләрнең юлы, үлемнең яхшысы – шәһитләр үлеме, сукырлыкның сукыррагы – туры юлга күнелгән-нән соң азгынлыкка төшү, гыйлемнең хәерлесе – файдалысы, һида-ятьнең хәерлесе – иярүчеләре күп булганы, иң начар сукырлык – күңел сукырлыгы. Бирүче кул алучы кулдан хәерле, аз булып та җитәрлек дәрәҗәдә булган нәрсә күп булып сине аздырган нәрсә-дән яхшырак. Тәүбәнең явызы – үлем килеп терәлгәч кенә тәүбә кылу. Үкенечнең зурысы Кыямәттәдер. 
Кешеләрнең кайберләре намазга соңга калып килә, кайбер-ләре Аллаһыны ихлассыз зекер итә (алай булмагыз). Хаталарның иң зурысы – ялганчы телнең хуҗасы булу. Байлыкның хәерлесе – күңел байлыгы. Азыкның яхшысы –  тәкъвалык. Хикмәтнең башы – Аллаһыдан курку. Күңелдәге нәрсәләрнең хәерлесе – шиклән-мәү, шикләнү (имандагы) – ул көферлек. Җеназа артында кычкы-рып елау – җаһилият гадәтеннән. Хыянәт – җәһәннәм ташларын-нан. Малны җыеп саклау – уттан булган табут. Шигырь –  шайтан уенчыкларыннан. Исерткеч – гөнаһ туплаучы. Хатыннар – шайтан тозаклары (ягъни, шайтан үзенең вәсвәсәсе белән аулый алмаган куәтле фикер ияләрен хатыннар аркылы аулаганлыктан аларга «шайтан аулары» дип әйтелә). Яшьлек – юләрлектән бер ботак. Кә-сепнең иң начары – процент акчасы алу. Ашый торган нәрсәләр-нең иң кабәхәте – ятимнәр малы. Бәхетле кеше башкалардан гыйб-рәт алыр, явыз кеше анасыннан ук явыз булып туар (ягъни әйткән-не колагына алмас, нәсыйхәтне кабул итмәс). Һәрберегезнең кайта-чак урыны дүрт аршын җир (ягъни, кабер). Һәрбер эшкә аның ахыргы нәтиҗәсенә карап бәя бирелә. Эшнең тоткасы – аны тәмам итү. Хикәяләрнең начары – ялган булганнары. Киләчәктә булачак нәрсәләр якындыр. Мөэмин кешене сүгү – фасикълык, ә аның бе-лән сугышу – көферлек. Мөэминнең итен ашау (гайбәт күз алдын-да тотыла) Аллаһы Тәгаләгә карышу була. Мөэминнең малы да ка-ны кебек үк хәрам. Яшерен нәрсәне беләм дигән кешегә ышаныл-мас. Берәүне кичерүче кешене Аллаһы Тәгалә дә кичерер, гафу итүчене Аллаһы Тәгалә дә гафу итәр. Үзенең ачуын басучыга Ал-лаһы Тәгалә бик күп әҗер-саваплар бирер. Сабыр итүчеләргә Ал-лаһы Тәгалә  сабыр иткән савапларын бирер. Рияга ияргәннәрнең хәлләрен Аллаһ ишетер. Кайгы вакытында сабыр иткәннәрнең әҗерен Аллаһ икеләтә бирер, гөнаһ кылганнарны газап кылыр. Ий, Раббым, үземне һәм өммәтемне гафу ит, ярлыка, ий, Раббым, үзем-не һәм өммәтемне гафу ит, ярлыка, ий, Раббым, үземне һәм өммә-темне гафу ит, ярлыка. Үзем һәм сезнең өчен Аллаһыдан ярлыкау сорыйм».

 .أَمَّا بَعْدُ فَإِنَّ الدُّنْيَا خضرة حلوة وَ إِنَّ الله تَعَالَى مستخلفكمْ فِيهَا فَنَاظر كَيْفَ تَعْمَلُونَ فَاتقوا الدُّنْيَا وَ اتقوا النِّسَاء فَإِنَّ أَوَّل فِتْنَة بَنِي إِسْرَائِيلِ كَانَتْ فِي النِّسَاءِ الا ان بَنِي آدَمَ خلقُوا عَلَى طبقات شتى فَمِنْهُمْ مَنْ يُولَدُ مُؤْمِنًا وَ يحيا مُؤْمِنًا وَ يَمُوتُ مُؤْمِنًا وَ مِنْهُمْ مَنْ يُولَدُ كَافِرًا وَ يحيا كَافِرًا وَ يَمُوتُ كَافِرًا وَ مِنْهُمْ مَنْ يُولَدُ مُؤْمِنًا وَ يحيا مُؤْمِنًا وَ يَمُوتُ كَافِرًا وَ مِنْهُمْ مَنْ يُولَدُ كَافِرًا وَ يحيا كَافِرًا وَ يَمُوتُ مُؤْمِنًا، ألاَ انَّ الْغَضَبَ جمرة توقد في جوف ابْنِ آدَمَ، الا ترون إِلَى حمرة عينيه و انتفاخ اوداجه فَإِذَا وجد أَحَدكُمْ شَيْئًا مِنْ ذَلِكَ فَالأرض الأرض، الاان خَيْر الرَّجُلِ مَنْ كَانَ بطئ الغضب سريع الرضا وَ شَر الرَّجُلِ مِنْ كَانَ سَرِيعُ الْغَضَب بطئ الرّضا فَإِذَا كَانَ الرَّجُلُ بطئ الْغَضَب بطئ الْقئ أَوْ سَرِيع الْغَضَب سَرِيع الْقَئ فَانها بِهَا، ألا ان خَير التّجار مَنْ كَانَ حسن القضاء سئ الطَّلب أَوْ كَانَ سئ الْقَضَاء حسن الطَّلب فانها بها، أَلاَ ان لِكُلِّ غادر لواء يَوْمَ الْقِيَامَة بِقدر غدرته، أَلاَ وَ إِنَّ أَكْبَر الْغَدْرِ غدر أمير عامة ألاَ لاَ يَمْنعن رجلا مهابة الناس ان يتكلم بِالْحَقِّ إذَا علمه، أَلاَ إن أَفْضَل الْجِهَادِ كَلِمَة حَق عِنْدَ سُلْطَان جَائِر .
«Дөнья ул бик ләззәтле нәрсә. Сезне җирдә хәлифә итүче – Аллаһы Тәгалә. Ул сезнең дөньяда ни эш эшләгәнегезне карап то-ручы. Дөнья һәм хатыннарның фетнәсеннән сак булыгыз, чөнки Бәни Исраилнең беренче фетнәсе хатыннардан булды. Белегез, адәм балалары төрле-төрле булып яратылган. Аларның кайберләре мөэмин булып туар, мөэмин булып яшәр һәм мөэмин булып үләр. Кайберләре кяфер булып туар, кяфер булып яшәр, кяфер булып үләр. Кайберләре мөэмин булып туар, мөэмин булып яшәр, кяфер булып үләр. Кайберләре кяфер булып туар, кяфер булып яшәр, мөэмин булып дөньядан китәр. Белегез, ачу – бер ут кисәге. Ул кешенең эчендә ялкынланып янар. Аны күзенең кызаруыннан, му-ен тамырларының кабаруыннан күрмисезмени? Әгәр сезнең берә-регезнең ачуы килсә, җиргә ятсын (ягъни ятып торсын). Белегез, инсанның хәерлесе – ачуы тиз кабармый торганы, ачуланса да бик тиз кайта торганы. Инсанның иң начары – ачуы тиз кабынып, тиз генә тынычланмый торганы. Ачуы тиз килә һәм тиз сүнә торган ке-ше белән ачуы тиз килми һәм тиз генә тынычлана алмый торган ике төрле җәмәгатьнең хәлләре бертөсле булмый. Белегез, сәүдә белән шөгыльләнгән кешеләрнең мактаулы һәм яхшы күрелгәне –алыш-бирештә гаугасыз, низагсыз гына эш йөртеп, бурычны җи-ңеллек белән үтәп, алачагын да күркәмлек белән алган кеше. Ала-чагын тавыш-гауга күтәреп алучылар яки бурычны тиешсез рәвеш-тә көч белән биреп тә, алган вакытта күркәм холык күрсәткәннәр-нең бер-берсенә охшамаган фигыльләре бер-берсенә тиң булыр, ягъни болар кеше арасында артыклык таба алмаслар. Белегез, һәр-бер хыянәтченең Кыямәт көнендә хыянәте зурлыгында байрагы булыр. Белегез, иң зур байрак хыянәтче түрәнеке булыр. Белегез, әгәр бер кеше хакны белсә, аны сөйләүдән башка кешенең дәрәҗә-се тыймасын (ягъни, аннан куркып дөреслекне әйтми калмасын). Белегез, сугышларның өстенрәге – залим, явыз солтан каршында дөрес сүзне сөйләүдер. 
 .أُوصِيكَ بِتَقْوَى اللهِ تَعَالَى فَإِنَّهُ رَأْسُ الْأَمْرِ كُلِّهِ وَ عَلَيْكَ بِتِلاَوَةِ الْقُرْآنِ وَ ذِكْرِ اللهِ تَعَالَى فَإِنَّهُ ذِكْرٌ لَكَ فِي السَّمَاءِ وَ نُورٌ لَكَ فِي الْأَرْضِ عَلَيْكَ بِطُولِ الصَّمْتِ إِلاَّ فِي خَيْرٍ فَإِنَّهُ مُطْرَدَةٌ لِلشَّيْطَانِ عَنْكَ وَ عَوْنٌ لَكَ عَلَى أَمْرِ دِينِكَ وَ اِيَّاكَ وَ كَثْرَةَ الضَّحْكِ فَإِنَّهُ يُمِيتُ الْقَلْبَ وَ يُذْهِبُ بِنُورِ الْوَجْهِ عَلَيْكَ بِالْجِهَادِ فَإِنَّهُ رَهْبَانِيَّةُ أُمَّتِي أَحِبَّ الْمَسَاكِينَ وَ جَالِسْهُمْ اُنْظُرْ إِلَى مَنْ تَحْتَكَ وَ لاَ تَنْظُرْ إِلَى مَنْ فَوْقَكَ فَإِنَّهُ أَجْدَرُ أَنْ لاَ تَزْدَرِيَ نِعْمَةَ اللهِ عِنْدَكَ صِلْ قَرَابَتكَ وَ إِنْ قَطَعُوكَ قُلِ الْحَقَّ وَ إِنْ كَانَ مُرًّا لاَ تَخَفْ فِي اللهِ لَوْمَةَ لَائِمٍ لِيَحْجُزْكَ عَنِ النَّاسِ مَا تَعْلَمُ مِنْ نَفْسِكَ وَ لاَ تِجدَّ عَلَيْهِمْ فِيمَا تَأْتِي وَ كَفَى بِالْمَرْءِ عَيْبًا أَنْ يَكُونَ فِيهِ ثَلاَثُ خِصَالٍ أَنْ يَعْرِفَ مِنَ النَّاسِ مَا يَجْهَلُ مِنَ نَفْسِهِ وَ يَسْتَحِيَ لَهُمْ مِمَّا هُوَ فِيهِ وَ يُؤذِيَ جَلِيسَهُ .
«Мин сиңа Аллаһыдан куркып эш кылырга васыять әйтәм, чөнки һәрбер эшнең башы шул. Коръән укы, Аллаһыны күп зекер ит, бу нәрсәләр синең күктә макталуыңа, җирдә нурлы булуыңа сәбәп булыр. Күп сөйләшмә, әгәр сөйләсәң яхшы сүзләрне генә сөйлә, чөнки яхшы сүзләрне сөйләү шайтанны куа, ягъни синнән зарарлы нәрсәләрне, кешеләрнең дошманлыкларын җибәрә, һәм дин эшендә сиңа ярдәмче була. Күп көлүдән саклан, чөнки күп кө-лү күңелне үтерә, йөздән нурны җибәрә. Син һәрвакыт җиһатта, көрәштә бул, чөнки җиһат минем өммәтемнең заһидлыгы. Мескен-нәрне сөй, һәм алар белән бергә утырырга хурланма. Байлыкта үзеңнән югарыларга түгел, ә үзеңнән түбәннәргә кара, болай итү Аллаһы Тәгаләнең сиңа биргән нигъмәтләренең кадерен белергә сәбәп була. Кардәшләрең белән йөреш, алар сине ташласалар да. Ачы булса да, һәрвакыт хак сүзне сөйлә. Аллаһы Тәгаләнең боер-ганны кылуда бер кешенең дә сине шелтә кылуыннан курыкма. Үзеңдә булган ярамаган эшең сине кешеләрне хурлаудан тыйсын. Халыкны үзең эшли торган эшне эшләүләре өчен шелтә кылма. Бер кешенең гаепле саналуы өчен анда өч төрле сыйфатның булуы җитә: үзенекен күрмичә кешенекен күрү, ягъни үз гаебен күрмәс, кешеләрнекен тикшерер, үзендә булган нәрсәдән оялмыйча, шуны башкаларда күргәч, оялган булып кылану һәм үзенең мәҗлестәшен рәнҗетү. 

